
ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᖃᖅᑐᖅ 

(ᑐᓄᓂᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 
ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

8656 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᓯᑎᐱᕆ 15, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ 
ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 
ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ 
ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ 
ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 
ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 
ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ 
ᓯᒪᐃᓚᒃ, ᖄᑕᓂ ᑕᐅᑐᓐᖏ.  
 
>>ᑲᑎᒪᓯᒋᐊᖅᑯᑦ 13:29-ᒧᐊᖅᓗᒍ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐋᓚᓐ ᕋᒻᐴᑦ)(ᑐᓵᔨᑎᒍᑦ): 
ᖁᔭᓐᓇᒦᒃ. ᒥᔅᑕ ᕿᔪᒃᑖᖅ ᑐᒃᓯᐊᓂᒃᑯᑦ 
ᒪᑐᐃᖅᓯᒍᕕᑦ.  
 
>>ᑐᒃᓯᐊᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ, ᒪᓕᒐᓕᐅᖅᑏᑦ, 
ᓄᓇᕗᒻᒥᐅᑕᐃᑦ, ᓴᓂᑭᓗᐊᕐᒥᐅᑕᐃᓪᓗ.  
 
ᒥᓂᔅᑕᐃᑦ ᐅᖃᐅᓯᖏᑦ. ᓈᓴᐅᑎᓕᒃ 2. 
ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 688 - 5(2): ᐃᓄᒃᑐᑦ 

ᓴᖅᑭᑎᑦᑎᒃᑲᓐᓂᕐᓂᖅ (ᓇᑲᓱᒃ) 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 
ᓄᓇᕗᒻᒥᐅᓪᓗ.  
 

ᐅᖃᖅᑎᑦᑎᔩ, ᓇᓗᓇᐃᖅᓯᓯᒪᒐᒪ ᒪᓕᒐᓕᐅᕐᕕᒻᒥ 
ᐃᓕᖅᑯᓯᓕᕆᔨᒃᑯᑦ ᐊᑐᐃᓐᓇᐅᑎᑦᑎᔪᑦ 
ᐱᒻᒪᕆᐅᔪᓂᑦ ᑮᓇᐅᔭᓕᕆᓂᕐᒧᑦ ᐃᑲᔪᖅᑐᐃᓂᕐᒥᒃ 
ᐃᒻᒥᑰᖅᑐᓄᑦ, ᓄᓇᓕᓐᓂ ᑎᒥᐅᔪᓄᑦ, 
ᕼᐋᒻᓚᒃᑯᓄᓪᓗ ᐱᓕᕆᐊᖑᕙᓪᓕᐊᔪᒪᔪᓄᑦ 
ᓴᖅᑭᔮᖅᑎᑦᑎᓂᕐᒧᑦ. ᓴᐳᔾᔨᓂᕐᒧᑦ 
ᓴᖅᑭᑎᑦᑎᑲᓐᓂᓂᕐᒧᑦ ᐃᓄᒃᑐᑦ ᐅᖃᐅᓯᑦᑎᓂ 
ᐃᓕᖅᑯᓯᑦᑎᓂᓪᓗ ᐱᓕᕆᖃᑎᒌᓐᓂᒃᑯᑦ ᒐᕙᒪᕗᑦ 
ᓄᓇᕗᒻᒥᐅᓪᓗ ᓇᓗᓇᐃᖅᓯᑦᑎᐊᕐᓂᕐᒧᑦ ᐅᖃᐅᓯᕗᑦ 
ᐃᓕᖅᑯᓯᕗᑦ ᐱᕙᓪᓕᐊᓯᒪᓂᕐᒧᑦ.  
 
ᐱᒋᐊᖓᕐᓂᖓᓂᒃ ᑐᕌᖅᑕᕗᑦ ᐱᓕᕆᐊᔅᓴᑦ 
ᐱᓕᕆᕕ ᐊᑐᐃᓐᓇᐅᑎᑦᑎᔪᑦ 
ᑮᓇᐅᔭᖃᖅᑎᑦᑎᓚᐅᖅᑐᑦ ᐃᒪᓐᓇᓂᑦ 850-ᓂᑦ. 
ᑕᐃᒪᓐᖓᑦ ᑐᕌᖅᑕᕗᑦ ᐱᒋᐊᖅᑎᓪᓗᒍ 
ᐃᓕᖅᑯᓯᓕᕆᔨᒃᑯᑦ ᑐᔅᓯᕋᐅᑎᓂᒃ ᐱᓚᐅᖅᑯᑦ 850-
ᓂᒃ ᑐᔅᓯᕋᐅᑎᓂᑦ ᐱᓯᒪᔪᑦ $6.9-ᒥᓕᐊᓐᓂᒃ 
ᐅᖃᐅᓯᓕᕆᓂᕐᒧᑦ ᑐᕌᖓᔪᓂᑦ ᐊᖏᖅᑕᐅᓚᐅᖅᐳᑦ 
$2.7-ᒥᓕᐊᓐ ᑮᓇᐅᔭᑦ ᐃᓐᓇᕐᓄᑦ ᐃᓅᓱᑦᑐᓄᑦ 
ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ ᐊᒻᒪᓗ $8.8-ᒥᓕᐊᓐ 
ᐊᑐᖅᑕᐅᓚᐅᖅᑐᖅ ᐃᑦᑕᕐᓂᓴᓕᕆᓂᕐᒧᑦ ᐊᒻᒪᓗ 
$1.5-ᒥᓕᐊᓐ ᑮᓇᐅᔭᐃᑦ ᑐᓂᔭᐅᓚᐅᖅᑐᑦ ᐃᓄᐃᑦ 
ᖃᐅᔨᒪᔭᑐᖃᖓᓄᑦ ᑐᕌᖓᔪᓂᑦ.  
 
ᐅᖃᖅᑏ, ᓄᓇᓖᑦ ᖃᐅᔨᒪᑦᑎᐊᕐᒪᑕ ᑭᓱᓂᑦ 
ᐊᑐᖅᑐᔅᓴᓂᒃ ᐱᑕᖃᕐᒪᖔᖅ 
ᑭᓐᖒᒪᒋᔭᐅᖃᑦᑕᖅᑐᓂᑦ ᐊᑐᖅᑐᔅᓴᓂᒃ ᓄᓇᕗᒻᒥ 
ᓴᐳᔾᔨᓂᕐᒧᑦ, ᓄᑖᕈᖅᑎᑦᑎᒋᐊᕐᓂᕐᒧᑦ, ᐃᓄᒃᑐᑦ 
ᐅᖃᐅᓯᕐᓂᑦ ᐊᒻᒪ ᐃᓕᖅᑯᓯᑦᑎᓐᓂ. ᑖᓐᓇ 
ᐃᓱᒪᒋᓪᓗᒍ ᐋᔩᖃᑎᒌᓐᓂᖅ ᐊᒻᒪ 
ᐃᓕᖅᑯᓯᓕᕆᓂᕐᒧᑦ ᐱᓕᕆᖃᑎᖃᖅᐸᑦᑐᐃᑦ 
ᓄᓇᕗᒻᒥᐅᑕᕐᓂᑦ ᓴᓐᖓᑦᑎᒋᐊᕈᑎᔅᓴᓂᑦ ᐱᖁᔭᕐᓂᑦ 
ᐊᒻᒪᓗ ᑭᓐᖒᒪᒋᔭᐅᔪᐃᑦ ᓄᓇᓕᓐᓂ ᒪᓕᑦᑐᒍ.  
 
ᐅᖃᖅᑎᑦᑎᔩ, ᖁᕕᐊᑉᐳᖓ ᓇᓗᓇᐃᖅᓯᒋᐊᒥᒃ 
ᐃᓕᖅᑯᓯᓕᕆᔨᒃᑯᑦ ᖁᕝᕙᑎᑦᑎᒋᐊᒃᑲᓂᖅᓯᒪᒻᒪᑕ 
ᐋᖅᑮᒋᐊᖅᑐᑎᑦ ᑐᔅᓯᕋᐅᑎᓄᑦ ᑐᕌᖓᔪᓂᑦ ᑖᒃᑯᐊ 
ᑮᓇᐅᔭᓄᑦ ᐃᑲᔫᑕᐅᒃᑲᓐᓂᕈᓐᓇᖅᑐᓂᒃ 
ᑐᔅᓯᕋᖅᑎᐅᔪᓄᑦ. ᑖᒃᑯᐊᓗ ᑐᔅᓯᕋᖅᑎᐅᔪᑦ 
ᐊᑐᐃᓐᓇᐅᒪᓂᖅᓴᓂᒃ ᑭᓐᖒᒪᒋᔭᐅᔪᓂᑦ 
ᐊᑐᐃᓐᓇᖃᑦᑎᐊᕐᕕᐅᔪᓐᓇᓂᖅᓴᐅᔪᓐᓇᖁᓪᓗᒋᑦ. 
ᑖᒃᑯᐊ ᑮᓇᐅᔭᐃᑦ ᑐᔅᓯᕋᐅᑎᐅᔪᑦ 
ᐊᑕᐅᓯᐅᓐᖏᑦᑐᒧᑦ ᐊᕐᕌᒍᒧᑦ ᑐᔅᓯᕋᐅᑎᓕᐊᖑᔪᓂᑦ 
ᐅᖓᑖᓄᒃᑲᓐᓂᖅ 
ᐊᑐᐃᓐᓇᐅᒪᑎᑦᑎᑲᓐᓂᕐᓂᐊᓕᖅᑐᑦ 
ᐃᓕᖅᑯᓯᓕᕆᔨᒃᑯᑦ.  

ᐅᖃᖅᑎᑦᑎᔩ, ᖁᕕᐊᓱᑉᐳᖓ ᑖᒃᑯᐊ ᑮᓇᐅᔭᓂᑦ 
ᑐᔅᓯᕋᖅᐸᑦᑐᑦ ᐃᓄᐃᑦ ᓄᓇᓕᓐᓂ ᐱᓕᕆᔨᐅᔪᑦ 
ᕼᐋᒻᓚᒃᑯᓪᓗ ᑖᒃᑯᓂᖓ ᑮᓇᐅᔭᓂᑦ 
ᐊᑐᐃᓐᓇᖃᕐᕕᐅᖃᑦᑕᖅᑐᓂᒃ ᐊᑲᕐᕆᔮᕐᓂᖅᓴᒥᒃ 
ᐊᑐᕈᓐᓇᕐᓂᐊᓕᕐᖓᑕ ᓄᓇᕗᒻᒥᐅᑕᐅᔪᑦ. 
ᐃᑲᔪᖅᓱᐃᑲᓐᓂᖅᐳᒍᑦ ᓄᓇᕗᒻᒥᐅᑕᕐᓂᑦ 
ᑐᔅᓯᕋᐅᑎᓂᒃ ᐱᒃᑲᓐᓂᕈᒪᓪᓗᖓ ᐱᒃᑲᓐᓂᕈᒪᓪᓗᑕ 
ᐃᓄᒃᑐᑦ ᐃᓕᖅᑯᓯᑦᑎᓂᓪᓗ 
ᓴᖅᑭᔮᖅᑎᑦᑎᑲᓐᓂᕆᐊᓂᕐᒥᒃ ᑐᕌᖓᔪᓂᒃ 
ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 
ᐊᕿᐊᕈᖅ.  
 
ᐊᖓᔪᖅᑳᑉ ᐅᖃᐅᓯᖓ 689 - 5(2): 

ᓄᓇᕗᒻᒥᐅᑦ ᐅᔭᕋᖕᓂᐊᖅᑎᑦ 
ᐅᑎᖅᐸᓪᓕᐊᓂᖏᑦ ᐃᖅᑲᓇᐃᔮᒥᓄᑦ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐱᒋᐊᓚᐅᓐᖏᓂᓐᓂ 
ᓇᒡᓕᒋᕙᒃᑲ ᑐᒃᓯᐊᖃᑎᒋᕙᒃᑲᓗ ᑕᐃᒃᑯᐊ 
ᐱᕐᓗᐊᕿᓚᐅᖅᑐᑦ ᐅᔭᕋᓐᓂᐊᕐᕖᑦ ᖃᓂᒋᔮᓂ 
ᑲᑕᑦᑐᖃᓚᐅᖅᑎᓪᓗᒍ ᖁᓕᒥᒎᓕᖕᒥᒃ. ᑕᐃᒃᑯᐊ 
ᐃᓱᒪᒋᔭᐃᓐᓇᕆᕙᒃᑲ.  
 
ᐅᖃᖅᑏ, ᓄᓇᕐᔪᐊᓕᒫᒥᑦ ᓄᕙᒡᔪᐊᕐᓇᖅ-19 
ᐊᒃᑐᐃᓂᖃᓚᐅᖅᓯᒪᖕᒪᑦ ᐱᒋᐊᖅᖢᓂ ᒫᑦᓯ 2020-
ᒥ, ᑕᐃᔅᓱᒪᓂ ᐊᐅᓚᑦᓯᔪᑦ ᓄᓇᕗᒻᒥ 
ᐅᔭᕋᖕᓂᐊᕐᕕᖕᓂ ᓄᓇᕗᒻᒥᐅᑕᕐᓂᑦ 
ᐃᖅᑲᓇᐃᔭᖅᑎᓂᑦ ᐊᖏᕐᕋᐅᑎᑦᑎᓚᐅᖅᓯᒪᔪᑦ 
ᓄᓇᖏᖕᓄᑦ ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ. ᑕᒪᓐᓇ 
ᐱᔭᕐᓂᓚᐅᓐᖏᑦᑐᖅ ᐃᓱᒪᓕᐅᕈᑎᒋᓇᓱᖦᖢᑎᒃᑯ 
ᐊᑭᑐᔪᐊᓘᒪᐅᕐᒪᑦ ᐃᖅᑲᓇᐃᔭᖅᑎᓄᑦ, 
ᐃᓚᔮᕇᖕᓄᑦ, ᑲᒻᐸᓂᓄᓪᓗ. ᖁᕕᐊᓱᓚᐅᖅᑐᒍᑦ 
ᑕᐃᓐᓇ ᓘᒃᑖᒻᒪᕆᒃ ᐃᓱᒪᓕᐅᖁᓐᓇᓚᐅᕐᒪᑦ 
ᐊᐅᔭᖅ. ᑕᐃᒃᑯᐊ ᓄᓇᕗᒻᒥᐅᑦ 
ᐃᖅᑲᓇᐃᔭᕆᐊᖅᑎᒃᑲᓐᓂᖁᓪᓗᒋᑦ ᑕᐃᑲᓂ ᐊᒡᓃᒍ 
ᐄᒍᓪ ᐅᔭᕋᓐᓂᐊᕐᑯᖓᓂ ᐊᒻᒪᓗ ᓄᓘᔮᖕᓂ.  
 
ᐅᔭᕋᖕᓂᐊᕐᒦᑦ ᐊᖏᓂᖅᐹᖑᓪᓗᑎᑦ ᓄᓇᕗᒻᒥ 
ᐃᖅᑲᓇᐃᔭᖅᑎᑦᑎᔨᐅᔪᑦ, ᐊᒻᒪᓗ 

ᐃᖅᑲᓇᐃᔭᖅᑏᑦ ᐊᒃᑐᖅᑕᐅᓪᓚᕆᓚᐅᖅᓯᒪᔪᑦ 
ᑕᐃᒪᓐᓇ ᒪᓕᒐᖅᑕᖃᐅᓕᖅᑎᓪᓗᒋᑦ 
ᐃᓄᑑᔪᒃᑯᕕᒻᒦᑦᑕᕆᐊᖃᖃᑦᑕᖅᑎᓪᓗᒋᓪᓗ. 
ᓄᓇᕗᒻᒥᐅᑦ ᐃᖅᑲᓇᐃᔭᖅᐸᓪᓕᐊᒋᐊᓕᖅᑎᓪᓗᒋᑦ 
ᑕᒪᓐᓇ ᐱᔭᕐᓂᒪᐅᑎᒻᒥᔪᖅ ᐅᓄᖅᑐᓪᓗ 
ᐊᖏᖃᑎᒌᓐᓂᒃᑰᕈᑎᖃᕆᐊᖃᓚᐅᖅᖢᑎᑦ. 
ᖁᕕᐊᓱᒃᑐᖓ ᖁᔭᓕᔪᖓᓗ ᑕᐃᒃᑯᐊ ᓘᒃᑖᕐᔪᐊᑉ 
ᑎᑎᕋᕐᕕᖓᖕᓃᑦᑐᑦ 
ᐃᖅᑲᓇᐃᔭᖃᑎᖃᖁᓐᓇᓚᐅᕐᒪᑕ ᓄᓇᕗᑦ 
ᒐᕙᒪᒃᑯᓐᓂᑦ ᑲᑐᔾᔨᖃᑎᒌᖕᓂᒃᑯᑦ ᐊᑕᐅᓯᕐᒥᒃ 
ᑐᕌᒐᖃᖅᖢᑎᑦ.  
 

ᐊᓱᐃᓛᒃ ᐅᑭᐊᒃᓵᕐᓂᑦ, 200 ᐅᖓᑖᓃᑦᑐᑦ 
ᐱᓕᕆᕝᕕᖕᒥᓄᑦ ᐅᑎᖅᓯᒪᓕᖅᐳᑦ ᑕᐃᑯᖓ ᐊᒡᓃᑯ 
ᐅᔭᕋᖕᓂᐊᕐᕕᖓᓄᑦ ᐊᒻᒪᓗ ᒪᓚᑏᓐ 
ᐅᔭᕋᖕᓂᐊᕐᕕᖓᓄᑦ, ᐹᕙᓐᓛᓐ 
ᐅᔭᕋᖕᓂᐊᕐᕕᖓᓄᓪᓗ. ᐃᖅᑲᓇᐃᔭᖅᐸᓪᓕᐊᓕᕐᒥᔪᑦ 
ᐊᓯᖏᑦ ᐅᑎᕈᓐᓇᕐᓂᐊᕐᒪᑕ ᓄᓇᕗᒻᒥᐅᑦ 
ᐅᔭᕋᖕᓂᐊᖅᑎᖁᑎᖏᑦ ᐊᔪᕐᓇᕈᓐᓃᑐᐊᖅᐸᑦ 
ᐅᑎᕈᓐᓇᖅᓯᓂᐊᕐᒪᑕ ᐱᓕᕆᕝᕕᖕᒥᓄᑦ. 
ᑭᐅᔾᔪᑎᒋᔭᐅᔪᑦ ᐃᓱᒪᒋᔭᐅᔪᓪᓗ 
ᐃᖅᑲᓇᐃᔭᖅᑎᓂᖔᖅᑐᑦ ᐊᒻᒪᓗ ᐅᔭᕋᖕᓂᐊᕐᕕᖕᓂ 
ᓇᖕᒥᓂᖁᑎᓕᖕᓂ ᐅᑎᕐᓂᐅᑉ ᒥᒃᓵᓄᑦ ᖁᕕᐊᓱᒃᑐᑦ 
ᐊᓕᐊᓇᐃᒍᓱᒃᑐᐃᓐᓇᐅᓪᓗᑎᒡᓗ.  
 

ᐱᓕᕆᕝᕕᒃᐳᑦ ᓱᓕ ᐊᒃᓱᕈᐃᓐᓇᖅᑐᖅ 
ᑐᑭᒧᐊᒍᑎᐅᔭᕆᐊᓖᑦ ᑲᔪᓯᑎᑕᐅᓇᓱᐊᖅᖢᑎᒃ 
ᐃᖅᑲᓇᐃᔭᕆᐊᖅᑐᒃᑲᓐᓂᕈᑎᒃ 
ᖃᓅᔭᕆᐊᖃᕐᒪᖔᖏᓐᓂᒃ 
ᐋᖅᑭᒃᓱᖅᑕᐅᓚᐅᖅᑎᓪᓗᒋᑦ, ᑕᐃᒫᒡᓗ 
ᐃᑲᔪᖅᓰᓐᓇᕐᓂᐊᖅᐸᕗᑦ ᕿᒥᕐᕈᔭᐅᖃᑦᑕᕐᓂᖓ 
ᐊᖏᖅᑕᐅᖃᑦᑕᕆᐊᖃᕐᓂᐊᕐᓂᖓᓗ 
ᐸᕐᓇᐅᑎᓕᐊᖑᔪᑦ ᐃᖅᑲᓇᐃᔭᖅᑐᐃᑦ 
ᐅᑎᕈᑎᒃᓴᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 
ᕼᐃᒃᔅ.  
 

ᐊᖓᔪᖅᑳᑉ ᐅᖃᐅᓯᖓ 690 - 5(2): ᐸᓖᓯᒃᑯᑦ 
ᐱᓱᓪᓗᑎᒃ ᓇᐅᑦᑎᖅᓱᖅᐸᓐᓂᖏᑦ 
ᐃᖃᓗᓐᓂ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓇᖏᖅᓯᕗᖓ ᐅᓪᓗᒥ 
ᑐᓴᖅᑎᑦᑎᔪᒪᓪᓗᖓ ᐆᒃᑑᑕᐅᓯᒪᓪᓗᓂ 
ᐱᒋᐊᕐᑕᐅᓯᒪᔪᒥ ᐸᓖᓯᒃᑯᓐᓂᑦ ᐃᖃᓗᖕᒥᐅᑕᓂᑦ.  

ᐊᐅᔭᐅᓚᐅᕐᑐᖅ, ᐸᓖᓯᑦ ᐃᖃᓗᖕᓂᑦ 
ᐱᓱᖃᑦᑕᓚᐅᕐᐳᑦ ᑎᓴᒪᓕᖕᓅᕐᐸᒃᖢᑎᒃᓗ 
ᐊᖅᑯᑎᒋᔭᐅᓪᓗᐊᑕᖅᐸᒃᑐᓂᑦ ᐃᖃᓗᖕᓂᑦ ᓲᕐᓗ 
ᓯᒡᔭᒥᑦ, ᑰᖕᒥᑦ ᒥᕐᖑᐃᖅᓯᕐᕕᒃ, ᐃᖃᓗᖕᓂᑦ ᐊᒻᒪᓗ 
ᐱᐊᑖᕐᕕᒃ ᕙᐃᓂᑖᕐᕕᐅᑉ ᐊᕙᑖᓂᑦ.  
 
ᐅᓇ ᐱᓕᕆᐊᖑᓚᐅᕐᑐᖅ ᐊᐅᔭᖅ ᐊᑯᓐᓂᖓᓂ 
ᔪᓚᐃ 19 ᐊᒻᒪᓗ ᓯᑎᐱᕆ 6 ᐃᓚᐅᓚᐅᕐᖢᑎᒃᓗ 
12 ᐸᓖᓯᑦ. ᑕᐃᒫᒃ ᓄᓇᓕᖕᓂᑦ 
ᓇᐅᑦᑎᕐᓱᕐᐸᒃᖢᑎᒃ, ᐸᓖᓯᑦ 
ᐃᓅᖃᑎᖃᕈᓐᓇᑦᑎᐊᕐᓂᕐᓴᐅᓚᐅᕐᑐᑦ ᓄᓇᓕᖕᓂᑦ 
ᓇᖕᒥᓂᖃᕐᑎᐅᔪᓂᑦ ᐊᒻᒪᓗ ᓄᓇᓕᖕᒥᐅᓂᑦ, 
ᐊᑐᕐᑕᐅᑦᑎᐊᓚᐅᕐᑐᑦ ᐃᖃᓗᖕᒥᐅᓂᒃ. 
  
ᒪᓕᒐᓕᕆᔨᒃᑯᑦ ᑲᔪᖏᕐᑐᑦ ᐸᓖᓯᓂ ᐱᓇᔪᒃᑐᐃᑦ 
ᑭᒃᑯᑐᐃᓐᓇᕐᓂᑦ ᑕᑎᑖᕆᔭᐅᕙᓪᓕᐊᓗᑎᒃ 
ᐱᐅᔪᑎᒍᓪᓗ ᐃᓅᖃᑎᒋᔭᐅᓗᑎᒃ ᓄᓇᓕᖕᒥᐅᑦ 
ᐱᔨᑦᑎᕐᑕᑎᒃ.  
 
ᐅᖃᖅᑎᑦᑎᔩ, ᐅᖃᓚᐅᕐᓯᒪᒐᒪ ᖃᖓᑲᓪᓚᒃ 
ᓄᓇᓕᖕᓅᖓᔪᓂ ᓇᐅᑦᑎᕐᓱᕐᓂᖕᒧᑦ ᐱᒋᐊᒐᒃᓴᐃᑦ 
ᓯᕗᓪᓕᐅᔾᔭᕆᒐᒃᑭ, ᑲᔪᓰᓐᓇᕐᓂᐊᕐᖢᖓᓗ 
ᐃᑲᔪᖅᑐᕐᓗᒋᑦ "V"-ᒥᐅᑕᑦ ᐱᓇᔪᒃᑎᓪᓗᒋᑦ 
ᑕᑯᒃᓴᐅᓂᕐᓴᐅᓗᑎᒃ ᓄᓇᓕᖕᓂᑦ ᐊᑐᒐᒃᓴᐅᓗᑎᒃᓗ 
ᓄᓇᕗᒻᒥᐅᓄᑦ.  
 
ᐱᒃᑯᒋᕙᕗᑦ ᐸᓖᓯᒃᑯᑦ ᐊᑐᓕᕐᑎᑦᑎᓂᖏᓐᓂᑦ 
ᓄᓇᓕᖕᓂᑦ ᓇᐅᑦᑎᕐᓱᕐᓂᖕᒧᑦ ᐱᒋᐊᖅᑕᓂ 
ᓂᕆᐅᒃᐳᒍᓪᓗ ᐊᔾᔨᐸᓗᐊᓂ ᐱᓕᕆᐊᒃᓴᓂᑦ 
ᓯᕗᓂᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᓯᓚᑦᑐᖅᓴᕐᕕᖕᒧᑦ ᒪᓕᒐᓕᐅᖅᑎ, ᒥᔅᑕ 
ᔪᐊᓇᓯ.  
 
ᐊᖓᔪᖅᑳᑉ ᐅᖃᐅᓯᖓ 691 - 5(2): 

ᐱᔭᕇᖅᓯᔾᔪᓯᐊᖅ ᐃᓄᓕᕆᔨᐅᕐᓂᕐᒧᑦ 
ᐃᓕᓐᓂᐊᒐᕐᒥᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 
ᐅᓪᓗᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ.  
 
ᐅᖃᖅᑏ, ᒫᓐᓇ ᐱᕕᖃᕐᓂᓐᓂ ᐃᓕᓴᖅᓯᔪᒪᕗᖓ 
ᐊᑦᓱᕈᑦᑎᐊᖅᓱᑎ ᐱᓕᕆᖃᑦᑕᓚᐅᕐᓂᖏᓐᓂᑦ 
ᓄᓇᕗᒻᒥ ᓯᓚᑦᑐᖅᓴᕐᕕᒻᒥᐅᑦ ᐃᖃᓗᒃᑑᑦᓯᐊᕐᒥ 
ᐱᖓᔪᓐᓂᖏᓐᓄᑦ ᐃᓕᓐᓂᐊᖅᑎᑦᑎᓂᕐᒥ ᓄᓇᕗᑦ 
ᓯᓚᑦᑐᖅᓴᕐᕕᒻᒥ ᓯᕗᓪᓕᐹᑦᑎᐊᕐᒥ ᖁᑦᑎᓂᖅᓴᒧᑦ 
ᐃᓕᓐᓂᐊᒐᒃᓴᐅᓂᐊᖅᑐᑦ 
ᐃᓄᓕᕆᔨᓐᖑᕆᐅᖅᓴᔪᓂᒃ.  
 
ᑖᓐᓇ ᐃᓕᓐᓂᐊᒐᖅ, ᐱᕙᓪᓕᐊᑎᑕᐅᔪᖅ 
ᑲᔪᓯᑎᑕᐅᓪᓗᓂᓗ ᐱᓕᕆᖃᑎᖃᖅᑐᑎᒃ ᒥᒧᐊᕆᐅᓪ 
ᓯᓚᑦᑐᖅᓴᕐᕕᔾᔪᐊᖓᓂ, ᐱᐊᓂᒃᓯᒪᔪᓄᑦ 
ᐃᓕᓐᓂᐊᒐᕐᒥᓂᒃ ᐃᑲᔪᖅᑎᖃᓕᖅᑐᑎᒃ 
ᐃᓄᓕᕆᔨᐅᓂᕐᒥᒃ ᐱᕙᓪᓕᐊᑎᑦᑎᔪᓐᓇᖅᓯᓚᐅᖅᑐᑦ 
ᐊᒻᒪᓗ ᐅᑭᐅᖓᓂ ᐱᖓᓱᒋᔮᓂᒃ 
ᐊᔪᕐᓇᕈᓐᓃᖅᑎᑦᑎᓪᓗᑎᒃ ᓯᓚᑦᑐᖅᓴᕐᕕᒡᔪᐊᒥᓗ 
ᐃᓕᓴᕆᔭᐅᔾᔪᑎᒃᓴᖅᑖᕋᔭᖅᑐᑎᒃ. 
 
ᑖᓐᓇ ᐃᓕᓐᓂᐊᒐᖅ ᓇᓗᓇᐃᔭᖅᓯᒪᑦᑎᐊᖅᑐᖅ 
ᑭᓱᓂᒃ ᐱᓯᒪᔭᕆᐊᖃᕐᒪᖔᖏᓐᓂᒃ ᐃᓕᓐᓂᐊᖅᑐᐃᑦ. 
ᑐᑭᖃᖅᐳᕐᓕ ᐃᒫᒃ, ᑕᐃᒃᑯᐊ 
ᐃᓄᓕᕆᔨᓐᖑᕆᐅᖅᓴᓂᕐᒧᑦ 
ᐃᓕᓐᓂᐊᖃᑕᐅᔪᓐᓇᖅᑐᑦ 
ᐃᓕᓴᕆᔭᐅᔾᔪᑎᑖᕋᓱᓪᓗᑎᒃ ᐃᓕᓐᓂᐊᕐᓂᕆᔭᖓᓄᑦ 
ᖁᕝᕙᕆᐊᕈᑎᒥᒃ ᓇᐃᓴᐅᑎᑖᖅᑎᑕᐅᓇᔭᖅᑐᑎᒃ, 
ᑖᓐᓇᓗ ᐃᓄᓕᕆᔨᓐᖑᕆᐅᖅᓴᓂᕐᒧᑦ ᐃᓕᓐᓂᐊᒐᖅ 
ᐃᖏᕐᕋᑎᑕᐅᓂᐊᖅᑐᓂ ᓄᓇᕗᒻᒥ. ᑖᓐᓇ 
ᐱᓕᕆᐊᖑᓂᖓᒍᑦ ᐃᓕᓐᓂᐊᒐᒃᓴᐅᓪᓗᓂ 
ᖁᕝᕙᕆᐊᒃᑲᓐᓂᖅᓯᒪᕗᖅ ᐱᐅᓂᖅᓴᒧᑦ ᐃᓄᐃᑦ 
ᓄᓇᕗᒻᒥᐅᑦ ᖃᐅᔨᒪᓂᖏᑦ 
ᐃᓚᓕᐅᑎᔭᐅᓚᐅᖅᑎᓪᓗᒋᑦ. (ᑐᓵᔨᑎᒎᓕᖅᑐᖅ) 
ᓇᓗᓇᐃᕐᕕᒋᔪᓐᓇᖅᑕᒃᑲ ᒪᓕᒐᓕᐅᖅᑏᑦ 
ᐱᓕᕆᖃᑎᒌᓐᓂᒃᑯᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᒻᒪ 
ᒪᒧᐊᕆᐅᓪ ᓯᓚᑦᑐᖅᓴᕐᕕᖓ ᓄᓇᕗᒻᒥ ᐱᐅᔪᒥᒃ 
ᑲᔪᓯᓂᖃᕈᓐᓇᕐᓂᖓᓂᒃ ᐃᓕᖅᑯᓯᑦᑎᐊᕙᐅᓂᖏᑦ 
ᑕᒪᐃᓐᓂ ᑎᒥᐅᔫᖕᓂ ᐊᑐᖅᑕᐅᓂᐊᕐᒪᑕ ᑕᕝᕙᓂ 
ᐃᓕᓐᓂᐊᒐᐅᔪᒥᒃ.  
 
ᐊᔾᔨᒌᓐᖏᕈᓘᔭᖅᑐᓂᒃ ᐃᓕᓐᓂᐊᕐᕕᐊᕈᓯᕐᓂᒃ ᐊᒻᒪ 
ᑕᖅᑳᓂ ᐱᓕᒻᒪᒃᓴᕆᐅᖅᓴᓂᒃᑯᑦ 
ᐱᓕᕆᕝᕕᐅᕙᒃᑐᓂ, ᐃᓕᓐᓂᐊᖅᑎᑦ ᑕᕝᕙᓂ 
ᐃᓕᓐᓂᐊᖅᑕᐅᔪᒃᓴᓂᒃ ᐱᕚᓪᓕᕈᑕᐅᓂᐊᖅᐳᑦ 
ᑐᑭᓯᐊᓂᕆᔭᖏᓐᓂᒃ ᐃᓄᓕᕆᔨᐅᓂᕐᒧᑦ. ᐊᒃᓱᐊᓗᒃ 
ᐱᐅᔫᖕᒪᑦ ᑖᓐᓇ ᐃᓕᓐᓂᐊᒐᐅᔪᖅ.  
 



ᐱᖓᑦᓯᖅ, ᓯᑎᐱᕆ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓂᒃᓴᒧᑦ ᐃᓱᒪᒋᓪᓗᒍ, ᐃᓚᒋᐊᕐᓂᐊᖅᑎᓪᓗᒋᑦ 
ᐃᓄᓕᕆᔨᐅᖃᑕᐅᔪᓐᓇᕐᓂᐊᖅᑐᑦ ᓄᓇᕗᒻᒥ, 
ᓄᓇᕗᒻᒥ ᓯᓚᑦᑐᖅᓴᕐᕕᒃ ᓂᕆᐅᒃᐳᑦ 
ᐊᓂᒍᐃᓯᒪᔪᓂᒃ ᐃᓕᓐᓂᐊᒐᕐᒥᒃ ᑕᕝᕙᖓᑦ 
ᐃᓄᓕᕆᔨᓐᖑᕆᐅᖅᓴᕐᕕᖕᒥ ᖃᐅᔨᔾᔪᑎᒋᔭᒥᓂᒃ 
ᓇᒥᑐᐃᓐᓇᖅ ᑭᓱᓕᕆᔪᓂᒃ 
ᐃᓚᐅᖃᑕᐅᑦᑎᐊᖁᒐᓗᐊᖅᐸᕗᑦ. 
ᓯᓚᑦᑐᖅᓴᕐᕕᒃᑕᐅᖅ ᓂᕆᐅᒍᒪᒐᓗᐊᕆᕗᑦ 
ᐊᓂᒍᐃᓯᒪᓕᖅᑐᐃᑦ ᓯᕗᓪᓕᐊᓂᒃ ᑭᖑᓪᓕᕐᒧᑦ 
ᐃᓕᓐᓂᐊᖃᑕᐅᓇᓱᖁᓪᓗᓂᒋᑦ ᑖᓐᓇᓕ 
ᐃᓕᓐᓂᐊᒐᖅ ᐃᑭᐊᖅᑭᕕᒃᑎᒎᖅᑐᖅ ᐊᒻᒪᓗ ᑕᐃᒪ 
ᐃᓱᒪᒃᓴᖅᓯᐅᕈᑎᖃᕐᓂᐊᕆᕗᑦ ᐃᓕᓴᐃᔨᐅᓂᕐᒥᒃ 
ᑕᕝᕙᓂ ᐃᓄᓕᕆᔨᓐᖑᕆᐅᖅᓴᕕᖕᒥ. 
ᒪᓕᒐᓕᐅᖅᑎᓕᒫᑦ ᖃᐅᔨᒪᔪᒃᓴᐅᕗᑦ 
ᐅᓄᖅᑐᒻᒪᕆᐊᓗᖕᓂᒃ ᓇᓖᕌᕈᑎᓂᒃ ᐱᑕᖃᕐᓂᐊᕐᒪᑦ 
ᐃᓕᓐᓂᐊᕌᓂᒃᑐᓄᑦ. 
 
ᐅᒃᐱᕈᓱᒃᑐᖓᓕ ᐱᔭᕇᖅᓯᔾᔪᓯᐊᖅ 
ᐃᓅᓯᓕᕆᔨᐅᓂᕐᒧᑦ ᐃᓕᓐᓂᐊᒐᕐᒥᒃ, 
ᑲᑐᔾᔨᖃᑎᒋᔭᐅᓂᖏᑦ ᒪᒧᐊᕆᐅᓪ 
ᓯᓚᑦᑐᖅᓴᕐᕕᒡᔪᐊᖓᑦ ᐊᒻᒪᓗ ᐃᖃᓗᒃᑑᑦᑎᐊᕐᒥ 
ᐃᖅᑲᓇᐃᔭᖅᑎᐅᔪᑦ ᐱᓕᕆᖃᑕᐅᓂᖏᓐᓄᑦ 
ᐊᒃᓱᐊᓗᒃ ᐃᑲᔪᖅᓯᓯᒪᔪᑦ ᑐᕌᖅᑕᕗᑦ 
ᐱᓕᕆᐊᒃᓴᖓᓂᒃ, ᐱᓗᐊᖅᑐᒥᒃ 
ᓯᕗᓪᓕᐅᔾᔭᐅᔭᕆᐊᓕᒃ ᓯᕗᒻᒧᐊᖅᐸᓪᓕᐊᔾᔪᑎᕗᑦ 
ᐃᑲᔪᖅᓱᐃᓂᕐᒧᑦ ᐆᒻᒪᕆᒃᑐᒥᒃ 
ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖃᑦᑕᖅᑐᓂ 
ᐃᑲᔪᕐᓂᐊᖅᑐᓂᒃ ᓄᓇᕗᒻᒥᐅᓂᒃ 
ᐱᕙᓪᓕᐊᑎᑦᑎᓂᕐᒧᑦ ᖃᐅᔨᒪᓂᕐᓂ 
ᐊᔪᓐᖏᓐᓂᕐᓂᒃᓗ ᐱᔭᕆᐊᖃᖅᑕᑦᑎᓐᓂᒃ ᓄᓇᕗᒻᒥ. 
 
ᐅᖃᖅᑏ, ᑐᓐᖓᓱᒃᑎᑉᐸᔅᓯ 
ᖁᕕᐊᓱᖃᑎᖃᖅᑎᓪᓗᖓ ᐃᓚᐅᖃᑕᐅᖁᓪᓗᓯ 
ᐃᓕᓴᖅᓯᓂᕐᒥᒃ ᐃᓕᓐᓂᐊᖅᑐᓂᒃ ᐊᒻᒪ 
ᐃᓕᓴᐃᔨᖏᓐᓂᒃ ᓄᓇᕗᒻᒥ ᓯᕗᓪᓕᖅᐹᑦᑎᐊᒥᒃ 
ᐃᓄᓕᕆᔨᓐᖑᕆᐅᖅᓴᓂᕐᒧᑦ 
ᐃᓕᓴᕆᔭᐅᔾᔪᑎᑖᒃᓴᒧᑦ.ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ 
ᓯᐅᑎᐊᐱᒃ.  
 
ᐊᖓᔪᖅᑳᑉ ᐅᖃᐅᓯᖓ 692 - 5(2): ᓄᑖᖅ 

ᐅᖄᓚᐅᑎᕋᓛᒃᑯᑦ ᐃᑲᔫᑎ ᐃᓄᓕᕆᔨᒃᑯᓐᓄᑦ 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓐᓄᓴᑦᑎᐊᕙᒃᑯᑦ ᓄᓇᕗᒻᒥᐅᑦ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 
ᓄᓇᕗᒻᒥᐅᑦ ᒪᓕᒐᓕᐅᖅᑎᐅᖃᑎᒃᑲᓗ 
ᑐᓴᖅᑎᑦᑐᒪᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᖕᒥ 
ᓄᓇᕗᒻᒥ ᓄᑖᒥᒃ ᐅᖃᓘᑎᕋᓛᒃᑯᑦ ᐊᑐᖅᑕᐅᓲᕐᒥᒃ 
ᐋᖅᑭᒃᑕᐅᓪᓗᓂ ᓴᖅᑭᑎᑕᐅᓪᓗᓂᓗ ᖃᐅᔨᒋᐊᖅᑏᑦ 
ᐋᓐᓂᐊᖅᑐᓕᕆᔨᑦ ᖃᐅᔨᓴᖅᑎᖏᓐᓂᑦ.  
 
ᐃᓄᓕᕆᔨᒃᑯᑦ ᓄᓇᕗᒻᒥ ᐅᖄᓚᐅᑎᕋᓛᕐᒧᑦ 
ᐊᑐᖅᑕᐆᓲᖅ ᓴᖅᑭᑎᑕᐅᓚᐅᖅᐳᖅ ᓄᓇᓕᖕᓂ-
ᓇᓗᓇᐃᖅᑕᐅᓯᒪᔪᑦ ᐃᑲᔪᖅᑐᖅᑕᐅᔭᕆᐊᓖᑦ 
ᐃᓚᒋᔭᐅᓕᓵᖅᑐᑦ ᓄᓇᕗᒻᒥ ᐃᓄᓕᕆᔨᒃᑯᓐᓄᑦ-
ᐊᒃᑐᐊᔪᓄᑦ ᐃᖅᑲᓇᐃᔭᖅᑎᑦ ᑲᒪᒋᔭᐅᖁᓪᓗᒋᑦ. 
ᐃᓄᓕᕆᔨᒃᑯᑦ ᓄᓇᕗᒻᒥ ᑐᕌᒐᖃᖅᐳᑦ ᐃᓄᖕᓂᒃ 
ᐃᑲᔪᖅᑐᐃᖃᑦᑕᕈᒪᓪᓗᑎᒃ ᑭᒃᑯᑐᐃᓐᓇᓂᒃ 
ᐱᓕᕆᖃᑎᖃᖃᑦᑕᖅᑐᑦ 
ᑲᒪᒋᔭᐅᑦᑎᐊᖏᓐᓇᖃᑦᑕᖁᓪᓗᒋᑦ ᐊᒻᒪ 
ᐅᒃᐱᕆᔭᖃᑦᑎᐊᕐᓗᑎᒃ ᐃᓅᖃᑎᒌᖕᓂᖅ 
ᐅᖃᐅᓯᕆᓗᒋᓪᓗ ᐱᓕᕆᐊᖑᒃᑲᓐᓂᕆᐊᖃᖅᐸᒃᑐᑦ 
ᑕᖃᓇᖅᓯᕙᒃᑐᓪᓗ ᐃᖅᑲᓇᐃᔭᖅᑎᑕᐅᓚᐅᑲᒃᐸᒃᑐᑦ 
ᐊᒻᒪ ᕿᓚᒻᒥᐅᔪᒥᒃ ᐃᖅᑲᓇᐃᔭᖅᐸᒃᑐᑦ 
ᐱᔾᔪᑎᒋᓪᓗᒋᑦ.   
 
ᑖᓐᓇ ᓄᑖᖅ ᐅᖄᓚᐅᑎᕋᓛᕐᒧᑦ ᐊᑐᖅᑕᐆᓲᖅ 
ᐋᖅᑭᒃᓱᖅᑕᐅᓚᐅᖅᐳᖅ ᑲᔪᓯᑎᑕᐅᔪᒧᑦ 
ᐋᓐᓂᐊᖅᑐᓕᕆᔨᓄᑦ ᓄᓇᕗᒻᒥ 2017-ᒥ 
ᓴᖅᑭᑕᐅᓚᐅᖅᑐᖅ, ᐊᔾᔨᐸᓗᖓᓂ 
ᐃᖢᐊᖅᓴᐃᔨᐅᓚᐅᑲᒃᐸᒃᑐᓄᑦ ᐃᑲᔪᖅᑐᐃᔾᔪᑎᓂᒃ 
ᓴᖅᑭᑎᑦᑎᓪᓗᑎᒃ.  
ᑖᓐᓇ ᐅᖄᓚᐅᑎᕋᓛᕐᒧᑦ ᐊᑐᖅᑕᐆᓲᖅ ᖃᕋᓴᐅᔭᒃᑯᑦ 
ᐱᔭᐅᔪᓐᓇᖅᓯᕗᖅ ᐅᖄᓚᐅᑎᕋᓛᕐᒧᑦ ᐊᑐᖅᑕᐆᓲᖅ 
ᓂᐅᕕᕐᕕᖓᓂᒃ (ᐋᐳᓪ ᐊᐃᐆᐃᐊᔅ ᑎᒍᒥᐊᕋᓛᓄᑦ) 
ᐅᕝᕙᓘᓐᓃᑦ ᒎᒍᓪ ᓈᓚᒃᑕᐅᓲᓂᒃ ᓂᐅᕕᕐᕕᖓᓂᒃ 
(ᐋᓐᑐᕈᐊᐃᑦ ᑎᒍᒥᐊᒐᕋᓛᓄᑦ). ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᓄᓇᓕᓐᓂ ᒐᕙᒪᒃᑯᖏᓪᓗ 
ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅ ᐃᖃᓪᓗᐊᖅ.  

ᐊᖓᔪᖅᑳᑉ ᐅᖃᐅᓯᖓ 693 - 5(2): 

ᐱᕙᓪᓕᐊᓂᖏᑦ ᐱᔭᕆᐊᖃᓪᓚᕆᑦᑐᑦ 
ᐱᖁᑎᕐᔪᐊᑦ ᓄᓇᕗᒥ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᓐᓄᓴᒃᑯᓪᓗ 
ᒪᓕᒐᓕᐅᖅᑎᐅᖃᑎᒃᑲ ᑕᐃᒃᑯᐊᓗ ᑕᑯᓐᓇᖅᑐᑦ.  
 
ᐅᖃᖅᑏ ᑖᒃᑯᐊ ᒐᕙᒪᒃᑯᑦ ᐱᔭᒃᓴᖅᑖᓚᐅᖅᑎᓪᓗᒋᑦ 
ᐱᓕᕆᐊᒃᓴᖏᑦ ᐊᖏᓚᐅᕐᓯᒪᒐᑦᑕ ᒪᑭᒪᑕᐅᓂᑎᓄ 
ᐃᓚᑰᔪᑦ ᓄᓇᕗᒻᒥᑦ ᐃᓚᒋᔭᐅᓚᐅᕐᒪᑦ 
ᖁᓪᓕᖅᐹᒦᖃᑕᐅᓪᓗᓂ ᓯᕗᓪᓕᐅᔾᔭᒃᓴᓂᑦ. ᐅᓪᓗᒥ, 
ᐊᓕᐊᓇᐃᒍᓱᒃᐳᖓ ᑐᓴᖅᑎᒃᑲᓐᓂᕆᐊᒃᓴᖅ 
ᐃᓚᒋᔭᐅᔪᑦ ᐱᕙᓪᓕᐊᓂᑦᑎᓐᓂᒃ 
ᒪᑭᒪᐅᑎᓕᐊᕆᔭᑦᑎᓐᓂᒃ ᐃᑲᔪᖅᑐᐃᔪᑦ ᐱᐅᔪᒥᒃ 
ᓯᕗᓂᒃᓴᒥ ᐃᓄᖁᑎᑦᑎᓐᓄᑦ, ᓄᓇᑦᑎᓐᓄ – 
ᑐᕌᖅᑕᕗᑦ ᐱᕚᓪᓗᕈᑎᕗᑦ.  
 
ᐅᖃᖅᑎᑦᑎᔩ, ᑕᖅᑭᐅᓚᐅᕐᑐᒥᑦ ᑕᑯᓚᐅᖅᐳᒍ ᒪᕐᕉᒃ 
ᓄᑖᒃ ᓄᓇᓕᖕᓂᑦ ᐋᓐᓂᐊᕕᑦ ᐅᒃᑯᐃᕐᑕᐅᔪᑦ. 
ᓯᕗᓪᓕᖅ, ᓴᓂᑭᓗᐊᕐᒥ ᐊᖏᓂᓕᒃ 1,818 
ᑭᑉᐹᕆᒃᑐᑦ ᒦᑕ ᐊᖏᓂᓖᑦ ᐋᓐᓂᐊᕕᓕᐊᕆᔭᐅᔪᖅ 
ᐊᑭᖃᕐᖢᓂ $30,200,000, ᐊᒻᒪᓗ ᐊᐃᑉᐸᖓ, 
ᑭᓐᖓᕐᓂᑦ ᐊᖏᓂᓕᒃ 2,048 ᑭᑉᐹᕆᒃᑐᑦ ᒦᑕ 
ᐊᖏᓂᓖᑦ ᓴᓇᔭᐅᔪᖅ ᐊᑭᖃᕐᖢᓂ $33,280,000. 
ᑕᒪᖕᒥᒃ ᓄᑖᒃ ᐋᓐᓂᐊᕖᒃ ᐱᐅᓯᕚᓪᓕᕈᑕᐅᓂᐊᕐᑐᖅ 
ᐱᔨᑦᑎᕋᕐᓂᖕᓂᑦ ᐱᐅᓯᕚᓪᓕᕐᓗᒋᑦ ᐃᓅᓯᕆᔭᓄᑦ 
ᑖᒃᑯᓇᓂ ᓄᓇᓕᖕᓂᒃ.  
 
ᐱᐊᓂᒃᓯᓚᐅᕐᒥᔪᒍᑦᑕ ᐱᔭᕆᐊᖃᓪᓚᕆᑦᑐᒃᒥᒃ 
ᓄᓇᕗᒻᒥᑦ ᒪᑭᒪᐅᑎᒥ ᓲᕐᓗᒃ ᓄᑖᖅ ᑎᒍᔭᐅᒪᕕᑦ, 
ᐊᑭᖃᕐᑐᖅ $85,990,000 ᐱᐅᓯᕚᓪᓕᕈᑕᐅᓂᐊᕐᑐᖅ 
ᐱᔨᑦᑎᕋᕐᓂᕐᓂᑦ ᐊᑦᑕᖕᓇᓐᖏᑦᑐᒦᓪᓗᑎᒃᓗ 
ᐃᖅᑲᓇᐃᔭᕐᑎᑦ ᑎᒍᔭᐅᒪᔪᓪᓗ.  
 
ᐅᑯᐊ ᑕᒡᕚ ᖃᔅᓯᐊᕐᔪᑯᓗᐃᑦ ᐱᓕᕆᐊᕆᓯᒪᔭᕗᑦ 
ᑲᒪᒋᔭᖃᕋᓱᒃᖢᑕ ᒪᑭᒪᐅᑎᑦ ᐱᑕᖃᓐᖏᑦᑐᑦ 
ᓄᓇᕗᒻᒥᑦ.  
 
ᐅᖃᖅᑎᑦᑎᔩ, ᕼᐋᒻᓚᑦᑯᑦ ᒪᑭᒪᐅᑎᖏᑦ 
ᕿᒥᕐᓗᒋᔭᐅᕗᑦ ᓄᓇᓕᖁᑎᑦᑎᓐᓂᑦ. ᐱᕕᒡᔪᐊᒻᒪᕆᑦ 
ᒪᑭᒪᐅᑎᑦ ᓲᕐᓗ ᐃᒥᖅ, ᑭᓈᓗᖃᕐᕕᑦ, ᑎᑎᕋᕐᕕᑦ 

ᐱᓐᖑᐊᕐᕕᓪᓗ ᐃᑲᔫᑎᖃᕐᐳᑦ ᐊᑯᓂ 
ᖃᓄᐃᓐᖏᑦᑎᐊᕐᓂᖕᒧᑦ ᓄᓇᓕᖁᑎᑦᑎᓐᓄᑦ 
ᐃᓄᖁᑎᑦᑎᓐᓄᓪᓗ.  
 
ᐱᓕᕆᐊᑦ ᓲᕐᓗ $5,000,000 ᐱᐅᓯᒋᐊᕈᑎᑦ 
ᐱᐊᓂᒃᑕᐅᓚᐅᕐᐳᖅ ᑰᒑᕈᒃ ᑭᓈᓗᖃᕐᕕᐊᓂ ᐊᕐᕌᓂ 
ᐅᑭᐊᒃᓵᒥ ᐊᒻᒪᓗ ᓴᓇᓯᒋᐊᓛᑐᑦ ᓄᑖᒥ 
$23,000,000 ᐃᒡᓗᕐᔪᐊᒥ ᐊᐅᔭᐅᓛᖅᑐᒥᑦ. 
ᐅᑭᐊᒃᓵᖑᔪ, ᐸᖕᓇᒃᑐᒍᑦ ᓴᓇᒪᓂᖓᓂ 
ᐱᓕᕆᐊᖃᕐᓂᐊᕐᓗᑎᒃ ᐃᒥᖅᑕᕐᕕᖕᒥᑦ 
ᒥᑦᑎᒪᑕᓕᖕᒥᑦ ᑎᑭᕋᔪᐊᕐᒥᓪᓗ, ᐊᒻᒪᓗᑕᐅᖅ ᓄᑖᖅ 
ᕼᐋᒻᓚᑦᑯᑦ ᑎᑎᕋᕐᕕᒃᓴᖓ ᓴᓂᑭᓗᐊᕐᒥᑦ.  
 
ᐅᖃᖅᑎᑦᑎᔩ, ᐅᑯᐊ ᐃᓚᖏᑦ ᐆᒃᑑᑎᐅᔪᑦ 
ᐱᓕᕆᐊᕆᓯᒪᔭᕗᑦ ᑲᒪᐃᓐᓇᕐᓗᑕᓗ ᐱᕈᖅᐸᓪᓕᐊᔪᑦ 
ᐱᔭᐅᔭᕆᐊᓕᑦ ᓄᓇᓕᖁᑎᑦᑎᓐᓂ ᓄᓇᕗᒻᒥᓪᓗ. 
ᐱᒃᑯᒍᓱᒃᐳᖓ ᐱᓕᕆᐊᕆᓯᒪᔭᑦᑎᓐᓂᑦ ᑕᒪᑐᒪᓂ 
ᒪᓕᒐᓕᐅᕐᕕᖕᒥᑦ ᐃᑲᔪᖅᑐᐃᓂᐊᕐᓗᑕ 
ᐃᓄᖁᑎᑦᑎᓐᓂᑦ, ᓄᓇᓕᖁᑎᑦᑎᓐᓂᑦ, 
ᓄᓇᑦᑎᓐᓂᓪᓗ ᐱᕚᓪᓕᕈᑎᕗᒃᑯᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᒋᐊᕐᓗᑕ. 
ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ.  
 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 1000 - 5(2): 

ᐃᖅᑲᐅᒪᓂᖓ ᐱᓕᕆᐊᕆᓚᐅᖅᑕᒥᓂᒃ 
ᒪᓕᒐᓕᐅᖅᑎᐅᓂᖓᓄᑦ (ᒪᐃᓐ)  

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓇᐃᓈᕆᐊᕐᓂᐊᐸᒃᑲ 
ᐅᖃᐅᓯᒃᓴᒃᑲ.  
 
ᐅᖃᖅᑎᑦᑎᔩ, ᒪ’ᓈᕈᐊᖅᑐᒋᑦ 
ᒪᓕᒐᓕᐅᖅᑎᐅᖃᑎᒃᑲ 
ᐃᒃᓯᕙᐅᑕᕆᔭᐅᔫᓪᓗᐊᖅᓯᒪᒐᒪ 

ᐅᑭᐅᓄᑦ ᖄᖏᖅᑐᓄᑦ ᒪᓕᒐᓕᐅᖅᑎᑐᐃᓐᓇᕐᓄᑦ. 
ᒪ’ᓈᐸᑉᓯ ᑕᒪᑉᓯ ᐃᑲᔪᕐᔪᐊᖅᓯᒪᒐᑉᓯᖓ ᐊᒻᒪᓗ 
ᒥᓂᔅᑕᕆᔭᐅᔪᑦ ᓯᕗᓕᖅᑎᒋᔭᕗᓪᓗ ᒪ’ᓈᖅᓱᒋᑦ 
ᒪᓕᒐᓕᐅᖅᑎᑐᐃᓐᓇᕐᓂᒃ 
ᐱᓕᕆᖃᑎᖃᐃᓐᓇᖅᓯᒪᒐᑉᓯ.  
 
ᐃᓛ’ᓂᒃᑯᑦ ᐊᖏᖃᑎᒌᑦᑕᖏᒃᑲᓗᐊᖅᑐᑕ 
ᐊᐃᕙᖃᑎᒌᔾᔫᒥᑦᑕᕋᓗᐊᖅᑐᑕᓗ ᑭᓯᐊᓂ ᖃᓄᖅ 
ᓂᓐᖓᐅᒪᓂᖅᑕᖃᓗᐊᖅᓯᒪᖅᑑᔭᓐᖏ’ᒪᑦ 
ᑲᑎᒪᕝᕕᒋᔭᑉᑕ ᐃᓗᐊᓂ. ᑕᒪᓐᓇ ᐅᐱᒋᕙᕋ. 
ᓄᓇᕗᑦ ᑕᕝᕙ ᐃᓕᖅᑯᓯᐊ ᓄᓇᕗᒻᒥᐅᑦ.  
 
>>ᐸᑦᑕᑐᖅᑐᑦ 
 
ᒪ’ᓇ. ᐅᑯᐊ ᑲᑎᒪᔨᐅᓕᓵᓐᖏᑦᑐᑦ ᐱᓗᐊᖅᑐᒥᒃ 
ᒪ’ᓈᕈᐊᒐᒃᑲ. ᑲᑎᒪᓕᐅᓕᓵᓐᖏᑦᑐᑦ 
ᑐᓐᖓᕕᒋᓪᓚᕆᒃᓯᒪᒐᑉᑎᒍ ᒪᒃᑯᓂᖅᓴᐅᔪᑎᒍᑦ 
ᒪᓕᒐᓕᐅᖅᑎᐅᓕᓵᖅᑐᑎᒍᑦ. 
ᒪᓕᒐᓕᐅᖅᑎᐅᓕᓵᖅᖢᓂ ᓇᓗᓇᑦᑎᐊᒥᐊᕈᒻᒪᑦ 
ᖃᓄᖅ ᑲᑎᒪᔨᐅᒋᐊᒃᓴᖅ ᖃᓄᖅ ᐱᓕᕆᒋᐊᒃᓴᖅ. 
ᑐᓐᖓᕕᖃᓪᓚᕆᔅᓯᒪᒐᑉᑕ ᐃᓕᔅᓯᓐᓂ ᒪ’ᓈᖅᐳᒍᑦ.  
 
ᒪᓕᒐᓕᐅᖅᑎᑕᐅᓐᓇᐅᓚᐅᖅᓯᒪᔪᑦ ᒥᔅᑕ ᕼᐃᒃᔅ 
ᐃᖅᑲᐅᒪᕙᒋᑦ, ᒥᔅᑕ ᖁᐊᓴ ᐃᖅᑲᐅᒪᑉᓗᒍ, ᒥᔅ 
ᓇᑲᓱᒃ ᐃᖅᑲᐅᒪᕙᑦᑎᒋᑦ, ᐊᒻᒪ ᒥᔅᑕ ᒥᑭᓐᖑᐊᖅ 
ᐃᖅᑲᐅᒪᑉᓗᒍᓗ ᑲᑎᒪᕕᐅᑉ 
ᐃᓗᐊᓃᖏᒃᑲᓗᐊᖅᑎᓪᓗᒍ.  
 
ᑭᖑᓪᓕᖅᐹᒥᒃ ᐅᖃᖅᑎᑦᑎᔩ, 
ᒪᓕᒐᓕᐅᖅᑎᑐᐃᓐᓇᐅᓚᐅᖅᓯᒪ’ᒥᒐᕕᑦ 
ᒪ’ᓈᕐᔪᐊᖅᐸᑦᑎᒋᑦ ᒪᓕᒐᓕᐅᖅᑎᐅᓕᓵᓐᖏᓗᐊᒧᑦ 
ᒪᓕᒐᓕᐅᖅᑎᐅᖃᑦᑖᓗᐊᒧᑦ 
ᐃᓕᓐᓂᐊᑎᑦᑎᔨᐅᓪᓚᕆᓱᓚᐅᕋᕕᑦ ᑲᑎᒪᒑᖓᑉᑕ.  
 
>>ᐸᑦᑕᑐᑦᑐᑦ 
 

ᐊᒻᒪ ᐃᓛ’ᓂᒃᑯᑦ ᒪᒃᑯᓪᓗᐊᒧᓘᕝᕙᑭᐊᖅ 
ᐃᓂᖅᑎᕐᔫᒥᑦᑕᓚᐅᕐᒪᖓ ᑖᑉᓱᒪᑉ ᒥᔅᑕ ᕋᒻᐴᑦ 
ᒪ’ᓈᖅᐸᕋ. ᐃᒻᒪᖄ ᒪᒃᑯᓗᐊᕐᓂᑯᒧᑦ 
ᓈᒻᒪᒋᑦᑕᓚᐅᓐᖏᑲᓗᐊᒐᕋ ᐃᓂᖅᑎᕇᓚᐅᖅᑎ’ᔪᒍ 
ᑭᓯᐊᓂ ᒪ’ᓈᖅᐸᒋᑦ ᐊᒻᒪᓗ ᒥᒃᖠᑎᖅᐳᖓ 
ᒪᓕᒐᓕᐅᖅᑎᐅᖃᑎᒃᑲ 
ᒪᓕᒐᓕᐅᖅᑎᑐᐃᓐᓇᐅᖃᑎᒃᑲ ᐃᖃᐅᒪᑉᓗᒋᑦ 
ᐊᔪᓐᖏᑐᑦᓯᐊᒥᐊᖑᒐᑉᓯ ᑲᑎᒪᔨᐅᓕᓵᓐᖏᓗᐊᒧᑦ.   
 
ᐅᖃᐅᓯᔅᓴᖃᕈᓐᓃᖅᐳᖓ, ᐅᖃᖅᑎᑦᓯᔩ. ᒪ’ᓇ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ 
ᐅᖃᐅᓯᑦᑎᐊᕙᓐᓄᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 1001 - 5(2): 

2021-ᒥ ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ 
ᖃᒪᓂᑦᑐᐊᒥ (ᓯᒪᐃᓚᒃ)  

 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᖁᕕᐊᓱᑉᐳᖓ ᐃᓚᐅᖃᑕᐅᔪᓐᓇᓚᐅᕋᒪ ᑕᐃᒪ 
ᐃᓕᓐᓂᐊᕕᒻᒥ ᖃᒪᓂᑦᑐᐊᕐᒥ ᐃᓕᓐᓂᐊᒐᓃᑦᑐᓄᑦ 
ᑕᐃᑲᓂ ᒫᓂ ᐅᑭᐅᕆᔭᑉᑎᒻᓂ. ᑕᐃᓐᓇ 
ᐊᕕᑦᑐᕆᐊᖃᓚᐅᖅᑕᕗᑦ ᐃᓚᖏᑦ ᐅᑉᓛᒃᑯᑦ 
ᐱᓪᓗᑎᑦ ᐅᑉᓗᕈᕐᒥᑖᓂᕐᒪᑦ ᓄᕙᓐᓇᕐᔪᐊᖅ 19 
ᐱᔾᔪᑕᐅᑉᓗᒍ. ᑕᒪᐃᓐᓂᒃ ᒪᐃᑦᓯᐊᖑᓚᐅᖅᑐᑦ 
ᖁᕕᐊᓇᓚᐅᖅᑐᖅ.  
 
ᑖᒃᑯᐊ ᐃᓕᓐᓂᐊᒐᓂᓵᖅᑐᑦ ᐊᑎᖏᑦ 
ᑕᐃᕌᓪᓚᒍᒪᕙᒃᑲ:  
 
• ᐊᐃᓚ ᑐᕙᐃᐅᓪ  
• ᔮᒃᓴᓐ ᕗᐊᑦ  
• ᐃᐅᕆᑲ ᐃᓄᒃᐸᒃ  
• ᑎᐅᕋ ᑲᓪᓗᒃ  
• ᕕᐋᓐᑲ ᑯᔾᔮᖅ  
• ᕆᑭ ᓇᓄᕐᓗᒃ  

• ᑭᓕᐊ ᑐᖅᑲᓈᑦᑎᐊᖅ  
• ᓇᐃᐆᒥ ᐃᖅᑭᓕᖅ  
• ᑕᐃᕕᑦ ᒫᑎ  
• ᐳᕆᐋᓇ ᓇᐃᒍ  
• ᕉᑕ ᐸᐅᑯ  
• ᐋᔅᓕ ᐴᑦᓈᖅ  
• ᕼᐆᑉ ᑐᑯᒻᒥᖅ.  
 
ᐅᖃᖅᑎᑦᓯᔩ, ᒪ’ᓇᕐᔪᐊᖅᐸᒃᑲ ᑕᐃᑲᓂ 
ᐃᓕᓐᓂᐊᕕᕋᓛᕐᒥ ᐊᒻᒪᓗ ᐊᖏᓂᖅᓴᒥᓪᓗ 
ᑕᒪᐃᓐᓄᑦ ᐃᓕᓐᓂᐊᑎᑦᓯᕙᐅᓚᐅᖅᑐᑦ 
ᐃᑲᔪᖅᑎᐅᓚᐅᖅᑐᓪᓗ ᐊᐅᓪᓚᑦᓯᔨᐅᓚᐅᖅᑐᓪᓗ 
ᐃᓕᓐᓂᐊᕕᖕᒥ. ᑖᒃᑯᐊ ᐃᑲᔪᓗᑦᑖᓚᐅᕐᒪᑕ ᑖᒃᑯᐊ 
ᐃᓕᓐᓂᐊᒑᓂᓵᖅᑐᓄᑦ.  
 
ᑕᐃᒪ ᒪᓕᒐᓕᐅᖅᑎᐅᖃᑎᒃᑲ ᐊᐱᕆᕙᒃᑲ 
ᖁᕕᐊᓇᕐᔪᐊᕐᒪᑦ ᒪ’ᓇ ᐃᓚᐅᖃᑕᐅᖁᑉᓗᓯ. ᒪ’ᓇ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐱᓐᓇᖅᐳᓯ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᒧᓪᓗ, ᒥᔅ 
ᑕᐅᑐᓐᖏ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 1002 - 5(2): 

ᖁᐊᖅᓵᖅᓯᒪᔪᓄᑦ ᐅᖃᓪᓚᐅᔾᔨᖃᑦᑕᕐᓂᖅ 
(ᑕᐅᑐᓐᖏ)  

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᕐᒥ 
ᐊᖓᔪᕈᓗᒐ ᕉᔅᒥᐊᕆ ᓵᓐᑎ ᐃᑉᐱᒋᕙᒋᑦ ᐊᒻ ᕼᐋᓇ 
ᓄᐊ.  
 
ᑭᓯᐊᓂ ᐊᑖᑕᒐᓂ ᐅᖃᐅᔾᔭᐅᖃᑦᑕᓚᐅᕋᒪ 
ᓯᓚᑐᖁᓯᒪᖕᒫᖔ ᐊᑖᑕᒪ. ᐅᖃᐅᑎᓯᒪᒻᒫᖓ 
ᐊᖅᑯᓵᑐᐃᓐᓇᕋᑦᑕᒎᖅ ᓯᓚᕐᔪᐊᕐᒥ 
ᓄᓇᖃᕋᓱᒋᒐᓗᐊᕈᑦᑕ ᓇᖕᒥᓂᖃᕋᓗᐊᕈᑦᑕ 
ᐊᖅᑯᓵᑐᐃᓐᓇᖅᑐᒍᑦ.  
 
(ᑐᓵᔨᑎᒎᓕᖅᑐᖅ) ᓯᓚᑐᖁᓚᐅᕐᒪᖓ ᐊᑖᑕᒪ 
ᐅᖃᐅᑎᓚᐅᕐᒪᖓᓗ ᐊᖅᑯᓵᑐᐃᓐᓇᕋᑦᑕᒎᖅ 
ᓄᓇᒧᑦ. ᐅᒃᐱᕈᓱᒃᑲᓗᐊᕈᑦᑕ 
ᓇᖕᒥᓂᖃᖅᑐᒋᒐᓗᐊᕈᑦᑕ 

ᓄᓇᒋᓱᒋᒐᓗᐊᕈᑦᑎᒍᑦ ᐊᖅᑯᓵᑐᐃᓐᓇᖅᑐᒍᑦ 
ᐅᖃᐅᑎᓚᐅᖅᓯᒪᒻᒪᖓ. ᕉᔅᒥᐊᕆ ᓈᓚᒃᑯᕕᑦ ᑖᒃᑯᐊ 
ᑎᒍᒥᐊᒃᑭᑦ. (ᑐᓵᔨᑎᒎᕈᓐᓃᖅᑐᖅ) ᓂᕆᐅᖕᓂᖅ, 
ᐅᒃᐱᕐᓂᖅ ᐊᒻᒪ ᑖᓐᓇ ᓇᒡᓕᖕᓂᖅ. ᓇᒡᓕᖕᓂᖅ 
ᐃᓱᖃᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑏ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓕᓴᖅᓯᕗᖓ ᐃᓱᒪᒥ 
ᐃᓗᐊᓐᖏᓕᐅᕈᑎᒥᒃ ᐱᒻᒪᕆᐅᒻᒪᑕ ᐃᓱᒫᓗᒋᔭᐅᔪᑦ 
ᓄᓇᕗᓕᒫᒥ ᐊᒻᒪᓗ ᑐᑭᓯᑦᑎᐊᖅᑐᒍᑦ ᒐᕙᒪᒃᑯᑦ 
ᐊᒃᓱᕈᕐᒪᑕ ᐱᓕᕆᔾᔪᑎᒃᓴᓂᑦ ᑕᒪᑐᒧᖓ.  
 
ᑭᓯᐊᓂᓕ, ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᐅᖃᐅᓯᖃᕈᒪᓪᓗᖓ ᐱᒻᒪᕆᐅᓂᖅᓴᒥᒃ ᑖᒃᑯᐊ 
ᐱᑕᖃᕆᐊᖃᖅᑐᒥᒃ ᓄᓇᕗᑦᑎᓐᓂ. ᒪᓐᓇ 
ᖁᐊᖅᓵᖅᓯᒪᔪᓄᑦ ᐅᖃᓪᓚᐅᔾᔨᖃᑦᑕᕐᓂᖅ 
ᐃᑲᔪᖅᓯᕐᓗᒋᑦ ᑕᒪᒃᑯᐊ ᕿᒪᑦᑕᐅᖃᑦᑕᖅᑐᑦ 
ᑲᒪᔭᕆᐊᖃᖅᑐᑎᒃ ᒫᓐᓇᑲᐅᑎᒋ ᓴᖅᑭᑦᑐᓂᒃ 
ᖁᐊᖅᓵᓇᖅᑐᓂᒃ ᑲᑉᐱᐊᓇᖅᑐᓂᒃ ᐅᕝᕙᓘᓐᓃᑦ 
ᐋᓐᓂᖅᓯᓂᕐᒥᒃ.  
 
(ᑐᓵᔨᑎᒎᕈᓐᓃᖅᑐᖅ) ᐅᓇ ᖁᐊᖅᓵᓗᐊᕐᓂᖅ 
ᐋᓐᓂᕐᓗᓂ ᑐᑭᖃᖅᑐᖅ ᐃᒪᓐᓇ ᖁᐊᒃᓵᑳᓪᓚᖕᓂᖅ, 
ᖁᐊᒃᓵᑳᓪᓚᖕᓂᖅ ᐃᒃᐱᓐᓂᐊᓪᓗᓂ. 
ᖁᐊᒃᓵᑳᓪᓚᒃᓱᓂᒎᖅ ᓯᕗᓪᓕᖅᐹᖅ ᒥᓯᐊᕐᓂᖅ 
ᐊᒻᒪᓗ ᐱᓚᐅᓐᖏᒻᒪᑦ, ᑭᖑᓂᐊᒍᑦ ᓂᖓᖕᓂᖅ ᐊᒻᒪ 
ᐅᑎᕐᕕᐅᖃᑦᑕᓕᖅᓱᑎᒃ. ᐃᓛᓐᓂᒃᑯᑦ 
ᐃᓅᖃᑎᒌᑦᑎᐊᕐᓂᕐᒥᒃ ᐊᒃᑐᐃᔪᖅ, ᐃᓛᓂᒃᑯᑦ 
ᑎᒥᒥᒃ ᐊᒃᑐᐃᔪᖅ. ᓂᐊᖁᓐᖑᓂᖅ ᐃᓚᖏᓪᓗ 
ᒥᕆᐊᓐᖑᓂᕐᒥᒃ. 
 
(ᑐᓵᔨᑎᒎᓕᖅᑐᖅ) ᐅᖃᖅᑏ, 
ᐃᒪᐃᑦᑎᓪᓕᖅᑰᖅᑰᔨᖃᑦᑕᕐᒪᑕ ᑖᒃᑯᐊ 
ᖁᐊᖅᓵᕐᓇᖅᑐᖃᖃᑦᑕᕐᒪᑕ ᖁᐊᖅᓵᕐᓇᖅᑐᒥᒃ 
ᑕᕝᕗᖓ ᑐᐊᕕᕐᓇᖅᑐᒥᒃ ᐋᓐᓂᐊᖅᓯᕆᓂᖅ 
ᐱᕕᔾᔪᐊᖅ. ᑭᖑᓂᐊᒍᑦ ᐃᑉᐱᓐᓇᕐᒪᑦ ᑖᒃᑯᓄᖓ 
ᓄᓇᓕᓕᒫᒧᑦ ᐃᑉᐱᒋᔭᐅᓪᓗᓂ. 
 
ᐊᖏᖅᑕᐅᔪᒪᕗᖓ ᐅᖃᐅᓯᕋ ᐱᔭᕇᕈᒪᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᖕᒪᑦ ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᓂ, 
ᐊᒃᑳᖅᑐᖃᖅᐹ? ᐱᑕᖃᓐᖏᒻᒪᑦ ᑲᔪᓯᑐᐃᓐᓇᕆᑦ, ᒥᔅ 
ᑕᐅᑐᓐᖏ. 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, 
ᒪᓕᒐᓕᐅᖅᑎᐅᖃᑎᒃᑲ.  
 
ᐃᑲᔪᖅᓱᐃᖅᑕᐅᒃᑲᓐᓂᕆᐊᖃᕋᑦᑕ ᑕᒪᓐᓇ 
ᓄᖅᑲᖅᑎᖁᓪᓗᒍ ᖁᐊᖅᓵᕐᓇᖅᑐᒃᑰᕐᓂᖅ.  
 
ᐅᖃᖅᑏ, ᐃᓄᖁᑎᕗᑦ ᐊᓯᖏᓪᓗ 
ᐊᖏᕐᕋᖃᖏᑦᑑᓕᕐᒪᑕ ᐊᒃᑐᖅᓯᕙᒃᑐᓄᓪᓗ 
ᐱᔪᓐᓇᕐᓂᖏᓐᓂᑦ ᑕᒪᒃᑯᓄᖓ ᐊᒃᓱᕈᕐᓇᖅᑐᓂᑦ 
ᑲᒪᔪᓐᓇᐃᕐᓗᓂ. ᐃᓱᒪᒥᑎᒍᑦ 
ᐃᓗᐊᓐᖏᑐᖁᑎᖃᕐᒪᑕ ᓄᓇᓕᓕᒫᑦᑎᓐᓂᑦ ᑖᒃᑯᐊ 
ᐱᔨᑦᑎᕋᖅᑕᐅᔭᕆᐊᖃᕐᓂᖏᑦ ᐱᑕᖃᓐᖏᑦᑐᑦ. 
ᑕᐃᒃᑯᐊ ᒪᒥᑦᑐᒧᑦ ᐊᑐᓂᑦ ᐊᒃᑐᖅᑕᐅᓯᒪᒐᑦᑕ, 
ᐅᔪᕈᑉᐳᑦ ᖃᖏᐊᖅᐳᑦ, ᐃᓪᓗᖅᐳᑦ, ᐊᓈᓇᕗᑦ 
ᐊᑖᑕᕗᓪᓗ. 
 
ᐅᖃᖅᑏ, ᑕᐃᒪᓕ ᐱᓂᕐᓗᒃᑐᖃᕌᖓᑦ ᓄᓇᓕᓐᓂ 
ᐊᒃᑐᖅᓯᖃᑦᑕᕐᒪᑦ ᒫᓐᓇᑲᐅᑎᒋ ᐃᑉᐱᓐᓇᖃᑦᑕᕐᒪᑦ. 
ᑖᓐᓇ ᐃᑭᐅᔪᖅ ᒫᓐᓇᑦᑕᐅᑎᒋ ᑲᒪᒋᔭᐅᔪᖅ 
ᐊᓯᖏᑎᒍᑦ ᐃᓗᐊᖏᓗᕈᑕᐅᓚᐅᖏᓐᓂᖓᓂᒃ, 
ᑕᒪᓐᓇᑦᑕᐅᖅ ᐊᒃᑐᖅᓯᓂᖓ ᖁᐊᖅᓵᕐᓇᖅᑐᒃᑯᓐᓂᖅ 
ᑲᒪᒋᔭᐅᑲᐅᖅᑐᖃᑦᑕᕆᐊ ᑖᒃᑯᐊ ᓈᒻᒪᓐᖏᓐᓂᕐᒧᑦ 
ᐊᒃᑐᖅᑕᐅᖁᓇᒋᑦ ᐃᓱᒪᑦᑎᒍᑦ. ᖁᐊᖅᓵᕐᓇᖅᑐᑦ 
ᐅᓇᐅᔪᓐᓇᕐᒥ ᑭᖑᕚᖏᓐᓄᑦ ᒪᓕᒃᑕᐅᔪᓐᓇᕐᒥᖕᒪᑦ.  
 
ᖃᐅᔨᒪᑦᑎᐊᖅᑐᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᓄᓇᓕᖕᓅᖅᑕᖅᑐᒥᒃ ᐱᓕᕆᔨ 
ᐃᑲᔪᖅᓲᑕᐅᔪᓐᓇᖅᑐᓂᑦ ᓄᓇᓕᓐᓂ 
ᑐᐊᕕᕐᓇᖅᑐᖃᖅᑎᓪᓗᒍ. ᑕᒪᓐᓇ ᐱᖕᒪᕆᐅᒻᒪᑦ 
ᐱᓕᕆᔾᔪᑎ ᑭᓯᐊᓂᓕ ᐱᓕᕆᔾᔪᑎ ᐊᑕᐅᓯᐅᕐᒪᑦ 
ᐊᒥᖅᑳᖅᑕᐅᔪᖅ ᓄᓇᕘᓕᒫᒥ. 
 
ᑲᔪᖏᖅᓴᖅᑕᒻᒪᕆᒋᕙᒃᑲ ᒐᕙᒪᕗᑦ ᑕᒪᓐᓇ 
ᖁᐊᖅᓵᕐᓇᖅᑐᒃᑰᖅᑐᓄᑦ ᐅᖃᓪᓚᐅᔾᔨᓂᖅ 
ᐊᑐᐃᓐᓇᖁᓪᓗᒍ ᓄᓇᓕᓕᒫᓐᓂ ᖃᖓᓕᒫᒃᑯᑦ. 
ᑕᒪᓐᓇ ᐋᖅᑭᒍᑎᑲᐅᖅᑐᕆᐊᖃᕐᓂᖅ ᑕᒪᒃᑯᐊ 
ᐋᓐᓂᕐᓇᖅᑐᑦ ᐃᓱᒪᓇᖅᑐᑦ ᐱᔪᓐᓇᖅᓯᑎᑕᐅᓗᑎᑦ 
ᐊᒻᒪᓗ ᓈᒻᒪᖏᑦᑐᒃᑯᑦ ᐊᒃᑐᑕᐅᖁᓇᒋᑦ. 
ᓯᐊᒻᒪᖁᓇᒍᓗ ᖁᐊᖅᓵᕐᓇᖅᑐᒃᑰᑎᑦᑕᖏᑦ. 
ᐅᑉᐱᕆᒐᒃᑯ ᒪᓕᒐᓕᐅᖅᑎᖓ ᐊᑐᓂ, ᒥᓂᔅᑕᓗ 
ᐅᕙᓃᑦᑐᑦ ᖁᐊᖅᓵᕐᓇᖅᑐᒃᑰᖅᓯᒪᖕᒪᑕ ᐃᓅᓯᕐᒥᓂ 
ᐅᖃᖅᑐᑦ ᐱᖃᓯᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ, ᖁᓪᓗᖅᑑᕐᒧᑦ ᒪᓕᖓᓕᐅᖅᑎ ᒥᔅᑕ 
ᐲᑐᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 1003 - 5(2): 

2021-ᒥ ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ 
ᖁᕐᓗᖅᑑᒥ (ᐲᑐᓴᓐ)  

 
ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᓪᓗᖅᑑᕐᒥ.  
 
ᐅᖃᖅᑏ, ᐱᓇᓱᐊᕈᓰᒃ ᒪᕐᕉᒃ ᐅᐱᑦᑐᒻᒪᕆᐅᓚᐅᕋᒪ 
ᑎᑎᕋᕐᕕᐅᒐᒪ ᑐᓐᖓᓱᒃᑎᑕᐅᓪᓗᖓ ᐃᓱᓕᑦᑎᔪᓂᑦ 
ᖁᕕᐊᓱᖃᑎᒌᖦᖢᑎᑦ ᖁᓪᓗᖅᑑᕐᒥ ᐃᓕᓐᓂᐊᕐᕕᒻᒧᑦ.  
ᓯᕗᓪᓕᖅᐹᕆᓕᕋᒃᑯ ᐅᖃᓪᓚᒃᑐᖓ ᐃᓕᐊᖅᑎᓄᑦ 
ᐱᕙᒌᔭᐃᔭᕈᒪ ᐊᑯᓂᑲᓪᓚᒃ, 
ᐱᐅᓂᖅᐹᖑᔪᓐᓇᕐᓂᖓᑦ ᐱᐅᖁᓚᐅᕋᒃᑯ 
ᐃᓕᓐᓂᐊᕐᑎᑦ ᐅᐱᑦᑐᒻᒪᕆᐅᓚᐅᖅᐳᖓ.  
 
ᑕᐃᑲᓂ 11-ᖑᓚᐅᕐᒪᑕ ᐃᓱᓕᑦᑎᔪᑦ ᖁᕐᓗᖅᑐᒥ 
ᐃᓕᓐᓂᐊᕐᕕᖕᒥ ᐅᑯᐊᖑᕗᑦ: 
 
• ᑲᓚᐃᑎᓐ ᖃᓪᓗᓐ 
• ᑖᒪᓂᒃ ᐅᖃᓇ 
• ᕕᐅᓪ ᐅᖓᕼᐊᒃ 
• ᑭᐅᑎᓐ ᓯᑑᕆᑦ 
• ᐊᐃᓴᐃᔭ ᕋᔅᕈᑦ 
• ᕋᐃᓕ ᕘᑦ 
• ᓵᓐᑏ ᕘᑦ 
• ᒪᑲᓐᓯ ᑕᒧᕋ 
• ᑎᓚᐃᓚ ᕼᐊᕕᐅᔪᖅ 
• ᓲᓴᓐ ᑲᓪᓗᖅ 
• ᓯᑕᐅ ᓂᐅᒥᒃ 
 
ᓂᕆᐅᑦᑎᐊᖅᐳᖓ ᑖᒃᑯᐊ ᒪᒃᑯᒃᑐᐃᑦ ᐃᓐᓇᐃᑦ 
ᖃᐅᔨᒪᓂᕐᒥᓂᒃ ᐊᑐᑦᑎᐊᕐᓗᑎᓪᓗ ᖃᐅᔨᒪᓂᕐᒥᒃ 
ᐱᔪᓐᓇᕐᓂᓕᒫᒥᓄᑦ ᓄᓇᓕᑉᐳᑦ 
ᐱᔪᓐᓇᕐᓂᓕᒫᖓᓄᑦ, ᒍᕆᔅᓕᔅ ᐱᑦᑎᐊᕆᔅᓯ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐱᒋᕙᕗᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 1004 - 5(2): 

ᐅᐱᒍᓱᓐᓂᖅ ᓄᓇᑦᓯᐊᑉ ᓯᕗᓕᖅᑎᖓᓂᒃ 
(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᐱᒋᔪᒪᕙᕋ ᓯᕗᓕᖅᑎᐅᓗᑎ ᑎᑎᕋᕐᕕᖓ 
ᓄᓇᔅᓯᐊᕐᒧᑦ ᑕᑯᒃᓴᐅᑎ, ᓯᕗᓕᖅᑎ ᑳᑯᓐ 
ᒪᓕᒐᒃᓴᓕᐅᖑᔭᐃᓐᓇ ᑎᑎᖅᑲᓂᓪᓗ 
ᓴᖅᑭᑦᑎᕋᑖᓚᐅᕐᒪᑦ ᒐᕙᒪᑐᖃᒃᑯᑦ ᓯᕗᓕᖅᑎᖏᑦ 
ᐊᒻᒪᓗ ᑭᐅᔾᔪᑎᖏᑦ  
ᓄᓇᑦᓯᐊᖅ ᒐᕙᒪᓕᕆᔨᒃᑯᖏᓐᓂᑕ 
ᐃᑭᐊᖅᑭᕕᖓᓂᑦ. 
 
ᐱᕕᖃᑦᑎᐊᕐᒪᑦ ᐊᔾᔨᐅᓐᖏᑦᑐᒥᒃ ᓂᕈᐊᕐᓂᖅ 
ᓄᓇᕗᒻᒥ ᐊᒻᒪᓗ ᐃᑲᔪᖅᓱᐃᓂᕐᒧᑦ ᓴᖅᑭᖅᑐᓗᑕ 
ᓯᕗᓕᖅᑎᐅᔪᓂᑦ ᒐᕙᒪᑐᖃᒃᑯᓐᓂᑦ ᐊᒻᒪᓗ 
ᓂᓪᓕᕋᔭᓚᐅᖏᒃᑲᓗᐊᖅᑎᓪᓗᒋᑦ ᓄᓇᕗᒻᒧᑦ 
ᐱᓗᐊᖅᑐᖅ ᐃᓱᒪᒃᓴᖅᓯᑎᐅᕈᑎᒃᓴᓂ.  
 
ᓯᕗᓕᖅᑎᕗᑦ ᓴᖅᑭᖅᑎᓚᐅᖏᑦ ᑎᑎᖅᑲᓂᑦ 
ᐊᔾᔨᖏᖕᓂᑦ ᐊᐱᖅᑯᑎᒃᓴᖃᕐᑯᖃᕐᓂᐊᕋᒪ ᑕᒪᑐᒧᖓ 
ᓇᒻᒪᒃᓯᑉᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᓂᒋᐊᓄᑦ, ᒥᔅᑕ ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 1005 - 5(2): 

ᐃᓱᒪᒋᔭᐅᓂᖏᑦ ᐃᓄᐃᑦ ᐃᓚᒌᓪᓗ 
ᑲᖏᖅᖠᓂᕐᒥ (ᑯᓱᒐᖅ)  

 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑏᑦᓯᔩ. ᑲᖏᖅᓯᓂᕐᒥᐅᑕᐃᑦ ᐃᓱᒪᒋᕙᑉᓯ. 
ᐅᓪᓗᒥ 

ᐅᓂᒃᑳᑲᑕᐅᔭᕐᓂᐊᖅᑲᐅᒐᓗᐊᖅᑐᖓ ᐃᒻᒪᖄ 
ᐊᖃᒍᒻᒧᖔᖅ ᐅᖃᓪᓚᒍᒫᓕᖅᐳᖓ.  
 
ᐅᖃᖅᑎᑦᓯᔩ. ᐅᖃᑐᐃᓐᓇᕐᓚᖓ ᐃᓱᒪᒋᑦᓯᐊᖅᐸᒃᑲ 
ᑲᖏᖅᖠᓂᕐᒥᐅᖃᑎᒃᑲ ᐊᒃᓱᕈᕐᓇᕐᓂᖅᐹᒃᑰᕐᒪᑕ 
ᒫᓐᓇ ᐃᓚᒋᑉᓗᒋᓪᓗ ᑕᒪᕐᒥᒃ. 
ᓄᓇᕗᒻᒥᐅᑕᐅᖃᑎᓐᓄᑦ ᐃᓱᒪᒋᔭᐅᖁᕙᒃᑲ ᐅᑉᓗᒥ 
ᐊᒻᒪ ᐅᑉᓗᓂ ᖃᐃᔪᓂᑦ 
ᓴᐃᒻᒪᖅᑎᑕᐅᓯᒪᒍᓐᓇᖁᑉᓗᒋᑦ. ᐅᖃᖅᑎᑦᓯᔩ, 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐱᒋᕙᒃᑲ 
ᑲᖏᖅᓯᓂᕐᒥᐅᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᓯᓈ. ᒥᔅᑕ ᓯᐅᑎᐊᐱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 1006 - 5(2): 

ᒥᖅᑯᓖᑦ, ᒥᖅᑯᓖᑦ, ᒥᖅᑯᓖᑦ, ᑭᒃᑯᓕᒫᓄᑦ 
(ᓯᐅᑎᐊᐱᒃ)  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒪᕐᕉᓐᓂᒃ 
ᐅᓪᓗᖃᓕᕋᑦᑕ ᒪᕐᕉᓐᓂᓪᓗ ᐱᓇᓱᐊᓱᓯᒃ ᐅᓪᓗᒥᓗ 
ᐱᒋᐊᕐᓂᐊᖅᐳᖓ ᐱᓇᓱᐊᕈᓯᑦ ᑲᒥᓯᓇᐅᓚᐅᖅᓯᒪ. 
(ᑐᓵᔨᑎᒎᕈᓐᓃᖅᑐᖅ) ᑕᕝᕙᓃᒐᔭᓐᖏᑦᑐᒍᑦ ᑕᐃᒃᑯᐊ 
ᓯᕗᓕᖅᑎᐅᓪᓚᕆᓚᐅᖅᑐᐃᑦ ᑲᒪᑦᓯᐊᖃᑦᑕᓂᖏᑉᐸ 
ᓴᐱᓕᖃᑦᑕᓂᖅᑲᑕ ᐅᕙᓃᒐᔭᓐᖏᓇᑦᑕ. ᑕᐃᒃᑯᐊ 
ᐊᖓᔪᖅᑳᓐᖑᐊᖑᖃᑦᑕᖅᑐᒥᓃᑦ ᑲᒥᓯᓇ 
ᐅᓂᒃᑳᑎᓪᓗᒍ ᐊᓚᐃᓐᖓᒃᑯᑦ, ᐲᑕᒃᑯᑦ, ᓇᑲᓱᒃᑯᑦ, 
ᔫᒥᒃᑯᑦ, ᓯᐅᑎᐊᐱᒃᑯᑦ. ᑕᐃᒃᑯᐊ 
ᐊᖓᔪᖅᑳᖑᖃᑦᑕᓚᐅᖅᑐᐃᑦ ᐃᓕᑦᓯᖕᓂᑦ 
ᖁᔭᓐᓇᒦᖅᑯᖓ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᓯᕗᓪᓕᖅᐹᒥᒃ ᐅᓪᓗᒥ 
ᐅᖃᐅᓯᖃᕈᓐᓇᓕᕋᓗᐊᕋᒪ ᐊᓐᓄᕌᓂᒃ ᐊᑐᖅᑕᓐᓂᒃ 
ᑭᓯᐊᓂ ᖁᕕᐊᓱᒃᑐᒻᒪᕆᐅᓚᐅᖅᐳᖓ ᐳᐃᒍᕐᓂ ᒎᑎ 
ᓇᓗᓇᖅᑐᒃᑯᑦ ᐱᓲᖑᖕᒪᑦ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ ᑲᓇᑕᒥ ᒥᖅᑯᖃᖏᑦᑐᑦ 
ᒥᖅᑯᓕᖃᓐᖏᑦᑐᓂ 

ᐊᓐᓄᕌᓕᐅᖃᑦᑕᓂᖅ, ᒥᔅᑕ ᑕᐅᑐᓐᖏ ᑖᓐᓇ 
ᐅᖃᐅᓯᖃᓚᐅᕐᒪᑦ. 
 
ᐅᖃᐅᓯᕆᔭᕋ ᑖᓐᓇ ᐃᓄᐃᑦ ᐊᒥᓲᓂᖅᓴᐅᖕᒪᑕ 
ᓄᓇᕗᒻᒥ ᓇᖏᖅᐳᖓ ᐅᓪᓗᒥ ᐃᑲᔪᖅᓱᐃᕈᒪᓪᓗᑎ 
ᐃᓄᐃᑦ ᐊᖑᑏᑦ ᐊᖑᓇᓱᖃᑦᑕᖅᑐᑦ, 
ᐊᖑᑕᖃᖃᑦᑕᖅᑐᓪᓗ. ᐅᓪᓗᒥ ᓇᖏᖅᐳᖓ 
ᐃᑲᔪᖅᓱᖅᑐᒋᑦ ᐃᓄᐃᑦ ᐊᕐᓇᖏᑦ 
ᐃᑲᔪᖅᓱᐃᖃᑦᑕᖅᑐᐃᑦ ᐃᓚᔮᒥᓂᒃ ᒥᖅᓱᕐᓂᒃᑯᑦ. 
ᐅᓪᓗᒥ ᓇᖏᖅᓯᕗᖓ ᐅᕙᓐᓄᑦ ᓂᐅᕕᕈᒪᓲᖑᔪᒍᑦ 
ᐊᓐᓄᕌᓕᐅᖅᑕᐅᓯᒪᔪᓂᑦ ᐃᓄᖕᓂᑦ ᐊᕐᓇᓂᑦ. 
ᐅᓪᓗᒥ ᓇᖏᖅᐳᖓ ᓲᖃᐃᒻᒪᑦ ᑲᓇᑕ ᓯᓅᒎᔅ-ᒃᑯᑦ 
ᐊᒻᒪᓗ ᑭᓇᑐᐃᓐᓇᖅ ᓈᓚᒃᑐᖅ ᑲᔪᓯᔪᓐᓇᕐᓂᖅᐹᒥᒃ 
ᐱᓕᕆᐊᖃᕋᑦᑕ ᓂᕐᔪᑎᑦᑎᒍᑦ, ᓂᕐᔪᑎᑦᑎᓐᓄᑦ.  
 
>>ᐸᑦᑕᑐᖅᑐᑦ 
 
ᐃᓱᒪᒃᑯᑦ ᖃᓪᓗᓈᖅᑕᓂᑦ ᐊᑐᕋᕕᑦ ᐊᑲᐅᑦᑕᔫᓂᑦ 
ᐊᕙᑎᒧᑦ ᐱᖃᓐᓂᓐᖏᑦᑐ. ᑕᒪᓐᓇ 
ᐃᑉᐱᒋᖕᒪᕆᒃᑲᒃᑯ ᑕᐃᒪᐃᖑᔭᐃᓐᓇᖅᑐᖓᓗ 
ᒥᖅᓱᖅᑎᐅᓐᖏᒃᑲᓗᐊᖅᑐᖓ ᑭᓯᐊᓂ 
ᑲᔪᓯᔪᓐᓇᕐᓂᖅᐹᖑᖕᒪᑦ ᐅᕙᑦᑎᓐᓄᑦ. ᑭᓇᑐᐃᓐᓇᖅ 
ᓈᓚᒃᑐᖅ ᑕᖅᑳᓂ ᒥᖅᑯᓖᑦ ᐱᐅᔪᒻᒪᕆᐅᖕᒪᑕ 
ᐊᕙᑎᒧᓪᓗ ᐱᐅᓪᓗᑎ ᐊᒻᒪᓗ 
ᐊᖑᓇᓱᒍᓐᓇᓐᖏᒃᑲᓗᐊᖅᑐᒍ ᐊᖑᓲᕆᒐᑦᑎᒍᑦ. 
ᑖᒃᑯᐊ ᐊᖑᓇᓱᓗᐊᕋᔪᒃᑐᑦ ᑲᔪᓯᑦᑎᐊᑐᐃᓐᓇᕆᑦ 
ᒥᖅᑯᓕᒐᓱ ᓂᐅᕕᖃᑦᑕᓂᐊᕋᑦᑕ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ, ᐊᑎᖁᑎᖃᕈᓐᓃᕋᒪᑦᑕᐅᖅ. 
ᑲᔪᓯᒋᐊᖅᑕ ᑲᑎᒪᔾᔪᑎᔅᓴᓂᑦ ᓈᓴᐅᑎᓕᒃ 4, 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. 
ᓈᓴᐅᑎᓕᒃ 5, ᐃᓕᓴᖅᓯᓂᖅ ᐳᓛᕆᐊᖅᓯᔪᓂᑦ 
ᒪᓕᒐᓕᐅᕐᕕᒻᒧᑦ. ᓈᓴᐅᑎᓕᒃ 6, ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔮᒧᑦ ᒪᓕᒐᓕᐅᖅᑎ 
ᒥᔅᑕ ᓚᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 1445 - 5(2): ᒐᕙᒪᑐᖃᒃᑯᑦ 

ᓂᕈᐊᕐᓂᖃᕐᓂᖏᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ ᓯᕗᓕᖅᑎᒧᑦ.  
 
ᑕᐃᒪ ᒐᕙᒪᑐᖃᒃᑯᑦ ᓂᕈᐊᖅᑎᑦᑎᓛᓕᕐᖓᑕ 
ᓇᒡᒐᔾᔭᐅᖑᓛᖅᑐᒥ, ᐱᒻᒪᕆᓪᓚᕆᐊᓘᕗᖅ. ᑕᐃᒪ 
ᖃᓄᖅ ᒐᕙᒪᑐᖃᒃᑯᑦ ᐊᕕᑦᑐᖅᓯᒪᓂᖏᑦ ᑕᐃᒃᑯᐊ 
ᖃᓄᖅ ᐅᖃᐅᓯᖃᖅᓯᒪᒻᒪᖔᑕ ᓄᓇᕘᑉ ᒥᔅᓵᓄᑦ 
ᐅᑭᐅᖅᑕᖅᑑᓪᓗ. ᐊᒻᒪᓗ ᑕᐃᒪᐃᓕᓚᐅᕐᓗᖓ ᑕᐃᒪ 
ᑕᕝᕙᓂ ᑕᖅᑭᑎᓐᓂ ᐅᖃᓚᐅᕋᒪ ᓄᓇᑦᓯᐊᖅ 
ᓯᕗᓕᖅᑎᖓ ᓴᖅᑭᖅᓯᓯᒪᒻᒪᑦ ᑎᑎᖅᑲᓂ 
ᑕᐃᒃᑯᓄᖓ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂᑦ 
ᓂᕈᐊᖅᑕᐅᕕᔾᔪᐊᕐᕕᖓᓃᓛᒃ ᓯᕗᓕᖅᑎᖏᓐᓄᑦ.  
 
ᓯᕗᓕᖅᑎᕗᓪᓕ ᐊᐱᕆᔪᒪᔭᕋ ᖃᖓᓕ 
ᑎᑎᕋᓛᕐᒪᖔᖅ ᑕᐃᑯᓄᖓ ᒐᕙᒪᑐᖃᒃᑯᓐᓂᑦ 
ᓂᕈᐊᕋᔅᓴᐅᔪᓄᑦ ᐊᖓᔪᖅᑳᖏᓐᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ 
ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑎᑎᕋᓚᐅᖅᑐᖓ 
ᑕᐃᒃᑯᓄᖓᓕᒫᑦᑎᐊᖅ ᒐᕙᒪᑐᖃᒃᑯᑦ 
ᒥᓂᔅᑕᓕᒫᖏᓐᓄᑦ ᐊᒻᒪ ᑭᐅᔭᐅᓯᒪᓪᓗᖓ 
ᑕᐃᒃᑯᓇᖓᑦᑎᐊᖅ ᓕᐳᕈᒃᑯᑐᐊᑦᑎᐊᖅ ᑭᐅᓯᒪᓇᑎᒃ. 
ᑕᐃᒪ ᖃᐅᑉᐸᑦ ᐅᓪᓘᓐᓂᒃ ᒪᕐᕈᖃᑐᐃᓐᓇᓕᕋᑦᑕ, 
ᑕᐃᒃᑯᐊ ᑎᑎᖅᑲᐃᑦ ᐅᖃᖅᓯᒪᑐᐃᓐᓇᓚᐅᖅᑐᐃᑦ 
ᐊᔾᔨᒌᖑᓪᓗᑎᒃ ᖃᓄᖅ ᐱᔭᔅᓴᑎᓐᓂᑦ 
ᐱᒋᐊᓕᑦᑎᓐᓂᑦ ᐱᓕᕆᐊᖃᖃᑦᑕᓛᖅᑭᓯ 
ᐊᒻᒪᑦᑕᐅᖅ ᐋᓐᓂᐊᖅᑕᐃᓕᓕᕆᓂᕐᒧᑦ 
ᐱᔨᑦᑎᕋᐅᑎᕗᑦ ᐊᒥᒐᖅᓯᓂᖏ. ᐃᓪᓗᓕᕆᓂᕐᒧᓪᓗ 
ᐊᒥᖅᓯᔭᕗᑦ ᖃᓄᖅ ᐱᑎᑕᐅᓛᕐᒪᖔᑕ? ᑕᐃᒫᒃ 
ᑕᕝᕙ ᑕᐃᒃᑯᓄᖓᓕᒫᖅ ᑎᑎᕋᔪᕗᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ. 
 



ᐱᖓᑦᓯᖅ, ᓯᑎᐱᕆ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓕ ᓯᕗᓕᖅᑎᖓᑕ ᓄᓇᑦᓯᐊᕐᒥ ᑎᑎᖅᑲᖓᑦ 
ᑭᐅᔾᔪᑎᖓᓂᒃ, ᑕᐃᒪᒃᑯᐊ ᐲᓰᒃᑯᑦ 
ᓇᓗᓇᐃᖅᓯᓚᐅᖅᑐᐃᑦ ᓇᒻᒥᓂᖅ 
ᐃᓱᓕᕝᕕᖃᖅᑎᑦᑎᖃᑦᑕᕈᓐᓇᕐᓂᐊᕐᖓᑕ 
ᓂᐅᕕᐊᕆᒍᓐᓇᖅᑕᖏᓐᓂᑦ. ᑕᐃᒃᑯᐊᓕᑭᐊᖅ 
ᐊᓯᒃᑲᓐᓂᖏᑦ ᖃᓄᖅ ᖃᐅᔨᒋᐊᕐᕕᐅᓯᒪᒋᕙᑦᑕᐅᖅ, 
ᐃᓛᒃ ᖃᓄᖅ ᐅᖃᖅᓯᒪᒋᕙᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᕈᓐᓇᓐᖏᑦᑐᖓ ᑕᐃᒃᑯᐊ ᖃᓄᖅ 
ᐅᖃᖅᓯᒪᒻᒪᖔᑕᓕ ᐊᓯᖏᑦ ᓯᕗᓕᖅᑏᑦ. 
ᖃᓄᑐᐃᓐᓇᖅ ᐅᖃᖅᑲᑕ 
ᑕᐃᒪᐃᓕᖓᒐᔭᖅᑐᓴᐅᒻᒥᔪᖅ 
ᐊᔾᔨᐸᓗᑐᐃᓐᓇᕆᒐᔭᑦᑕᔅᓴᕆᒻᒥᔭᖏᑦ ᔫᑳᓐᒥ, 
ᓄᓇᑦᓯᐊᕐᒥ ᓄᓇᕘᒧᓪᓗ ᐅᖃᐅᓯᐅᔪᐃᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪᓗ 
ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᓯᒪᒐᒪ ᐊᕕᑦᑐᖅᓯᒪᖏᑦᑐᓂᓪᓕ ᒐᕙᒪᖃᕋᑦᑕ 
ᓄᓇᕘᒻᒥ, ᑕᐃᒫᒃ ᑕᕝᕙ 
ᐱᓕᕆᖃᑎᖃᑦᑎᖃᕈᓐᓇᕆᐊᖃᕋᑦᑕ 
ᑭᒃᑯᑐᐃᓐᓇᕐᓂᑦ ᓵᓚᖃᖅᑐᓂᒃ ᓂᕈᐊᕐᓂᕐᒥ. ᑭᓱᓪᓕ 
ᓯᕗᓕᖅᑎᐅᑉ ᓯᕗᓪᓕᐅᑎᓪᓚᕆᓛᖅᑲᐃᑦ ᓄᑖᓄᑦ 
ᒐᕙᒪᑐᖃᒃᑯᓐᓄᑦ ᓴᖅᑭᖅᑐᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᕐᕕᐊᕐᒥᐅᑦ ᓂᕈᐊᖅᑎᖏᑦ 
ᑕᐃᒪᐃᖁᔨᑉᐸᑕ ᐊᒻᒪᓗᑦᑕᐅᖅ ᒪᓕᒐᓕᐅᖅᑏᑦ 
ᑕᐃᒪᐃᖁᔨᑉᐸᑕ ᐊᒻᒪᓗ ᓯᕗᓕᖅᑎᒧᑦ 
ᐅᑎᖅᑎᑕᐅᓐᓂᕈᒪ ᑕᐃᒫᔅᓴᐃᓐᓇᖅ 
ᐊᑐᓚᐅᖅᓯᒪᒐᑦᑕᐃᓛᒃ ᑭᖑᓪᓕᖅᐹᒥᒃ 
ᓂᕈᐊᕐᓂᖅᑕᖃᓚᐅᖅᑎᓪᓗᒍ 
ᐋᑐᕚᓕᐊᓚᐅᖅᓯᒪᔪᒍᑦ ᑐᓴᖅᑎᑦᑎᔭᖅᑐᖅᑐᑕ 
ᒐᕙᒪᑐᖃᒃᑯᑦ ᒥᓂᔅᑕᕆᓂᐊᓕᖅᑕᖏᓐᓂᒃ 
ᐅᖃᖃᑎᖃᕆᐊᖅᑐᖅᑐᑕ ᐱᖁᑎᕐᔪᐊᓕᕆᔨᐅᔪᓂᒃ.  
 

ᐊᒻᒪᑦᑕᐅᖅ ᐳᓛᕆᐊᕐᓂᐊᔪᒻᒥᔪᒍᑦ 
ᒥᓂᔅᑕᓕᒫᑦᑎᐊᖑᔪᓂᑦ ᐃᓄᓕᕆᓂᕐᒧᑦ 
ᐱᓕᕆᐊᖃᖅᑐᓂᑦ ᑭᓯᐊᓂ 
ᓄᕙᓐᓇᕐᔪᐊᖅᑕᓕᐊᓘᓕᕐᖓᑦ 
ᑕᐃᒪᐃᒍᓐᓇᔪᒍᓐᓃᕋᑦᑕ.  
 
ᑕᒪᓕ ᒥᓂᔅᑕᐅᓗᑕ ᑕᐅᓄᖓᓲᖑᔪᒍᑦ ᒥᓂᔅᑕᓕᒫᓂᑦ 
ᐊᒥᓲᓂᖅᐹᓂᑦ ᑲᑎᒪᖃᑎᖃᕋᓱᐊᖅᑐᑕᐃᓛᒃ 
ᓄᓇᕘᒻᒥ ᐅᖃᐅᓯᖃᕋᓱᑦᑐᑕ. ᑕᐃᒫᔅᓴᐃᓐᓇᖅ 
ᐸᕐᓇᒃᑲᔭᕐᒥᔪᒍᑦ ᑐᓴᖅᑎᑦᑎᔭᖅᑐᕋᓱᓪᓗᑕ ᑕᐅᓄᖓ, 
ᓄᑖᓂᒃ ᒥᓂᔅᑕᑖᖅᑲᖃᑕ ᒐᕙᒪᑐᖃᒃᑯᑦ 
ᖃᐅᔨᒪᓛᕐᖓ ᐅᕙᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 
ᖃᒪᓂᖅ. 
 
ᐊᐱᖅᑯᑦ 1446 - 5(2): ᕿᒫᕕᒃ ᒥᑦᑎᒪᑕᓕᒻᒥ 

(ᖃᒪᓂᖅ) 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᓄᓇᖅᑲᑎᒃᑲ ᑐᓄᓂᕐᒥᐅᑦ, ᒪᓕᒐᓕᐅᖅᑎᐅᖃᑎᒃᑲ 
ᓄᓇᕗᒻᒥᐅᓗ.  
 
ᖃᓪᓗᓈᑐᑦ (ᑐᓵᔨᑎᒎᓕᖅᑐᖅ) ᐅᖃᖅᑏ, 
ᐊᐱᖅᑯᑎᒃᑲ ᑐᕌᖅᑎᒍᒪᓂᐊᖅᑕᒃᑲ ᐃᓄᓕᕆᔨᒃᑯᑦ 
ᒥᓂᔅᑕᖓᓄᑦ.  
 
ᐅᖃᖅᑏ, ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᕕᖓᑕ 
2021-2024-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓᑦ 
ᓇᓗᓇᐃᖅᓯᓯᒪᒻᒪᑦ, ᑖᓐᓇᒎᖅ ᐱᓕᕆᕕᒃ 
ᑲᔪᓰᓐᓇᓂᐊᕐᖓᑦ ᐊᑐᓕᖅᑎᑦᑎᕙᓪᓕᐊᓗᓂ 
ᐱᒋᐊᖅᑎᑕᐅᓯᒪᔪᓂᑦ ᑲᒪᔾᔪᑎᐅᓂᐊᖅᑐᓂᑦ 
ᐋᓐᓂᖅᑎᒋᖃᑦᑕᖅᑐᓂᑦ ᐃᓚᒌᓂᑦ. ᒪᑉᐱᖅᑐᒐᖓᓂ 
169, ᐱᓕᕆᐊᔅᓴᓄᑦ ᐸᕐᓇᐅᑎᖓᑦ 
ᓇᓗᓇᐃᖅᓯᓯᒪᒻᒪᑦ ᒫᓐᓇ ᐊᕐᕌᒎᓯᒪᔪᒥᒃ ᑮᓇᐅᔭᑦ 
ᑐᓂᐅᖅᑲᖅᑕᐅᓯᒪᔪᑦ ᑎᓴᒪᓄᑦ ᕿᒫᕕᓐᓂᑦ 
ᓴᖅᑭᖅᓯᒍᑕᐅᓂᐊᕐᖓᑕ 

ᐅᖅᓱᖅᑑᒥ, ᐸᓐᓂᖅᑑᒥ, ᒥᑦᑎᒪᑕᓕᒻᒥ, 
ᖃᒪᓂ’ᑐᐊᕐᒥᓗ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥ 
ᖃᓄᐃᓕᖓᓕᕐᒪᖔᖅ, ᖃᓄᕐᓗ 
ᐱᔭᕇᕈᓐᓇᖅᓯᒪᒻᒪᖔᑕ ᐅᓪᓗᒥᒧᑦ 
ᓴᖅᑭᖅᓯᒐᓱᐊᖅᑐᑎᒃ ᑲᑉᐱᐊᓱᐊᔪᓄᑦ ᕿᒫᕕᔅᓴᓂᑦ 
ᑕᕝᕙᓂ ᓄᓇᓕᓐᓂᑦ ᑎᓴᒪᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ 
ᒥᓂᔅᑕᖓᑦ, ᒥᓂᔅᑕ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ 
ᐊᐱᖅᓲᑎᖃᕋᕕᑦ. ᑖᓐᓇ ᐱᒻᒪᕆᐊᓗᒃ. 
ᖁᕕᐊᓗᐊᔪᔪᒍᑦ ᑐᓴᐅᒪᓕᕋᑦᑕ ᑖᒃᑯᐊ ᓯᑕᒪᐃᑦ 
ᐊᓚᒃᑲᓛᕐᖓᑕ ᓄᓇᕗᒻᒥ. ᐅᖃᕈᓐᓇᖅᑐᖓ ᐃᒫᒃ, 
ᒫᓐᓇ ᒥᑦᓯᒪᑕᓕᒻᒥ ᐊᑐᐃᓐᓇᐅᑦᓯᔪᒍᑦ ᐊᕐᕌᒍᑕᒫᑦ 
ᐊᖏᖅᑕᐅᓯᒪᓕᕐᖓᑕ 400. ᑕᒫᓂ ᐊᕐᕌᒍᒥ 
ᐊᑐᑐᐃᓐᓇᓚᖓᕙᓪᓚᐃᔪᑦ $100,000-ᒥ 
ᐊᓚᒃᑲᖅᓯᒪᓐᖏᒻᒪᑦ ᓱᓕ 
ᐸᕐᓇᐅᑎᑐᐃᓐᓇᐅᒐᔭᖅᑐᖅ $100,000. ᑕᐃᒃᑯᐊ 
ᖃᐅᔨᒪᒐᑦᑕ ᓯᑕᒪᐃᑦ ᒐᕙᒪᑐᖃᒃᑯᑦ 
ᐊᓚᒃᑲᐅᒪᑎᑦᓯᒪᒻᒪᑕ ᓄᓇᕗᑦ ᑐᓐᖓᕕᒃ 
ᑎᒥᖓᑎᒍᑦ.  
 
ᓄᓇᕗᑦ ᑐᓐᖓᕕᒃ ᑎᒥᖓᑦ ᖃᐅᔨᒪᔪᒍᑦ 
ᕼᐊᒻᓚᒃᑯᓐᓂᑦ ᑲᑐᔾᔨᖃᑎᒌᒻᒪᑕ ᑖᑦᓱᒪᑉ ᐃᕝᕕᑉ 
ᓄᓇᓕᕋᓛᖓᖕᓂ ᐊᐱᖅᓲᑎᖃᖅᑎᓪᓗᑎᑦ. 
ᑐᓴᐅᒪᒻᒥᔪᖓ ᑕᐃᒃᑯᐊ ᓄᑖᒥᒃ ᓴᓇᒍᒪᒻᒪᑕ 
ᑎᑭᓴᐃᓯᒪᓕᕇᖅᑐᐃᒡᒎᖅ, ᑎᑭᓯᒪᓕᕐᒪᖔᑕ 
ᑐᓴᐅᒪᓐᖏᑦᑐᖓ. ᑎᑭᓴᐃᔪᒥᓂᐅᒐᓗᐊᑦ. ᐊᒻᒪᓗ 
ᕼᐊᒻᓚᒃᑯᑦ ᑭᓯᐊᓂ ᓱᓇᐅᕝᕙᓕ ᓄᑖᓂᑦ 
ᐊᓚᒃᑲᐃᔾᔮᓐᖏᒻᒪᑕ ᐋᖅᑭᑦᓱᐃᑐᐃᓐᓇᓚᐅᖓᖕᒪᑕ 
ᑎᑭᓴᐃᑦᓴᐅᑎᒋᕈᓐᓇᓂᖅᑯᐃᑦ ᒥᑦᓯᒪᑕᓕᒻᒥ. 
 
ᐅᖅᓱᖅᑑᕐᒥ ᒫᓐᓇ ᐸᕐᓇᓯᒪᔪᑦ. 
ᐅᑕᖅᑭᑐᐃᓐᓇᐅᖅᑐᒍᑦ ᑕᐃᒃᑯᐊ ᐱᒻᒪᕇᑦ 
ᐊᓚᒃᑲᓚᖓᑎᓪᓗᒋᑦ, ᐃᒡᓗᓂᒃ ᐊᑦᑕᓇᖅᑕᐃᓕᓂᕐᒧᑦ 
ᖃᐅᔨᓴᖅᑏᑦ ᑕᐃᒃᑯᓄᖓ ᐊᖏᖅᑕᐅᑎᓪᓗᒋᑦ 
ᑭᓯᐊᓂ ᒪᑐᐃᕈᓐᓇᕐᖓᑦ. ᑕᐃᓐᓇ ᒪᑐᐃᓛᖅᑐᖅ 
ᐅᖅᓱᖅᑑᕐᒥ ᐊᖏᖅᑕᐅᓯᒪᓕᖅᑲᑦ ᑕᐃᓐᓇ. 
 
ᐸᓐᓂᖅᑑᒥ ᑐᓂᔭᐅᓯᒪᓕᖅᑐᐃᑦ $100,000-ᒥ 
ᐱᒋᐊᕈᑎᒥᑦᑕᐅᖅ. ᒫᓐᓇ ᐸᕐᓇᑉᐸᓪᓕᐊᔪᐃᑦ ᖃᓄᖅ 
ᑲᔪᓯᒍᓐᓇᕐᒪᖔᑦᑕ. ᑐᓴᐅᒪᔪᒍᑦ 

ᐊᑐᖅᑐᐊᕈᓐᓇᕙᓪᓚᐃᔪᒥᒃ ᓄᓇᓕᕋᓛᖓᖕᓂ 
ᖃᐅᔨᒪᓕᖅᐸᓪᓚᐃᒻᒪᑕ. ᑕᐃᒫᒃ ᑐᓴᐅᒪᔪᖓ 
ᐸᓐᓂᖅᑑᒧᑦ. 
 
ᖃᒪᓂ’ᑐᐊᕐᒥ ᒫᓐᓇ ᐅᒡᒍᐊᓇᖅᑑᒐᓗᐊᖅ ᑭᓯᐊᓂ 
ᑐᓴᐅᒪᓐᖏᑦᑐᒍᑦ ᖃᓄᖅ ᑲᔪᓯᒐᓱᐊᕐᒪᖔᖅ ᑖᑦᓱᒪᑉ 
ᒥᑦᓵᓄᑦ.  
 
ᓄᓇᓕᕋᓛᑦ ᑲᒪᒻᒪᑕ ᑕᒪᒃᑯᓂᖓ. ᐅᑯᐊ ᑐᓴᐅᒪᔭᒃᑲ 
ᐅᓂᒃᑳᕆᕙᒃᑲ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑏᑦ, ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᐊᒻᒪ ᐅᖃᖅᑏ, 
ᐃᓕᓴᖅᓯᔪᖓᐃᓛᒃ ᓄᓇᕗᑦ ᒐᕙᒪᖓᑦ ᐊᒻᒪᓗ 
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ ᑲᑐᔾᔨᒻᒪᑏᒃ 
ᐱᓕᕆᐊᖃᕆᐊᖃᕐᓂᕐᒥᒃ ᓴᖅᑭᖅᓯᔭᕆᐊᖃᕐᓂᕐᒥᒃ 
ᑕᐃᒃᑯᓂᖓ ᑎᓴᒪᓂᑦ ᕿᒫᕕᐅᒐᔭᖅᑐᓂᑦ 
ᑲᑉᐱᐊᓱᐊᔪᓄᑦ. ᓄᓇᓕᓐᓃᓐᖔᖅᑐᓂᓪᓕ 
ᑕᑯᓐᓈᖅᑐᒎ, ᐃᓛᒃᑯᓄᑯᐊ ᑖᒃᑯᐊᒃ ᑕᒪᒃᑮᒃ 
ᐅᑕᖅᑭᖃᑦᑕᐅᑎᔪᕐᔫᔮᕐᖓᑎᒃ.  
 
ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑳ ᖃᓄᕐᓕ 
ᐱᓕᕆᕕᖓᑦ ᐱᓕᕆᖃᑎᖃᕐᒪᖔᖅ ᓄᓇᕗᑦ 
ᑐᓐᖓᕕᒃᑯᓐᓂᑦ ᑕᒪᓐᓇ ᐃᖏᕐᕋᓯᑕᐅᒐᓱᑦᑐᓂ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᓯᐊᑦᑕᐅᖅ 
ᐊᖅᑯᑎᒋᖃᑦᑕᓕᕐᒥᔭᕗᑦ ᐃᓄᓕᕆᔨᒃᑯᑦ, ᓄᑖᓂᒃ 
ᐃᖅᑲᓇᐃᔮᖁᑎᖃᓕᕐᒥᒐᑦᑕ ᐊᖏᕐᕋᖃᓐᖏᑦᑐᓄᑦ 
ᑎᑭᐅᑎᒐᓱᐊᖅᑏᑦ. ᐱᓕᕆᖃᑦᑕᓂᐊᖅᑐᐃᑦ 
ᑐᓐᖓᕕᒃᑯᓐᓂᑦ ᐱᓕᕆᖃᑎᖃᕐᓗᑎᒃ ᓄᓇᕗᑦ 
ᐊᕕᑦᑐᖅᓯᒪᓂᖓᓃᑦᑐᐃᑦ ᑕᐃᒃᑯᐊ 
ᑲᒪᒋᔭᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓᑦ 
ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᕋᑖᕐᖓᑦ. ᐅᖃᖅᑏ, 
ᑐᑭᓯᑎᑕᐅᖃᑦᑕᖅᓯᒪᒐᒪᐃᓛᒃ ᐃᓪᓗᔅᓴᐃᑦ 
ᒥᑦᑎᒪᑕᓕᒻᒥ ᕿᒫᕕᔅᓴᖓᓄᑦ ᐅᒥᐊᕐᔪᐊᒃᑯᑦ 
ᑎᑭᓐᓂᐅᓴᒻᒪᑕ, ᐊᒻᒪᓗ ᕿᔪᓕᕆᔩᑦ, 
ᓱᓪᓗᓕᓕᕆᔩᑦ, ᓄᑭᓪᓚᐅᓯᕆᔩᑦ ᑳᑐᓐᕌᒃᑦ-
ᑕᐅᓯᒪᓕᕐᖓᑕ ᑎᑭᓛᕐᓗᑎᒃ ᒥᑦᑎᒪᑕᓕᒻᒧᑦ 
ᐱᒋᐊᕆᐊᖅᑐᕐᓗᑎᒃ. ᑭᓯᐊᓂᓕ, ᐅᖃᖅᑏ, 
ᑐᑭᓯᓇᖅᓯᓯᒪᓐᖏᒻᒪᑦ ᑖᓐᓇ ᓴᓇᔭᐅᓂᖓᑦ 
ᑲᔪᓯᑎᑕᐅᓂᐊᕋᓗᐊᕐᒪᖔᖅ ᑮᓇᐅᔭᖓᒡᒎᖅ 
ᓇᓗᓇᖅᓯᓯᒪᒻᒪᑦ ᒫᓐᓇ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑲᔪᓯᓂᐊᕋᓗᐊᕐᒪᖔᖅ 
ᑖᓐᓇ ᓴᓇᔭᐅᓂᖓ? ᑲᔪᓯᔾᔮᓐᖏᑉᐸᓪᓗ ᒥᓂᔅᑕ 
ᐊᖏᕈᓐᓇᖅᑳ ᐱᓕᕆᖃᑎᖃᕈᓐᓇᕐᓂᕋᕐᓗᓂ 
ᓄᓇᕗᑦ ᑐᓐᖓᕕᒃᑯᓐᓂᑦ ᓄᖅᑲᖓᔾᔪᑎᓂᐅᔪᓂᒃ 
ᐱᓕᕆᐊᖃᕐᓗᑎᒃ ᐃᖏᕐᕋᓯᑎᑕᐅᒃᑲᓐᓂᕋᓱᓪᓗᓂᓗ 
ᐱᔪᓐᓇᖅᓯᑐᐊᖅᑲᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᑯᓐᓈᕐᖓᑕ ᓇᓗᓇᓐᖏᑦᑐᖅ 
ᐊᔭᐅᖅᑐᕆᐊᒃᑲᓐᓂᓚᖓᔪᒍᑦ. 
ᓲᖃᐃᒻᒪᐅᓛᑐᐃᓐᓇᑎᑦᓯᒐᑦᑕ ᑮᓇᐅᔭᐃᑦ ᐊᕐᕌᒍᑕᒫᑦ 
ᐃᓗᐊᓂ ᐊᑐᖅᑕᐅᒐᔭᖅᑐᓂᒃ. 
ᒪᑐᐃᖅᓯᖁᔨᓪᓚᕆᑉᐸᑲᑦᑕ ᐄ, 
ᐊᐱᖅᑯᒍᑎᒋᐊᒃᑲᓐᓂᕐᓂᐊᖅᑲᒃᑲ ᖃᖓ, ᐅᕝᕙᓗ, 
ᐊᓯᔾᔩᔪᖃᕋᔭᕐᒪᖔᖅ ᖃᐅᔨᒪᑎᑦᓯᒐᓱᐊᕐᓂᐊᕋᑦᑕ. 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ 
ᓇᑦᓯᖅ. 

 
ᐊᐱᖅᑯᑦ 1447 - 5(2): ᐋᓐᓂᐊᕕᓕᐊᖅᑐᓄᑦ 

ᒪᓕᑦᑎᐅᔪᑦ (ᓇᑦᓯᖅ) 
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐃᑯᓗᒐ 
ᑲᖏᖅᖠᓂᕐᒥ ᓇᓪᓕᒋᕙᒋᑦ ᓄᑕᕋᑯᓗᑦᑎᓪᓗ. 
ᐅᓪᓗᑐᐃᓐᓇᐅᓕᖅᐸᑦ ᑕᐃᑯᓐᖓᓚᐅᐱᓪᓚᓚᖓᔪᒍᑦ. 
 
ᐅᑉᓗᒥ, ᐅᖃᖅᑏ, ᑖᓐᓇ 
ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ 
ᐊᐱᖅᓱᒐᓛᒍᒪᒐᒃᑯ.  
 
ᑕᐃᒪ ᑕᒪᒃᑯᐊ ᐃᔨᒥᒍᑦ ᐃᔨᓕᕆᔨᓄᑦ 
ᐊᐅᓪᓚᖃᑦᑕᕆᐊᖃᖃᑦᑕᕐᒪᑕ 
ᐱᓚᒃᑕᐅᔭᖅᑐᕐᓗᑎᓪᓘᓐᓃᑦ ᐊᒥᕋᖅᑖᓲᖑᖕᒪᑕ 
ᐃᔨᕗᑦ ᑳᑐᕌᒃᑦᔅ. ᑕᐃᒪ ᑐᓴᖅᑎᑕᐅᓚᐅᕋᒪ 
ᓂᕈᐊᖅᑎᒻᓂᑦ ᑕᐃᒃᑯᐊ ᐃᔨᒥᒍᑦ, ᐃᔨᒥᓂᑦ 
ᐊᐅᓪᓚᕈᑎᖃᖅᑐᐃᑦ ᐃᒪᓐᓇᐃᑦᑐᒥᒃ, 
ᐱᖃᑎᖃᖃᑦᑕᕆᐊᖃᕈᓐᓃᕐᓂᕋᖅᑕᐅᓪᓗᑎᒃ 
ᒪᓕᑦᑎᒥᒃ, ᑕᐃᒪᐃᑦᑑᒻᒪᖔᑦ ᐊᒻᒪ ᓱᒐᒥ ᑕᐃᒪᐃᑉᐸ, 
ᑕᐃᒪᐃᓕᕐᓂᖅᐸ? ᑐᑭᓯᒍᒪᒐᓗᐊᖅᑐᒍᑦ ᐅᖃᖅᑏ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 
ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐃᑉᐱᒋᖃᑎᒋᕙᒋᑦ ᑲᑎᒪᔨᐅᖃᑏᒃ.  
 
ᐅᖃᖅᑎᑦᓯᔩ, ᑐᓴᖅᑎᑕᐅᓯᒪᓐᖏᑦᑐᖓᓕ 
ᒪᓕᒃᑎᖃᕆᐊᖃᓐᖏᓐᓂᖏᓐᓂᒃ 
ᐋᓐᓂᐊᕐᕕᓕᐊᖅᓯᒪᔪᑦ ᑕᐃᒃᑯᐊ 
ᒪᓕᑦᑎᖃᕆᐊᖃᖃᑦᑕᖅᑐᑦ. ᐱᓗᐊᖅᑐᒥᒃ ᐃᔨᒥᒍᑦ 
ᐋᖅᑭᒋᐊᖅᑕᐅᔭᕆᐊᖃᖅᑐᑦ ᐱᓚᒃᑕᐅᖃᑦᑕᖅᑐᓪᓗ 
ᑕᒪᒃᑯᐊ. ᖃᐅᔨᑦᓯᐊᕐᓗᒍ ᐅᑎᕐᕕᒋᓂᐊᖅᐸᒋᑦ 
ᓱᓕᓐᓂᕐᒪᖔᑦ. ᖃᐅᔨᒋᐊᑦᓯᐊᕐᓂᐊᖅᐸᕋ 
ᐅᖃᖅᑎᑦᑎᔩ, ᐱᓕᕆᔨᒃᑲᓗ ᑐᓵᖕᒪᑕ 
ᓇᓗᓇᓐᖏᑦᑐᖅ. ᑕᒪᑐᒥᖓ 
ᖃᐅᔨᒋᐊᑦᓯᐊᕐᒥᔪᑦᑕᐅᖅ. ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑎ, ᒥᔅᑕ ᓇᑦᓯᖅ. 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᖅᑐᒍ 
ᒥᓂᔅᑕ. ᐸᐃᕆᔨᖃᕆᐊᖃᓪᓚᕆᖃᑦᑕᕐᒪᑦ.  
 
ᐃᓛᒃ, ᑕᐃᒪ ᐃᓚᖏᑦᑕᐅᖅ ᐅᖃᖅᑏ, ᖃᑉᓗᓈᑎᑐᑦ 
ᐅᖃᓪᓚᒐᓚᒍᓐᓇᕋᓗᐊᖅᖢᑎᒃ ᑐᑭᓯᐊᑦᑎᐊᓐᖏᖦᖢᒍ 
ᓱᔾᔭᕐᓚᒃᖢᑎᒡᓘᖃᑦᑕᕐᒪᑕ ᑐᓵᑦᓯᐊᓐᖏᖦᓗᑎᒃ 
ᐃᓚᖏᑦ ᑐᑭᓯᐊᑦᑎᐊᖃᑦᑕᕐᒪᑕ 
ᐅᖃᓪᓚᒍᓐᓇᑦᑎᐊᓐᖏᑦᑐᒃᓯᓐᓇᖅᖢᑎᒃ 
ᖃᑉᓗᓈᑎᑐᑦ. ᑕᒪᒃᑯᐊᑦᑕᐅᖅ 
ᐸᐃᕆᔨᖃᕆᐊᖃᕋᓱᒋᓪᓚᕆᒃᑲᓗᐊᕐᒥᒐᒃᑭᑦ 
ᑕᐃᒪᐃᑦᑑᒻᒪᖔᑦ ᐅᓂᒃᑳᑦᑎᐊᕈᓐᓇᖅᐸᖃᐃ ᒥᓂᔅᑕ 
ᑕᒡᕗᖓ ᐃᒡᓗᕐᔪᐊᒧᑦ ᑕᐃᒃᑯᓄᖓᓗ ᑐᓵᔪᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᒃᑯᐊ 
ᐊᐅᓪᓚᖃᑦᑕᖅᑐᑦ ᖃᑉᓗᓈᑦ ᓄᓇᖓᖕᓄᑦ ᐊᒥᓱᑦ 
ᑕᓯᐅᖅᑎᖃᕆᐊᖃᖃᑦᑕᕐᒪᑕ ᐃᑲᔪᖅᑎᖃᕐᓗᑎᒡᓗ. 
ᑕᐃᒪᓐᓇᐃᑦᑎᓪᓗᒍ ᑕᐃᒪᓐᓇᐃᑦᑐᒃᑰᕐᓂᐊᕌᖓᑕ 
ᐱᓕᕆᖃᑎᒋᔭᐅᖃᑦᑕᖅᑐᑦ ᑕᐃᒃᑯᐊ ᐋᓐᓂᐊᕐᕕᖕᒥ 
ᐱᓕᕆᔨᐅᔪᑦ ᐊᐅᓪᓚᖅᑐᓕᕆᔨᐅᔪᓪᓗ. ᑕᐃᒃᑯᐊ 
ᑕᓯᐅᖅᑎᖃᕆᐊᖃᖅᐸᑕ, ᐱᖃᑎᖃᕆᐊᖃᖅᐸᑕ 
ᐊᒻᒪ ᐱᖃᑎᖃᖅᑎᑕᐅᑦᑕᐃᓕᔪᖅᑕᖃᕐᓂᖅᐸᑦ 
ᑕᐃᒻᓇ ᐅᓐᓂᕐᓗᒡᕕᒃ ᐅᖃᐅᓯᕆᖃᑦᑕᖅᑕᕗᑦ 
ᑕᐃᑯᖓ ᐅᓐᓂᕐᓗᒍᓐᓇᑦᓯᐊᖅᑐᑦ.  
 
ᐊᒻᒪ, ᑎᓕᐅᖅᑐᖅᐸᒃᑲ ᒪᓕᒐᓕᐅᖅᑎᒥᖕᓄᑦ 
ᐅᓐᓂᕐᓗᖃᑦᑕᕐᓕᑦ, ᐅᕙᑦᑎᒻᓄᑦ ᐅᓐᓂᕐᓗᖃᑦᑕᕆᑦᓯ. 
ᒥᓂᔅᑕᐅᓂᒻᓂ ᐋᓐᓂᐊᖅᑕᐃᓕᒪᓂᕐᒧᑦ 
ᐅᓐᓂᕐᓗᒡᕕᐅᖃᑦᑕᕐᓚᖓ. 
ᖃᐅᔨᒋᐊᑦᓯᐊᖃᑦᑕᕐᓂᐊᕋᑉᑎᒍᑦ. ᐃᓛᓐᓂᑦ 
ᑐᑭᓯᓂᕐᓗᓐᓃᓐᓇᒃᑯᑦ ᐱᓐᖏᑦᑐᖃᓲᖑᒻᒥᖕᒪᑦ. 
ᐅᖃᖅᑎᑦᓯᔩ, ᐱᔮᖅᑯᑕᐅᓐᖏᑦᑑᒐᓗᐊᖅ ᑭᓯᐊᓂ 
ᐅᓐᓂᕐᓗᖃᑦᑕᕐᓕᑦ 
ᖃᐅᔨᒋᐊᕈᑎᑦᓯᐊᖃᑦᑕᕐᓂᐊᖅᐸᕗᑦ ᑕᐃᒃᑯᐊ 
ᑕᓯᐅᖅᑎᑕᖃᕆᐊᖃᖅᑐᑦ ᐅᕙᓂ ᖃᑉᓗᓈᑦ 
ᓄᓇᖓᖕᓅᓐᖓᐅᖃᑎᖃᕆᐊᖃᖅᑐᑦ. 
ᐃᓚᖏᑦ ᖃᑉᓗᓈᑎᑐᑦ ᑐᑭᓯᒋᐊᕋᓗᐊᖅᖢᑎᒃ 
ᑕᐅᓄᓐᖓᖅᖢᓂ ᖁᒃᓴᓇᖅᓯᖃᑦᑕᖅᑐᐊᓘᖕᒪᑦ 
ᖃᑉᓗᓇᐅᔭᕈᓐᓇᑦᓯᐊᕋᓗᐊᖅᖢᓂ ᐊᑕᐅᓯᕐᓕᑭᐊᖅ 
ᐊᔪᖅᖢᓂ. ᐅᖃᖅᑎᑦᓯᔩ, ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᕐᕕᐊᑦ-ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ, 
ᒥᔅᑕ ᒪᐃᓐ. 
 
ᐊᐱᖅᑯᑦ 1448 - 5(2): ᐃᒥᓕᕆᕝᕕᒃᓴᖅ 

ᑎᑭᕋᕐᔪᐊᒧᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 
ᐊᐅᐸᖅᑐᒥᒃ ᖃᐅᔨᒪᔪᒥᒃ ᑭᓐᖑᓕᕋᓗᐊᕋᒥ.  
 
ᐊᐱᖅᑯᑎᒐ ᐅᑉᓗᒥ ᐃᓚᒌᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᐃᓛᒃ, ᐋᒃᑲ, ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᔅᓯᖅᑐᓕᕆᔨᒃᑯᓐᓂᑦ ᑖᒃᑯᐊ 
ᓴᓗᒻᒪᓴᖅᑕᐅᕙᓐᓂᖏᑦ ᐃᒥᖅ ᑎᑭᕋᕐᔪᐊᕐᒥ.  
 
ᖃᓄᑎᒋᐊᓗᑭᐊᖅ ᑭᓐᖑᖅᑕᐅᓕᖅᑑᒐᓗᐊᑦ ᑕᒪᒻᓇ 
ᑎᑭᕋᕐᔪᐊᕐᒥ. ᓇᐃᓈᕋᓱᓐᓂᐊᖅᐸᕋ ᐊᐱᖅᑯᑎᒐ.  
 
ᑐᓴᖅᑎᑲᐃᓐᓇᖅᑎᒍᑦ ᓄᑖᓂᒃ ᐊᑐᐃᓐᓇᐅᔪᓂᑦ 
ᑕᒪᒃᑯᐊ ᓴᓇᒪᓂᒃᓴᖓᓄᑦ ᐃᒡᓘᑉ ᑳᓐᑐᕌᒃᑦ-ᖑᔪᖅ 
ᑐᓂᔭᐅᔪᒻᒪᑦ ᔫᓂᒥ ᐅᑭᐅᕆᔭᑉᑎᒻᓂ. ᑐᓴᖅᑎᑦᑎᒎᑦ 
ᖃᓄᖅ ᑖᓐᓇ ᐱᓕᕆᐊᒃᓴᐅᔪᖅ 
ᑲᔪᓯᕙᓪᓕᐊᑎᒋᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ 
ᒐᕙᒪᓕᕆᓂᕐᒧᓪᓗ ᐱᔨᑦᓯᖅᑎᓄᑦ, ᒥᔅ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ 
ᐅᖃᐅᑎᒋᐊᒥᒃ ᒪᓕᒐᓕᐅᖅᑎ. ᐱᓕᕆᐊᒃᓴᖅ 
ᑲᔪᓯᕙᓪᓕᐊᓕᕐᒪᑦ ᐅᓪᓗᖅᓯᐅᑏᑦ ᒪᓕᑦᓯᐊᖅᑐᒋᑦ. 
ᑖᒃᑯᐊᓗ ᑳᓐᑐᕌᒃᑦ-ᑎᑦᓴᐅᔪᑦ ᑐᓂᔭᐅᓯᒪᓕᖅᓱᑎᑦ 
ᐃᒡᓘᑉ ᓴᓇᒪᓂᒃᓴᖓᓂᒃ ᐊᓪᓚᐸᓪᓕᐊᓕᖅᓱᑎᑦ. 
ᐱᐊᓂᒃᑕᐅᔪᒫᖅᖢᓂ ᑎᓯᐱᕆᒥ. ᐊᒻᒪᓗ 
ᐊᕐᕌᒎᓛᖅᑐᖅ ᐅᐱᕐᖓᖅᐸᑦ ᐊᐅᔭᖅᐸᑦ 
ᓴᓇᔭᐅᓛᕐᓂᐊᕐᓗᓂ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 
ᖁᔭᓐᓇᒦᒃ, ᒥᓂᔅᑕ. ᑐᓴᕈᒥᓇᑦᓯᐊᖅᑐᖅ ᑖᒻᓇ. 
ᐊᑦᓱᐊᓗᒃ ᓂᕆᐅᑦᓯᐊᕐᒪᑕ ᐃᒥᕐᒥᒃ ᓴᓗᒻᒪᒃᓴᐃᕕᖕᒥ 
ᑎᑭᕋᕐᔪᐊᕐᒥ. 
 
ᐅᖃᖅᑏ, ᐅᖃᖅᑲᐅᖕᒪᑦ ᒥᓂᔅᑕ 
ᓴᓇᒪᓂᒃᓴᖓᓄᒡᒎᖅ ᐸᕐᓇᑕᐅᖕᒪᑦ ᐃᒡᓘᑉ 
ᐅᑭᐊᒃᓵᖅ. ᐅᖃᕈᓐᓇᖅᐹ ᒥᓂᔅᑕ ᖄᒃᑲᓐᓂᐊᒍᑦ 
ᑮᓇᐅᔭᓂᒃ ᓴᓂᕐᕙᐃᒋᐊᖃᕐᓂᐊᕐᒪᖔᑖ? ᐅᕝᕙᓗ 
ᐊᖏᖅᑕᐅᕌᓂᒃᓯᒪᔪᓂᒃ ᑮᓇᐅᔭᖅᑑᑎᑦᓴᑦ 
ᓈᒻᒫᓂᒃᑑᑦ? ᓴᓇᔭᐅᓂᔅᓴᖓᓄᑦ ᑎᑎᕋᐅᔭᕐᓂᖓᓄᑦ 
ᐊᒻᒪᓗ ᓴᓇᔭᐅᓂᔅᓴᖓᓄᑦ? ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᐅᑎᔪᓐᓇᖅᐸᕋ 
ᒪᓕᒐᓕᐅᖅᑎ ᐅᑉᓗᒥ. ᑖᒃᑯᐊ 
ᑮᓇᐅᔭᖅᑑᑎᐅᒋᐊᓐᖓᐅᒃᓴᑦ $15 ᒥᓕᐊᓐᒦᓚᐅᕐᒪᑕ 
ᑮᓇᐅᔭᓂᑦ. ᑖᑉᑯᑎᒎᓇᖅ ᐃᒡᓘᑉ ᓴᓇᒪᓂᒃᓴᖓᓄᑦ 
ᑲᒪᒋᔭᐅᓂᖓᓂᒃ. ᑐᑭᓯᑦᓯᐊᓛᖅᐳᒍᑦ 
ᑮᓇᐅᔭᖅᑐᑲᓐᓂᕆᐊᖃᕋᔭᕐᒪᖔᖅ ᓴᓇᔭᐅᓂᒃᓴᖓᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 
ᑭᖑᓪᓕᖅᐹᕆᓗᒍ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 
ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᒪ ᐊᐃᑉᐹ 
ᓴᓇᔭᐅᕙᓪᓕᐊᓂᒃᓴᖓᑕ ᐃᒡᓘᑉ ᑖᒻᓇ 
ᓴᓗᒻᒪᒃᓴᐃᕕᒃᓴᖅ ᐃᒥᕐᒥᒃ ᐊᕐᕕᐊᓂ. ᑕᒪᒃᑯᐊ 
ᐃᒻᒥᒃᑰᖅᑐᖅᑲᐃ ᑕᒪᒃᑯᐊ ᓴᓗᒻᒪᖅᓴᐅᑏᑦ ᓲᕐᓗ 
ᑎᑭᑎᑕᐅᓗᑎᒃ ᓴᓈᓂᒃᓯᒪᔪᑦ ᓄᓇᓕᒻᒨᖅᑕᐅᑉᓗᓂ.  
ᒥᓂᔅᑕ 

ᐅᖃᕈᓐᓇᖅᐹ ᓴᓈᓂᒃᓯᒪᔪᓂᑦ ᑎᑭᑎᑦᑎᓛᖅᐸ 
ᓴᓗᒻᒪᑦᓴᐃᕐᕕᑦᓴᒥᒃ ᐃᒥᕐᒧᑦ ᑎᑭᕋᕐᔪᐊᕐᒥ ᐅᕝᕙᓗ 
ᐊᐱᖅᑯᑎᒋᓵᓪᓗᐊᓕᖅᐸᕋ? ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒎᓕᖅᑐᖅ) ᓄᓇᓕᓐᓂ 
ᒐᕙᒪᓕᕆᔨᒃᑯᓪᓗ ᐱᓕᕆᑦᑎᐊᖅᓯᒪᕗᑦ ᓄᑖᒥᒃ 
ᐃᒥᕋᑦᓴᖅ ᑎᑭᕋᕐᔪᐊᕐᒥ ᐊᑦᑕᓇᖅᑑᖁᓇᒍ 
ᐃᒥᖓᓄᑦ. ᑕᐃᒪ ᒫᓐᓇ ᓴᓗᒻᒪᒃᓴᐃᒍᑎ 
ᐆᑦᑑᑎᐅᑲᐃᓐᓇᖅᑐᖅ ᓄᑖᒥᒃ ᓴᓇᓪᓚᑦᑖᓛᖅᖢᑎᒃ 
ᐃᒡᓗᒥᒃ ᓴᓗᒻᒪᒃᓴᐃᕕᒃᓴᒥᒃ. ᔪᓚᐃᒥ 
ᐅᑭᐅᕆᔭᑦᑎᓐᓂ ᐱᒋᐊᔪᒻᒪᑦ, ᑕᒪᒃᑯᐊ 
ᓴᓗᒻᒪᖅᓴᐃᒍᑎᐅᓚᐅᑲᑦᑐᑦ ᑖᒃᑯᐊ 
ᐊᑐᐃᓐᓇᕐᓂᐊᖅᑕᕗᑦ ᐱᓪᓚᑦᑖᒥᒃ ᐃᒡᓗᒥᒃ 
ᓴᓇᓚᐅᓐᖏᓐᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ. 
ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᕿᔪᒃᑖᖅ. 
 
ᐊᐱᖅᑯᑦ 1449 - 5(2): ᐆᒪᔪᓕᕆᔨᓄᑦ ᐃᓃᑦ 

ᐃᓐᓄᒃᑕᐅᓯᒪᓐᖏᑦᑐᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓐᓄᓴᒃᑰᖃᒃᑲ ᑕᐃᒃᑯᐊ ᑕᑯᓐᓇᖅᑐᑦ ᑐᓵᔪᓪᓗ 
ᑲᖏᖅᑐᒑᐱᒻᒥ, ᕿᑭᖅᑕᕐᔪᐊᕐᒥᓗ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲ 
ᑐᕌᖅᑎᒍᒪᓪᓗᒋᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᖕᓄᑦ. 
 
ᐅᖃᖅᑎᑦᑎᔩ, ᑕᐃᒪ ᐊᐱᖅᓱᖃᑦᑕᖅᓯᒪᒻᒥᒐᒪ 
ᑖᔅᓱᒧᖓᔅᓴᐃᓐᓇᖅ ᓱᓕ ᓄᓇᓖᑦ ᐃᓚᖏᑦ 

ᐆᒪᔪᓕᕆᔨᖃᓐᖏᒻᒪᑕ. ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᖅᑲ ᖃᑦᑎᐅᕙᑦ ᓱᓕ ᓄᓇᓖᑦ 
ᓄᓇᕗᒻᒥ ᓇᒻᒥᓂᖅ ᐆᒪᔪᓕᕆᔨᖃᓐᖏᑦᑐᑦ 
ᐊᕙᑎᓕᕆᔨᖃᓐᖏᑦᑐᑦ ᓄᓇᖏᖕᓄᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 
ᒥᓂᔅᑕᐅᔪᖅ, ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᒃᑯᐊ ᒫᓐᓇ ᐆᒪᔪᓕᕆᖃᓐᖏᑐᑦ ᓄᓇᕗᑉ ᐃᓗᐊᓂ. 
ᑭᕙᓪᓕᕐᒥ, ᐊᕐᕕᐊᑦ ᐊᑕᐅᓯᖅ ᐆᒪᔪᓕᕆᔨ. ᐊᒻᒪ 
ᑖᓐᓇ ᐃᓱᒪᑕᖓᑦ ᐊᕕᑦᑐᖅᓯᒪᔪᓂᒃ ᐊᐅᓚᑦᑎᔨ, 
ᑖᓐᓇᑦᑕᐅᖅ ᐃᓐᓄᐃᑦᑐᖅ. ᖃᒪᓂ’ᔪᐊᕐᒥ ᐆᒪᔪᓕᕆᔨ 
III, ᑖᓐᓇ ᐃᓱᒪᑕᐅᒐᔭᖅᑐᖅ ᑖᓐᓇᑦᑕᐅᖅ 
ᐆᒪᔪᓕᕆᔨᖃᓐᖏᑦᑐᖅ. ᕿᑎᕐᒥᐅᓂ ᖁᕐᓗᖅᑑᕐᒥ 
ᑖᓐᓇ ᐃᓱᒪᑕᐅᒐᔭᖅᑐᖅ ᐃᓱᒪᑕᐅᓂᕐᒧᑦ 
ᐃᓕᓐᓂᐊᕋᔭᖅᑐᖅ. ᑖᓐᓇ ᐃᓄᐃᑦᑐᖅ ᓱᓕ. 
ᕿᑭᖅᑖᓗᖕᒥ, ᐃᖃᓗᖕᓂ ᑕᕝᕙᓂ ᐆᒪᔪᓕᕆᔨ 
ᐃᓱᒪᑕᐅᒐᔭᖅᑐᖅ 3. ᒫᓐᓇ ᑖᓐᓇ ᐃᓄᐃᑦᑑᔪᖅ. 
ᕿᑭᖅᑕᕐᔪᐊᒥ ᐆᒪᔪᓕᕆᔨ, ᐃᒡᓗᒥᖕᒥᑦ ᐆᒪᔪᓕᕆᔨ, 
ᐃᒃᐱᐊᕐᔪᖕᓂ ᐆᒪᔪᓕᕆᔨ ᐊᒻᒪ ᒥᑦᓯᒪᑕᓕᖕᒥ. ᑖᓐᓇ 
ᐃᓱᒪᑕᐅᒐᔭᖅᑐᖅ ᐊᕕᒃᑐᖅᑕᐅᓯᒪᔪᓄᑦ ᓄᓇᓄᑦ. 
ᑖᓐᓇᑦᑕᐅᖅ ᐃᓄᐃᑦᑐᖅ. ᒪ’ᓇ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐊᐱᖅᑯᑎᖕᓄᑦ, ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑐ ᓇᓗᓇᐃᖅᓯᑦᑎᐊᕐᖓᑦ ᑖᔅᓱᒥᖓ. 
ᐅᖃᖅᑎᑦᑎᔩ, ᑕᐃᒪ ᑖᓐᓇ 
ᐅᖃᐅᓯᕆᖃᑦᑕᖅᓯᒪᐃᓐᓇᐅᔭᕐᒥᒐᒃᑯ, ᕿᑭᖅᑕᕐᔪᐊᖅ 
ᐊᑯᓂᐊᓗᒃ ᐆᒪᔪᓕᕆᔨᖃᕈᓐᓃᕐᖓᑦ. ᐃᒻᒪᖄ 
ᐊᕐᕌᒍᑦ 15 ᖃᓂᒋᔮᓗ ᑖᕙᓂ ᐊᕐᕌᒎᑦ ᖁᓕᑦ 
ᐅᖓᑖᓂᒻᒪᕆᐊᓗᒃ. ᐱᔾᔪᑕᐅᓯᒪᔪᖅ, 
ᑭᐅᔾᔪᑕᐅᖃᑦᑕᖅᓯᒪᒻᒪᑦ ᐃᓪᓗᑕᖃᖏᓐᓂᖓ, 
ᐃᓪᓗᔅᓴᖃᖏᓐᓂᖓ ᐱᔾᔪᑕᐅᓪᓗᓂ, ᕿᑭᖅᑕᕐᔪᐊᖅ 
ᐆᒪᔪᓕᕆᔨᑖᕈᓐᓇᐃᓪᓕᓯᒪᒻᒪᑦ ᐊᑯᓂᒻᒪᕆᐊᓗᒃ. 
 

ᖃᐅᔨᖃᑦᑕᖅᓯᒪᒐᓗᐊᖅᑐᑕ ᑕᐃᑲᓂ 
ᐊᑕᐅᓯᐅᖏᑦᑐᒥᒃ ᓄᓇᖅᑲᑎᒋᔭᑦᑎᓐᓂᒃ. 
ᐱᓕᕆᔪᖃᑲᐃᓐᓇᖃᑦᑕᖅᓯᒪᔫᒐᓗᐊᖅ ᐊᖑᒻᒥᒃ 
ᐱᓕᕆᔨᑕᖃᑲᐃᓐᓇᖅᓯᒪᓚᐅᖅᓯᒪᒐᓗᐊᖅᑐᓂ. ᐊᒻᒪ 
ᒫᓐᓇ ᑕᐃᒪ ᐱᓕᕆᔨᑕᖃᑲᐃᓐᓇᖅᑰᖅᑑᒐᓗᐊᖅ. 
ᑕᐃᓐᓇ, ᐃᓕᓐᓂᐊᖅᑲᓗᑭᐊᕐᖏᓐᓇ ᐅᕝᕙᓗᑭᐊᖅ 
ᒫᓐᓇ ᐃᑲᔪᖅᑎᑐᐃᓐᓇᐅᕙ. ᓱᓕ ᐃᓪᓗᖃᖏᓐᓂᖅ 
ᐱᔾᔪᑕᐅᓪᓗᓂᖃᐃ ᓱᓖ ᕿᑭᖅᑕᕐᔪᐊᒥ 
ᐆᒪᔪᓕᕆᔨᖃᓐᖏᔾᔪᑕᐅᕙ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᓐᓇ ᒪᓕᒐᓕᐅᖅᑎ ᓇᓚᐅᑦᓯᐊᖅᑐᖅ. ᑖᓐᓇ ᓲᖅ 
ᐆᒪᔪᓕᕆᔨᖃᓐᖏᒻᒪᖔ ᓱᓕ ᕿᑭᖅᑕᕐᔪᐊᓂ, 
ᐃᓪᓗᕐᔪᐊᖅ ᐱᔾᔪᑕᐅᔪᖅ. ᑖᓐᓇ ᓄᓇᕘ ᐃᓗᐊᓂ 
ᐆᒪᔪᓕᕆᔨᑖᕐᓂᖅ ᐊᔪᕐᓇᖃᑕᐅᓱᖅᑐᖅ, ᓄᓇᕗᑦ 
ᐃᓗᐊᓂᓗᑦᑖᖅ ᑖᓐᓇ ᐃᓪᓗᕐᔪᐊᖃᖏᓐᓂᖅ. 
ᑭᓯᐊᓂ, ᑖᒃᑯᐊ ᐆᒪᔪᓕᕆᔩᑦ ᐸᕐᓇᓵᕌᖓᑕ ᐃᓄᖕᒥᒃ 
ᑕᐃᑲᓂᕐᒥᐅᑕᕐᓂᒃ ᓴᓇᑎᓯᓲᕈᕋᑉᑕ. ᑖᓐᓇ 
ᐆᒪᔪᓕᕆᔨᐅᓐᖏᑦᑑᒐᓗᐊᖅ ᑭᓯᐊᓂ ᐃᑲᔪᖅᑎᐅᔪᖅ 
(ᑐᓵᔨᑎᒍᑦ) ᐆᒪᔪᓂᒃ ᓇᐅᑦᓯᑐᖅᑎ 
(ᑐᓵᔨᑎᒎᖏᑦᑐᖅ) ᑖᓐᓇ ᐱᓕᕆᔪᖅ 
ᐃᓕᓐᓂᐊᖅᑎᑕᐅᑦᑕᖅᑐᖅ, ᑭᓯᐊᓂ ᑕᐃᑲᓂ 
ᐱᓕᕆᑎᑉᓗᒍ ᐃᓕᓐᓂᐊᓗᐊᓐᖏᑦᑐᖅ. ᑖᓐᓇ 
ᐃᓪᓗᕐᔪᐊᖅᑖᖅᐸᑦ ᑖᓐᓇ ᓴᓇᔭᒃᓴᖅ 
ᐅᒃᑯᐃᕈᒫᒐᓗᐊᖅᖢᓂ. ᑕᐃᑲᓂ ᕿᑭᖅᑕᕐᔪᐊᒥ 
ᑖᓐᓇ ᐱᓕᕆᔨᐅᑐᐃᓐᓇᖅᑐᖅ ᑕᐃᓐᓇ ᐃᓄᒃ 
ᑕᐃᑲᓂ ᐱᓕᕆᔪᖅ ᐊᒻᒪ ᑕᐃᓐᓇ ᐃᓄᒃ ᑕᐃᑲᓂ 
ᐱᓕᕆᓂᐊᖅ. ᑖᓐᓇ ᐆᒪᔪᓕᕆᔨ 
ᑕᐃᑯᓐᖓᖅᑳᑎᓐᓇᒍ. ᐊᒻᒪ ᑖᓐᓇᑦᑕᐅᖅ 
ᓇᓚᐅᖦᖢᓂ. ᖃᑯᑎᒃᑯᑦ ᑖᒃᑯᐊ ᐆᒪᔪᓕᕆᔩᑦ 
ᑕᐃᑯᖓ ᐱᓕᕆᔭᖅᑐᖅᑕᒻᒫᖅᑑᒐᓗᐃᑦ. ᒪ’ᓇ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 
ᑭᖑᓪᓕᖅᐹᕆᓗᒍ, ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑐ ᓇᓗᓇᐃᖅᓯᑦᑎᐊᕐᖓᑦ. ᐅᖃᖅᑎᑦᑎᔩ, 
ᑕᒪᓐᓇᐃᓛᒃ ᐱᓪᓚᕆᐊᓘᖃᑦᑕᕐᖓᑦ ᓄᓇᑦᑎᓐᓂ, 
ᕿᑭᖅᑕᕐᔪᐊᒥ ᐱᓗᐊᓐᖑᐊᖅᑐᖅ. 
ᓇᓄᖃᕐᓂᖅᐹᖑᖃᑕᐅᖏᓐᓇᕋᑦᑕ 
ᑕᐃᒪᓐᖓᓕᒫᖑᖅᑰᖅᑐᖅ ᕿᑭᖅᑕᕐᔪᐊᒥ. ᑕᐃᒪ 
ᒫᓐᓇᓵᑦᑎᐊᖅ ᑐᓴᖅᑎᑕᐅᒋᓪᓗᖓ ᐱᖓᓱᓂᒡᒎᖅ 
ᓇᓐᓄᑦᑐᖃᕋᑖᕐᒥᔪᖅ ᑕᕝᕙᓂ ᓄᓇᓕᐅᑉ ᐃᓗᐊᓂ. 
ᐊᑯᓐᓂᖓᓂ. ᑕᒪᓐᓇ 

ᐃᓱᒫᓗᓐᓇᓪᓚᕆᑉᐸᒻᒪᑦ ᐆᒪᔪᓕᕆᔨᖃᕋᓂ 
ᐃᓛᓐᓂᒃᑯᑦ. ᑕᒪᒃᑯᐊ ᑲᒪᒋᔭᐅᔭᕆᐊᖃᖅᑑᒐᓗᐊᑦ 
ᐆᒪᔪᓕᕆᔨᓄᑦ, ᑲᒪᔨᑕᖃᖅᑎᓐᓇᒍ ᐃᓛᓐᓂᒃᑯ 
ᐊᒃᓱᐊᓗ ᐃᓱᒫᓗᓇᖃᑦᑕᕐᖓᑦ. 
 
ᑕᐃᓐᓇᐃᓛᒃ ᑭᕿᖅᑕᕐᔪᐊᖅ ᓇᓄᖃᓪᓚᕆᓲᖑᒻᒪᑦ. 
ᐃᓛᓐᓂᓗ ᐊᓂᓚᐅᓲᖑᔪᖓ ᐅᕙᑦᑎᓐᓂᒃ, ᑕᕝᕙ 
ᒪᔪᕋᐅᑎᑦᑕ ᐊᑖᓂ ᓇᓄᖅᑕᓕ, ᐃᓛᓐᓂ 
ᑕᐃᒪᐃᑉᐸᑦᑐᒍᑦ ᓄᓇᑦᑎᓐᓂ. ᖃᐅᑕᒫᑦᑎᐊᖅ 
ᐃᓛᓐᓂᑦ ᓇᓄᖅᑕᖃᖃᑦᑕᖅᑐᒍᑦ ᓄᓇᓕᐅᑉ 
ᐃᓗᐊᓂ. ᐅᔾᔨᖅᓱᕆᐊᖃᖅᐸᑦᑐᒍᑦ ᐃᓛᓐᓂᑦ 
ᐊᓂᒋᐊᖅᑐᑕ, ᐱᓗᐊᖅᑐᒥᒃ ᐅᓪᓗᑭᓕᖅᑎᓪᓗᒍ 
ᑖᖅᓯᖃᑦᑕᓕᖅᑎᓪᓗᒍ, ᕿᑐᕐᖓᕗᓪᓗ 
ᐃᑉᐱᒋᔭᕆᐊᖃᓪᓚᕆᑉᐸᑦᑕᕗᑦ. 
ᓇᓄᖅᑕᖃᖏᒃᑲᓗᐊᕐᒪᖔᖅ ᖃᐃᓂᐊᓕᕈᕕᑦ 
ᐃᓕᓐᓂᐊᕇᕋᕕᑦ ᓇᓄᖅᑕᖃᖏᒃᑲᓗᐊᕐᒪᖔᖅ 
ᐅᔾᔨᕆᖅᑳᕐᓗᑎᑦ. ᐃᒪᐃᓕᐅᖏᓐᓇᕆᐊᖃᖅᐸᑦᑐᒍᑦ 
ᐃᓛᓐᓂᒃᑯᑦ ᓄᓇᑦᑎᓐᓂ. ᓇᒧᓐᖓᕐᓂᐊᕈᑎᒃ, 
ᐊᖏᕐᕋᕐᓇᓵᕐᓂᐊᕈᑎᒃ ᕿᑐᕐᖓᕗᑦ 
ᐅᖃᐅᑎᑦᑎᐊᖅᑐᒋᑦ ᑭᓯᐊᓂ 
ᓇᓄᖅᑕᖃᓐᖏᒃᑲᓗᐊᕐᒪᖔᖅ ᐅᔾᔨᕈᓱᓐᓂᐊᖅᐳᑎᑦ.  
 
ᑕᐃᒪᐃᑦᑑᑎᓪᓗᒍ ᐆᒪᔪᓕᕆᔨᖃᕋᓂ ᐃᓛᓐᓂᒃᑯ 
ᐊᒃᓱᐊᓗᒃ ᓇᒧᑦ ᐅᖃᕐᓂᐊᕋᓗᐊᕆᐊᔅᓴᖅ 
ᓇᓗᓇᖃᑦᑕᕐᒪᑦ ᑕᒪᓐᓇ. ᒥᓂᔅᑐᖃᐃ 
ᓇᓗᓇᐃᖅᓯᑲᓐᓂᕈᓐᓇᖅᑲ, ᑖᓐᓇ ᐃᓪᓗᔅᓴᖃᕐᓂᖅ 
ᕿᑭᖅᑕᕐᔪᐊᒥ ᐱᔾᔪᑕᐅᒻᒪᑦ. 
ᐃᓪᓗᑕᖃᐅᕋᓗᐊᕐᒥᒪᑦᑕᐅᖅ ᐊᑐᖏᑦᑐᐊᓗᖕᓂᒃ 
ᓄᓇᑦᑎᓐᓂ, ᒐᕙᒪᒃᑯᑦ ᐃᓪᓗᖁᑎᖏᓐᓂ. 
ᑕᒪᓐᓇᖃᐃ ᑕᑯᓇᑦᑕᐅᑲᓐᓂᕈᓐᓇᓐᖏᓚᖅ?  
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᓯᕗᓪᓕᖅᐹᒥᒃ ᑭᐅᖅᑳᖅᑎᓐᓇᒍ. ᐅᖃᕆᐊᕐᓗᖓ, 
ᑖᓐᓇ ᐱᓕᕆᔨᐅᔪᖅ ᑕᐃᑲᓂ ᑭᕿᖅᑕᕐᔪᐊᒥ, 
ᓇᓗᓇᖏᑦᑐᖅ ᓇᓄᕐᓂᒃ ᕿᒫᑎᑦᓯᔫᓪᓗᐊᖅ. ᑖᓐᓇ 
ᐱᓕᕆᐊᖓᑕ ᐃᓚᒋᖕᒫᒻᒪᒍ. ᑕᐃᑯᖓ 
ᐆᒪᔪᓕᕆᔨᒃᑯᑦ ᑎᑎᕋᕐᕕᐊᓄᑦ ᐅᖃᓗᓪᓗᑎᒃ ᑖᒃᑯᐊ 
ᓇᓄᖃᕐᓂᖅᐸᑕ ᓄᓇᓕᐅᑉ ᐃᓗᐊᓂ ᐅᕝᕙᓘᑉᐸ 
ᕼᐊᒻᓚᒃᑯᓐᓄᑦ ᒪᓕᒐᕋᓛᓕᕆᔨᒧᑦ ᐅᖃᓗᒡᓗᓂ 
ᑖᓐᓇ ᓇᓄᖅ ᕿᒫᑎᑕᐅᒐᔭᖅᑐᖅ.  
 

ᑐᒃᓯᕋᖅᓯᒪᔪᒍᑦ ᒫᓐᓇ ᓱᓕ ᐃᓪᓗᕐᔪᐊᒃᓴᒥᒃ 
ᐆᒪᔪᓕᕆᔨᒃᑯᓐᓄᑦ. ᐅᒃᑯᐃᖔᖅᑐᖃᕐᓂᖅᐸᑦ 
ᒐᕙᒪᒃᑯᑦ ᐃᓪᓗᖁᑖᓂᒃ ᑐᓂᔭᐅᓯᒪᓐᖏᓐᓂᖅᐸᑕ 
ᐱᓕᕆᐊᒃᓴᒧᑦ ᐱᖃᑖᓄᑦ ᑐᒃᓯᕋᕐᓂᐊᕐᒥᔪᒍᑦ, ᑖᓐᓇ 
ᑕᑯᒋᐊᕐᓂᐊᖅᑕᓄᑦ. ᑭᓯᐊᓂ ᐅᖃᐅᔾᔭᐅᓯᒪᔪᒍᑦ, 
ᒫᓐᓇᒎᖅ ᑖᒃᑯᐊ ᐃᓪᓗᕐᔪᐊᓗᒃᑖᑦ 
ᑐᓂᔭᐅᓯᒪᓕᐊᓂᖕᒪᑕ ᐱᓕᕆᐊᒃᓴᒧᑦ. ᑖᓐᓇ 
ᐱᔾᔪᑕᐅᖦᖢᓂ ᐃᓪᓗᕐᔪᐊᖃᖏᑦᑐᖅ ᒫᓐᓇ. ᒪ’ᓇ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ 
ᐅᖃᐅᓯᒃᑯᑦ. ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᐊᐱᖅᑯᑦ 1450 - 5(2): ᐃᑲᔫᑎᑦ ᓄᓇᕘᑉ 

ᐊᑦᑐᖅᑕᐅᓯᒪᓂᖅᐹᖁᑎᖏᓐᓄᑦ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᑉᑯᐊ 
ᒪᓕᒐᓕᐅᖅᑎᐅᖃᑎᕗᑦ ᐃᓚᓐᖓᓵᖅᑐᑦ, 
ᑐᒃᓯᐊᕐᓂᒃᑯᓪᓗ ᐃᓱᒪᒋᕙᕗᑦ, ᓈᒻᒪᖅᑐᒃᑰᐸᕗᑦ, 
ᑎᐃ’ᓇᐃᑦᑐᖃᖅᑎᓪᓗᒍ. 
 
ᐅᖃᖅᑎᑦᓯᔩ, ᑕᒪᒻᓇ ᐆᒪ ᐊᐱᖅᑯᑎᒋᓂᐊᖅᑕᕋ, 
ᑕᐃᑉᓱᒧᖓ ᓇᓚᐅᓯᒪᑎᓪᓗᒍ, 
ᐃᓱᒪᓐᓇᖏᑦᑐᒃᑰᓇᖅᑑᖕᒪᑦ ᓲᖃᐃᒻᒪ. ᑕᐃ’ᓇ 
ᐃᓱᐊᖅᑎᑕᐅᕙᑦᑐᕕᓂᐅᒐᑉᑕ, ᖃᖓᒃᑯᑦ 
ᐃᓅᓱᑦᑑᑎᓪᓗᑕᓘᓐᓃᑦ ᐊᖓᔪᖅᑳᑉᑎᓐᓂ, 
ᐃᑦᑐᑉᑎᓐᓂᒃ. ᐃᓱᒪᒎᖅ ᓴᓐᖏᔪᐊᓗᖕᒪᑦ, ᐃᓅᓯᕐᒥᑦ 
ᓵᓚᒃᓴᕈᓐᓇᕐᒪᑦ ᐃᓱᒪ. ᑕᐃᒪ ᐅᑉᓗᒥ ᓱᓕ 
ᐊᑐᖅᑕᐅᕙᒃᑯᖅ, ᐊᑐᖅᑕᐅᓂᐊᖅᖢᓂᓗ ᐅᑉᓗᒥ 
ᐊᖃᒍᓗ. ᑲᑉᑐᖁᓐᓇᖅᑑᒐᓗᐊᖅ ᑭᓯᐊᓂ.  
 
ᐅᖃᖅᑎᑦᓯᔩ ᐅᓇ ᐊᐱᖅᑯᑎᒋᓂᐊᖅᑕᕋ, 
ᐃᓄᓕᕆᔨᒃᑯᑦ ᒥᓂᔅᑕᖓᑕ ᒥᒃᓵᓄᑦ. 
 
(ᑐᓵᔨᒃᑰᓕᖅᑐᖅ) ᐅᖃᖅᑏ, ᐃᓱᒪᓕᕆᓂᖅ 
ᐱᔾᔪᑕᐅᓕᕌᖓᑦ, ᑭᒃᑯᓕᒫᑦ ᐊᑦᑐᖅᑕᐅᓯᒪᕙᒻᒪᑕ. 
ᐅᑉᓗᒥᐅᓕᖅᑐᖅ ᐃᓅᓯᖅ ᐊᑉᓱᕈᕐᓇᖅᐸᖕᒪᑦ, 
ᓄᕙᔾᔪᐊᕐᓇᖅ ᐱᓕᖅᑯᑕᐅᓗᐊᖅᓱᓂ 
ᓄᓇᕐᔪᐊᓗᑦᑖᒥ.  
 
ᐅᖃᖅᑏ, ᑭᒃᑯᑐᐃᓐᓇᐃᑦ ᐃᒻᒥᓂᒃ 
ᒪᑭᑕᔪᓐᓇᓐᖏᑦᓵᕋᑕ ᐅᕝᕙᓗ 

ᓇᒧᑦ ᐊᐃᕝᕕᑦᓴᖃᖏᕌᖓᑉᑕ ᓱᓕᕗᖅ, ᑕᒪᒃᑯ 
ᐃᓱᒪᖏᑦ ᐊᑉᓱᕈᕐᓇᑐᒃᑰᓯᕙᒻᒪᑕ. 
 
ᒥᓂᔅᑕᐅᔪᖅ, ᐅᓂᒃᑳᕈᓐᓇᖅᐹ ᖃᓄᒃᑲᓐᓂᖅ 
ᐋᖅᑮᓯᒪᕙᑦ ᐱᓕᕆᕝᕕᖓᓐᓂ ᐱᓗᐊᖅᑐᒥᒃ ᑕᒪᒃᑯᐊ 
ᐃᑲᔫᓯᐊᕈᑎᐅᕙᑦᑐᓂᒃ ᑲᒪᕙᑦᑐᓂᒃ 
ᐊᑉᓱᕈᖅᐸᓐᓂᖏᑦ ᐱᓗᐊᖏᔾᔫᒥᖁᑉᓗᒍ ᐃᓚᒌᑦ 
ᐱᓪᓗᒋᑦ ᖃᓄᐃᑦᑐᒦᓐᓂᐅᔭᔪᑦ ᐱᔾᔪᑎᒋᓗᐊᖅᓱᒋᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓄᓕᕆᔨᒃᑯᓐᓄᑦ ᒥᓂᔅᑐ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒃ, ᑖᔅᓱᒥᖓ 
ᐊᐱᖅᓲᑎᖃᕋᕕᑦ. ᑐᑭᓯᑦᓯᐊᕈᒪ ᐊᐱᖅᓲᑎᖏᓐᓂᒃ, 
ᐃᓱᒪᖏᓐᓄᑦ ᐊᑦᓱᕈᖅᑐᖃᕋᐃᒻᒪᑦ, ᐅᕙᒍᑦ 
ᐃᖅᑲᓇᐃᔭᕐᕕᖓᓅᖅᑐᖃᕋᐃᒻᒪᑦ ᐊᒃᓱᕈᖅᑐᓂᒃ, 
ᐃᓛᓐᓂᒃᑯᑦ ᓇᓗᓇᓐᖏᒐᐃᒻᒪᑦ, ᐅᖃᐅᔾᔪᐃᕙᑦᑐᐃᑦ 
ᑕᐃᒃᑯᐊ ᓘᒃᑖᑯᓐᓂ ᐃᖅᑲᓇᐃᔭᓲᑦ ᐃᓱᒪᓄᑦ 
ᐱᓗᐊᓐᖑᐊᖅᑐᑦ ᓘᒃᑖᑦ. ᑕᐃᒃᑯᓄᖓ ᓇᓗᓇᓐᖏ 
ᑕᐃᑯᓐᖓᖁᔨᓲᑦ, ᑕᑯᔭᐅᖁᔨᓲᑦ ᓇᓗᓇᖏᑦᑐᖅ, 
ᐅᖄᓚᐅᑎᖃᑎᒌᕙᒻᒥᔪᐃᑦ ᖃᐅᔨᒪᔪᖓ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑏᑦ, ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᐅᖃᖅᑏ, ᑖᒃᑯᓇᓂ ᐅᖃᐅᓯᕐᖓᐅᑎᒋᖅᑲᐅᔭᕐᓂᒃ 
ᓇᓗᓇᐃᖅᓯᖅᑲᐅᒐᒪ, ᑕᒪᓐᓇ ᓄᕙᒡᔪᐊᕐᓇᖅ 
ᑭᒃᑯᓕᒫᓂᒃ ᐊᒃᑐᐃᓯᒪᔪᖅ. ᑕᐃᒫᑐᐃᓐᓇᐅᖏᑦᑐᖅ, 
ᒫᓂᓗ ᐊᒃᓱᕈᕐᓇᐅᑏᑦ ᑕᒪᒃᑯᐊᖑᖃᑦᑕᕐᒥᔪᑦ 
ᑳᒃᑲᓐᓂᐊᒍᑦ. ᑕᒪᒃᑯᐊᓗ ᒥᑭᔫᑏᓪᓘᓐᓃᑦ ᐊᒃᓱᐊᓗᒃ 
ᐊᒃᑐᐃᔪᓐᓇᕐᒪᑕ ᐃᓱᒪᒃᑯᑦ. 
 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᖃᓄᖅ 
ᐃᖅᑲᓇᐃᔭᖅᑎᖏᑦ ᐃᑲᔪᖅᑲᑦᑕᕐᒪᖔᖏᑦ, ᖃᓄᕐᓗ 
ᖃᓄᐃᓕᐅᖁᔭᐅᖃᑦᑕᕐᒪᖔᖏᓪᓗ ᑕᐃᒃᑯᐊ 
ᑲᒪᒋᔭᐅᔭᕆᐊᓖᑦ ᐅᖁᒪᐃᒃᓴᖏᓐᓂᖅᓴᐅᖁᓪᓗᒋᑦ? 
ᐊᒻᒪᓗ ᖄᖓᒍᑦ ᐅᖁᒪᐃᔾᔪᑎᒋᓗᐊᖃᑦᑕᖅᑕᖏᑦ 
ᖃᓄᖅ ᐋᖅᑭᒋᐊᕈᓐᓇᕐᒪᖔᑦ? ᖁᔭᓐᓇᒦᒃ, 
ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ, ᑖᔅᓱᒥᖓ 
ᐊᐱᖅᓲᑎᑦᓴᖃᕐᖓᑦ. 
(ᑐᓵᔨᑎᒍᑦ) ᐃᖅᑲᐅᒪᒍᕕᑦ, ᑕᐃᒃᑯᐊ ᐱᓕᕆᕕᒃᐳᑦ 
ᖃᓄᖅᑑᕈᑎᖃᖃᑦᑕᖅᑐᖅ ᐃᑲᔪᖅᓱᐃᖃᑦᑕᖅᑐᓪᓗ 
ᐃᓄᖕᓂᒃ. ᐃᓱᒪᓕᕆᓂᖅ ᐅᖃᐅᓯᕆᓗᒍ, ᑕᐃᒃᑯᐊ 
ᐊᔪᕐᓂᖅᓴᐃᑦ ᑕᐃᒃᑯᐊᑐᐊᖑᖃᑦᑕᓐᖏᒻᒪᑕ, 
ᐅᕙᒍᓪᓘᓐᓃᑦ ᓴᓐᖏᔫᑎᐅᔪᒍᑦ ᒪᑭᒪᑦᑎᐊᖅᑐᒍᑦ 
ᑮᓇᐅᔭᓕᐅᑦᑎᐊᖅᑐᒍᓪᓗ ᑕᒪᒃᑯᓄᖓᑦᑕᐅᖅ 
ᐊᒃᑐᖅᑕᐅᖃᑦᑕᕐᒥᔪᒍᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓪᓕᐊ 
ᑭᖑᓪᓕᖅᐹᕐᓗ, ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᐅᖃᖅᑏ, ᖃᐅᔨᒪᓪᓗᖓ 
ᒪᓕᒐᓕᐅᖅᑎᑐᐃᓐᓇᖅᑎᒍᑦ ᐃᓱᓕᑦᑎᕙᓪᓕᐊᓕᕋᑦᑕ 
ᐊᒻᒪᓗ ᒥᓂᔅᑕᐃᑦ ᐃᓱᓕᑦᑎᕙᓪᓕᐊᓕᕆᓪᓗᑎᒃ. 
ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᒃᑯᑦ ᐱᔭᒃᓴᖏᑦ 
ᑕᒪᑯᐊ ᑲᔪᓰᓐᓇᖃᑦᑕᕆᐊᓖᑦ, ᑕᒪᒃᑯᐊᓗ 
ᐱᔨᑦᑎᕈᑏᑦ ᒐᕙᒪᒃᑯᖕᓃᖔᖅᑐᑦ 
ᐊᑐᐃᓐᓇᕈᖅᑎᑕᐅᓯᒪᐃᓐᓇᕐᓗᑎᒃ ᐃᓄᖕᓄᑦ. 
 
ᒥᓂᔅᑕᖃᐃ ᐃᖅᑲᓇᐃᔭᖅᑎᒥᖕᓄᑦ 
ᓇᓗᓇᐃᖅᓯᔪᓐᓇᖅᐸ, ᐃᑲᔪᒃᑲᓐᓂᕆᐊᖃᕐᓂᖏᓐᓂᒃ 
ᐅᖁᒪᐃᒃᓴᓗᐊᕐᓂᖅ ᑕᒪᓐᓇ ᐱᔾᔪᑎᒋᓪᓗᒍ, 
ᓄᕙᒡᓇᕐᔪᐊᕐᒧᓪᓗ ᑐᕌᖓᔪᑦ ᐃᓱᒫᓘᑎᒋᔭᐅᔪᑦ 
ᑕᒪᒃᑯᓄᖓ ᓄᓇᕗᒥᐅᓄᑦ. 

ᑕᐃᒪᑦᑐᓐᓇᕐᓂᕋᕈᓐᓇᖅᐸᖃᐃ ᑖᓐᓇ? 
ᑕᓪᓕᒪᖓᓐᓂᒃ ᒪᓕᒐᓕᐅᖅᑎᓂᒃ 
ᒥᓂᔅᑕᐅᖃᑕᐅᓂᖓ ᐃᓱᓕᓚᐅᖏᓐᓂᖓᓂ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒃ, ᑖᔅᓱᒥᖓ 
ᐊᐱᖅᓲᑎᑦᓴᖃᕋᕕᑦ. ᐄ, ᐅᐱᓐᓇᕋᓂᐅᒐᓗᐊᖅ. 
ᐊᖏᖅᑯᖓ. (ᑐᓵᔨᑎᒍᑦ) ᐃᓚᖏᑦ ᑕᐃᒃᑯᐊ 
ᐃᓱᒫᓘᑎᖃᕐᓂᕐᒧᑦ ᒪᑯᐊᓗ ᓄᕙᒡᔪᐊᕐᓇᖅ 
ᐱᔾᔪᑎᒋᓪᓗᒍ. ᑕᖅᑭᓂᒃ ᐊᒡᒋᖅᑐᓂᒃ...  
 
ᐆᒃᑑᑎᒋᑐᐃᓐᓇᕐᓗᒍᒃᑯᖃᐃ. ᐃᖅᑲᓇᐃᔭᖅᑎᕗᑦ 
ᓱᓖᓛᒃ ᐃᓄᖕᓂᒃ ᑕᑯᔭᐅᖅᑳᓲᖑᖕᒪᑕ, ᑕᐃᒃᑯᐊᓗ 
ᐃᓂᒃᓴᓕᐅᖅᑕᐅᓯᒪᔪᑦ ᓯᓚᒥ ᐃᖅᑲᓇᐃᔮᑦ, ᓯᓚᒥ 
ᐅᑕᖅᑭᖃᑦᑕᕆᐊᓖᑦ. ᐅᑕᖅᑭᑦᑎᐊᕆᐊᖃᖅᑐᒍᑦ 
ᓄᕙᒡᔪᐊᕐᓇᖅᑕᖃᖅᑎᓪᓗᒍ. ᐄ, 
ᒪᓕᒐᖅᑕᐅᖃᖅᑑᔪᒃᓴᐅᔪᖅ, ᑭᓯᐊᓂ 
ᐅᑕᖅᑭᑦᑎᐊᕆᐊᖃᖅᑐᒍᑦ ᐃᑲᔪᑦᑎᐊᕈᓐᓇᖁᓪᓗᑕ 
ᑕᐃᒃᑯᓇᓐᖓᑦ ᐃᑲᔪᖅᑕᐅᔪᒪᔪᓂᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑐ 
ᓯᒪᐃᓚᒃ. 
 
ᐊᐱᖅᑯᑦ 1451 - 5(2): ᑭᕙᓪᓕᕐᒥ ᐃᒪᕐᒥᒃ 

ᐆᒻᒪᖅᑯᑎᓕᐅᕐᓂᒃᑯᑦ-ᐅᐊᔭᒃᑰᖅᑐᒃᑯᑦ 
ᐱᑐᒃᓯᒪᓂᖓ (ᓯᒪᐃᓚᒃ) 

 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 
ᐊᐱᖅᑯᑎᒋᔪᒪᔭᒃᑲ ᑯᓪᓕᒃᑯᑦ ᐆᒻᒪᖅᑯᑎᓕᕆᓂᕐᒥᒃ 
ᑲᒪᔨᐅᔪᒧᑦ. 
 

ᒥᓂᔅᑐ ᖃᐅᔨᒪᔪᖅ, ᑲᓇᑕᐅᑉ ᒐᕙᒪᒃᑯᖏᑕ 
ᐊᑐᕈᒫᕐᓂᐊᖅᑐᖁᑎᖏᑦ ᓇᓗᓇᐃᖅᓯᓚᐅᕐᒪᑕ 
ᑭᕙᓪᓕᕐᒥ “ᑕᐃᓐᓇ ᐱᑐᒃᓯᒪᐅᑦ ᓴᓗᒪᔪᓂᒃ 
ᐆᒻᒪᖅᑯᑎᖃᖁᓪᓗᒋᑦ ᐅᑭᐅᖅᑕᖅᑐᒥ ᓄᓇᓖᑦ.”  
 
ᑕᐃᒃᑯᐊ ᑐᓴᐅᒪᔾᔪᑏᑦ, ᓴᖅᑭᑕᐅᓚᐅᖅᑐᑦ 
ᐅᖃᖅᓯᒪᔪᑦ “ᑕᑯᓛᖅᑐᒍᒡᒎᖅ 1,200 ᑭᓛᒥᑐᓂᒃ 
ᐆᒻᒪᖅᑯᑎᓂᒃ 370 ᑭᓛᒥᑐᓂᓪᓗ ᐅᖓᑖᓃᑦᑐᓂᒃ 
ᓴᓐᖐᓐᓂᖅᓴᓂᒃ. ᑖᒃᑯᐊ ᑕᓪᓕᒪᑦ ᓄᓇᓖᑦ 
ᐱᑐᒃᓯᒪᔪᓐᓇᕐᓂᐊᕐᒪᑕ ᖃᒪᓂᑦᑐᐊᖅ 
ᐃᓚᒋᔭᐅᓪᓗᒍ.” 
 
ᐅᖃᖅᑏ, ᑕᒪᓐᓇ ᐃᑲᔪᖅᓱᖅᑕᕋ ᐊᒻᒪᓗ 
ᖁᔭᒋᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ 
ᑮᓇᐅᔭᖃᖅᑎᑦᑎᔪᓐᓇᕐᒪᑕ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑯᓪᓕᒃᑯᑦ 
ᖃᓄᐃᓕᐅᖅᑎᐅᖕᒪᖔᑦ ᐱᔾᔪᑎᒋᓪᓗᒋᑦ ᑭᕙᓪᓕᕐᒥ 
ᐆᒻᒪᖅᑯᑎᖃᐅᑦ ᓴᓇᔭᐅᓂᐊᖅᑎᓪᓗᒍ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᖅ 
ᐆᒻᒪᖅᑯᑎᓕᕆᔨᖏᑕ ᒥᓂᔅᑕᖓᑦ, ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᓪᓕᒃᑯᑦ ᑕᒪᑐᒥᖓ 
ᐃᖅᑲᓇᐃᔭᖃᑕᐅᔪᑦ. 
ᑯᓪᓕᒃᑯᑦ ᓂᐅᕕᖅᑎᐅᓂᐊᕐᒪᑕ ᐃᒥᕐᒥᒃ ᐊᑐᕐᓗᑎᒃ 
ᐆᒻᒪᖅᑯᑎᓕᐊᕆᔭᐅᓂᐊᖅᑐᒥᒃ, ᐱᔭᕇᖅᑕᐅᒃᐸᑦ 
ᐆᒻᒪᖅᑯᑎ ᓂᐅᕕᕋᔭᖅᑕᕗᑦ ᐊᒻᒪ 
ᓯᐊᕐᒪᖅᑎᖅᑕᐅᓗᑎᒃ ᐃᓛᒃ ᑭᕙᓪᓕᕐᒥᑦ 
ᓄᓇᓕᖁᑎᖏᓐᓄᑦ ᒪᓂᑑᑉᐸᒦᓐᖔᕐᓗᓂ. 
(ᑐᓵᔨᒃᑰᖏᑦᑐᖅ) ᖁᐊᓇ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑦ ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 
ᐃᖅᑲᐅᒪᔪᒃᓴᐅᕗᖅ ᐅᓪᓗᑐᐃᓐᓇᐅᓚᐅᖅᑐᒥᑦ 
ᑐᓴᖅᑎᑦᑎᓚᐅᖅᑐᖅ ᑖᓐᓇ ᒥᓂᔅᑕ ᑖᒃᑯᐊᒎᖅ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᐆᒻᒪᖅᑯᑏᑦ 
ᐊᑭᖏᓐᓂᒃ ᐋᖅᑭᒋᐊᖅᓯᔪᒪᓂᐊᕐᒪᑕ 2022-ᒥ 
ᐊᒻᒪᓗ ᐊᑐᓕᖅᑎᑕᐅᓂᐊᖅᖢᓂ ᓄᓇᓕᓕᒫᓂᒃ.  
 
ᑕᐃᒪ ᐃᒥᕐᒥᒃ ᐊᑐᖅᖢᑎᒃ ᐆᒻᒪᖅᑯᓯᐅᕈᑦ ᑲᔪᓯᒃᐸᑦ 
20-ᐳᓴᑦᑎᓪᓗᐊᑦ ᓄᓇᕗᒻᒥᐅᑦ ᓄᓇᓕᖏᑦ 
ᒫᓂᑑᐸᒧᑦ ᐱᑐᒃᓯᒪᓕᕐᓂᐊᖅᑐᖅ. ᑖᓐᓇ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᐆᒻᒪᖅᑯᑏᑦ ᐊᑭᖏᑦ 
ᐊᑭᑦᑐᕆᐊᖅᑕᐅᓂᐊᕐᒪᖔᑦ 
ᐊᑦᑐᖅᑕᐅᓂᐊᕐᒪᖔᖏᓪᓘᓐᓃᑦ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 
(ᑐᓵᔨᑎᒍᑦ) ᓇᓗᓇᐃᖅᓯᔪᒪᔪᖓ ᖁᓪᓕᒃᑯᑦ 
ᐃᖅᑲᓇᐃᔭᖃᑎᖃᖅᑐᕕᓃᑦ, 
ᐃᖅᑲᓇᐃᔭᖃᑎᖃᖅᓯᒪᔪᑦ ᑭᕙᓪᓕᕐᒥ 
ᑲᑐᔾᔨᖃᑎᒌᖏᓐᓂ. ᒫᓐᓇᐅᔪᖅ ᖁᓪᓕᒃᑯᑦ 
ᐊᖏᔪᖅᑲᐅᑎᕈᔪᖏᑦ ᑲᑎᒪᖃᑎᖃᕐᓂᐊᖅᑐᑦ 
ᑲᑎᒪᔾᔪᑎᖃᕐᓗᑎᒡᓗ ᐱᕐᔪᐊᕌᓗᓐᓂᒃ ᐃᓚᓕᐅᓪᓗᒍ 
ᑖᓐᓇ ᐊᐱᖅᑯᓯᕆᓵᖅᑕᐃᑦ. (ᑐᓵᔨᒃᑰᖏᑦᑐᖅ) 
ᖁᐊᓇ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 
ᑭᖑᓪᓕᖅᐹᕐᓗ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ ᖁᓪᓕᒃᑯᑦ ᑕᒪᑐᒥᖓ 
ᐱᔭᒃᓴᒥᒃ ᑎᒍᓯᔪᓐᓇᖅᐹᑦ 
ᐊᑭᒡᓕᒋᐊᖅᑎᑕᐅᔪᒥᓇᐅᒐᓗᐊᕐᒪᑦ ᑕᒪᒃᑯᐊ 
ᐆᒻᒪᖅᑯᑏᑦ ᐊᑭᖏᑦ ᐱᑐᒃᓯᒪᓕᖅᐸᑕ ᒫᓂᑑᐸᒧᑦ. 
ᖁᔭᓐᓇᒦᒃ ᐅᖃᖅᑎ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 
(ᑐᓵᔨᑎᒍᑦ) ᓄᓇᓕᑦᑎᓐᓂ ᐃᑲᔪᖅᓱᖅᑕᐅᓗᑎᒃ 
ᓂᕈᐊᖅᑎᓂᓪᓗ ᐊᒻᒪᓗ ᒪᓕᒐᓕᐅᕐᕕᖕᓂ 
ᒪᓕᒐᓕᐅᖅᑎᐅᖃᑎᓐᓂᒃ ᑕᒫᓂ ᑕᒡᕙᓂ ᐅᑎᕈᒪ, 
ᐅᑎᕐᓂᕈᒪ ᑖᒃᑯᐊ ᖁᓪᓖᑦ ᐊᑭᑭᑦᑑᓂᖅᐹᖑᔪᓂᒃ 
ᐊᑐᖅᑎᒃᑲᓐᓂᕈᒥᓇᖅ. (ᑐᓵᔨᒃᑰᖏᑦᑐᖅ) ᖁᐊᓇ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᕐᓗᖅᑐᒧᑦ ᒪᓕᒐᓕᐅᖅᑎ ᒥᔅᑕ 
ᐲᑐᓴᓐ. 
 
ᐊᐱᖅᑯᑦ 1452 - 5(2): ᑐᐊᕕᕐᓇᖅᑐᓕᕆᔩᑦ 

ᐱᓕᒻᒪᒃᓴᖅᑕᐅᓂᖏᑦ (ᐲᑐᓴᓐ) 
 
ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 
ᐅᓇ ᐊᐱᖅᑯᑎᒋᔪᒪᔭᕋ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  
 
ᐋᓐᓂᐊᓲᖅᑎᑭᒃᓴᕐᓂᖅ ᓄᓇᑦᑎᓐᓂ 
ᐊᑲᐅᓐᖏᓕᐅᕈᑕᐅᖕᒪᑦ ᓇᓂᓕᒫᖅ ᐊᒻᒪᓗ 
ᖁᕕᐊᓱᒃᖢᖓ ᐃᓛᒃ ᑕᒪᓐᓇ 
ᐊᑲᐅᓐᖏᓕᐅᕈᑎᓪᓚᕆᐊᓘᓪᓚᕆᐅᖕᒪᑦ ᑲᓇᑕᓕᒫᒥ.  
 
ᐅᔾᔨᕈᓱᓇᐅᕐᒥᒐᒪ ᔪᓚᐃᒥ ᒪᑐᔭᐅᓚᐅᖅᑎᓪᓗᒍ 
ᐃᓚᖏᑦ ᐋᓐᓂᐊᓲᖅᑏᑦ ᑐᐊᕕᕐᓇᖅᑐᓕᕆᔩᑦ 
ᑕᐃᒃᑯᐊ ᐃᓕᔭᐅᓚᐅᖅᓯᒪᔪᑦ ᐃᓚᖏᓐᓄᑦ 
ᓄᓇᓕᖕᓄᑦ ᐊᒻᒪᓗ ᑕᐃᒪᐃᓐᓂᐊᖅᓯᒪᓪᓗᑎᒃ. 
ᐋᓐᓂᐊᓲᖅᑎᖃᓐᖏᑦᑐᑦ ᑐᐊᕕᕐᓇᖅᑐᓕᕆᔨᓂᒃ 
ᐃᓐᓄᑦᑕᐅᑲᐃᓐᓇᖅᖢᑎᒃ.  
 
ᓇᓗᓇᐃᖅᓯᔪᓐᓇᖅᐹ ᑖᓐᓇ ᒥᓂᔅᑕ 



ᐱᖓᑦᓯᖅ, ᓯᑎᐱᕆ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᑭᓐᖔᓚᐅᕐᒪᖔᑦ ᑕᐃᒃᑯᐊ ᑐᐊᕕᕐᓇᖅᑐᓕᕆᔩᑦ 
ᖃᓄᐃᑦᑐᓂᒃ ᐃᓕᓐᓂᐊᖅᓯᒪᒃᒪᖔᑦ 
ᑭᓱᓕᕆᔨᐅᖃᑦᑕᖅᓯᒪᒃᒪᖔᖏᓪᓗ ᓄᓇᑦᑎᓐᓂ? 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂᑦ 
ᒐᕙᒪᒃᑯᖏᓪᓗ ᐱᔨᑦᑎᖅᑎᖓᑦ, ᒥᔅ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 
(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᖕᒪᒍ ᑐᐊᕕᕐᓇᖅᑐᓕᕆᔨ 
ᐋᓐᓂᐊᓲᖅᑎᑭᒃᓴᕐᓂᕐᓗ ᐱᔾᔪᑎᒋᓪᓗᒍ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑖᓐᓇ 
ᑲᒪᒋᔭᐅᔪᖅ. (ᑐᓵᔨᒃᑰᖏᑦᑐᖅ) ᖁᐊᓇ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑦ, ᒥᔅᑕ ᐲᑐᓴᓐ. 
 
ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᖅ ᐅᖃᖅᑎ. 
ᖃᐅᔨᓕᖅᖢᖓᓗ ᐃᓚᖏᓄᑯᐊ ᐊᐱᖅᑯᑎᒋᔭᒃᑲ 
ᑖᓐᓇ ᐅᖃᐅᓯᕋ ᐱᓪᓗᒍ ᒪᕐᕉᓐᓄᒃ ᒥᓂᔅᑖᓐᓄᒃ 
ᑲᒪᒋᔭᐅᔪᒃᓴᒫᖑᒻᒪᑦ ᑭᓯᐊᓂ ᓄᓇᓕᓐᓂᑦ 
ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ 
ᓵᓐᖓᐃᓇᕐᓂᐊᕋᒪ. ᖁᔭᓕᕗᒍᑦ.  
 
ᐅᖃᖅᑏ, ᑕᐃᒃᑯᐊ ᑐᐊᕕᕐᓇᖅᑐᓕᕆᔩᑦ 
ᐃᓕᔭᐅᓚᐅᕐᒪᑕ ᖁᕕᐊᒋᕙᒃᑲ, 
ᐃᓅᓕᓴᖅᑕᐅᔪᖅᑕᖃᕆᐊᖃᓕᕌᖓᑦ 
ᐃᑲᔪᖅᑎᐅᓂᐊᖅᑐᓂᒃ ᐊᑑᑎᑦᑎᐊᕐᓂᐊᕐᒪ. 
ᐃᑲᔪᖅᓱᑦᑎᐊᖅᑕᒃᑲ ᐋᓐᓂᐊᓯᐅᖅᑏᑦ 
ᐃᓕᖅᑯᓯᕆᕙᒃᑕᖏᑦ ᓇᓗᓇᐃᔭᐃᖕᒪᑦ 
ᐋᓐᓂᐊᓯᐅᖅᑕᐅᓂᕐᒧᑦ ᐱᔨᑦᑎᕋᐅᓰᑦ 
ᑲᔪᖏᑦᑎᐊᕐᓂᐊᕐᒪᑕ ᐊᑐᐊᕆᐊᖃᓕᕈᑎᒃ  
 
ᑕᑯᓇᒃᖢᒋᑦ ᑲᑎᒪᐅᑎᕕᓃᑦ ᐅᔾᔨᕆᓚᐅᕋᒃᑯ 
ᒪᓕᒐᓕᐅᖅᑎᐅᖃᑎᒐ ᓇᑦᓯᓕᖕᒧᑦ 
ᐅᖃᐅᓯᕆᓚᐅᖅᓯᒪᔭ ᐅᓪᓗᑐᐃᓐᓇᐅᓚᐅᖅᑐᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ ᑖᓐᓇ, ᒪᒥᐊᓇᖅ. 
ᒥᓂᔅᑕ ᐅᖃᓚᐅᕐᒪᑦ, “ᑕᐃᒃᑯᐊ ᑐᐊᕕᕐᓇᖅᑐᓕᕆᔩᑦ 
ᐃᓛᒃ ᐋᓐᓂᐊᔪᖅᓯᐅᑎᓂᒃ ᐊᑐᖅᖢᑎᒃ ᐅᐸᓲᖑᒻᒪᑕ 
ᑕᑯᓲᕗᑦ ᑐᐊᕕᕐᓇᖅᑐᓕᕆᓂᒃᑯᑦ.” ᑭᓯᐊᓂ 
ᐃᓚᐃᓐᓇᖏᑦ ᓄᓇᓖᑦ ᑐᐊᕕᕐᓇᖅᑑᑎᖃᕐᒪᑕ, 
ᐸᐃᑉᐹᖅᑖᓯᒪᔪᖅᑕᖃᒐᔪᖏᒻᒪᑦ ᐊᖁᑦᑐᓐᓇᖅᑐᓂᒃ 
ᐅᐸᒋᐊᖃᖅᑐᓄᑦ ᐋᓐᓂᐊᓯᐅᕆᐊᑐᕐᓗᑎᒃ.  
 

ᒥᓂᔅᑕ ᐅᖃᐅᑎᔪᓐᓇᖅᐱᑎᒎᑦ ᐸᕐᓇᐅᑎᑕᖃᕐᒪᖔᑦ 
ᐃᓕᓐᓂᐊᖅᑎᑕᐅᖁᓪᓗᒋᑦ ᓄᓇᓕᐅᔪᓃᑦᑐᑦ 
ᑐᐊᕕᕐᓇᖅᑐᓕᕆᓂᕐᒥᒃ ᐱᔨᑦᑎᕋᑦᑎᐊᖁᓪᓗᒋᑦ? 
 
ᐅᖃᖅᑏ, ᐅᐊᑦᑎᐊᖅ ᓇᓗᓕᖅᑎᖅᑰᖅᑲᐅᒐᒃᑭᑦ. 
ᑖᓐᓇ ᐊᐱᖅᑯᑦ ᑐᕌᖅᑐᖅ ᓱᓕᐅᓇ ᓄᓇᓕᓐᓂᑦ 
ᒐᕙᒪᒃᑯᖏᓐᓄᑦ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ. 
ᒪᒥᐊᑉᐳᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 
(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍᓗ ᑖᓐᓇ 
ᐊᐱᖅᑯᑎᒋᒃᑲᓐᓂᕐᒪᒍ. ᑕᐃᒃᑯᐊ ᐋᓐᓂᐊᔪᖅᓯᐅᑏᑦ 
ᐱᓪᓗᒋᑦ 6 ᓈᓴᐅᑎᓕᒃ 101 ᕼᐊᒻᒪᓚᒃᑯᑦ 
ᒪᓕᒐᕐᔪᐊᖏᑦᑎᒍᑦ, ᐄ, ᐃᒃᑯᐊ ᐋᓐᓂᐊᔪᖅᓯᐅᑏᑦ 
ᐊᑐᖅᑕᐅᖃᑦᑕᖅᑐᑦ ᓄᓇᓯᐅᑎᒃᑯᑦ ᐅᕝᕙᓘᓐᓃᑦ 
ᖃᑦᑎᕆᔩᑦ ᓄᓇᓯᐅᑎᖏᒃᑎᒍᑦ. ᑕᐃᒃᑯᐊ 
ᑐᐊᕕᕐᓇᖅᑐᓕᕆᔩᑦ ᐃᓅᓕᓴᐅᑎᓂᒃ 
ᐊᑐᖃᑦᑕᖏᑦᑐᑦ ᓄᓇᓯᐅᑎᒦᑎᓪᓗᒋᑦ ᑭᓯᐊᓂ 
ᐋᓐᓂᖅᑐᖃᑳᓪᓚᒃᑎᓗᒍ ᑕᐃᒪᐃᑦᑐᓕᕆᔪᓐᓇᖅᑐᑦ. 
ᑕᐃᑲᓐᖓᑦ ᐋᓐᓂᕐᕕᒋᔭᐅᔪᒥᒃ 
ᐋᓐᓂᐊᕕᖕᒨᓐᖓᐅᔾᔨᑎᓪᓗᒋᑦ.  
 
ᐃᓕᓐᓂᐊᖅᓯᒪᓂᖏᓪᓗ ᐱᓪᓗᒋᑦ ᐊᒻᒪᓗ 
ᐋᓐᓂᐊᔪᖅᑕᐅᑏᑦ ᐊᐅᓚᑕᐅᖃᑦᑕᖅᑐᑦ 
ᕼᐊᒻᒪᓚᒃᑯᓐᓄᑦ ᐊᒻᒪ ᐃᓚᖏᓐᓂᒃ ᓄᓇᓕᖕᓂᒃ 
ᖃᑦᑎᕆᔩᑦ ᐊᖓᔪᖅᑳᖓ ᐱᓗᐊᖅᖢᒍ ᑕᐃᓐᓇ 
ᐊᖁᑎᒋᔭᐅᓲᖑᖕᒪᑦ ᑕᐃᒃᑯᓂᖓ 
ᐋᓐᓂᐊᔪᖅᑕᐅᑎᓂᒃ. ᐃᑲᔪᖃᑦᑕᖅᑐᑦ ᐱᐅᓂᖅᐹᓂᒃ 
ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᖕᒪᑕ ᑕᐃᔅᓱᒧᖓ 
ᐋᓐᓂᖅᓯᒪᔪᓄᑦ. ᑭᓯᐊᓂ ᓄᓇᓕᖕᓂᑦ 
ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ ᑕᒪᑐᒥᖓ 
ᐋᓐᓂᐊᔪᖅᑕᐅᑎᓂᒃ ᑮᓇᐅᔭᖅᑐᖁᑎᖏᓐᓂᒃ 
ᐊᑐᖃᑦᑕᖏᑦᑐᑦ. (ᑐᓵᔨᒃᑰᖏᑦᑐᖅ) ᖁᐊᓇ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ ᐊᒻᒪᓗ 
ᑭᖑᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᐲᑐᓴᓐ.  

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᐅᖃᖅᑏ, 
ᖁᕐᓗᖅᑐᒥ ᒪᓕᒐᓕᕆᔨᕋᓛᖃᕋᑦᑕ ᑎᑭᒻᒪᑕ 
ᐊᐃᖦᖤᖅᐸᖏᑦ ᐊᒻᒪᓗ ᑕᐃᑯᖓ 
ᐋᓐᓂᐊᕕᓕᐊᕈᑎᓪᓗᓂᒋᑦ ᑖᒃᑯᐊ ᐋᓐᓂᐊᓯᐅᑏᑦ 
ᑲᒪᖔᓕᖅᖢᑎᒃ.  
 
ᐃᑲᔪᕐᓂᖃᓪᓚᕆᒃᑲᔭᖅᑐᖅ ᕼᐊᒻᒪᓚᒃᑯᓐᓄᑦ 
ᐃᖅᑲᓇᐃᔭᖅᑏᑦ ᑕᐃᒃᑯᓂᖓ ᐋᓐᓂᐊᔪᖅᑕᐅᑏᑦ 
ᐃᓛᒃ ᐋᓐᓂᐊᔪᖅᑕᐅᑎᖏᑦ ᐊᖁᑦᑐᓐᓇᖅᓯᖁᓪᓗᒋᑦ 
ᑲᒪᔪᓐᓇᖅᓯᖁᓪᓗᒋᓪᓗ ᐋᓐᓂᐊᔪᖅᑕᐅᑏᑦ ᐃᓗᐊᓂ 
ᑕᒪᒃᑮᖕᓂᒃ ᐊᔪᓐᖏᑉᐸᑦ ᐱᐅᓇᔭᕐᒪᑦ. ᒥᓂᔅᑕᖃᐃ 
ᐊᖏᕈᓐᓇᖅᐸ ᑎᓕᓯᖁᓪᓗᒍ ᐊᖏᔪᖅᑲᐅᑎᖏᑦ 
ᐸᕐᓇᐃᖁᓪᓗᒋᑦ ᑐᐊᕕᕐᓇᖅᑐᓄᑦ 
ᐃᓕᓐᓂᐊᖅᑎᑕᐅᖁᓪᓗᒋᑦ ᓄᓇᓕᓕᒫᑦᑎᓐᓂ 
ᑐᐊᕕᕐᓇᖅᑐᓕᕆᓂᐅᔪᑦ ᐱᔨᑦᑎᕋᓪᓚᕆᖁᓪᓗᒋᑦ? 
ᖁᔭᓐᓇᒦᒃ ᐅᖃᖅᑏ. 
  
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 
(ᑐᓵᔨᑎᒍᑦ) ᑖᓐᓇ ᒪᓕᒐᓕᐅᖅᑎ 
ᓇᓗᓇᐃᖅᓯᔪᓐᓇᖅᑕᕋ ᐃᓕᓐᓂᐊᕈᑎᒃᓴᓂᒃ 
ᑐᒃᓯᕋᕐᓂᔅᒃᓯ ᐊᖅᑯᑎᒋᔭᐅᔪᓐᓇᖅᑐᑦ ᐱᓕᕆᕕᒃᐳᑦ. 
ᐊᒻᒪ ᑕᐃᒃᑯᐊ ᒐᕙᒪᒃᑯᑦ ᐃᓕᓴᐃᔨᒋᖃᑦᑕᖅᑕᖏᑦ 
ᑕᐃᒃᑯᐊ ᐊᖅᑯᑎᒋᔭᐅᓗᑎᒃ ᑕᒪᒃᑯᓂᖓ 
ᐃᓕᓐᓂᐊᖅᑎᑕᐅᔪᓐᓇᖅᑐᑦ. (ᑐᓵᔨᒃᑰᖏᑦᑐᖅ) 
ᖁᐊᓇ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐅᖅᓱᖅᑑᖅ ᒪᓕᒐᓕᐅᖅᑎᖓ, ᒥᔅᑕ 
ᐋᖁᐊᖅ. 
 
ᐊᐱᖅᑯᑦ 1453 - 5(2): 

ᐊᖏᕐᕋᖃᓐᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ (ᐋᖁᐊᖅ) 

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 
ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ.  
 

ᐅᖃᖅᑎ. ᐅᓇ ᐊᐱᖅᑯᑎᒋᔪᒪᔭᕋ ᐃᓄᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑎ ᓯᕗᓪᓕᖅᐹᒥᒃ ᖁᔭᓕᔪᒪᔭᕋ ᐃᓄᓕᕆᔨᒃᑯᑦ 
ᒥᓂᔅᑕᖓ ᐊᒻᒪᓗ ᓄᓇᕘᒻᒥ ᐃᓪᓗᓕᕆᔨᕐᔪᐊᒃᑯᑦ 
ᓇᒡᒐᔾᔭᒥ ᓇᓗᓇᐃᖅᓯᓚᐅᕐᒪᑕ ᐅᖅᓱᖅᑑᕉᖅ 
ᓄᑖᓂᒃ ᐃᒡᓗᓂᒃ ᓴᓇᕕᐅᓂᐊᕐᒪᑕ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑎᒎᖅᖢᑎᒃ. ᑮᓇᐅᔭᑦ ᓄᑖᑦ 
ᐊᑐᖅᑕᐅᓗᑎᒃ.  
 
>>ᐸᑦᑕᑐᖅᑐᑦ 
 
ᑕᒪᓐᓇ ᑐᓴᕈᒥᓇᖅᑐᖅ.  
 
ᐅᖃᖅᑏ, ᓇᒡᒐᔾᔭᒥ ᓴᑉᑕᒻᐳ 10-ᖑᑎᓪᓗᒍ 
ᐃᓄᓕᕆᔨᒃᑯᑦ ᒥᓂᔅᑕᖓ ᓇᓗᓇᐃᖅᓯᓚᐅᖅᓯᒪᔪᖅ 
ᐱᖓᓱᓂᒡᒎᖅ ᐊᖏᕐᕋᖃᓐᖏᑦᑐᓕᕆᔨᓂᒃ 
ᐃᖅᑲᓇᐃᔮᒃᓴᖏᓐᓂᒃ ᓴᖅᑭᑦᑎᓂᐊᕐᒪᑦ 
ᓄᓇᕗᒻᒦᓐᓂᐊᖅᑐᓂᒃ. ᖃᐅᔨᒪᔪᐃᓐᓇᐅᔪᒍᑦ 
ᐊᖏᕐᕋᖃᓐᖏᓐᓂᖅ ᑕᒪᓐᓇ ᒪᓗᖕᓈᕿᒻᒪᑦ 
ᓇᒥᓕᒫᖅ ᓄᓇᕗᒻᒥ.  
 
ᐅᖃᖅᑏ, ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᐸ ᑖᒃᑯᐊ 
ᐊᖏᕐᕋᖃᓐᖏᑦᑐᓕᕆᔩᑦ 
ᖃᓄᐃᓘᖃᑦᑕᕐᓂᐊᕐᒪᖔᖏᑦ 
ᐃᖅᑲᓇᐃᔭᖃᑎᖃᕐᓂᐊᕐᒪᖔᖏᓪᓗ 
ᓂᖃᐃᓲᑎᓕᕆᔨᓂᒃ, ᐃᓄᓕᕆᔨᓂᒃ, 
ᕼᐊᒻᒪᓚᒃᑯᓂᓪᓘᓐᓃᑦ ᐃᖅᑲᓇᐃᔭᖅᑎᖏᓐᓂᒃ 
ᑕᐃᒃᑯᐊ ᐃᑲᔪᖅᑕᐃᓪᓚᕆᒋᐊᓖᑦ 
ᐃᑲᔪᖅᑕᐅᑦᑎᐊᖁᓗᒋᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ 
ᐃᓄᓕᕆᔨᒃᑯᓐᓄᑦ, ᒥᓂᔅᑕ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᑖᔅᓱᒧᖓ ᐊᐱᖅᓲᑎᖃᕋᕕᑦ 
ᖁᕕᐊᑐᐃᓐᓇᐸᑦᑐᖓ ᐊᐱᖅᓲᑎᖃᕋᐃᒐᔅᓯ ᑕᕝᕙᓂ 
ᐊᑐᖅᑐᕐᔪᐊᖑᖃᑦᑕᕐᖓᑕ ᑲᔪᓯᒐᓱᐊᖅᑎᓪᓗᑕ 
ᖃᐅᑕᒫᑦ ᐃᖅᑲᓇᐃᔭᕐᕕᑎᓐᓂ ᖁᔭᓐᓇᒦᒃ.  

(ᑐᓵᔨᑎᒍᑦ) ᐅᖃᖅᑎ, ᑕᐃᒪᓕ ᐊᖏᕐᕋᕐᓂᕐᒧᑦ 
ᐃᓄᓕᕆᔨᒃᑯᑐᐊᖑᒻᒪᑦ ᐱᓕᕆᕕᑎᑦ 
ᐱᓕᕆᖃᑎᖃᑦᑎᐊᕐᓂᒃᑯᒡᒎᖅ 
ᐃᓅᓯᑦᑎᐊᕙᓕᕆᓂᕐᒧᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐅᐃᒍᐊ ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. 
ᐅᖃᖅᑏ, ᐊᕐᕌᓂᓪᓗᐊᖅ ᓄᓇᕗᒻᒥ ᑕᑯᒃᓴᐅᓐᖏᑦᑐᑦ 
ᐊᖏᕐᕋᖃᓐᖏᑦᑐᒧᑦ ᖃᐅᔨᓴᕐᓂᖅ ᓴᖅᑭᑕᐅᓚᐅᕐᒪᑦ 
ᑕᕝᕙᓂ ᒪᓕᒐᓕᐅᕐᕕᖕᒥ ᐊᒻᒪᓗ 
ᑕᑯᒃᓴᐅᑎᑦᑎᓚᐅᕐᒪᑦ ᐅᖅᓱᖅᑑᖅ ᐃᓚᒋᔭᐅᖕᒪᑦ 
ᓄᓇᓕᖕᓄᑦ ᐊᒃᑐᖅᑕᐅᓯᒪᓂᖅᐹᖑᓂᖓᓂᒃ 
ᐊᖏᕐᕋᖃᓐᖏᓐᓂᕐᒧᑦ ᓄᓇᕗᓕᒫᒥ.  
 
ᐅᖃᖅᑏ, ᐅᔾᔨᕆᒐᒃᑯ ᑖᒃᑯᐊ ᓄᑖᑦ 
ᐊᖏᕐᕋᖃᓐᖏᑦᑐᓕᕆᔩᑦ ᐃᖅᑲᓇᐃᔭᖅᑏᑦ 
ᐃᓂᖃᕐᓂᐊᕐᒪᑦ ᒥᑦᑎᒪᑕᓕᖕᒥᑦ. ᐅᒃᐱᕈᓱᒃᐳᖓ 
ᒪᓕᒐᓕᐅᖅᑎᐅᖃᑎᒐ ᑐᓄᓂᕐᒥᑦ 
ᖁᕕᐊᒋᔭᖃᒻᒪᕆᒃᑐᖅ ᑖᔅᓱᒥᖓ. ᐱᒻᒪᕆᐅᖕᒪᑦ 
ᐃᑲᔪᖅᓱᕐᓂᐊᕋᑦᑎᒍ ᒥᑭᓂᖅᓴᐅᔪᑦ ᐊᒻᒪᓗ 
ᓯᐊᕐᒪᖅᑎᕐᕕᐅᓯᒪᓐᖏᑦᑐᑦ ᓄᓇᓖᑦ.  
 
ᐅᖃᖅᑏ, ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᒻᒪᑦ ᑖᓐᓇ 
ᐊᖏᕐᕋᖃᓐᖏᑦᑐᓕᕆᔨ ᐃᖅᑲᓇᐃᔮᖅ ᕿᑎᕐᒥᐅᓂᒃ 
ᑐᓐᖓᕕᖃᕐᓂᐊᕐᒪᑦ ᐃᖃᓗᑦᑑᑦᑎᐊᕐᒥ 
ᐅᖅᓱᖅᑑᒥᐅᓐᖏᑦᑐᖅ. ᓇᓗᓇᖏᑦᑎᐊᖅᑐᖅ 
ᐃᑲᔪᖅᓱᖅᑕᐅᔪᒻᒪᕆᐅᔭᕆᐊᖃᕐᓂᖓ ᑕᒪᑐᒧᖓ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ. 
ᑖᔅᓱᒧᖓ ᐊᐱᖅᓲᑎᖃᕋᕕᑦ (ᑐᓵᔨᑎᒍᑦ) ᐅᖃᖅᑎ, 
ᑐᑭᓯᐅᒪᓂᓐᓄᓪᓕ ᐱᓕᕆᕝᕖᑦ ᐅᖃᖃᑎᖃᕐᓂᒃᑯᑦ 
ᐃᑲᔪᖅᓯᖅᑕᐅᓪᓗᑎᒃ ᐃᖃᓗᑦᑑᑦᑎᐊᕐᒥ 
ᐃᖅᑲᓇᐃᔭᖅᑎᑦ 

ᐃᑲᔪᖅᓱᕐᓂᖅᑕᖃᕐᓂᐅᖕᒪᑦ ᑐᒃᓯᕋᐅᑎᓕᐅᕐᓂᐊᕈᕕᑦ 
ᓄᓇᓕᖕᓂ ᑕᒪᑐᒧᖓ ᐱᒋᐊᖅᑎᑕᐅᔪᒧᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 
ᑭᖑᓪᓕᖅᐹᕐᓗ ᐅᐃᒍᕆᐊᕈᑎᑦ, ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑎ, ᑕᒪᓐᓇ ᐊᖏᕐᕋᖃᓐᖏᑦᑐᓕᕆᓂᖅ 
ᐱᒻᒪᕆᐅᖕᒪᑦ ᓄᓇᕗᓕᒫᒥ ᐅᖃᕈᓐᓇᒻᒪᕆᒃᑐᖓ 
ᑖᓐᓇ ᑐᐊᕕᕐᓇᖅᑑᖕᒪᑦ ᑕᕝᕙᓂ ᓄᓇᕗᑦᑎᓐᓂ. 
ᑐᓐᖓᓱᒃᑎᑦᑎᒻᒪᕆᒃᐳᖓ ᐱᒋᐊᖅᑎᑕᐅᔪᖅ ᒫᓐᓇ 
ᐋᖅᑭᒍᑎᒋᓇᓱᒃᑕᖓ ᐊᖏᕐᕋᖃᖏᓐᓂᕐᒧᑦ 
ᐃᓱᒪᒐᓗᐊᖅᐳᖓ ᑖᒃᑯᐊ ᓄᑖᑦ ᐃᖅᑲᓇᐃᔮᑦ 
ᐊᒃᑐᖅᓯᓂᖃᑦᑎᐊᕆᐊᖓ ᓄᓇᓕᓕᒫᑦᑎᓐᓂ.  
 
ᐅᖃᖅᑎ, ᒥᓂᔅᑕ ᐅᖃᕈᓐᓇᖅᐸ ᖃᖓ 
ᓂᕆᐅᒋᔭᖃᕐᒪᖔᑦ ᑖᒃᑯᐊ ᐊᖏᕐᕋᖃᓐᖏᑦᑐᓕᕆᔩᑦ 
ᓄᑖᑦ ᐃᖅᑲᓇᐃᔮᑦ ᐃᓐᓄᒃᑕᐅᓂᐊᕐᒪᖔᑕ ᐊᒻᒪᓗ 
ᖃᖓ ᓂᕆᐅᒍᓐᓇᕐᓂᐊᖅᐱᑦ ᓄᑖᓂᒃ 
ᐃᖅᑲᓇᐃᔭᖅᑎᓂᒃ ᓄᓇᓕᑦᑎᓐᓂ 
ᑎᑭᐅᑎᓇᓱᒃᑐᓂᒃ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 
ᐅᖃᖅᑎ. ᖁᔭᓐᓇᒦᒃ ᐊᐱᖅᓱᖃᑦᑕᕋᑖᕋᔅᓯ ᑕᒪᑐᒪ 
ᒥᒃᑳᓄᑦ. (ᑐᓵᔨᑎᒍᑦ) ᐅᖃᖅᑏ, ᑐᑭᓯᐅᒪᔭᒃᑯᑦ 
ᐃᖅᑲᓇᐃᔭᖅᑖᖅᑎᑕᐅᔪᐃᓐᓇᐃᑦ.  
 
ᐅᖃᖅᑏ, ᐅᐱᒻᒪᕆᒃᐳᖓ ᓇᖏᕈᓐᓇᕋᒪ ᑕᒫᓂ 
ᐅᖃᕈᓐᓇᕐᓗᓂ ᐊᕐᓇᑦ ᑐᖏᓕᖏᑦ ᑖᒃᑯᐊ 
ᐊᖏᕐᕋᖃᓐᖏᓐᓂᕐᒧᑦ ᐃᖅᑲᓇᐃᔭᖅᑏᑦ 
ᐱᖃᑕᐅᓚᐅᕐᒪᑕ ᑲᑎᒪᓂᒃᑯᑦ. ᑲᑎᒪᓂᒃᑯᑦ 
ᒥᓂᔅᑑᓪᓗᖓ ᑎᑎᕋᓚᐅᖅᓯᒪᖕᒪᑦ ᐅᕙᓐᓄᑦ 
ᓄᑖᖑᓪᓗᓂ. ᐃᓕᕋᓱᒃᑐᓂᓗ ᐊᒻᒪᓗ ᑲᑎᒪᓂᖓᓄᑦ 
ᐃᓕᓴᕆᖃᑦᑕᒃᑲᐃᓂᖅ ᑭᒃᑯᓕᒫᓂᒃ ᑭᒡᒐᖅᑐᐃᒐᑕ 
ᑕᕝᕙᓂ ᑲᑎᒪᔪᑦ. 

ᒪᒃᑯᒃᑑᓪᓗᓂ ᐊᕐᓇᐅᓪᓗᓂ ᐅᕙᓐᓄᑦ 
ᐅᖃᕆᐊᓚᐅᕐᒪᑦ, ᒥᓂᔅᑕᐅᓪᓗᖓ ᑕᐃᒫᒃ 
ᑐᓴᐅᒪᖃᑦᑕᐅᑎᑦᑎᐊᕐᓗᑕ ᑕᐃᒪᐃᓘᕆᐊᖃᕋᕕᑦ 
ᑭᓇᐅᖕᒪᖔᖅᐱᑦ ᐅᖃᐅᑎᓗᒋᓪᓗ ᑭᒃᑰᒻᒪᖔᔅᓯ. 
ᑕᐃᒪᓗ ᐅᓂᒃᑳᖅᐸᓪᓕᐊᓗᑎᑦ 
ᑎᑎᕋᖅᐸᓪᓕᐊᖃᑦᑕᕐᓗᑎᑦ. ᑖᒃᑯᐊ ᑐᓴᐅᒪᔾᔪᑏᑦ 
ᐱᒋᐊᕈᑎᑦᑎᐊᕙᐅᖕᒪᑦ ᑭᓇᐅᒻᒪᖔᖅᐱᑦ 
ᐊᖏᕐᕋᖃᕐᓇᓐᖏᑦᑐᓕᕆᔨᐅᓪᓗᑎᑦ ᐱᐅᖕᒪᑦ 
ᑐᓴᖅᑎᑦᑎᔭᕆᐊᒃᓴᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ-
ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᐊᐱᖅᑯᑦ 1454 - 5(2): ᒥᖅᑯᓖᑦ 

ᐲᖅᑕᐅᓂᖏᑦ ᑲᓇᑕ ᒎᔅᑯᑦ 
ᓴᓇᖃᑦᑕᖅᑕᖏᓐᓂᑦ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᑉᐸᒃᓴᖅ 
ᐅᖃᖅᑏ, ᐅᖃᐅᓯᖃᓚᐅᕋᒪ ᑕᐃᒃᑯᐊ ᑲᓇᑕᒥ ᒎᔅ 
ᒫᓐᓇ ᒥᖅᑯᓕᖕᓂ ᐊᑐᖃᑦᑕᕈᒪᒍᓐᓃᕐᒪᑕ 
ᓂᐅᕕᕐᓗᑎᓪᓘᓐᓃᑦ. ᐊᐱᖅᑯᑎᒋᔪᒪᔭᕋ ᑖᓐᓇ 
ᒥᓂᔅᑕᕆᔭᐅᔪᖅ ᐊᕙᑎᓕᕆᓂᕐᒧᑦ.  
 
ᑕᐃᒪ ᒥᓂᔅᑕ ᐃᖅᑲᐃᖅᑰᕐᒪᑦ ᐃᑉᐸᒃᓴᖅ ᐊᒃᓱᐊᓗᒃ 
ᐃᓱᒫᓘᑎᖃᓚᐅᕋᒪ, ᐃᓱᒪᓕᐊᕆᓯᒪᔭᖏᓐᓂᒃ ᑖᒃᑯᐊ 
ᑲᓇᑕᒥ ᒎᔅ ᑎᒥᐅᔪᑦ ᓇᖕᒥᓂᖁᑎᖃᖅᑐᑦ, 
ᒥᖅᑯᓕᖕᓂᑦ ᐲᖅᓯᒍᒪᓕᖅᑐᑦ. ᑕᐃᒪᖃᐃ ᒥᓂᔅᑕ 
ᐊᕙᑎᓕᕆᓂᕐᒧᑦ ᑕᒪᑐᒥᖓ ᓈᒻᒪᒃᓴᓐᖏᑉᐸ? ᐄ, 
ᐅᕝᕙᓘᕝᕙ ᐋᒡᒐ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ 
ᐊᕙᑎᓕᕆᓂᕐᒧᑦ, ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᐄ, ᑖᓐᓇᑦᑕᐅᖅ ᒪᓕᒐᓕᐅᖅᑎ ᐊᖏᖃᑎᒋᔭᕋ 
ᓈᒻᒪᒋᓐᖏᑦᑕᕋᑦᑕᐅᖅ. ᒪ’ᓇ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑦ, ᒥᔅ ᑕᐅᑐᓐᖏ. 
 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᓇᖅᓱᑎᑦ ᐱᐅᕗᖅ. ᓴᓂᑭᓗᐊᕐᒥ ᑖᒃᑯᐊ 
ᖁᓂᒍᐃᑦ ᓄᐊᑕᐅᓚᐅᕐᒪᑕ. ᑲᖑᕐᓄᑦ 
ᖁᓂᒎᓚᐅᖅᑐᑦ.  
 
(ᑐᓵᔨᑎᒎᕈᓐᓃᖅᑐᖅ) ᑐᑭᓯᑦᑎᐊᖅᑐᖓ ᐊᒻᒪᓗ 
ᐃᓕᑕᖅᓯᑦᑎᐊᖅᓱᖓ ᑖᒃᑯᐊ ᒐᕙᒪᒃᑯᑦ 
ᐊᐅᓚᑦᑎᕙᓐᖏᒻᒪᑕ ᐱᔪᓐᓇᐅᑎᖃᓐᖏᒻᒪᑕ 
ᓇᖕᒥᓂᖁᑎᖃᖅᑐᓂᒃ ᖃᓄᖅ ᓇᖕᒥᓂᖁᑎᖃᖅᑐᑦ 
ᑲᔪᓯᑎᑦᑎᓂᐊᕐᒪᖔᖏᑦᑕ ᐱᓕᕆᐊᕐᒥᖕᓂᒃ. 
ᑭᓯᐊᓂᓕ, ᐅᒃᐱᕈᓱᒃᑐᖓ ᐃᒪᓐᓇ ᓴᖅᑯᒥᔪᒥᒃ 
ᓴᖅᑭᑎᑦᑎᔭᕆᐊᖃᕋᑦᑕ ᐊᒃᑐᐃᖕᒪᑦ, ᒪᖃᐃᑎᓂᒃ, 
ᐊᕐᓇᓂᒃ ᒥᖅᓱᖃᑦᑕᖅᑐᓂᒃ.  
 
ᑖᓐᓇᓕᖃᐃ ᒥᓂᔅᑕ ᑐᓂᔾᔪᑎᒋᔪᓐᓇᖅᐹ ᑖᒃᑯᐊ 
ᓄᓇᕗᑦ ᒐᕙᒪᒃᑯᑦ ᓂᐅᕕᖃᑦᑕᕈᓐᓃᕐᓗᑎᒃ 
ᑕᐃᑲᓐᖓᑦ ᑲᓇᑕ ᒎᔅ ᓴᖅᑯᒥᑎᓯᒪᔭᖏᓐᓂᒃ 
ᐃᓱᓕᐊᕐᓕᕐᓂᒃ ᐊᓯᔾᔩᖅᑳᖅᑎᓐᓇᒋᑦ? ᐊᒻᒪ 
ᐅᑎᕐᓗᑎᑦ ᓂᐅᕕᖃᑦᑕᓕᕐᓗᑎᒃ ᒥᖅᑯᖃᖅᑐᓂᒃ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᖃᐅᔨᒪᔭᒃᑯᑦ ᒫᓐᓇ ᒐᕙᒪᒃᑯᑦ ᑕᐃᑲᓐᖓᑦ ᑲᓇᑕ 
ᒎᔅᒥᒃ ᓂᐅᕕᖅᑕᓐᖏᖅᑰᖅᑐᑦ ᑖᒃᑯᐊ ᒐᕙᒪᐅᔪᑦ. 
ᑭᓯᐊᓂ ᑖᒃᑯᐊ ᓄᓇᕗᒻᒥᐅᑦ ᑕᐃᒪ 
ᓂᐅᕕᒡᒍᔫᒐᓗᐃᑦ ᑖᒃᑯᐊ ᑲᓇᑕ ᒎᔅ ᔭᐸᖏᓐᓂᒃ, 
ᖃᓕᕈᐊᖏᓐᓂᒃ ᑖᒃᑯᓂᖓᕋᓗᒃ. ᑭᓯᐊᓂ, ᒫᓐᓇ 
ᒐᕙᒪᒃᑯᑦ ᓂᐅᕕᖅᑕᓐᖏᖅᑰᖅᑕᖏᑦ. ᐃᒻᒪᖄ 
ᑕᒻᒪᐃᔭᑦᑐᖓ, ᑭᓯᐊᓂ ᓂᐅᕕᖅᑕᓐᖏᖅᑰᖅᑐᒍᑦ 
ᑲᓇᑕ ᒎᔅᒥᒃ.  
 
ᑭᓯᐊᓂ, ᐃᑲᔪᖅᑐᑦᓯᐊᖅᑕᓲᖅᑕᕗᑦ ᑖᒃᑯᐊ 
ᒥᖅᑯᓕᖕᓂᑦ ᓂᐅᕕᐊᒃᓴᖃᖃᑦᑕᖅᑐᑦ, ᒥᖅᓱᖅᑕᖅᑐᑦ, 
ᑖᒃᑯᐊ ᒪᖃᐃᑎᐅᔪᑦ, ᑎᕆᒐᓂᐊᖅᓯᐅᑎᔪᑦᑕᖅᑐᑦ. 
ᑖᒃᑯᐊ ᐃᑲᔪᖅᑐᐃᓐᓇᖅᑕᖅᑕᕗᑦ. ᑖᓐᓇ 
ᑎᕆᒐᓂᐊᕐᓂᒃ ᒐᕙᒪᒃᑯᑦ ᓂᐅᕕᕼᐅᖅᑐᒍᑦ, 
ᐊᒪᕈᕐᓂᒃ, ᖃᕝᕕᖕᓂᒃ, ᓇᓄᕐᓂᒃ ᐊᐅᓚᔨᕼᐅᖅᑐᒍᑦ 
ᑭᓯᐊᓂ ᒫᓐᓇ ᐊᑭᖃᓗᐊᓐᖏᑦᑐᑦ ᓇᓄᐃᑦ, ᐊᒃᖤᐃᑦ 
ᑖᒃᑯᐊᓗᒃᑖᑦ ᓄᓇᕗᒻᒥᐅᑦ ᒥᖅᑯᓕᖕᓂᒃ ᐱᑖᖅᑕᖅᑐᑦ 
ᐃᑲᔪᖅᕼᐅᖅᑕᕗᑦ ᑮᓇᐅᔭᒃᑯᑦ, ᐊᒻᒪ 
ᑮᓇᐅᔭᒃᑰᓐᖏᑦᑐᖅᑕᐅᖅ. ᒪ’ᓇ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 
ᑭᖑᓪᓕᖅᐹᕐᓗ ᐅᐃᒍᕆᐊᕈᑎ, ᒥᔅ ᑕᐅᑐᓐᖏ. 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓇᒦᒃ 
ᐊᕙᑎᓕᕆᓂᕐᒧᑦ ᒥᓂᔅᑕ. ᑕᐃᒃᑯᐊ 
ᓇᓗᓇᓐᖏᑦᑎᐊᖅᑐᑦ ᑭᒡᒐᖅᑐᖅᑕᕗᑦ ᑕᒡᕙᓂ 
ᒪᖃᐃᑎᐅᖕᒪᑕ ᐊᓯᕙᒃᑎᐅᖕᒪᑕ ᐊᒻᒪ 
ᒥᖅᓱᖅᑎᐅᓪᓗᑎᒡᓗ.  
 
ᑕᐃᒪᓕ ᑎᑎᕋᕐᓂᐊᕋᒪ ᑕᐃᒃᑯᓄᖓ ᐃᓄᐃᑦ 
ᑕᐱᕇᑦ ᑲᓇᑕᒥ, ᓄᓇᕗᑦ ᑐᓐᖓᕕᒃ ᑎᒥᖁᑎᖓᓄᑦ, 
ᐊᒻᒪ ᐃᓄᐃᑦ ᑎᒥᖁᑎᖏᓐᓄᑦ ᐊᒡᒍᖅᑐᖅᓯᒪᔪᓄᑦ, 
ᐃᑲᔪᖅᑐᐃᖁᑉᓗᒋᑦ ᑖᔅᓱᒥᖓ. ᑕᐃᒃᑯᓄᖓᓗ 
ᓇᖕᒥᓂᖅ ᑎᑎᕋᕐᓂᐊᖅᑐᖓ ᑲᓇᑕ ᒎᔅ 
ᑎᒥᖁᑎᖏᓐᓄᑦ. ᖃᐅᔨᑎᑦᑎᐊᕐᓗᒋᑦ 
ᐃᓱᒪᓕᐊᕆᓯᒪᔭᖓᑦ ᓈᒻᒪᓐᖏᒻᒪᑦ ᒥᖅᑯᓕᖕᓂᒃ 
ᓂᐅᕕᖃᑦᑕᕈᒪᔪᓐᓃᖅᑎᓪᓗᒋᑦ. ᑕᐃᒪᓕᖃᐃ ᒥᓂᔅᑕ 
ᐊᕙᑎᓕᕆᓂᕐᒧᑦ ᐅᕙᓐᓂᒃ ᐃᑲᔪᖅᑐᐃᑦᑎᐊᕐᓗᓂ 
ᑎᑎᕋᕈᓐᓇᖅᐸ ᒐᕙᒪᒃᑯᑦ ᐃᓱᒪᒋᓯᒪᔭᖏᓐᓂᒃ? 
ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐊᕙᑎᓕᕆᔨᒃᑯᑦ ᑎᑎᕋᖅᑑᓪᓗᐊᑦ ᑕᐅᑯᖓ ᑲᓇᑕ 
ᒎᔅᒧᑦ ᐃᑲᔪᖅᑐᐃᓂᕋᖅᖢᑕ ᑖᒃᑯᐊ ᒥᖅᑯᓕᖕᓂᒃ 
ᓂᓪᔪᑎᓂᒃ ᐊᑐᕼᐅᖅᑐᓂᒃ. ᑖᒃᑯᐊ ᓂᓪᔪᑏᑦ 
ᒥᖅᑯᓖᑦ ᐊᑐᑦᓯᐊᕼᐅᕋᑉᑎᒍᑦ ᒥᖅᑯᖏᑦ 
ᐊᑐᖅᑕᖅᖢᒋᑦ ᐊᒻᒪ ᐃᓚᖏᑦ ᑐᒃᑐᕋᓗᐃᑦ, 
ᓇᑦᓯᕋᓗᐃᑦ ᓂᕆᑦᑕᒻᒫᖅᖢᓂᒋᑦ. ᑖᒃᑯᐊ ᐄ, 
ᐃᑲᔪᖅᑐᖅᑕᕋ ᑖᓐᓇ ᒪᓕᒐᓕᐅᖅᑎᐅᔪᖅ. ᒪ’ᓇ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 
ᖃᐃᕐᓂᖅ. 
 
ᐊᐱᖅᑯᑦ 1455 - 5(2): ᐃᓕᓐᓂᐊᕐᕕᓐᓂ 

ᓄᕙᖕᓇᕐᔪᐊᒧᑦ ᑲᐱᔭᐅᑎᑦᑎᓂᖏᑦ 
(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓂᑯᕕᑦᑐᒪᓕᑦᑎᐊᖅᖢᖓ. 
 
>>ᐃᒡᓚᖅᑐᑦ 
 

ᐅᖃᖅᑎᑦᑎᔩ, ᐊᐱᖅᑯᑎᒐᓕ ᑐᕌᖅᑎᓐᓂᐊᕋᒃᑯ 
ᐋᓐᓂᐊᖅᑲᖅᑕᐃᓕᔨᒃᑯᑦ ᒥᓂᔅᑕᖓᓐᓄᑦ. 
 
ᑕᐃᒪ ᑕᖅᑭᕗᑦ ᑖᓐᓇ ᐱᒋᐊᓚᐅᖅᑎᓪᓗᓂ ᓯᑎᐱᕆ 
1, ᑖᒃᑯᐊ ᐃᓕᓐᓂᐊᖅᑐᐃᑦ 
ᑲᐱᔭᐅᖃᑦᑕᓕᓚᐅᕐᒪᑕᐃᓛᒃ.  
ᐆᒥᖓᓕ ᓇᓗᓇᐃᖅᓯᖅᑳᖁᓪᓗᒍ ᒥᓂᔅᑕ, ᑖᒃᑯᐊ 
ᐃᓕᓐᓂᐊᖅᑐᐃᑦ ᑲᐱᔭᐅᖃᑦᑕᓕᖅᑎᓪᓗᒋᑦ 
ᓄᕙᒡᔪᐊᕐᓇᖅᑕᐃᓕᒪᓂᕐᒧᑦ 19-ᒧᑦ, ᑕᑉᐱᑲᓂ 
ᐊᒥᑦᑐᕐᒥᒃ ᑕᒪᒃᑮᒡᓗ, ᐃᒡᓗᓕᒡᓗ ᓴᓂᕋᔭᒡᓗ, 
ᑖᒃᑯᐊᖃᐃ ᑭᖑᓪᓕᕐᒧᑦ ᑲᐱᔭᐅᓯᒪᔪᐃᑦ 
ᖁᕝᕙᕆᐊᖅᓯᒪᓕᖅᐸᑦ, ᓱᖁᓯᓐᖏᓚᑦ 
ᐊᒃᐸᕆᐊᖅᐸᑦ? ᓇᓃᓕᖅᐸᓪᓕ ᐊᒥᑦᑐᕐᒥᐅᑦ ᑖᒃᑯᐊ 
ᐊᕐᕌᒍᖃᖅᑐᐃᑦ 12-17-ᒧᑦ ᑲᐱᔭᐅᓯᒪᓂᖏᑦ? 
ᖁᕝᕙᓯᒋᐊᓕᖅᐹᑦ ᓇᐃᓴᐅᑏᑦ ᐅᕝᕙᓗ 
ᓱᖁᓯᓐᖏᓚᑦ? ᑖᓐᓇ ᓯᕗᓪᓕᖅᐹᒥᒃ 
ᐊᐱᖅᑯᑎᒋᔪᒪᓪᓗᒍ ᐋᓐᓂᐊᖃᖅᑕᐃᓕᔨᒃᑯᑦ 
ᒥᓂᔅᑕᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒫᓐᓇᒧᑦ ᑎᑭᖦᖢᒍ 
ᖁᓖᑦ ᐅᖓᑖᓄᑦ ᑎᑭᓯᒪᓕᖅᑐᒍᑦ ᓄᓇᓕᖕᓄᑦ 
ᑎᑭᓯᒪᓕᖅᑐᒍᑦ. ᑕᐃᒃᑯᐊ ᐃᓕᓐᓂᐊᖅᑐᑦ 
ᑲᐱᔭᐅᔪᓐᓇᕐᓂᖏᑦ ᓈᒻᒪᒃᓯᓯᒪᔪᑦ 
ᑲᐱᔭᐅᔪᓐᓇᖁᑉᓗᒋᑦ. ᒫᓐᓇᒧᑦ ᑎᑭᖦᖢᒍ ᓯᕗᓪᓕᕐᒥᒃ 
ᑲᐱᔭᐅᓯᒪᔪᐃᓐᓇᐃᑦ. ᒫᓐᓇ ᐊᑐᖅᑕᐅᔪᑦ. ᐃᑉᐸᒃᓵᒍᑦ 
ᑭᖑᓪᓕᕐᒥᒃ ᑲᐱᔭᐅᓯᒪᔪᓐᓇᖅᓯᓂᐊᖅᑐᑦ. 
ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᐹᖅ 
ᐅᐃᒍᕆᐊᒍᑦ, ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪᓕ, 
ᐅᖃᖅᑎᑦᑎᔩ, ᐊᒻᒪ ᑕᐃᒪ ᑖᓐᓇ ᐃᑉᐸᒃᓴᕋᑖᖅ 
ᑎᓯᐱᕆ 14-ᖑᑎᓪᓗᒍ ᓇᐃᓴᐅᑏᑦ 
ᓴᖅᑭᑕᐅᓚᐅᖅᑐᐃᑦ ᑖᒃᑯᐊ ᐊᐃᑉᐸᖓᓂᒃ 
ᑲᐱᔭᐅᓯᒪᓕᖅᑐᐃᑦ ᓇᓗᓇᐃᖅᓯᓯᒪᖕᒪᑦ ᑖᒃᑯᐊ 
ᓄᓇᕗᒻᒥᐅᑕᐃᒡᒎᖅ ᑕᐃᒪ ᐊᕝᕙᓪᓗᐊᖓᑕ 
ᐅᖓᑖᓂ, ᐃᒪᓐᓇᖃᐃ ᐅᖃᕈᒃᑯ 73% 
ᑲᐱᔭᐅᓯᒪᓕᕐᒪᑕ ᐊᐃᑉᐸᖓᓂ, ᑖᔅᓱᒥᖓ ᑕᖅᑭᕐᒥ 
ᐊᑐᖅᑕᑦᑎᓐᓂᒃ. 
 



ᐱᖓᑦᓯᖅ, ᓯᑎᐱᕆ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕᖃᐃ ᑕᒪᓐᓇ ᐊᕐᕌᒍᓕᖕᓄᑦ 12-ᒥ 17-ᒧᑦ 
ᑲᐱᔭᐅᖃᑦᑕᕐᓂᖏᑦ 73% ᐊᕝᕙᑲᓪᓚᐅᖕᒪᓂᓛᒃ. 
ᑕᐃᒪᓕ ᑕᒪᓐᓇ ᐱᒋᐊᓚᐅᖅᑎᓪᓗᒍ ᐅᖃᖅᑲᐅᔭᕐᓂᒃ 
ᓯᑎᐱᕆ 1-ᒥ, ᑕᒪᓐᓇ ᒥᓂᔅᑕᐅ ᐅᖃᖅᑲᐅᖕᒪᑦ 
ᐊᑕᐅᓯᕐᒥᒃ ᑲᐱᔭᐅᓯᒪᔪᐃᑦ ᓇᐃᓴᐅᑏᑦ ᐃᒪᓐᓇ 
ᐅᓄᖅᑎᒋᕗᑦ. ᑭᓯᐊᓂ, ᑕᑯᓪᓗᒍ ᑖᒃᑯᐊ 
ᓄᓇᕘᓕᒫᑦ ᐊᐃᑉᐸᖓᓂᒃ ᑲᐱᔭᐅᓯᒪᔪᐃᑦ 73%. 
ᑖᓐᓇ ᐱᒋᐊᓚᐅᖅᑎᓪᓗᒍ ᑲᐱᖅᓱᖃᑦᑕᕐᓂᖅ.  
 
ᐅᖃᖅᑲᐅᕗᖓ ᐊᒥᑦᑐᕐᒧᑦ, ᐃᓛᒃ ᐃᒡᓗᓕᖕᒧᓪᓗ 
ᓴᓂᕋᔭᖕᒧᑦ ᓇᐃᓴᐅᑎᑕᖃᕐᒪᖔᑦ ᑖᓐᓇ 73% 
ᐅᖃᖅᑲᐅᔭᕋ, ᓇᓗᓇᐃᖅᓯᔪᓐᓇᖅᐸ 
ᖃᔅᓯᐅᒻᒪᖔᑕᓕ ᑖᒃᑯᐊ ᐊᐃᑉᐸᖓᓂᒃ 
ᑲᐱᔭᐅᓯᒪᔪᐃᑦ ᐃᒡᓗᓕᖕᒥᓪᓗ ᓴᓂᕋᔭᖕᒥᓪᓗ? 
ᖃᓄᕐᓗ ᐊᑑᑎᖃᑦᑎᐊᕈᓐᓇᖃᕐᒪᖔᑦ 
ᐊᒥᑦᑐᕐᒥᐅᑕᐅᖃᑎᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑐᑭᓯᓂᕐᓗᖅᑲᐅᓐᓂᕋᒃᑯ 
ᑲᑎᒪᔨᐅᖃᑎᒐ ᐱᔮᕆᓐᖏᓚᖓ. 12-ᓂᒃ 17-ᓄᑦ 
ᐅᑭᐅᓕᖕᓂᒃ ᐅᖃᐅᓯᖃᑐᐃᓐᓇᕋᓱᕆᓪᓗᒍ.  
 
ᐅᖃᖅᑎᑦᓯᔩ, ᑖᒃᑯᐊ ᐳᓴᓐᑎᖏᑦ 
ᖃᓂᐅᖅᑯᓯᒪᑐᐃᓐᓇᕐᒪᑕ ᐅᔾᔨᕆᓂᐊᖅᐸᕗᑦ ᑕᒡᕙᓂ 
ᑲᑎᒪᕕᐅᑉ ᐃᓗᐊᓂ. ᑕᐃᒃᑯᐊ ᓈᓴᐅᑎᖏᑦ 
ᓄᓇᓕᖕᓂ ᐊᒥᓲᓂᖏᑦᑕ ᓈᓴᐅᑎᖏᑦ 
ᓈᒻᒪᓈᖅᓯᒪᓪᓗᑐᓐᖏᒻᒪᑕ, ᐊᒻᒪ ᐃᓚᖏᑦ 
ᓄᓇᓕᖕᓂ ᑲᐱᔭᐅᓚᐅᖅᑐᒐᓗᐊᑦ ᑕᐃᑲᓂ 
ᓄᓇᓕᖕᒥᐅᑕᐅᓐᖏᑐᐃᓐᓇᕆᐊᖃᕐᓂᖏᓐᓄᑦ. 
 
ᑕᐃᒪᓐᓇᐃᒃᑲᓗᐊᖅᑎᓪᓗᒍ, ᐅᒡᒍᐊᕐᓇᖅᑐᖅ 
ᑕᐃᑲᓂ ᐊᐱᖅᑯᑎᒋᔭᖓᑦᑕ ᐃᓚᖓᓂᒃ ᐃᒡᓗᓕᖕᒥ 

ᒫᓐᓇᒧᑦ ᑎᑭᖦᖢᒍ ᑕᒪᐃᓐᓂ ᑲᐱᔭᐅᓯᒪᔪᑦ 
ᑲᐱᔭᐅᔪᓐᓇᖅᑐᓂᒃ ᑕᒪᐃᓐᓂ ᑲᐱᔭᐅᔪᓐᓇᖅᑐᑦ 
48%-ᖓᓃᖦᖤᖅᐳᖅ, ᐊᑦᓯᓐᓂᖅᐹᖑᓪᓗᓂ 
ᓄᓇᕗᒻᒥ, ᐊᑦᓯᖕᓂᖅᐹᖑᖃᑕᐅᓪᓗᓂ. ᐊᒻᒪ, 
ᓴᓂᕋᔭᖕᒥ 66% ᑕᒫᓂ ᖃᓂᒋᔮᓃᖦᖢᑎᒃ ᒫᓐᓇᒧᑦ 
ᑎᑭᖦᖢᒍ ᐅᖃᖅᑎᑦᓯᔩ. 
ᑭᓯᐊᓂ ᑕᒪᒃᑯᐊ ᖁᕝᕙᖅᐸᓪᓕᐊᖑᔭᕐᒪᑕ ᑕᐃᒃᑯᐊ 
ᑲᐱᔭᐅᔪᒪᔪᑦ ᑲᐱᔭᐅᔭᖅᑐᕈᓐᓇᑦᓯᐊᖅᑐᑦ 
ᓇᓗᓇᐃᖅᓯᒍᕕᑦ ᑕᐃᒃᑯᓂᖓ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ ᓄᓇᖏᖕᓂ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ 
ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 
ᒥᓂᔅᑕ ᓇᓗᓇᐃᔭᑦᑎᐊᕈᓐᓇᕋᑖᕐᒪᑦ. ᑕᐃᒪᓕ 
ᑐᑭᓯᓂᕐᓗᔾᔮᓐᖏᒻᒫᖓ ᖃᓪᓗᓈᑎᑐᑦ 
ᐅᖃᓪᓚᒐᓱᕈᓘᔭᓚᐅᕐᒥᓚᖓ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒪᒐᒪ ᓄᓇᓖᑦ 
ᐃᓚᖏᑦ ᐊᒥᓲᓂᖅᓴᐃᑦ ᓄᓇᓕᖁᑎᖏᑦ 
ᑲᐱᔭᐅᓯᒪᓂᖅᓴᐅᒻᒪᑕ ᐊᓯᖏᓐᓂᒃ. ᐊᕐᕕᐊᕐᒥ 
ᒪᓕᒐᓕᐅᖅᑎ, ᓂᓪᓕᐊᔪᕕᔾᔪᐊᕌᓘᖃᑦᑕᖅᓯᒪᒻᒪᑦ 
ᐊᑑᑎᖃᕐᓂᕋᐃᓪᓗᓂ ᑲᐱᔭᐅᔪᓂᑦ ᐊᒻᒪ 
ᑐᓂᓯᖃᑦᑕᖅᑐᑎᒡᒎᖅ ᑲᐱᔭᐅᒍᒪᔫᒥᓂᐊᕐᖓᑕ. 
 
ᐊᐱᖅᑯᑎᒐᓕ ᒥᓂᔅᑕᒧᑦ ᖃᓄᖅ ᐃᓱᒪᒋᔭᖃᖅᑭᓯ 
ᑐᓂᓯᐊᕐᔪᖃᑦᑕᕆᐊᔅᓇᖅ ᑕᐃᒃᑯᓂᖓ ᑲᐱᔭᐅᔪᓄᑦ 
ᐊᑐᐃᓐᓇᐅᑎᑦᑎᒋᐊᔅᓴᖅ ᑕᐃᒫᒃ 
ᑐᓂᓯᖃᑦᑖᕐᔪᓐᓂᕐᒥᒃ ᑕᐃᒃᑯᓇᓂ ᓄᓇᓕᓐᓂ 
ᑲᐱᔭᐅᓯᒪᑦᑎᐊᓐᖏᑦᑐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒫᓐᓇᒧ ᑎᑭᖦᖢᒍ 
ᐅᐃᕕᕐᕆᔮᕈᑎᒃᓴᓂᑦ ᑲᐱᔭᐅᑎᑦᓯᔪᒪᓂᕐᒧᑦ 
ᐱᓕᕆᐊᖃᖅᓯᒪᓐᖏᑦᑐᒍᑦ. ᑭᓯᐊᓂ, 
ᑎᓕᐅᕇᓐᓇᖅᑐᒍᑦ ᑖᒃᑯᓂᖓ ᑲᐱᔭᐅᔪᓐᓇᖅᑐᓂᒃ 

ᑲᐱᔭᐅᖁᔨᒐᓗᐊᖅᖢᑕ. ᖃᐅᔨᒪᔪᖓ ᐃᓚᖏᑦ 
ᓄᓇᓖᑦ ᐱᔫᒥᓵᕈᑎᓂᑦ ᑐᓂᓯᖃᑦᑕᖅᓯᒪᔪᑦ 
ᑲᐱᔭᐅᔪᓐᓇᕐᓂᕐᒧᑦ. ᑕᐃᒃᑯᐊᓗ 
ᐱᕚᓪᓕᕈᑕᐅᓯᒪᑉᓗᑎᒃ ᐅᔾᔨᕆᔭᕋᓗᐊᒃᑲ. ᐊᒻᒪ, 
ᑲᑐᔾᔨᖃᑎᒌᑦ ᐃᓚᖏᑦ ᑕᑯᓯᒪᒻᒥᔭᒃᑲᑦᑕᐅᖅ 
ᑲᐱᔭᐅᖁᔨᑉᓗᑎᒃ ᓱᓇᒥᒃ ᑲᐱᔭᐅᒑᖓᑕ 
ᑐᓂᔭᐅᓂᖅᑕᖃᖃᑦᑕᖅᖢᑎᒃ, ᓇᓚᐅᑦᑖᕐᓂᕐᒧᓪᓗ 
ᐃᓕᔭᐅᖃᓯᐅᑎᕙᖦᖢᑎᐅᖕᒪᑕ. ᑕᒪᒃᑯᐊ 
ᓄᖅᑲᕐᓗᓰᕐᓂᒃ ᐊᔪᖅᑕᒃᑲ. 
 
ᑭᓯᐊᓂ, ᒫᓐᓇ ᒐᕙᒪᐅᔪᑎᒍᑦ ᑕᒪᑐᒥᖓ 
ᐱᓕᕆᐊᖃᓐᖏᑦᑐᒍᑦ. ᕿᒥᕐᕈᒐᓗᐊᖅᑐᒍᑦᑕᐅᖅ 
ᖃᓄᖅ ᐱᕚᓪᓕᖅᑎᑦᓯᒃᑲᓐᓂᕈᓐᓇᕋᔭᕐᒪᖔᑉᑖ 
ᑖᒃᑯᓂᖓ ᑲᐱᔭᐅᓯᒪᓐᖏᑦᑐᓂᑦ. ᑲᐱᔭᐅᓯᒪᑉᓗᓂ 
ᐅᓗᕆᐊᓇᓐᖏᓐᓂᕐᒦᑉᐹᓪᓕᕐᓇᖅᑐᒻᒪᕆᐊᓘᖕᒪᑦ 
ᑖᒃᑯᓄᖓ ᑲᐱᔭᐅᓯᒪᓐᖏᑦᑐᓄᑦ. ᐊᒻᒪ 
ᐱᓗᐊᒃᑲᓐᓂᖅᖢᓂ ᑲᐱᔭᐅᓯᒪᒍᕕᑦ 
ᐅᓗᕆᐊᓇᓐᖏᓐᓂᖅᓴᒦᒃᑲᓐᓂᕐᓂᐊᖅᑐᑎᒃ. ᐊᒻᒪ, 
ᑲᐱᔭᐅᔪᓐᓇᓐᖏᑦᑐᖅᓴᓂᓐᖏᑦᑐᖅ ᕿᑐᕐᖓᐃᑦ, 
ᐊᕐᓇᖃᑏᑦ, ᐊᓈᓇᑦᓯᐊᑦ, ᓱᓇᐃᒃᑭᐊᖅ ᐃᓚᐃᑦ, 
ᓯᓚᖅᑲᑏᑦ ᑲᐱᔭᐅᓂᖅ ᐊᔪᖅᑐᖅ 
ᑲᐱᔭᐅᔪᓐᓈᖅᑕᖅᑎᓪᓗᑎᑦ ᑲᐱᔭᐅᒍᕕᑦ 
ᐅᓗᕆᐊᓇᓐᖏᓐᓂᖅᓴᒦᒻᒪᕆᐊᓘᒐᔭᖅᑐᖅ ᑖᓐᓇ 
ᖃᐅᔨᒪᔭᕋᓗᐊᕋ.  
 
ᑐᓴᖃᑦᑕᖅᖢᖓᓗ ᓄᕙᒡᔪᐊᖅᑖᑐᐃᓐᓇᖃᑦᑕᖅᑐᑦ 
ᑲᐱᔭᐅᓯᒪᔪᑦ. ᐄ, ᑕᒪᓐᓇ ᑐᓴᕐᓇᖅᑐᖅᑕᐅᖅ 
ᐅᖃᖅᑎᑦᓯᔩ. ᑭᓯᐊᓂ, 
ᐅᓗᕆᐊᓇᓐᖏᓐᓂᖅᓴᑲᓪᓚᐅᓕᖃᑦᑕᖅᑐᑦ 
ᑲᐱᔭᐅᓯᒪᓱᖓᕌᖓᑕ 
ᓄᕙᒡᔪᐊᕐᓇᖅᑖᕋᓗᐊᕐᓂᖅᑎᓪᓗᒋᑦ. 
ᑕᒪᓐᓇ ᐃᑲᔪᖅᑐᓇᐅᒐᓗᐊᖅ, ᐅᖃᖅᑎᑦᓯᔩ, 
ᑲᐱᔭᐅᔪᓐᓇᕐᓂᑉᑎᒻᓂ ᑲᐴᑎᖃᕐᓂᑉᑎᒻᓂᓗ 
ᑲᐱᔭᐅᔪᓐᓇᖅᑐᖅ ᑲᐱᔭᐅᔪᓐᓇᖁᑉᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, 
ᒥᔅᑕ ᓚᐃᑦᓯᑑᓐ. 
 
ᐊᐱᖅᑯᑦ 1456 - 5(2): ᐸᖅᑭᔭᐅᓂᖅ ᐊᖏᕐᕋᒥ 

ᖃᓂᓐᓂᖅᓴᒃᑯᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐃᖅᑯᑎᒃᑲ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ 
ᑐᕌᖓᓂᐊᖅᑐᑦ. ᐱᔾᔪᑎᖃᖅᑐᑦ ᐃᑉᐸᔅᓴᖅ.  
 

ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᖕᓂᑦ 
ᐸᐸᑕᐅᒋᐊᓕᓐᓂᑦ ᐊᖏᕐᕋᒥ ᖃᓂᒃᓴᕐᓂᖅᓴᐅᓗᑎᒃ. 
ᒥᓂᔅᑕ ᐅᖃᖅᓯᒪᒻᒪᑦ ᐋᓐᓂᐊᖅᑕᐃᓕᓕᕆᔨᒃᑯᒡᒎᖅ 
ᑕᖅᑐᓄᑦ ᓴᓗᒻᒪᓴᐃᔾᔪᑎᓂᑦ 
ᑎᑭᑎᑦᑎᒐᓱᓐᓂᐅᓴᒻᒪᑕ. ᖃᓄᐃᑦᑑᒻᒪᖔᑕᓗ ᑕᒫᓂ 
ᓄᓇᕗᒻᒥ ᐊᐅᓚᑕᐅᒍᓐᓇᖅᑐᑦ ᑐᑭᓯᓇᕋᓃ. 
ᖁᔭᒋᓪᓚᕆᑦᑕᕋ ᑖᓐᓇ ᐅᖃᐅᓯᐅᓚᐅᖅᑐᖅ. 
ᐱᔭᕆᐊᑐᔪᕕᔾᔪᐊᕌᓘᖃᑦᑕᕐᖓᑦ ᓄᓇᕗᒻᒥᐅᑕᐃᑦ 
ᑕᖅᑐᖏᑦ ᓴᓗᒻᒪᓴᖅᑕᐅᒋᐊᖃᖃᑦᑕᓲᑦ. 
ᐊᐅᓪᓚᖃᑦᑕᕆᐊᖃᓲᖑᖕᒪᑕ ᓄᓇᕗᑉ ᓯᓚᑖᓄᑦ 
ᓴᓗᒻᒪᓴᖅᑕᐅᔭᖅᑐᖅᑐᑎᑦ ᐊᐅᖏᑦ. 
 
ᒥᓂᔅᑕᓕ ᐊᐱᕆᔪᒪᔭᕋ ᓯᕗᓪᓕᖅᐹᒥᒃ, ᒥᓂᔅᑕ 
ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑳ ᖃᓄᐃᑦᑐᓂᒃ 
ᑕᖅᑐᓄᑦ ᓴᓗᒻᒪᓴᐃᔾᔪᑎᓂᒃ ᐱᑖᕆᐊᔅᓴᖅ 
ᐃᓱᒪᔅᓴᖅᓯᐅᖅᓯᓴᒪᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᖁᔭᓕᔭᕋᑦᑕᐅᖅ ᑖᔅᓱᒥᖓ 
ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᒐ. ᐃᓗᓕᖏᓐᓂ 
ᐅᖃᐅᓯᖃᓗᐊᕈᓐᓇᖏᒃᑲᓗᐊᖅᑐᖓ ᑭᓯᐊᓂᓕ 
ᐅᖃᕈᓐᓇᖅᑐᖓ ᐱᓕᕆᕕᕗᑦ ᐊᔅᓱᕈᖅᓯᒪᔪᐊᓘᒻᒪᑦ 
ᐱᓕᕆᓪᓗᓂ ᑕᐃᒪᓐᖓᓂ ᐊᕐᕌᒍ ᐱᒋᐊᓚᐅᖅᓯᒪᒻᒪᑦ 
ᖃᐅᔨᓴᕋᓱᑦᑐᑕ ᖃᓄᖅ ᐊᖏᕐᕋᒥ 
ᖃᓂᖅᓴᓂᖅᓴᐅᓗᑎᒃ ᐅᕝᕙᓘᓐᓃᑦ ᐊᖏᕐᕋᖏᓐᓂ 
ᐃᑲᔪᖅᑕᐅᖃᑦᑕᕈᓐᓇᕋᔭᕐᒪᖔᑕ ᑕᖅᑯᓗᑦᑐᐃᑦ. 
ᑕᐃᒪ ᖃᓪᓗᓈᓂᑦ ᓄᓇᖃᕆᐊᖃᒻᒪᕆᑉᐸᒻᒪᑕ 
ᐆᒻᒪᒍᒪᒍᑎᒃ, ᐆᒪᒍᓐᓇᕐᓂᐊᕐᖓᑕ 
ᑕᐃᒪᐃᒋᐊᖃᓐᖏᒃᑲᓗᐊᕐᖓᑕ. ᐊᖏᕐᕋᒥ 
ᓴᓗᒻᒪᓴᖅᑕᐅᖃᑦᑕᕈᓐᓇᕆᐊᖃᕋᓗᐊᕐᖓᑕ.  
 
ᐋᓐᓂᐊᖅᑕᐃᓕᓕᓕᕆᔨᒃᑯᑦ ᐱᓕᕆᖃᑎᖃᖅᑐᑦ 
ᐋᓐᑎᐅᕆᔪᒥᑦ ᐋᓐᓂᐊᖅᑕᐃᓕᓕᕆᔨᒃᑯᓐᓂ 
ᖃᓂᔅᓴᖅᑐᑎᒃ ᑕᐃᒃᑯᐊ ᑕᖅᑯᓂᒃ 
ᓴᓗᒻᒪᖅᓴᐃᔨᖏᓐᓂ ᖃᐅᔨᒐᓱᑦᑐᑎᒃ ᖃᓄᐃᑦᑐᓂᒃ 
ᓱᓇᒃᑯᑖᓂ ᒫᓂ ᐊᖏᕐᕋᒥ ᖃᓂᔅᓴᓂᖅᓴᐅᓗᑎᒃ 
ᓄᓇᕗᒻᒥᓗ ᐊᑐᖅᑕᐅᒍᓐᓇᕋᔭᖅᑐᓂᒃ. ᖃᐅᔨᒪᒻᒪ 
ᑖᓐᓇ ᐊᔾᔨᒌᓐᖏᑦᑐᒡᒍᑕᐅᒥᒻᒪᑕ ᐊᔪᓐᖏᑕᕗᑦ 

ᓄᓇᒋᔭᑦᑎᓐᓂ ᐋᓐᓂᐊᕕᕋᓛᑦᑎᓐᓂ. ᑕᐃᒫ ᑕᕝᕙ 
ᐱᑕᖃᕆᐊᖃᓪᓚᕆᓐᓂᖓ ᖃᐅᔨᒪᒐᑦᑎᒍ ᓄᓇᓕᓐᓂ 
ᐅᕝᕙᓘᓐᓃᑦ ᓄᓇᕗᑦ ᐊᕕᑦᑐᖅᓯᒪᓂᖓᓂᒃ 
ᓇᓕᐊᓐᓂᑐᐃᓐᓇᖅ ᐱᔭᐅᒍᓐᓇᑕᖅᑲᑦ 
ᐱᐅᒋᒐᔭᕋᑦᑎᒍ. ᑕᐃᒫᒃ ᐅᖃᕈᒪᕗᖓ. ᐄ, ᑕᐃᒫᒃ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑎ ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᕋᑖᕐᖔᖓ. 
ᐋᓐᓂᐊᖅᑕᐃᓕᓕᕆᔨᒥ 
ᖃᐅᔨᒪᓗᐊᓐᖏᒃᑲᓗᐊᕐᓗᖓ ᑭᓯᐊᓂ ᖃᐅᔨᒪᒐᒪ 
ᑕᒪᓐᓇ ᐊᐅ ᓴᓗᒻᒪᓴᖅᑕᐅᓂᖓ ᐊᑐᖅᑕᐅᔾᔮᓲᖑᒻᒪᑦ 
ᑕᖅᑐᓗᑦᑐᓄᑦ ᐊᑐᖅᑕᐅᖃᑦᑕᓲᖑᓪᓗᓂ 
ᐋᓐᓂᐊᕕᓐᓂ ᓘᑦᑖᓕᓐᓂᒃ ᓘᑦᑕᓄᑦ. ᒥᓂᔅᑕᒧᓪᓕ 
ᐊᐱᕆᕗᖓ ᓇᒧᑦ ᑕᐃᒪ, ᐋᓐᓂᐊᖅᑐᓕᕆᔨᒃᑯᓄᑯᐊ 
ᓇᒧᓐᖓᖅᓯᓂᐊᖅᑲᑦ ᑕᐃᔅᓱᒥᖓ ᑕᖅᑐᓄᑦ 
ᓴᓗᒻᒪᓴᐃᔾᔪᑎᒥᒃ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᕙᖓᓕ 
ᖃᐅᔨᒪᓂᕆᔭᒃᑲᐃᓛᒃ ᐋᓐᓂᐊᖅᑕᐃᓕᓕᕆᓂᕐᒧᑦ 
ᑕᐃᒫᑦᑕᐅᖅ ᓴᓐᖐᑎᒋᒻᒥᒻᒪᑕ 
ᒪᓕᒐᓕᐅᖅᑎᐅᖃᑎᓐᓄᑦ. ᑕᐃᓐᓇ ᑕᖅᑐᓐᓄ 
ᓴᓗᒻᒪᖅᓴᐃᔾᔪᑎ ᓱᓇᒃᑯᑖᖏᓛᖅ ᐊᑐᕈᒪᔭᕗᑦ 
ᓄᓇᕗᒻᒥ ᒫᓐᓇ ᓂᕈᐊᕋᓱᑦᑐᒍᑦ ᖃᓄᐃᑦᑐᓚᑦᑖᒥᒃ 
ᐱᒋᐊᖃᕐᒪᖔᑦᑕ ᐊᒻᒪᓗ ᓱᑯᑦᑎᐊᓃᒋᐊᖃᕋᔭᕐᒪᖔᖅ 
ᐊᒻᒪᓗ ᖃᓄᐃᑦᑐᓂᒃ ᐋᓐᓂᐊᓲᖅᑎᓄᑦ 
ᐊᐅᓚᑕᐅᒋᐊᖃᕋᔭᕐᒪᖔᖅ? ᐃᓛᓐᓂᒃᑯᑦ 
ᐱᓕᒻᒪᓴᖅᑕᐅᒐᓛᒋᐊᖃᓲᑦ ᐃᓚᖏᓐᓂᒃ ᐊᑐᕐᓂᕐᒥᒃ 
ᐊᒻᒪ ᐊᓯᒃᑲᓐᓂᖏᑦ 
ᐃᓕᓴᕕᐅᖅᑳᕆᐊᖃᕐᓂᖅᓴᐅᒋᓪᓗᑎᒃ. ᒫᓐᓇ ᑕᕝᕙᓂ 
ᖃᐅᔨᓴᕋᓱᓐᓂᒦᑦᑐᒍᑦ ᓱᓕ.  
 
ᒫᓐᓇ ᓱᓇᒃᑯᑖᓂᒃ ᐃᓕᓯᑦᑕᐅᑎᒋᓂᐊᕆᐊᔅᓴᒃ ᓱᓕ 
ᑎᑭᐅᑎᓯᒪᓐᖏᑦᑐᒍᑦ. ᑕᐃᒃᑯᐊ 

ᖃᓪᓗᓈᓂ ᐃᑲᔪᖅᑕᐅᔭᕆᐊᖃᖅᐸᑦᑐᑦ 
ᖃᐅᔨᓴᕋᓱᑦᑕᕗᑦ ᖃᓄᒃᑲᓐᓂᖅ 
ᐃᑲᔪᕈᓐᓇᕐᒪᖔᑦᑎᒍ ᖃᓄᐃᑦᑐᓂᒃ 
ᓱᓇᒃᑯᑖᖅᑖᕐᓗᑕᓗ ᒫᓐᓇ ᐊᖏᕐᕋᖏᑕ 
ᖃᓂᒋᔭᖓᓂᒃ ᐃᑲᔪᖅᑕᐅᖔᖃᑦᑕᕈᓐᓇᕋᔭᕐᒪᖔᑕ. 
ᑖᒃᑯᐊ ᐱᔭᕇᖅᑕᐅᓯᒪᓕᖅᑲᑕ 
ᐊᑐᓕᖅᑎᑕᐅᕙᓪᓕᐊᒐᓱᓛᕐᒥᔪᐃᑦ ᐊᖏᕐᕋᒧᑦ 
ᐊᖏᕐᕋᒧᑦ ᖃᓂᔅᓴᓂᖅᓴᐅᑎᑕᐅᒐᓱᓪᓗᑎᒃ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ 
ᑭᖑᓪᓕᖅᐹᒥᒃ ᐃᓚᒋᐊᕈᑎ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᒃᑲᓂᖅᑲᕋ ᒥᓂᔅᑕ ᓇᓗᓇᐃᖅᑐᐃᒻᒪᑦ. 
ᑭᖑᓪᓕᖅᐹᕆᓗᒍ ᒥᓂᔅᑕ ᑕᐃᒪ ᐅᖃᖅᓯᒪᒻᒪᑦ 
ᐱᓕᕆᕕᖓᒎᖅ ᐱᓕᕆᕙᓪᓕᐊᒻᒪᑦ ᖃᐅᔨᒐᓱᑦᑐᑎᒃ 
ᖃᓄᖅ ᑕᒪᓐᓇ ᑐᔅᓯᕌᕆᔭᐅᖃᑦᑕᕐᒪᖔᖅ. 
ᑭᖑᓪᓕᖅᐹᕆᓗᒍᓕ ᐊᐱᖅᑯᑎᒐ. ᑕᐃᒪᓕ 
ᐋᓐᓂᐊᖅᑕᐃᓕᓕᕆᔨᒃᑯᑦ ᕿᒥᕐᕈᓂᕆᓯᒪᔭᖓᓂ 
ᖃᐅᔨᓯᒪᕚᑦ ᓇᓪᓕᐊᒃ ᓄᓇᕗᑦ ᐊᕕᑦᑐᖅᓯᒪᓂᖓ 
ᑐᔅᓯᕌᖃᓐᓂᖅᐹᖑᕙᑦ ᑕᖅᑐᓄᑦ ᓴᓗᒻᒪᓴᐃᔾᔪᑎᓂᒃ? 
ᑕᕝᕙ ᐊᐅᓐᓄᑦ ᓴᓗᒻᒪᓴᐃᔾᔪᑎᓂᒃ. ᖁᔭᓐᓇᒦᒃ. 
ᑕᕝᕙ ᑭᖑᓪᓕᖅᐹᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑕᕝᕙᓂ ᐱᓕᕆᕕᒻᒪ 
ᐃᓗᐊᓂ ᐄᖑᖃᑦᑕᐸᓪᓚᐃᔪᖅ ᑭᓯᐊᓂ 
ᐊᐱᕆᓚᐅᓐᖏᓐᓇᒪ ᓱᓕ ᓇᒥ 
ᑐᔅᓯᕌᖑᓂᖅᐹᖑᖃᑦᑕᕐᒪᖔᑕ ᐊᐅᓐᓄᑦ 
ᓴᓗᒻᒪᓴᐃᔾᔪᑏᑦ ᑕᖅᑐᓄᑦ. ᑕᒪᐅᖓ 
ᑎᑭᑎᒐᓱᑦᑕᕈᑦᑎᒍᑐᐃᓐᓇᖅ ᐅᖃᖅᓯᒪᑲᐃᓐᓇᕋᑦᑕ. 
ᑕᐃᒃᑯᐊ ᓄᓇᕗᒻᒥᐅᑕᐃᑦ ᐱᓕᕆᖃᑎᒋᒐᓱᑉᐸᑦᑕᕗᑦ 
ᑕᖅᑐᖏᑦ ᐊᐅᖏᑦ 
ᓴᓗᒻᒪᓴᖅᑕᐅᔭᖅᑐᕆᐊᖃᖃᑦᑕᖅᑐᐃᑦ ᖃᓪᓗᓈᓄᑦ. 
ᖃᐅᔨᒋᐊᕐᕕᒋᓯᒪᔭᕗᑦ ᐊᒻᒪ ᓘᑦᑖᖏᑦᑕᐅᖅ ᖃᓄᖅ 
ᓄᓇᕘᒥ ᓴᖅᑭᖅᑎᒍᓐᓇᕋᔭᕐᒪᖔᑎᒍᑦ 



ᐱᖓᑦᓯᖅ, ᓯᑎᐱᕆ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐊᑦᑎᐊᕉᓗᐊᓐᖏᑦᑐᖅ. ᑕᕝᕙ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ-ᐅᐊᓐᓇᖓᓄᑦ 
ᐊᒻᒪ ᑎᑭᕋᕐᔪᐊᒧᑦ, ᒥᔅᑕ ᒪᐃᓐ.  
 
ᐊᐱᖅᑯᑦ 1457 - 5(2): ᐃᓐᓇᕐᓄᑦ ᐃᓕᓴᕐᕖᑦ 

ᓄᓇᓕᓐᓂ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑏ. ᐊᐱᖅᑯᑎᒃᓴᖃᖅᑐᖓ 
ᓯᓚᑦᑐᖅᓴᕐᕕᓕᕆᔨᒃᑯᑦ ᒥᓂᔅᑕᖓᓄᑦ ᐱᔾᔪᑎᒋᑉᓗᒍ 
ᐅᓇ ᐅᓂᒃᑳᓕᐊᕆᔭᐅᓯᒪᔪᖅ 
ᓯᓚᑦᑐᖅᓴᕐᕕᑯᓐᓃᖔᖅᓯᒪᔪᖅ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᓯᓚᑦᑐᖅᓴᕐᕕᒃᑯᑦ 
ᓴᖅᑭᖅᓯᓚᐅᕐᖓᑕ ᐱᔭᕇᖅᑕᐅᓚᐅᖅᑎᓐᓇᒋᑦ 
ᐅᓂᒃᑳᖑᑲᐃᓐᓇᖅᑐᒥᒃ ᓄᓇᓕᓐᓂᑦ ᓄᕖᕝᕙ 2020-
ᖑᑎᓪᓗᒍ ᐊᒻᒪ ᐅᐱᕐᖔᖅ ᐃᔅᓯᕙᓂᖃᖅᑎᓪᓗᑕ 
ᐃᓱᒫᓘᑎᖃᕐᕕᒋᔪᒐᒃᑯ ᓄᓇᓕᓐᓂ ᐃᓐᓇᐃᑦ 
ᐃᓕᓴᕕᖓᑦ ᑕᕝᕙᓂ ᐱᖃᑕᐅᑎᑕᐅᓐᓂᓐᖏᒻᒪᑦ 
ᐅᓂᒃᑳᒥ ᐊᓯᖔᖓ ᐃᓪᓗ 
ᑕᕝᕙᓃᑎᑕᒥᓂᐅᖔᖅᑐᓂ.  
 
ᓯᕗᓪᓕᖅᐹᕐᓕ ᐊᐱᖅᑯᑎᕋ ᒥᓂᔅᑕᒧᑦ, 
ᓄᑖᕈᕆᐊᖅᑕᐅᒍᓐᓇᖅᑲᑦ ᐅᕝᕙᓘᓐᓃᑦ 
ᐃᓗᓪᓕᓱᖅᑕᐅᑲᓐᓂᕈᓐᓇᖅᑲᑦ? ᓯᓚᑦᑐᖅᓴᕐᕕᒃ 
ᓱᒋᐊᖅᓯᒪᓕᖅᑲᑦ ᐱᖃᑕᐅᑎᑦᑎᒐᓱᓪᓗᑎᑦ ᐊᕐᕕᐊᒻᒥ 
ᐅᓂᒃᑳᓕᐊᖑᔪᒥᒃ ᑖᒃᑯᓇᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᔨᐅᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, ᒥᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎ ᐊᐱᕆᒻᒪᑦ ᓯᕗᓪᓕᖅᐹᒥᒃ. 
ᑐᑭᓯᓯᒪᔭᒃᑯᓪᓕ ᓄᓇᓕᓐᓂ ᐃᓐᓇᕐᓂ 
ᖃᐅᔨᓴᕐᓂᕐᒧᑦ ᐅᓂᒃᑳᓕᐊᒥᓃᑦ 
ᐱᒍᒪᓂᖅᑕᓕᕕᔾᔪᐊᕌᓗᓐᓂᕐᖓᑕᒎᖅ ᑕᐃᒪᐃᑦᑐᓂᑦ. 
ᑐᑭᓯᑦᑎᐊᑲᓐᓂᕋᓱᑦᑕᕗᑦ 

ᖃᓄᖅ ᐊᑭᑐᔪᖅᑐᕈᑎᑖᕆᐊᖃᕐᒪᖔᑕ ᓄᓇᕗᓕᒫᒥ 
ᐃᓐᓇᐃᑦ ᐃᓕᓴᕕᖏᑦ ᓯᓚᑦᑐᖅᓴᕐᕕᖏᓪᓗ.  
 
ᐅᓪᓗᒥᒧᑦ ᐊᑭᑐᔪᓄᑦ ᐸᕐᓇᑦᑎᕗᑦ 
ᐊᕐᕕᐊᓕᐊᖅᑎᓯᒪᔭᕗᑦ ᐊᐅᔭᐅᓚᐅᖅᑐᖅ 
ᕿᒥᕐᕈᐊᕆᐊᖅᑐᖅᑐᓂ ᐃᓐᓇᕐᓄᑦ ᐃᓕᓴᕕᖓᓂᑦ. 
ᑕᐃᒫᓪᓗ ᒪᓕᒐᓕᐅᖅᑎ ᐅᖃᕋᑖᕐᖓᑦ ᑖᓐᓇ 
ᐅᓂᒃᑳᓕᐊᒥᓂᖅ ᐃᓘᓐᓇᖓᓂᒃ ᐊᕐᕕᐊᕐᒥ 
ᐅᓂᒃᑳᖃᖅᓯᒪᓐᖏᒻᒪᑦ 
ᓯᓚᑦᑐᖅᓴᕐᕕᓕᕆᔾᔪᑎᖏᓐᓂᑦ. ᐃᓗᐃᑦᑑᓂᖅᓴᐅᓗᒍ 
ᑖᓐᓇ ᐅᓂᒃᑳᖅ, ᐅᓂᒃᑳᑉ ᐃᓗᐊᓅᓛᖅᑕᕗᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑎ, ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓇ, ᒥᓂᔅᑕ. 
(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᐅᓯᕆᓚᐅᖅᑕᖓᑦ 
ᑕᐃᒪ ᑕᕝᕙᓂ ᐅᓂᒃᑳᑉ ᐃᓗᐊᓃᑦᑐᖅ ᒪᒃᐱᒐᖓᓂ 
3, ᑲᑐᔾᔨᓪᓗᓂ ᐅᓂᒃᑳᓕᐊᒥᓂᕐᒥ ᐆᒥᖓ 
ᓯᕗᓪᓕᑐᐃᓐᓇᐅᒻᒪᑦ ᐊᓪᓗᕆᐊᕐᓂᕆᔭᑦᑎᓐᓂᑦ. 
ᑕᐃᒪᓕ ᓇᓗᓇᐃᖅᓯᖁᓇᑦᑕᕋᓗᐊᖅᑯ 
ᓇᓗᓇᐃᖅᓯᓯᒪᒋᓪᓗᓂᓗ ᑭᖑᓪᓕᕐᒥᒃ 
ᑭᓱᓕᕆᒐᔭᕐᒪᖔᑕ. ᑐᑭᒧᐊᒍᑎᔅᓴᓕᐅᕐᓗᑎᒡᒎᖅ 
ᐱᖓᓱᓂᑦ ᓄᓇᕗᑦ ᐊᕕᑦᑐᖅᓯᒪᓂᖏᓐᓂ ᐃᓐᓇᐃᑦ 
ᐃᓕᓴᕕᖏᓐᓂᑦ ᐊᓯᓃᓂᕐᒥᒃ.  
 
ᑮᓇᐅᔭᓂᑦ ᐃᓕᐅᖅᑲᐃᓗᐊᖁᓇᖅᑑᒐᓗᐊᖅ 
ᐃᓐᓇᐃᑦ ᐃᓕᓴᕕᖏᓐᓄᑦ ᐊᕐᕕᐊᒧᓪᓗ 
ᐊᕐᕕᐊᒦᑦᑐᒧᓪᓗ. ᖃᖓᓕ ᓯᓚᑦᑐᖅᓴᕐᕕᒃ 
ᑭᖑᓪᓕᕐᒥᒃ ᐊᓪᓗᕆᐊᓛᖅᑳ ᑐᑭᒧᐊᒍᑎᔅᓴᓕᐅᕐᓗᑎᑦ 
ᐸᕐᓇᐅᑎᓕᐅᕐᓗᑎᑦ ᐅᕝᕙᓘᓐᓃᑦ ᑎᑎᕋᖅᑎᓪᓗᑎᑦ 
ᓇᓕᐊᒃ ᓄᓇᓕᓐᓂ ᐃᓐᓇᐃᑦ ᐃᓕᓴᕕᖓ 
ᐊᓯᓂᑦᑕᐅᒋᐊᖃᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 
ᐱᓕᕆᐊᖑᔪᖅ ᑲᔪᓰᓐᓇᐸᓪᓕᐊᔪᖅ ᐸᕐᓇᐅᑎᓂᑦ 
ᐊᑭᑐᔪᓂᑦ ᑲᒪᔨᐅᔪᒥᒃ. ᑐᓴᖅᑎᑕᐅᓯᒪᔪᖓ ᑖᒃᑯᐊ 
ᑎᒥᐅᔫᑉᐸᑕ ᐊᓯᖏᓪᓗᓐᓃᑦ ᑎᒥᐅᔪᑦ 
ᓇᒻᒥᓂᖃᖅᑑᑉᐸᑕ 

ᑕᒪᒃᑯᐊ ᑭᓐᖑᖅᑕᐅᔪᑦ ᐊᑭᑐᔫᑎᓄᑦ ᑐᕌᖓᔪᓄᑦ 
ᕿᒥᕐᕈᖦᖢᒋᑦ ᑲᑐᔾᔨᖃᑎᒌᔅᓯᒪᒻᒥᒐᑦᑕ ᒥᒧᐊᕆᐅᓪ 
ᓯᓚᑦᑐᖅᓴᕐᕕᔾᔪᐊᒃᑯᓐᓂ ᐅᑭᐅ ᖁᓕᓄᑦ 
ᐸᕐᓇᐅᑎᓕᐅᕈᑎᑦᓴᒧᑦ. ᑕᐃᑲᓂ ᑖᒃᑯᐊ 
ᐃᓗᓕᖐᓛᒃ ᓴᖅᑭᐸᓪᓕᐊᔪᒫᖅᐳᑦ. ᒫᓐᓇᓕ 
ᐱᓕᕆᐊᖑᔪᖅ ᑲᔪᓯᕙᓪᓕᐊᖏᓐᓇᖅᑐᖅ. 
ᓂᕆᐅᑦᓯᐊᖅᐳᖓ ᑕᑯᓛᕐᓂᓐᓂ ᖃᓄᑎᒋ 
ᐱᕙᓪᓕᐊᓯᒪᓕᕐᒪᖔᑕ ᖃᐅᔨᓴᕈᑎᐅᓯᒪᔪᑦ 
ᑭᓐᖑᖅᑕᐅᔪᓂᒃ ᐊᑭᑐᔫᑎᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 
ᑭᖑᓪᓕᖅᐹᕐᓗᒍ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ 
ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) 
ᐃᓕᑕᕆᒐᓗᐊᖅᑐᒍ ᐅᓪᓗᑭᑦᓴᓕᕐᒥᒐᑦᑕ 
ᒪᓕᒐᓕᐅᖅᑎᐅᔪᑎᒍᑦ ᑖᒃᑯᐊ ᓯᕗᓕᖅᑏᑦ 
ᐊᐱᖅᑯᑎᒐ ᑖᒃᑯᐊ ᐅᓂᒃᑳᓃᑦᑐᑦ 
ᐱᖃᓯᐅᑎᓯᒪᓐᖏᒻᒪᑕ ᐊᒥᓲᓂᖏᑕ ᐃᓄᐃᑦ. ᐃᒡᓘᑉ 
ᖃᓄᐃᓐᓂᖏᓐᓂᒃ ᐅᖃᖅᑑᒐᓗᐊᖅ ᑭᓯᐊᓂ ᖃᓄᖅ 
ᐊᖏᑎᒋᓂᖓᓂᒃ ᓄᓇᓕᐅᔪᖅ ᐃᓪᓘᑉ ᓇᔪᕋᔭᖅᑖ 
ᐅᖃᖅᓯᒪᓐᖏᒻᒪᑦ. ᒥᓂᔅᑕ ᐊᖏᕈᒪᕙ ᑕᒪᓐᓇ 
ᓴᖅᑭᓛᕈᒪᓗᓂᐅᒃ ᐃᖅᑲᓇᐃᔭᖅᑎᒥᓂᒃ 
ᐱᕕᖃᕐᓂᕐᒥᓂᒃ? ᑕᒪᓐᓇ ᐃᓱᒪᔅᓴᖅᓯᐅᖅᑖᖁᑉᓗᒍ 
ᐊᖏᓂᖓ ᐊᑐᓂ ᑐᓂᔭᐅᔪᑦ ᐃᓱᒪᒋᔭᐅᔪᑦ 
ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑭᓇᑐᐃᓐᓇᕐᖏᓛᖅ 
ᐃᓕᓐᓂᐊᖅᑐᓕᕆᓂᕐᒥᒃ ᐃᑉᐱᒋᒋᐊᖃᑦᑕᖅᑕᕗᑦ 
ᐊᒥᓲᑎᒋᓂᖏᑦ ᓄᓇᓕᓐᓃᑦᑐᑦ. ᑕᐃᒪᐃᒻᒪᑦ, ᑕᒪᓐᓇ 
ᐸᕐᓇᐅᑎᓄᑦ ᐱᖃᓯᐅᔾᔭᐅᓯᒪᒻᒪᑦ ᐊᕕᑦᑐᖅᓯᒪᔪᓂᑦ 
ᐃᓕᓴᕐᕕᓂᓪᓘᓐᓃᑦ ᓄᓇᓕᓐᓂ. 
ᐃᖅᑲᓇᐃᔭᖅᑎᖁᑎᓐᓄᑦ ᓴᖅᑭᓛᖅᐸᕋ ᑕᒪᓐᓇ 

ᐅᓂᒃᑳᒋᐊᓐᖓᐅᑎᑎᒍᑦ ᑲᔪᓯᕙᓪᓕᐊᖏᓐᓇᖅᑐᖅ 
ᐱᓕᕆᐊᖑᓂᖓᑦ. ᐊᒥᓲᑎᒋᓂᖏᑦ ᓄᓇᖃᖅᑐᑦ 
ᐃᓱᒪᒋᔭᐅᖃᓯᐅᔾᔨᖃᑦᑕᐅᖃᑦᑕᖁᑉᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐃᖅᑲᐃᑎᔪᒪᕙᔅᓯ 
ᐊᐱᖅᓱᕐᓂᐅᔪᖅ ᐃᓱᓕᑦᑎᒻᒪᑦ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐱᕕᖃᓚᐅ’ᓈᖅ. 
ᐱᖁᔭᖅ 39(7) ᒪᓕᑦᑐᒍ ᓅᑦᑎᒋᐊᖅᐳᖓ 
ᐊᖏᖅᑕᐅᕈᐊᖅᑐᖓᓗ ᒪᓕᒐᓕᐅᖅᑎᓗᑦᑖᓄᑦ 
ᐊᐱᖅᓱᕐᓂᔫᓪᓗᐊᒐᖅᐳᑦ ᐃᓚᒋᐊᖁᓪᓗᒍ 30 
ᒥᓂᔅᓯᒥᒃ. ᒪ’ᓇ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑕᐅᔪᒪᒻᒪᑦ 
ᑖᒻᓇ ᐊᐱᖅᓱᕐᓂᐅᔪᖅ ᐃᓚᒋᐊᖅᑕᐅᖁᑉᓗᒍ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᖅᑐᖅ.  
 
ᑲᔪᓯᓗᑕ ᐊᐃᑉᐹᓄᑦ ᐅᓪᓗᒥ ᑲᑎᒪᔾᔪᑎᔅᓴᓃᑦᑐᓄᑦ. 
7-ᒦᑦᑐᖅ. ᑎᑎᖅᑲᑎᒍᑦ ᐊᐱᖅᑯᑏᑦ. ᓈᓴᐅᑎᓕᒃ 8. 
ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. 
ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᖕᓄᑦ. 10. 
ᐊᑎᓕᐅᓯᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᑐᓪᓗ ᐅᓂᒃᑳᖏᑦ 
ᕿᒥᕐᕈᓇᑦᑕᐅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 
ᐊᕐᕕᐊᒧᑦ ᐊᒻᒪ ᑎᑭᕋᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ 
ᒪᐃᓐ.  
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 046 - 5(2): ᒪᓕᒐᒃᓴᖅ 

75, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐱᕐᔪᐊᖑᓐᖏᓐᓂᖅᓴᓄᑦ 
ᐃᖅᑲᖅᑐᐃᔾᔪᑕᐅᓂᖏᓐᓄᑦ 
ᐊᖅᑯᓵᕋᒋᔭᐅᓲᓄᑦ ᒪᓕᒐᖓ (ᒪᐃᓐ) 

 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ, 
ᐊᖏᖅᑕᐅᑲᓐᓂᕈᒪᓂᐊᕐᒥᒐᒪ ᐅᑯᓂᐊᖅᐳᖓ.  

ᐅᓂᒃᑳᕈᒪᕗᖓ ᒪᓕᒐᒃᓴᖅ 75, ᑖᒻᓇ ᐋᖅᑭᒋᐊᕈᑎ 
ᐱᕋᔭᖅᑐᓕᕆᓂᕐᒧᑦ ᐱᖁᔭᖅ ᕿᒥᕐᕈᔭᐅᓯᒪᒻᒪᑦ 
ᑲᑎᒪᔨᑐᐃᓐᓇᕐᓄᑦ. ᒪᓕᒐᒃᓴᕐᓗ ᑖᓐᓇ 
ᐃᓱᒪᔅᓴᖅᓯᐅᕈᑕᐅᒍᓐᓇᓕᖅᑐᖅ ᑲᑎᒪᔨᑐᐃᓐᓇᕐᓄᑦ.  
 
ᐅᖃᖅᑏ, ᐊᖏᖅᑕᐅᔪᒪᓪᓗᖓ ᑖᓐᓇ ᐱᖁᔭᖅ 
68(6) ᒪᓕᓪᓗᒍ ᑖᓐᓇ ᒪᓕᒐᒃᓴᖅ 75, 
ᑲᑎᒪᔨᕋᓛᓄᑦ ᑲᒪᒋᔭᐅᑕᐅᑎᒋᖁᑉᓗᒍ. ᖁᔭᓐᓇᒦᒃ, 
ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ 
ᐊᖏᖅᑕᐅᔪᒪᒻᒪᑦ ᑖᓐᓇ ᒪᓕᒐᒃᓴᖅ 75 
ᑲᑎᒪᑐᐃᓐᓇᓂᕐᒨᑲᐅᑎᑎᒋᖁᑉᓗᒍ. ᐋᒡᒑᖅᑐᖃᖅᐸ? 
ᐱᑕᖃᓐᖏᒻᒪᑦ. ᒪᓕᒐᒃᓴᖅ 75 ᑐᓂᔭᐅᓂᐊᓕᖅᐳᖅ 
ᑲᑎᒪᔨᑐᐃᓐᓇᕐᓄᑦ.  
 
>>ᐸᑦᑕᑐᖅᑐᑦ 
 
13. ᑎᑎᖅᑲᑦ ᓴᖅᑭᑕᐅᓂᖏᑦ. ᓄᓇᕗᑦ 
ᐱᕙᓪᓕᐊᔪᓕᕆᔨᒃᑯᓐᓂ ᑯᐊᐳᕇᓴᒃᑯᓐᓂ, ᒥᔅᑕ 
ᐊᕿᐊᕈᖅ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 420 - 5(2): ᓄᓇᕗᒥ 

ᐱᕙᓪᓕᐊᔪᓕᕆᔨᒃᑯᑦ 2019-2020 
ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᕕᐊᓱᑦᑎᐊᖅᐳᖓ ᑖᓐᓇ 
ᑭᐳᒨᕈᓐᓇᕋᒃᑯ ᓄᓇᕗᑦ ᐱᕙᓪᓕᐊᔪᓕᕆᔨᖏᑕ 
ᑯᐊᐳᕇᓴᖏᑦ 2019-20 ᐊᕐᕌᒍᓕᒫᑦᑕᖅᓯᐅᑎᖏᑦᑕ 
ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᕋᖅᓯᒪᔪᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 
ᓴᖅᑭᑕᐅᔪᖅ ᑎᑎᖅᑲᒃ 421 - 5(2): ᓄᓇᕗᒥ 

ᓘᑦᑖᑦ ᐊᖓᔪᖅᑳᖓᑕ 2020-21 ᐅᓂᒃᑳᖓ 
ᓄᕙᖕᓇᕐᔪᐊᖅ-19 ᒥᒃᓵᓄᑦ (ᑯᓱᒐᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 422 - 5(2): 2020-21 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᐅᑉ 
ᐊᐅᓚᑕᐅᓂᖓᓄᑦ (ᑯᓱᒐᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 423 - 5(2): 2020 

ᐅᖁᒪᐃᓐᓂᕐᓂᐊᕐᕕᓕᕆᓂᕐᒧᑦ ᒪᓕᒐᕐᒧᑦ 
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ (ᑯᓱᒐᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 424 - 5(2): ᓘᑦᑖᑦ 

ᐊᖓᔪᖅᑳᖓᑕ 2020-21 ᑐᑉᐹᑲ 
ᐊᐅᓚᑕᐅᓂᖓᓄᑦ ᐊᒻᒪᓗ 
ᓱᐴᖅᑐᕐᕕᐅᒋᐊᖃᓐᖏᑦᑐᑦ ᐃᓂᖏᓐᓄᑦ 
ᒪᓕᒐᕐᒧᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 
(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓯᑕᒪᓂᒃ ᓴᖅᑭᑦᓯᔪᒪᕗᖓ. 
(ᑐᓵᔨᑎᒍᓕᖅᑐᖅ) ᐋᓐᓂᐊᖅᑐᓕᕆᔨᒻᒪᕆᔨᐅᑉ 
ᓄᓇᕗᒻᒥ 2020-21 ᐅᓂᒃᑳᖏᑦ ᓄᕙᔾᔪᐊᕐᓇᖅ 19, 
2020-21 ᐊᕐᕌᒍᑕᒫᖅᓯᐅᑏᑦ ᐊᐅᓚᓂᖏᓐᓄᑦ 
ᐋᓐᓂᐊᖅᑐᓕᕆᓂᐅᔫᑉ, 2020 
ᐋᓐᓂᐊᖅᑐᓕᕆᓂᕐᒧᑦ ᐅᓂᒃᑳᖅ ᐊᕐᕌᒍᑕᒫᖅᓯᐅᑦ 
ᐊᒻᒪ ᐋᓐᓂᐊᖅᑐᓕᕆᔨᒻᒪᕆᐅᑉ 2021 
ᑕᕝᕚᑲᓕᕆᓂᕐᒧᑦ ᓱᐳᖅᑐᕐᕕᐅᒋᐊᖃᓐᖏᑦᑐᓄᑦ 
ᐱᖁᔭᖅ ᐅᓂᒃᑳᖏᑦ ᐊᕐᕌᒍᑕᒫᖅᓯᐅᑎᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᕋᖅᓯᒪᔪᑦ. 

ᓴᖅᑭᑕᐅᔪᖅ ᑎᑎᖅᑲᒃ 425 - 5(2): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᒃᓯᒪᓐᖏᓐᓂᖏᓐᓄᑦ 
ᒪᓕᒐᓕᐅᕐᕕᐅᑉ ᑲᑎᒪᓂᖏᓐᓂᒃ ᐊᒻᒪᓗ 
ᑲᑎᒪᔨᕋᓛᑦ ᒪᓕᒐᓕᐅᖅᑎᓕᒫᓪᓗ 
ᑲᑎᒪᓂᖏᓐᓂᒃ ᔮᓄᐊᕆ 1, 2021-ᒥᒃ ᒫᑦᓯ 
31, 2021-ᒧᑦ (ᐅᖃᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 426 - 5(2): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᒃᓯᒪᓐᖏᓐᓂᖏᓐᓄᑦ 
ᒪᓕᒐᓕᐅᕐᕕᐅᑉ ᑲᑎᒪᓂᖏᓐᓂᒃ ᐊᒻᒪᓗ 
ᑲᑎᒪᔨᕋᓛᑦ ᒪᓕᒐᓕᐅᖅᑎᓕᒫᓪᓗ 
ᑲᑎᒪᓂᖏᓐᓂᒃ ᐊᐃᐳᕈᓪ 1, 2021-ᒥᒃ ᔫᓂ 
30, 2021-ᒧᑦ (ᐅᖃᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 427 - 5(2): ᐅᓂᒃᑳᖅ 

ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓄᑦ, 
ᑮᓇᐅᔭᖅᑖᒃᑲᓐᓂᖃᑦᑕᕐᓂᖏᓐᓄᑦ, 
ᐃᑲᔫᑎᖏᓐᓄᑦ, ᐊᒻᒪ 
ᑮᓇᐅᔭᖅᑐᕈᑎᕕᓂᖏᓐᓄᑦ ᓄᓇᕗᑦ 
ᒪᓕᒐᓕᐅᕐᕕᐊᓂ (ᐅᖃᖅᑎ) 

 
ᐱᖓᓱᓂᑦᑕᐅᖅ ᓴᖅᑭᖅᓯᔪᒪᔪᖓ ᑎᑎᕋᖅᓯᒪᔪᓂᒃ.  
ᓯᕗᓪᓕᖅᐹᖅ, ᐅᐸᑦᓯᒪᓐᖏᑦᑐᑦ ᑲᑎᒪᕕᒻᒧᑦ 
ᑲᑎᒪᔨᕋᓂᓪᓗ ᔮᓐᓄᐊᕆᒥᓂᑦ 2021-ᒥ ᒫᑦᓯ 31, 
2021-ᒧᑦ ᑎᑭᑦᑐᒍ.  
 
ᐊᐃᑉᐹ, ᑎᑎᖅᑲᖅ ᐅᓂᒃᑳᑦ ᐅᐸᑉᐸᓚᐅᓐᖏᑦᑐᑦ 
ᑲᑎᒪᔩᑦ ᐃᑦᓯᕙᑎᓪᓗᒋᑦ ᑲᑎᒪᔩᑦ ᑲᑎᒪᔨᕋᓛᖏᓐᓂ 
ᐄᐳᕈᓪ 1, 2021 ᐱᒋᐊᖅᖢᒍ, ᔫᓐ 30, 2021 
ᐃᓱᓕᑦᑐᒍ.  
 
ᐱᖓᔪᐊᑦ ᐅᓂᒃᑳᑦ ᐊᑭᓕᖅᑕᐅᕙᓐᓂᖏᑦ 
ᐃᑲᔫᑎᓂᓪᓗ ᖃᓄᑐᐃᓐᓇᕐᓗ ᐊᑭᓕᕆᐊᓕᓐᓂᒃ 
ᒪᓕᒐᓕᐅᖅᑎᐅᖃᑕᐅᔪᓂᑦ ᓄᓇᕗᒻᒥ. ᖁᔭᓐᓇᒦᒃ.  
 
ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. 14. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕐᓂᐊᓂᕐᒧᑦ. 15. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕐᓂᐊᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 16. 
ᐱᒋᐊᖅᑎᑦᓯᔾᔪᑏᑦ, ᐱᖁᔨᕗᖔᕈᑏᑦ. 17. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 
ᑲᑎᒪᑐᐃᓐᓇᕐᓂᖅ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 
ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᒪᓕᒐᒃᓴᖅ 75 ᐊᒻᒪ 55, ᒥᔅᑕ ᐋᖁᐊᖅ 
ᐃᒃᓯᕙᐅᑕᐅᓂᐊᕐᓗᓂ.  
 
ᐱᒋᐊᓚᐅᓐᖏᓂᑦᑎᓐᓂ 20 ᒥᓂᔅᓯᒥᒃ 
ᓄᖅᑲᖓᑲᐃᓐᓇᓂᐊᖅᑐᒍᑦ.  
 
ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:26-ᒥ 
ᐊᒻᒪᓗ ᑲᑎᒪᔨᑐᐃᓐᓇᐃᑦ ᐱᒋᐊᖅᑐᑦ 16:00-
ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 
ᑐᓐᖓᓱᒋᔅᓯ ᑲᑎᒪᑐᐃᓐᓇᓂᕐᒧᑦ ᓈᓚᑦᑐᑦ ᑏᕖᒃᑯᑦ. 
ᑲᑎᒪᓂᖅ ᐱᒋᐊᖅᑎᑕᐅᖁᑉᓗᒍ, ᑲᔪᓯᒋᐊᖁᑉᓗᒍ. 
ᓈᒻᒪᒃᑑᖅ? ᑐᓴᖅᐸᕐᒪ? ᑲᑎᒪᔨᑐᐃᓐᓇᐃᑦ, ᐅᑯᐊ 
ᑲᑎᒪᐅᑎᒋᓂᐊᖅᑕᕗᑦ: ᒪᓕᒐᒃᓴᖅ 55 ᐊᒻᒪ 75. 
ᖃᓄᐃᑦᑐᒪᕙᑦ ᑲᑎᒪᔩᑦ? ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᐃᒃᓯᕙᐅᑖᖅ, ᑲᔪᓯᔪᒪᓪᓗᑕ ᑖᓐᓇ 
ᐃᒻᒥᒎᖅᑐᒃᑯᑦ ᐃᕐᕋᕕᖏᑦ ᕿᒥᕐᕈᐊᕈᒪᔭᕗᑦ 
ᓇᐃᓴᐅᑎᖃᖅᑐᖅ ᒪᓕᒐᖅ 55. ᐊᒻᒪ ᑭᖑᓂᐊᒍᑦ 
ᐃᒻᒥᒎᖅᑐᒃᑯᑦᑕᐅᖅ ᐃᕐᕋᕕᖏᑦ ᕿᒥᕐᕈᐊᕈᒪᓪᓗᑎᒍ 
ᓇᐃᓴᐅᑎᖃᖅᑐᖅ ᒪᓕᒐᖅ 75. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐱᖁᑏᑦ ᖃᐅᓴᖅᑕᐅᓂᖏᓐᓄᑦ 
ᑖᒃᓰᔭᖅᑕᐅᓂᖏᓐᓄᓪᓗ ᒪᓕᒐᖓ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑲᔪᓯᓂᐊᓕᖅᐳᒍᑦ ᕿᒥᕐᕈᓂᐊᕐᓗᑎᒍ 55 ᒪᓕᒐᒃᓴᖅ. 
ᒥᔅ ᐃᖃᓪᓗᐊᖅ, ᐊᐱᕆᔪᒪᓪᓗᒍ 
ᐃᖅᑲᓇᐃᔭᖅᑎᖁᑎᖃᕐᓂᐊᖅᐲᑦ 
ᓵᖕᓃᖃᑎᒋᔪᒪᔭᕐᓂᒃ? ᒥᔅ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐄᒃᓯᕙᐅᑖᖅ. ᐄ, ᑕᐃᒪᐃᑦᑐᒪᕗᖓ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐹᑦ 
ᑲᑎᒪᔩ ᑖᒃᑯᐊ ᐱᓕᕆᔨᖏᑦ ᑕᒫᓃᖁᑉᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐃᖃᓪᓗᐊᖅ, ᑭᒃᑰᓂᖏᓐᓂᒃ ᐅᖃᑲᐃᓐᓇᒃᑭᑦ 
ᐱᓕᕆᔨᑎᑦ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᓄᑦ ᐅᖃᕈᒪᓪᓗᒍ 
ᑕᓕᖅᐱᓐᓃᑦᑐᖅ ᑲᐃᕈ ᓰᓕ. ᑖᓐᓇ ᓄᓇᓕᖕᓂ 
ᒐᕙᒪᓕᕆᓂᕐᒧᓪᓗ ᑐᖏᓕᕆᔭᕋ ᐊᒻᒪ ᓴᐅᒥᓐᓃᑦᑐᖅ 
ᒥᔅᑐ ᑖᒫᔅ ᐋᓪᕗᐊᔅ, ᑖᒻᓇ ᒪᓕᒐᓕᕆᕝᕕᖕᒥ 
ᒪᓕᒐᓕᕆᔨᕗᑦ. ᖁᔭᓐᓇᒦᒃ, ᐄᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᒃᓴᖅ 
ᐅᖃᐅᓯᖃᓚᐅᕋᑉᑕ ᐅᖃᐅᓯᒃᓴᑐᐃᓐᓇᕐᓂᒃ. 
ᒪᑐᐃᕈᑎᐅᔪᒧᑦ ᓱᓕ ᐅᖃᐅᓯᒃᓴᖃᖅᑐᖃᒃᑲᓐᓂᖅᐹ? 
ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᓂᔅᑐ ᐱᓕᕆᔨᑎᑦ ᐅᑎᒃᑲᓐᓂᕋᑦᓯ. 
ᑐᓐᖓᓱᒋᑦᓯ ᐃᒡᓗᒧᑦ.  
 
ᐃᒃᓯᕙᐅᑖᖅ, ᖁᕕᐊᓱᒃᐳᖓ ᒫᓐᓇ 
ᐅᖃᐅᓯᒃᓴᖃᑲᐃᓐᓇᕆᐊᒃᓴᖅ, 
ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᑎᓪᓗᑕ ᒪᓕᒐᒃᓴᖅ 55-
ᒥᒃ. ᓄᓇᕗᑦ ᒐᕙᒪᒃᑯᑦ ᓴᖅᑭᑕᖓᓂᒃ 
ᑖᒃᓰᔭᓕᕆᓂᕐᒧᑦ ᐃᓄᐃᑦ ᓄᓇᖁᑎᖏᓐᓂᒃ, 
ᓄᓇᑖᕈᑎᒥᒃ 22 ᒪᓕᒃᖢᒍ, ᓄᓇᕗᑦᒥ ᒪᓕᒐᖅ.  
 
ᐅᖃᖅᑏ, ᐃᓚᖓᑦ 22 ᑕᕝᕙᓐᖓᑦ ᓄᓇᕗᒻᒥ 
ᒪᓕᒐᖅ ᑖᓐᓇ ᐅᖃᒻᓯᒪᖕᒪᑦ, “...ᐃᓄᐃᑦ 
ᓄᓇᖁᑎᖏᑦ ᐊᒻᒪᓗ ᓄᓇᓖᑦ ᐋᖅᑭᒋᐊᕈᑎᓂᒃ 
ᐱᑕᖃᕐᓂᖅᐸᑦ ᑖᒃᓰᔭᖅᑕᐅᕙᖕᓂᐊᖅᐳᑦ 
ᒪᓕᒃᑕᐅᒐᔪᒃᑐᑦ ᒪᓕᒐᐃᑦ ᒪᓕᒃᖢᒋᑦ.” 
 

ᓱᓕᓗ, ᐃᒃᓯᕙᐅᑖᖅ, ᒥᓂᔅᑕᐅᔪᖅ ᒐᕙᒪᒃᑯᓪᓗ 
ᐅᖃᐃᓐᓇᕐᒪᑕ, ᑕᒪᑯᐊ ᒪᓕᒐᐅᒡᒍᔪᑐᑦ ᑕᒪᕐᒥᓂᒫᖅ 
ᐊᔾᔨᒌᒥᒃ ᑖᒃᓰᔭᖅᑎᑕᐅᓲᖑᖕᒪᑕ 
ᐃᓚᐃᓐᓈᖅᓱᖏᑦᑐᑎᒃ. 
 
ᒪᓕᒐᓕᐅᖅᑎᐅᑉᓗᓂ ᓂᕈᐊᖅᑕᐅᓯᒪᓪᓗᓂ, 
ᖁᕕᐊᓱᒃᓯᒪᕗᖓ ᐃᑲᔪᕆᐊᒃᓴᖅ ᒪᓕᒐᓕᕆᓂᕐᒥᒃ 
ᐅᑭᐅᑦ ᓯᑕᒪᓄᑦ. ᐅᐱᒋᓪᓗᒍᓗ 
ᐃᓱᒪᒃᓴᖅᓯᐅᑦᑎᐊᖃᑦᑕᖅᓯᒪᓂᕗᑦ ᒪᓕᒐᒃᓴᓂᒃ 
ᓵᒧᐊᖅᑕᐅᕙᒃᑐᓂᒃ ᐃᒡᓗᒥ. 
 
ᐃᒃᓯᕙᐅᑖᖅ, ᐅᐱᒍᓱᖕᓂᓐᓂᒃ ᐃᓕᖕᓂᒃ 
ᐅᖃᕈᒪᕗᖓ, ᐱᓕᕆᖃᑎᖕᓂᓪᓗ, 
ᐱᓕᕆᓂᕆᓚᐅᖅᑕᑦᑎᒍᑦ ᑏᕖᒃᑯᑦ ᒪᓕᒐᒃᓴᖅ 55 
ᐱᓪᓗᒍ. ᐅᒃᐱᕆᔭᕋ ᐱᕕᖃᖅᑎᑦᑎᐊᓚᐅᕐᓂᑦᑎᓐᓂᒃ 
ᑭᒃᑯᑐᐃᓐᓇᕐᓂᒃ, ᐅᖃᕈᓐᓇᖁᑉᓗᒋᑦ 
ᐃᓱᒪᒋᔭᖏᓐᓂᒃ ᐋᖅᑭᒋᐊᖅᑕᐅᖁᔭᐅᔪᓂᒃ 
ᐱᖁᑎᓄᑦ ᕿᒥᕐᕈᔭᐅᑎᓪᓗᒋᑦ, ᑖᒃᓰᔭᓕᕆᓂᕐᒧᓪᓗ 
ᒪᓕᒐᖅ. 
 
ᐅᖃᕆᐊᓪᓚᒍᒪᕗᖓ, ᓇᓗᓇᐃᕐᓗᖓ ᑎᒥᐅᔫᑉ 
ᐅᖃᖃᑎᒋᔭᐅᔭᕆᐊᖃᕐᓂᖓᑦ, ᐃᒫᒃ 
ᓴᓐᖏᓂᖃᕈᑎᐅᔾᔭᖏᒻᒪᑦ ᑖᑉᑯᓇᓐᖓᑦ, 
ᒪᓕᒐᐅᒐᔪᒃᑐᓂᒃ ᑲᔪᓯᑎᑕᐅᓯᒪᔪᑦ 
ᓂᕈᐊᖅᑕᐅᓯᒪᔪᓄᑦ ᒐᕙᒪᓄᑦ. 
 
ᐃᒃᓯᕙᐅᑖᖅ, ᐊᐃᑦᑖᕈᓱᓚᐅᖅᐳᖓ ᑐᓴᕈᑎᒥᒃ 
ᐃᑉᐸᒃᓴᖅ ᑖᑉᑯᓇᖓᑦ ᕿᑭᖅᑕᓂᒃᑯᓐᓂᒃ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᕕᖃᑦᑎᐊᓚᐅᕐᒪᑕ, 
ᐅᐸᒍᓐᓇᑦᑎᐊᓚᐅᖅᑑᒐᓗᐊᑦ ᑏᕖᒃᑯᑦ 
ᓈᓚᖕᓂᖃᖅᑎᓪᓗᑕ. ᑕᐃᒪᐃᒍᒪᓚᐅᓐᖏᑦᑐᑦ. 
ᐅᖃᖅᑕᖏᓐᓂᒃ ᑐᓴᕈᑎᖏᓐᓂᒃ ᐅᖃᕐᒪᑕ, ᑖᓐᓇ 
ᒪᓕᒐᒃᓴᒎᖅ ᓈᒻᒪᖏᑦᑐᒥᒃ ᑕᒻᒪᖅᑐᒥᒃ 
ᑐᑭᓯᓐᓂᕐᓗᕈᑕᐅᖕᒪᑦ ᓄᓇᕗᑦ ᐊᖏᕈᑎᒥᒃ. 
ᐆᒃᑑᑎᒃᓴᐅᕗᕉᖅ, ᐃᒫᒃ ᐊᕗᓐᖓᐅᔾᔨᓗᐊᕐᓂᖏᓐᓂᒃ 
ᒪᓕᒐᖅᑎᒍᑦ ᐅᕙᒍᑦ. 
 
ᐃᒃᓯᕙᐅᑖᖅ, ᐱᕕᖃᑦᑎᐊᕋᓱᓚᐅᕋᒪ, 
ᓈᓚᑦᑎᐊᖅᖢᒋᑦ ᐅᖃᖅᑕᐅᕙᒃᑐᑦ ᒥᓂᔅᑕᐅᔪᒧᑦ, 
ᐅᖃᖅᑎᐅᔪᓄᐃᓛᒃ. 

ᐃᒃᐱᒋᑦᑎᐊᓚᐅᖅᑕᒃᑲᓗ ᑎᑎᕋᖅᓯᒪᔪᑦ 
ᐅᖃᐅᓯᐅᔪᐃᑦ. ᑐᑭᓯᔭᐅᓂᖏᑦ ᒪᓕᒐᑎᒍᑦ 
ᐊᐃᕙᒍᑎᐅᔪᑦ ᑐᓐᖓᕕᒃᑯᓐᓄᑦ ᒪᓕᒐᓕᕆᔨᖏᓐᓄᑦ. 
ᑕᐃᒪᐃᑦᑐᑐᐃᓐᓇᐅᔪᖅ ᐊᑭᕋᖅᑐᕈᑎᑐᐃᓐᓇᐅᔪᖅ. 
ᑐᓐᖓᕕᒃᑯᑦ ᐅᖃᕋᓗᐊᖅᑎᓪᓗᒋᑦ ᖃᓄᑭᐊᖅ 
ᒪᓕᒐᑎᒍᒡᒎᖅ ᒪᓕᖏᒻᒪᑦ. ᓱᓕᓗᓂᐅᔾᔭᖏᒻᒪᑦ. 
ᓈᒻᒪᒃᓵᓂᒃᐳᖓ ᑖᓐᓇ ᒪᓕᒐᒃᓴᖅ 
ᑐᓐᖓᕕᖃᑦᑎᐊᕐᒪᑦ, ᐅᒃᐱᕆᓪᓗᒍᓗ 
ᐱᐅᓂᖅᓴᐅᖕᒪᑦ ᑕᒪᐃᓐᓄᑦ ᓯᕗᒧᐊᕈᑎᒋᓗᒍ. 
 
ᐃᒃᓯᕙᐅᑖᖅ, ᐅᕙᖓ ᐃᓚᒋᔭᐅᖃᑕᐅᖕᒥᒐᒪ 
ᑕᐃᒪᐃᒻᒪᑦ ᑕᕝᕙᓃᑦᑐᑦ. ᐱᓕᕆᐊᕆᔭᕋ 
ᐅᑉᐱᓇᑦᑎᐊᕋᓱᒃᓱᖓ ᑭᒡᒐᖅᑐᖅᖢᒋᑦ 
ᓂᕈᐊᖅᑎᖁᑎᒃᑲ, ᓄᓇᕘᓪᓗ. ᐅᖃᕈᑎᒋᓐᖏᑕᒃᑲ 
ᑭᒃᑯᓕᒫᑦ ᑕᕝᕙᓃᑦᑐᑦ, ᑭᓯᐊᓂ ᐊᒥᓱᑎᒍᑦ 
ᓈᒻᒪᒃᓴᕈᓐᓃᕋᑦᑕ ᐊᑭᕋᖅᑐᑐᐃᓐᓇᖅᑐᓂᒃ 
ᑎᒥᐅᔪᓂᒃ, ᐊᖏᖅᑕᐅᓐᖏᓐᓂᕌᖓᑕ ᐃᓱᒪᒋᔭᖏᑦ 
ᐅᕝᕙᓘᓐᓃᑦ ᐃᒫᑦᑎᐊᑯᓗᒃ ᐊᖑᒪᔭᐅᖏᑦᑕᕌᖓᑕ.  
 
ᒪᓕᒐᓕᐅᖅᑎᐅᓪᓗᓂ ᒪᓕᒐᓕᐅᕐᕕᖕᒥ, ᐃᓕᑕᕆᓗᒍ 
ᓈᒻᒪᒃᑐᒥᒃ ᑮᓇᐅᔭᓕᐅᕆᐊᖃᕐᓂᑦᑎᓐᓂᒃ 
ᐱᖁᑎᐅᔪᓂᒃ ᐊᓯᖏᓐᓂᓪᓗ  ᐱᔨᑦᑎᕋᐅᑎᐅᔪᓄᑦ 
ᓄᓇᓕᖕᓂ 25-ᖑᔪᓄᑦ ᐊᒻᒪ 40,000-ᖑᔪᓂᒃ 
ᓄᓇᖃᖅᑑᔪᓂᒃ ᓄᓇᕗᒻᒥ. ᑕᐃᒪᐃᒃᑲᓗᐊᕈᓂ 
ᑐᑭᓯᒐᓗᐊᖅᐸᕋ ᓱᖕᒪᑦ ᐊᑭᕋᖅᑐᕐᒪᖔᑕ ᐃᓄᐃᑦ 
ᑎᒥᖁᑎᒌᑦ. ᓱᓕ ᐊᑕᐅᓯᕐᒥᒃ ᐱᔾᔪᑎᖃᓗᐊᕐᒪᑕ: 
ᑕᒪᓐᓇ, ᑖᓐᓇ ᐊᑭᓖᓐᓂᖏᒃᑯᑎᒃ ᐅᔭᕋᓐᓂᐊᕐᕖᑦ 
ᑖᒃᓰᔭᕆᐊᖃᕐᓂᖏᓐᓄᑦ, ᑖᒃᑯᐊ ᐃᓄᐃᑦ 
ᑎᒥᖁᑎᖏᑦ ᑎᒍᒥᐊᓕᕋᔭᕐᒪᔾᔪᒃ ᐊᑭᓕᒃᓴᖅ. 
 
ᐃᒃᓯᕙᐅᑖᖅ, ᓂᕈᐊᖅᑎᐅᓪᓗᓂ ᐃᓄᖁᑎᒋᔭᐅᓪᓗᓂ 
ᓱᓕᔪᖅᓴᖅᐳᖓ ᐃᓄᐃᑦ ᑎᒥᖁᑎᖏᑦ 
ᐱᔪᓐᓇᑦᑎᐊᕐᒪᑕ.  
ᐊᖏᕈᑎᒋᔭᖓᑦ ᐅᔭᕆᐊᓐᓂᐊᕐᕕᖕᓂ 
ᐊᑐᖅᑐᐊᖅᑎᑦᑎᓂᖓᑦ, ᑎᑎᕋᖅᓯᒪᔪᓐᓇᕐᒪᑦ. 
ᐅᓗᕆᐊᓇᕈᓐᓇᖅᑐᑦ ᐅᕝᕙᓗ 
ᓂᖏᖅᑕᕈᑕᐅᔪᓐᓇᖅᑐᑦ ᓴᖅᑭᑦᑐᓐᓇᕐᓂᖏᓐᓄᑦ. 
 

ᑭᖑᓪᓕᖅᐹᒥᒃ, ᐃᒃᓯᕙᐅᑖᖅ. ᐅᖃᕈᒪᖕᒥᔪᖓ, 
ᐊᑕᐅᓯᐅᖏᑦᑐᑦ ᐅᔭᕋᕐᓂᐊᕐᕖᑦ ᐊᐅᓚᔪᑦ ᓄᓇᕗᒻᒥ, 
ᐃᓄᐃᑦ ᓄᓇᖁᑎᖏᓐᓂᒃ ᐅᔭᕋᖕᓂᐊᖅᐸᒃᑐᑦ 
ᐊᒻᒪᓗ ᐊᑭᓖᖃᑦᑕᖅᓯᒪᔪᑐᖃᐅᓕᖅᖢᑎᒃ 
ᐊᑭᓕᕆᐊᓕᒥᓂᒃ, ᓄᓇᒧᑦ ᐊᑭᓖᖃᑦᑕᖅᓯᒪᓪᓗᑎᒃ 
ᑕᒪᐃᓐᓂᐸᓗᒃ. ᐊᑕᐅᓯᖅ ᑕᐃᒪ 
ᐊᑭᓖᓯᒪᓐᖏᑦᑐᑐᐊᖑᓪᓗᓂ ᑲᒻᐸᓂᐅᔪᖅ. 
ᑭᒃᑯᓕᒫᓄᑦ ᑐᓴᖅᑎᑦᑎᒃᑲᐃᓚᐅᖅᓯᒪᔪᑦ 
ᓈᓚᖕᓂᖃᖅᑎᓪᓗᑕ ᖁᕕᐊᓱᑐᐃᓐᓇᖅᑑᒐᓗᐊᒡᒎᖅ 
ᐊᑭᓖᒐᔭᕈᑎᒃ ᐊᑭᓕᕆᐊᓕᖕᒥᓂᒃ 
ᓈᒻᒪᓐᓇᕆᔭᐅᓕᖅᐸᑦ. 
 
ᑭᖑᓪᓕᖅᐹᕆᓗᒍ ᓄᖅᑲᐅᓯᕐᓗᖓᖃᐃ, ᐅᒃᐱᕆᒐᑉᑯ 
ᑖᓐᓇ ᒪᓕᒐᒃᓴᖅ ᐱᔾᔪᑎᖃᑦᑎᐊᕐᒪᑦ ᑕᑯᔪᒪᔭᖏᓐᓂᒃ 
ᓄᓇᕗᒻᒥᐅᑦ. ᐃᑲᔪᖅᑐᖅᑎᐊᖅᐸᕋ ᖃᓄᖅ 
ᐱᑎᒋᓂᖓ, ᑕᒪᐃᓐᓂᐸᓗᖕᓂᖓᐃᓛᒃ ᒪᓕᒐᒃᓴᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᑦ. 
ᒥᔅᑐ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. 
ᐅᖃᕆᐊᕕᐊᓪᓛᓚᒍᐊᓚᐅᖅᐸᕋ ᑖᒻᓇ ᖃᒪᓂᑦᑐᐊᕐᒥ 
ᐊᒡᓃᒎ ᐄᒍ ᐊᑉᖁᑎᖁᑖᑦ. ᖃᒪᓂᑦᑑᑉ ᓯᓚᑖᓂ. 
ᐊᒡᓃᒎ ᐄᒍ ᑎᑎᕋᓚᐅᕐᒪᑕ, ᑖᒻᓇ ᐊᑉᖁᑦ 
ᑭᒪᒍᒪᑉᓗᒍ ᓯᕗᓂᒃᓴᒧᑦ ᐊᑐᒐᒃᓴᐅᔪᒫᕐᒪᑦ 
ᖃᒪᓂᑦᑐᐊᕐᒥᐅᑕᓄᑦ. ᐊᖏᖃᑎᒋᕙᕋ ᑖᒻᓇ 
ᐃᑲᔪᕐᓗᐊᑐᑦᑑᖕᒪᑦ, ᐊᑐᕐᓗᐊᖅᑐ’ᑑᓇᔭᕐᒪᑦ ᐅᑉᓗᒥ 
ᐊᒡᓛᑦ ᐊᑐᕐᓗᐊᒃᑐᑐᐊᖅ ᑕᐃᒻᓇ ᐊᑉᖁᑦ. 
 
ᑕᐃ’ᓇ ᐊᑉᖁᑦ ᐊᑐᒐᐅᒑᖓᑦ, ᓄᓇᕕᓂᕐᒧᑦ 
ᑎᑭᓐᓇᖅᑐᖅ. ᐃᒻᒪᖄ ᐊᓪᕌᒍᓂᒃ 60-ᓂᒃ 70-
ᓂᒡᓘᓐᓃᑦ ᖄᖏᖅᓯᒪᓕᖅᑐᑦ ᐊᑐᒐᒃᓴᖅ 
ᑎᑭᓐᓇᓐᖏᓚᐅᖅᑐᑦ. ᐃᓐᓇᐅᓕᖅᑐᓂᒃ ᐊᒡᓛᑦ 
ᐱᕈᓴᕐᕕᒥᓂᕐᒥᓄᑦ ᓄᓇ 
ᐅᕐᓂᒃᑲᓐᓂᖅᑑᓪᓗᐊᕋᔭᕐᒥᖕᒪᑦᑐᑦ. 
ᑕᑯᑎᑦᓯᔫᓪᓗᐊᕐᒫᖅᖢᑎᒃ ᐃᒻᕐᖑᑕᒥᖕᓄᑦ, 
ᐃᓗᓕᕐᒥᓄᓪᓗ ᓇᓂ ᐃᖃᓚᓪᓕᐊᖅᐸᓚᐅᕐᒪᖔᑕ 
ᐃᖃᓪᓕᐊᑦᓯᐊᖅᑑᓪᓗᕋᔭᕐᒪᖔᑕ. ᐊᒻᒪ 
ᑕᑯᓯᑎᑦᓯᔫᓪᓗᐊᕋᔭᕐᒪᑕ ᓇᓕᐊᒃ ᓇᓂᓵᖅ 
ᐅᓗᕆᐊᓇᕐᒪᖔᑕ ᐅᐱᕐᖓᒃᓵᖑᓕᕌᖓᑦ 
ᐊᑐᒐᒃᓴᐅᖏ’ᑐᑦ. 
 
ᐊᒻᒪ ᑕᐃᒻᓇ ᐊᑉᖁᑦ, ᐅᑭᐅᒃᑯᑦ ᐊᒡᓛᑦ 
ᐊᑐᕐᓗᐊᖅᑐᑦᑐᐊᖅ, ᐃᑲᔪᖅᑑᓪᓗᐊᕐᒪᑦ ᓇᐅᒃᑯᑦ 
ᐃᖏᓪᕋᕆᐊᖃᔭᕐᒪᖔᑉᑕ. ᓇᖕᒥᓂᖅ ᐊᑉᓛᑦ ᑖᒻᓇ 
ᑎᐊ’ᓇᐃᑦᑐᒃᑰᓚᐅᖅᓯᒪᔪᖓ, ᐅᑭᐅᒃᑯᑦ 

ᑐᒃᑐᓯᐅᓗᒃᑎᓪᓗᖓ 
ᖁᑭᐊᕐᓇᖅᓯᓕᐊᖅᑐᑦᑑᓕᓚᐅᕐᒪᑦ, 
ᐃᖏᓪᕋᑦᓯᐊᖏᓚᐅᕐᓂᕋᒪ ᑕᒻᒫᔭᖅᖢᖓ 
ᐊᐅᓪᓛᓕᓚᐅᕋᓗᐊᕐᓂᕋᒪ. ᐊᑉᖁᑦ ᑕᑯᒐᑉᑯ 
ᖃᐅᔨᐊᓪᓚᓕᓚᐅᖅᐳᖓ 
ᐊᐅᓪᓛᑦᓯᐊᓐᖏᓕᓚᐅᕐᓂᕋᒪ, 
ᓇᐅᒃᑰᒋᐊᖃᕐᓂᕐᒪᖔᕐᒪ ᐊᖏᓪᕋᐅᑦᓯᐊᕐᓂᐊᕐᓗᖓ 
ᖃᐅᔨᓕᓚᐅᖅᐳᖓ. 
 
(ᑐᓵᔨᑎᒍᑦ) ᕼᐊᒻᓚᒃᑯᑦ ᑲᑎᒪᔨᖏᑦ ᑕᐃᑦᓱᒪᓂ 
ᐊᖏᕈᑎᖃᓚᐅᖅᓯᒪᖕᒪᑕ ᑲᒻᐸᓂᐅᔪᓂᒃ 
ᐅᔭᕋᕐᓂᐊᕐᓂᕐᒧᑦ, ᐊᑐᖅᑕᐅᔪᓐᓇᖁᑉᓗᒍ ᐊᖅᑯᑦ 
ᐃᓄᖕᓄᑦ ᐱᖅᑯᓯᑐᖃᓕᕆᓂᒃᑯᑦ, 
ᐊᒡᕖᖅᓯᒪᖃᑦᑕᑐᐊᕈᑎᒃ ᓄᓇᖃᖅᑐᑦ ᐱᖁᑎᐅᔪᓂᒃ. 
ᐃᓛᒃ ᐊᒃᑐᖅᓯᖃᑦᑕᖏᑐᐊᕈᑎᒃ ᐱᖁᑎᐅᔪᓂᒃ. 
ᑭᓯᐊᓂ ᑕᒪᓐᓇ ᐃᓱᒪᒋᔭᐅᓯᒪᔪᖅ ᑭᐳᑎᑕᐅᓯᒪᔪᖅ 
ᑭᖑᓪᓕᖅᐹᒥᒃ ᓄᓇᕗᒻᒥ ᐊᒃᑐᐃᓂᐊᕐᓂᕐᒧᑦ 
ᕿᒥᕐᕈᔩᑦ ᑲᑎᒪᔨᖏᑦ ᓈᓚᖕᓂᖃᓚᐅᖅᑎᓪᓗᒋᑦ. 
ᐅᖃᖃᑎᖃᓚᐅᖅᓯᒪᖏᑦᑐᑎᒃ ᖃᒪᓂᑦᑐᐊᕐᒥᐅᓂᒃ. 
ᐊᐱᕆᔭᐅᓚᐅᖅᓯᒪᒐᑦᑕᓘᓐᓃᑦ ᑖᓐᓇ ᐊᖅᑯᑦ 
ᐱᓯᒪᐃᓐᓇᕈᓐᓇᕋᔭᕐᒪᖔᑦᑎᒍ ᐃᓚᒋᓗᓂᐅᒃ ᓄᓇ 
ᑭᖑᕚᖑᔪᓄᑦ ᓄᓇᓕᐅᔪᓄᑦ 
ᐊᑐᖅᑕᐅᑎᑕᐅᖏᓐᓇᕐᓗᓂ. ᒪᑐᒃᐸᑦ ᓂᕆᐅᒃᐳᖓ 
ᒪᑐᔭᐅᒃᐸᑦ ᐅᔭᕋᕐᓂᐊᕐᕕᑦ ᐊᖏᕈᑎᖃᓛᕐᓂᑦᑎᓐᓂᒃ 
ᐊᑐᐃᓐᓇᕋᔭᕈᑦᑎᒍ ᐊᖅᑯᑦ. 
 
ᑖᓐᓇ ᑐᓴᖅᑕᐅᖁᑉᓗᒍ ᑎᑎᕋᖅᑕᐅᓯᒪᓂᐊᕐᒪᑦ 
ᐱᓕᕆᔭᐅᒃᑲᓐᓂᕆᐊᖃᕐᓂᐊᖅᑐᖅ, 
ᑐᑭᓯᓇᖅᓯᑎᑕᐅᒋᐊᒃᑲᓐᓂᕐᓗᓂ ᖃᓄᒃᑲᓐᓂᖅ 
ᐱᔭᕆᐊᖃᓛᕐᒪᖔᑕ ᒐᕙᒪᒋᓛᖅᑕᕗᑦ. 
ᖁᕕᐊᓱᒃᐳᖓ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᒥᓂᒃ 
ᐊᖏᖅᓯᒪᓂᕋᐃᖕᒪᑦ ᕿᒥᕐᕈᔭᐅᒃᑲᓐᓂᖁᓪᓗᒍ 
ᐃᓱᒪᒋᔭᐅᔪᖅ ᑖᒃᓰᔭᕐᕕᐅᒋᐊᖃᓕᕈᑎᒃ ᐊᖅᑯᒻᒧᑦ 
ᐊᑭᓕᖅᑕᐅᒋᐊᓖᑦ, ᖃᓄᐃᑦᑐᖃᕋᔭᖅᐸᑦ, 
ᐃᒪᐃᑦᑐᖃᕋᔭᖁᓇᒍ ᒪᑐᔭᐅᓕᖅᐸᑦ ᐊᒻᒪ 
ᐱᐅᓯᒋᐊᖅᑕᐅᒃᑲᓐᓂᓕᕐᒥᒃᐸᑦ ᐊᖅᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᓯᒃᓴᑦ. 
ᒥᔅᑐ ᓇᑦᓯᖅ. 
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᒃᓴᖃᓪᓗᐊᖏᑦᑐᖓ ᑖᔅᓱᒪ ᒪᓕᒐᒃᓴᐅᑉ 
ᓵᑦᑎᓐᓃᑦᑐᒧᑦ ᑭᓯᐊᓂ ᐊᐱᖅᑯᑎᒃᓴᖃᕐᓂᐊᕋᒪ 
ᐊᐱᖅᓱᕈᓐᓇᖅᓯᒍᑦᑕ. ᑕᖅᑲᒃᑯᐊᑐᖅ ᑐᓵᔪᖁᑎᕗᑦ 
ᑐᑭᓯᐅᒪᑦᑎᐊᒃᑲᓐᓂᖁᓪᓗᒋᑦ. ᐃᒃᓯᕙᐅᑖᖅ, 
ᐊᔪᓐᖏᑎᑕᐅᓐᓂᕈᒪ ᐊᐱᖅᓱᒐᓛᓚᖓᔪᖓ ᑭᓯᐊᓂ 
ᑖᒃᑯᐊ ᐅᖃᓪᓚᕋᑖᑑᒃ ᓯᕗᓂᓐᓂᑦ, 

ᐊᖏᖃᑎᒌᑦᓯᐊᖅᑖᒃᑲ ᑕᒪᔅᓱᒧᖓ ᒥᒃᓵᓄᑦ 
ᒪᓕᒐᒃᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᓯᒃᓴᑦ. 
ᒥᔅᑐ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᑦᑕᐅᖅ 
ᑕᕝᕙᓂ ᓄᓇᕗᒻᒥ ᐊᖏᖃᑎᒌᒍᑎᒥᒃ 22-ᒥ 
ᐅᖃᓕᒫᖅᑕᐅᖅᑲᐅᔪᖅ, ᐃᖃᓗᐃᑦ-ᒪᓂᕋᔭᖕᒧᑦ 
ᒪᓕᒐᓕᐅᖅᑎᒧᑦ. ᐅᖃᓕᒫᒃᑲᓐᓂᔾᔮᓐᖏᑕᕋ ᑭᓯᐊᓂ 
ᓱᓕᖕᒪᑦ ᑎᑎᕋᖅᓯᒪᓂᖓ. ᑖᒃᑯᐊ ᐃᓄᐃᑦ 
ᓄᓇᖁᑎᖏᑦ ᕼᐊᒻᓚᒃᑯᑦ ᓯᓚᑖᓃᑦᑐᑦ ᓄᓇᐅᑉ 
ᖄᖓᓄᑦ ᐃᓕᓯᕕᐅᓯᒪᔪᑦ ᑕᒪᒃᑯᓄᖓ ᑖᒃᓰᔭᕐᓂᕐᒧᑦ 
ᓇᓗᓇᐃᖅᑕᐅᓯᒪᖕᒪᑕ ᑕᕝᕙᓂ ᐊᖏᖃᑎᒌᒍᑎᒥᒃ. 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᑮᓇᐅᔭᐃᑦ 
ᓈᕐᕚᖅᑕᐅᕙᒃᑐᑦ ᓄᓇᕘᑉ ᒐᕙᒪᒃᑯᖏᓐᓄᑦ 
ᐱᖁᑎᓄᑦ ᑖᒃᓰᔭᕈᑎᑎᒍᑦ ᐊᑐᖅᑕᐅᕙᖕᒪᑕ 
ᐱᓕᕆᐊᒃᓴᓄᑦ ᐱᔨᑦᓯᕋᐅᑎᓄᑦ. ᓄᓇᕗᑦ ᒐᕙᒪᒃᑯᑦ 
ᐊᑐᐃᓐᓇᕆᕙᒃᑕᒥᖕᓄᑦ ᓄᓇᕗᒻᒥᐅᓗᒃᑖᓄᑦ 
ᑮᓇᐅᔭᖅᑑᑎᒃᓴᑦ ᑲᒪᓕᕌᖓᑕ. ᑕᒪᒃᑯᐊ ᐱᑉᓗᒋᑦ 
ᐃᒃᓯᕙᐅᑖ, ᐃᑲᔪᖅᑐᕐᓂᐊᖅᐸᕋ ᑖᓐᓇ ᒪᓕᒐᒃᓴᖅ 
55. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᓯᒃᓴᑦ. 
ᑕᑯᓐᖏᑕᐃᓐᓇᕋᒪ. ᒫᓐᓇ ᐊᑐᓃᑦᑕᕐᓂᐊᓕᖅᐸᕗᑦ 
ᒪᓕᒐᒃᓴᖅ 55-ᒥ ᑎᑎᕋᖅᓯᒪᔪᑦ. ᒪᓕᒐᒃᓴᖅ 55-
ᒨᕐᓗᓯ, ᐸᐃᑉᐹᖁᑎᔅᓯᓐᓃᑦᑐᖅ. ᒪᓕᒐᒃᓴᖅ 55, 
ᐱᓯᒪᔭᐃᓐᓇᕆᓕᖅᐸᓯᐅᒃ? ᐅᑕᖅᑭᒐᑉᓯ. 
 
ᒪᓕᒐᒃᓴᖅ 55, ᑖᒻᓇ ᐋᖅᑭᒋᐊᕈᑎᐅᔪᖅ ᐱᖁᑎᓄᑦ 
ᐊᒻᒪ ᑖᒃᓰᔭᐃᓕᕆᓂᕐᒧᑦ ᒪᓕᒐᕐᒥᒃ. ᒥᔅᑐ ᓇᑦᓯᖅ. 
 
ᓇᑦᓯᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ 
ᐊᐱᖅᑯᑎᒃᓴᖃᕐᓂᐊᕐᓂᕋᖅᑲᐅᒐᒪ 
ᐱᒋᐊᓐᖏᓂᑦᑎᓐᓂ ᑖᓐᓇ ᒪᑉᐱᒐᖅ ᓯᕗᓪᓕᖅᐹᖅ 
ᐅᖃᖅᓯᒪᒻᒪᑦ ᑖᒃᑯᓄᖓ article 22-ᒧᑦ ᒪᓕᒐᒃᓴᖅ 
ᓵᑦᑎᓐᓃᑦᑐᖅ ᓄᓇᕗᑦ ᓄᓇᕗᒻᒧᑦ ᐊᖏᕈᑕᐅᓯᒪᔪᒧᑦ 
Land Claims Agreement, 

ᓄᓇᕗᑖᕈᑎᑦᑎᓐᓄᑦ. ᑐᑭᓯᕙᕌ ᑖᓐᓇ ᒪᓕᒐᒃᓴᖅ 
ᓵᑦᑎᓐᓃᑦᑐᖅ ᑕᒪᒃᑯᐊ ᐅᔭᕋᑦᑕᕆᐊᑦ 
ᐱᓕᕆᓕᕌᖓᑕ ᑖᒃᓰᔭᖃᑦᑕᕐᓂᖏᓐᓂ 
ᓄᓇᕗᒃᑯᓐᓄᑦ ᒐᕙᒪᒃᑯᓐᓄᑦ ᑐᕌᖃᑦᑕᖅᑐᔅᓴᒪᐅᑏᑦ? 
ᓯᕗᓪᓕᖅᐹᒥ ᐊᐱᖅᑯᑎᒋᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓪᓗ 
ᒪᓕᒐᓕᐅᖅᑎ ᐊᐱᖅᑯᑎᖓᓐᓄᑦ. ᒫᓐᓇᐅᔪᖅ ᑖᓐᓇ 
ᒪᓕᒐᒃᓴᖅ ᓴᖅᑭᑕᐅᓚᐅᓐᖏᓐᓂᖓᓂ 
ᐅᔭᕋᓐᓂᐊᖅᑎᐅᔪᖅ ᑖᒃᓰᔭᐃᕙᓚᐅᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᑭᓖᐸᒃᖢᑎᒃ ᑖᓐᓇ ᒪᓕᒐᒃᓴᖅ 
ᐊᑐᓕᖅᑎᑕᐅᖁᔭᐅᓂᖓᒍᑦ. ᐅᕙᒍᑦ 
ᐊᑭᓕᕈᑎᒋᒋᐊᖏᑦ ᓇᓕᖅᑲᖏᑦ ᑐᓂᖃᑦᑕᕐᓗᒋᑦ 
ᑖᒃᓰᔭᕈᑎᓄᑦ ᖃᐅᔨᓴᖅᑕᐅᓯᒪᔪᓂᒃ ᐃᓄᐃᑦ 
ᓄᓇᖁᑎᖏᓐᓂ ᐃᓄᐃᑦ ᑎᒥᖁᑎᖏᓐᓄᑦ. ᐃᓄᐃᑦ 
ᑎᒥᖁᑎᖏᑦ ᓇᕝᕚᕈᑎᒃ ᑮᓇᐅᔭᓂᒃ 
ᐊᑭᓕᕈᑎᒃᓴᒥᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᑖᒃᑯᓇᓐᖓᑦ ᑐᓂᓯᓪᓗᐊᖅᐸᒃᓱᑎᒃ ᑲᒻᐸᓂᐅᔪᓄᑦ 
ᐊᑭᓕᕆᐊᓕᒻᒥᑦ ᑐᓯᖔᖅᖢᑎᒃ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓇᑦᓯᖅ. 
 
ᓇᑦᓯᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᖅᑰᖅᑐᖓ 
ᑕᐃᒪ ᒥᓂᔅᑕ ᐅᖃᕐᒪᑦ ᑖᒃᑯᓄᖓ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᑭᓕᕆᐊᖃᖅᑕᖏᑦ ᑖᒃᑯᐊ 
ᐅᔭᕋᑦᑕᕆᐊᒃᑯᑦ ᑖᒃᑯᓄᖓ ᑐᓐᖓᕕᒃᑯᓄᓪᓘᓐᓃᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓄᓪᓘᓐᓃᑦ ᑐᓂᔭᐅᑦᑕᖅᑯᑦ 
ᐊᒻᒪ ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ ᑕᕝᕗᖓ 
ᐅᔭᕋᑦᑕᕆᐊᓄᑦ ᑖᔅᓱᒥᖓ ᐊᑭᓕᒃᓴᐅᔪᒥᑦ 
ᑐᓂᓯᑦᑕᕆᕗᑦ ᑮᓇᐅᔭᕐᒥᑦ ᑖᒃᑯᐊ ᑎᒍᓯᓕᕐᓗᑎᒃ 
ᑕᐃᒫᒃ ᑐᑭᓯᔫᔭᕋᒃᑯ ᑕᐃᒪᐃᑦᑐᖅ? ᑖᒃᑯᐊ 
ᑐᓐᖓᕕᒃᑯᓪᓗ ᑲᑐᔾᔨᖃᑎᒌᒃᑯᓪᓗ ᐃᑉᐱᐊᕐᔪᒻᒥᓂᑦ 
ᑮᓇᐅᔭᒥᓂᒃ ᐊᑭᓖᖃᑦᑕᖏᑦᑐᑦ ᑖᔅᓱᒧᖓ ᑖᒃᓯᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᓱᓕᕗᑎᑦ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 
 
ᓇᑦᓯᖅ: ᖁᔭᓐᓇᒦᒃ ᑐᑭᓯᑦᑎᐊᖅᐳᒍᑦ ᑕᐃᒪ ᑖᒃᑯᐊ 
ᑐᓐᖓᕕᒃᑯᓪᓗ ᐃᓄᐃᑦ ᑲᑐᔾᔨᖃᑎᒌᖏᓪᓗ 1-
ᑖᓚᒥᓪᓘᓐᓃᑦ ᐊᑭᓖᖃᑦᑕᓐᖏᕙᓗᒻᒪᑕ 
ᐊᑭᕋᖅᑐᕋᔭᖅᑑᔭᓐᖏᒃᑲᓗᐊᖅᓱᑎᑦ ᐊᑭᕋᖅᑐᕐᒪᑕ 
ᐄᑯᓘᒐᓗᐊᖅ.  
 
ᑕᐃᒪᓕ ᐊᐱᖅᑯᑎᒋᓕᕐᒥᔭᕋ ᑖᓐᓇ ᐅᓪᓛᒃ 
ᖃᕋᓴᐅᔭᒃᑯᑦ chat-ᖃᑎᖃᐅᔭᖅᖢᖓ 
ᐃᓱᒫᓗᖅᑲᐅᒻᒪᑦ ᑕᐃᓐᓇ ᓂᕈᐊᖅᑎᐅᖃᑕᐅᔪᖅ 
ᑖᑉᑯᐊ ᐊᒥᓱᐃᑦ ᐃᓄᐃᑦ ᓇᒻᒥᓂᖃᐅᓕᕐᒪᑕ 
ᐃᓄᑐᐃᓐᓇᐅᖏᑦᑐᓪᓘᓐᓃᑦ ᖃᓪᓗᓈᑦ ᓄᓇᕘᒥ 
ᓄᓇᑖᖅᓯᒪᔪᐊᓐᓄᐃᑦ. ᑖᒃᑯᐊ 
ᐊᑦᑐᖅᑕᐅᓂᖃᕐᓂᐊᖅᐹᑦ ᐃᒃᓯᕙᐅᑕᖅ, ᑖᔅᓱᒧᖓ 
ᒪᓕᒐᒃᓴᖅ ᓵᑦᑎᓐᓃᑦᑐᖅ #55-ᒧᑦ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᖃᖅᑐᑦ ᓄᓇᓕᓐᓂᑦ 
ᐊᑦᑐᖅᑕᐅᓇᔭᓐᖏᑦᑐᑦ ᑖᔅᓱᒧᖓ ᒪᓕᒐᒃᓴᒧᑦ 
ᑕᒪᒃᑯᐊ ᐃᓄᐃᑦ ᓄᓇᖁᑎᖏᓐᓄᑦ ᑭᓯᐊᓂ 
ᑐᕌᖓᔪᑦ ᓄᓇᓖᑦ ᓯᓚᑎᖔᖏᓐᓃᑦᑐᓂᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᐱᕕᖃᕐᓂᓂᑦᑕᐅ ᓂᓪᓕᕈᒪᒻᒥᔪᖓ 
ᐃᓱᒫᓘᑎᒋᔭᐅᓯᒪᔪᓂᒃ ᑕᐃᒃᑯᐊ ᐅᖃᐅᓯᕆᔪᒪᓪᓗᒋᑦ 
ᓄᓇᓕᐸᐅᔭᓐᓃᓐᖔᖅᑐᑦ ᐱᔾᔪᑎᓖᑦ ᑕᐃᓐᓇ 
ᓄᓇᓄᑦ ᑖᒃᓰᔭᐅᑏᑦ ᐱᖁᔭᕐᔪᐊᖓ ᒫᓐᓇ ᒪᓕᒐᒃᓴᖅ 
55 ᐃᓗᐊᒎᓐᖏᒃᑲᓗᐊᖅᖢᓂ ᑭᓯᐊᓂ ᒥᓂᔅᑕ 
ᐊᐱᕆᔪᒪᔭᕋ ᓇᓗᓇᐃᖅᓯᖁᕙᕋ ᖃᐅᔨᒪᒻᒪᖔᖅ 
ᐃᖃᓗᐃᑦ ᓄᓇᓕᐸᐅᔭᖓ ᐃᓱᒫᓘᑎᖃᕐᓂᖏᓐᓂ 
ᑖᒃᓰᔭᐃᑎᑦᑎᓂᖅ ᐱᓪᓗᒍ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᖃᐅᔨᒪᔪᒍᑦ, 
ᖃᐅᔨᒪᔪᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 
ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 
ᑭᐅᒻᒪᑦ. ᐄ, ᖁᕕᐊᓇᖅ ᖃᐅᔨᒪᕙᒌᕐᒪᑕ.  
 
ᑖᓐᓇᖃᐃᑦ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 
ᐋᖅᑭᒋᐊᖅᓯᑲᓐᓂᕐᓂᐊᖅᐹᑦ ᓄᓇᐃᑦ 
ᑖᒃᓰᔭᖅᑕᐅᓂᖏᑦᑕ ᐱᖁᔭᕐᔪᐊᖓᓄᑦ ᑐᒡᓕᐊᓂ 
ᒪᓕᒐᓕᐅᖅᑏᑦ ᐃᖏᓚᐅᖏᓐᓂᖏᓐᓂ? ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ 
ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅᑕ ᒪᐃᓐ. 
 
ᒪᐃᓐ: ᐊᒥᓲᓗᐊᓐᖏᑦᑐᓂᑦ ᐊᐱᖅᑯᑎᒃᓴᖃᖅᖢᖓ. 
(ᑐᓵᔨᑎᒍ): ᑕᐃᒃᑯᐊ ᑲᑎᒪᔨᕋᓛᑦ ᐱᖁᔭᓕᕆᓂᕐᒧᑦ 
ᑕᓚᕖᓴᒃᑯᑦ ᓈᓚᒍᑎᖃᓚᐅᖅᓯᒪᒻᒪᑕ ᑖᔅᓱᒥᖓ 
ᒪᓕᒐᒃᓴᒻᒥᑦ. ᑭᓯᐊᓂ ᑖᓐᓇ ᒪᓕᒐᒃᓴᖅ 
ᒪᓕᒐᓕᐅᕐᕕᒻᒨᖅᑕᐅᓚᖏᑎᓪᓗᒍ ᐅᕝᕙᓘᓐᓃᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓚᐅᓐᖏᑎᓪᓗᒍ ᑖᒃᑯᐊ 
ᐱᓕᕆᔩᑦ ᑕᖅᑲᒃᑯᓄᖓ ᑐᑭᓯᓇᓱᓐᓂᖃᓚᐅᖅᑐᑦ 
ᖃᓄᖅ ᐃᓱᒪᒋᔭᐅᒻᒪᖔᖅ.  
 
ᑐᑭᓯᐅᒪᓂᐊᕋᑦᑕ ᓇᐃᓪᓕᑎᖅᓯᒪᓗᒍ 
ᓇᓗᓇᐃᖅᓯᔪᓐᓇᖅᐲᑦ ᖃᖓ ᑕᖅᑳᓐᓂ 
ᐃᓱᒪᒋᔭᐅᒻᒪᖔᑦ ᖃᐅᔨᓇᓱᓕᓚᕐᒪᖔᖅᐱᑦ 
ᑭᒃᑯᓂᓪᓗ ᐅᖃᓪᓚᖃᑎᖃᓚᐅᕐᒪᖔᖅᐱᑦ 

ᐊᒻᒪᓘᓐᓃᑦ ᐊᓯᔾᔨᖅᓯᓚᐅᕐᒪᖔᖅᐱᑦ ᐃᓄᓐᓂᑦ 
ᐅᖃᓪᓚᖃᑎᒌᖅᑳᓚᐅᖅᑎᒡᓗᓯ ᐃᓄᐃᑦ 
ᑎᒥᖁᑎᖏᓐᓂ ᐅᔭᕋᕐᓂᐊᕐᕕᖏᓐᓂᓪᓗ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᕗᑦ ᒐᕙᒪᒃᑯᖏᑦ 
ᐃᓄᐃᑦ ᑎᒥᖁᑎᖏᓐᓂ ᐃᓛᒃ 
ᖃᐅᔨᒃᑲᐃᓚᐅᖅᓯᒪᔪᑦ ᐋᖅᑭᒋᐊᖅᓯᔪᒪᓐᓂᑎᓐᓂ 
ᓄᓇᐃᑦ ᑖᒃᓰᔭᖅᑕᐅᓂᖏᓐᓄᑦ ᐱᖁᔭᕐᔪᐊᖅ 201ᓐ-
ᖑᑎᓪᓗᒍ ᐊᕐᕌᒍᓪᓗᐊᖅ ᓇᑉᐸᖓᓂᓪᓗ ᓄᓇᕗᑦ 
ᑐᓐᖓᕕᒃᑯᑦ ᐅᖃᓪᓚᖃᑎᒋᓚᐅᖅᓯᒪᔭᕗᑦ 
ᐱᔾᔪᑎᒋᓪᓗᒋᑦ ᑖᒃᑯᐊ ᐋᖅᑭᒋᐊᒃᑲᓐᓂᖁᓪᓗᒋᑦ 
ᑎᑎᖅᑲᑎᒍᑦ ᑲᑎᒪᖃᑎᒌᓐᓂᒃᑯᑦ ᐅᖄᓚᐅᑎᒃᑯᓪᓗ 
ᑲᑎᒪᖃᑎᒌᓐᓂᒃᑯᑦ.  
 
ᐃᓚᖏᑦ ᑕᐃᒃᑯᐊ ᑐᓴᓚᐅᖅᑕᕗᑦ ᑕᕝᕗᖓ 
ᐃᓕᖃᓯᐅᑎᓚᐅᖅᑕᕗᑦ ᐃᓄᐃᑦ 
ᑎᒥᖁᑎᖏᓐᓃᓐᖔᖅᑐᑦ ᐊᒻᒪᓗ ᑕᕝᕙᐅᕗᖅ 
ᓵᒃᓯᓐᓃᓕᖅᐳᖅ ᐋᖅᑭᒋᐊᖅᑕᐅᓯᒪᔪᖅ. ᐆᑦᑑᑎᒋᓗᒍ 
ᐋᖅᑭᒋᐊᕈᑦ ᓄᓇᓂ ᓇᒻᒥᓂᖃᖅᑐᓂᑦ ᓄᓇᐅᑉ 
ᖄᖓᓂ ᐃᓄᐃᑦ ᓄᓇᖁᑎᒋᒻᒪᖔᒃᑯ ᐅᕝᕙᓘᓐᓃᑦ 
ᐋᒃᑲ. ᑖᒃᓰᔭᒃᑕᐅᒐᔭᓐᖏᑦᑐᑦ ᐅᔭᕋᕐᓂᐊᕐᓂᖅ 
ᐱᓪᓗᒍ.  
 
ᑖᓐᓇ ᐊᖏᖅᑕᐅᑉᐸᑦ ᐃᓄᐃᑦ ᑎᒥᖁᑎᖏᑦ ᓄᓇᐅᑉ 
ᖄᖓᓂ ᐊᐅᓚᑦᑎᔪᓐᓇᖅᑐᑦ ᑖᒃᓰᔭᐃᓇᔭᖅᑐᑦ 
ᓄᓇᖁᑎᒋᔭᕐᒥᓄᑦ. ᓴᓇᕐᕕᐅᓂᖅᐸᑕ ᑕᐃᒃᑯᐊ 
ᓄᓇᖁᑎᑎᖏᑦ ᐊᒻᒪ ᑖᓐᓇ ᐊᑐᖅᑐᐊᖅᑐᖅ ᐊᒻᒪᓗ 
ᐃᓄᐃᑦ ᑎᒥᖁᑎᖏᑦ ᐅᔭᕋᕐᓂᐊᕐᕖᓪᓗ ᑖᒃᑯᐊ, 
ᑖᒃᑯᐊ ᐅᔭᕋᓐᓂᐊᖅᑏᑦ ᓄᓇᐃᑦ ᖄᖓᓂ 
ᓴᓇᔭᐅᔪᓄᑦ ᑖᒃᓰᔭᐃᓇᔭᖅᑐᖅ.  

ᑖᒃᑯᐊ ᐊᖏᖅᑕᐅᓚᐅᖅᓯᒪᔪᒍᑦ 
ᑐᑭᓕᐊᕆᓯᒪᔭᑦᑎᓐᓂ ᐃᓄᐃᑦ ᑎᒥᖁᑎᖏᑦ 
ᐱᖁᑎᖃᖅᑐᑦ ᖄᖓᓂ ᑖᒃᓰᔭᐃᔭᐃᓇᔭᖅᑐᑦ 22 
ᒪᓕᒡᓗᒍ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᒪᓕᒐᒃᓴᖅ 55 ᐃᓱᒪᓕᐅᕈᔭᐅᔪᓂᒃ 
ᑐᓐᖓᕕᒋᔭᐅᔪᓐᓇᖅᑐᖅ.  
 
ᐊᒡᒍᖅᑐᖅᓯᒪᓗᒋᑦ ᖃᖓ 
ᑲᑎᒪᖃᑦᑕᓚᐅᖅᓯᒪᒻᒪᖔᑦᑕ. 
 
• ᐋᒡᒌᔅᓯ 15, 2018-ᒥ ᑎᑎᖅᑲᓂ 

ᐊᐅᓪᓚᖅᑎᑦᑎᓚᐅᖅᓯᒪᔪᒍᑦ ᑮᓇᐅᔭᓕᕆᔨᒃᑯᓐᓂ 
ᑐᓐᖓᕕᒃᑯᓐᓄᑦ, ᐃᓄᐃᑦ ᑎᒥᖁᑎᖏᓐᓂ 
ᖃᐅᔨᒃᑲᖅᖢᑎᒃᑯᑦ ᖃᓄᐃᑦᑐᓂᑦ 
ᑐᕌᒐᖃᕐᓂᐊᕐᒪᖔᖅ ᐋᖅᑭᒋᐊᖅᑕᐅᓂᐊᖅᑎᓪᓗᒍ 
ᑖᓐᓇ ᓄᓇᐃᑦ ᑖᒃᓰᔭᖅᑕᐅᓂᖏᓐᓄᑦ 
ᐱᖁᔭᕐᔪᐊᖅ.  

• ᑏᓰᑉᐱᕆ 10, 2018 ᐃᖃᓗᐃᑦ ᓄᓇᓕᐸᐅᔭᖓ 
ᖃᐅᔨᒃᑲᖅᑕᐅᓚᐅᖅᓯᒪᒻᒥᔪᑦ ᖃᓄᐃᑦᑐᓂᑦ 
ᑐᕌᒐᖃᕐᒪᖔᑦᑕ ᐱᖁᔭᕐᔪᐊᖅ 
ᐋᖅᑭᒋᐊᖅᑕᐅᔪᒪᑎᓪᓗᒍ.  

• ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐃᓄᐃᑦ 
ᑎᒥᖁᑎᖏᑦ ᓅᕖᑉᐱᕆ 22, 23-ᒥᓗ 2018-ᒥ 
ᑲᑎᒪᖃᑎᒋᓚᐅᖅᓯᒪᔭᕗᑦ.  

• ᓄᓇᕗᑦ ᑐᓐᖓᕕᒃᑯᑦ ᑎᒥᖁᑖ ᑭᐅᓚᐅᖅᓯᒪᔪᖅ 
ᓅᕖᑉᐱᕆ 23, 2018-ᖑᓕᖅᑎᓪᓗᒍ, 
ᑭᒡᒐᖅᑐᐃᓪᓗᑎᑦ ᐃᓄᐃᑦ ᑎᒥᖁᑎᖏᑦ 
ᖃᕋᓴᐅᔭᒃᑯᑦ ᑎᑎᕋᓕᓚᐅᖅᓯᒪᔪᑦ 
ᑲᑎᒪᖃᑎᖃᕈᒪᓪᓗᑎᑦ ᐅᕙᑦᑎᓐᓂ ᑏᓰᑉᐱᕆ 
27, 2018-ᒥ.  

 
ᑕᒪᔾᔭᐅᕗᑦ ᐃᓚᖏᑦ ᑎᒥᐅᔪᑦ 
ᐅᖃᓪᓚᖃᑎᒋᓚᐅᖅᑕᕗᑦ ᐊᑦᑐᖅᑕᐅᓂᖃᕐᓂᐊᖅᑐᑦ. 
ᑕᐃᒪᓐᖓᓂ ᑖᓐᓇ ᕿᒥᕐᕈᓇᑦᑕᐅᕙᓪᓕᐊᓕᖅᑎᓪᓗᒍ 
ᑎᑎᕋᖅᑕᐅᕙᓪᓕᐊᓕᖅᑎᓪᓗᒍᓗ ᒪᓕᒐᒃᓴᖅ 55. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᒥᓂᔅᑕ. (ᑐᓵᔨᑎᒍᑦ): ᑕᐃᒪᓐᓇ 
ᐱᖁᔭᕐᔪᐊᒥᑦ ᑕᐃᒪᐃᑦᑐᒥᑦ ᑐᑭᓯᓇᓱᓐᓂᖃᓕᕌᖓᔅᓯ 
ᑕᖅᑲᒃᑯᓇᓐᖓᑦ ᐱᔭᕐᓂᖏᑦᑐᔅᓴᐅᖃᑦᑕᖅᐳᖅ 
ᐃᓘᓐᓇᖏᓪᓗ ᑕᐃᒃᑯᐊ ᑐᒃᓯᕌᕆᔭᐅᔪᑦ 
ᑕᒪᕐᒥᑦᑎᐊᖅ ᐃᓕᖃᓯᐅᔾᔭᐅᖃᑦᑕᖅᑐᔅᓴᐅᓐᖏᓚᑦ. 
ᖃᓄᖅ ᒥᓂᔅᑕ ᖃᓄᐃᓕᖓᒻᒪᖔᖅ ᑐᑭᓯᔪᒪᓪᓗᖓ, 
ᒥᓂᔅᑕ ᖃᓄᖅ ᐃᓱᒪᖃᖅᐸ ᓲᕐᓗ ᐃᓄᐃᑦ 
ᑎᒥᖁᑎᖏᑦᑕ ᐃᓱᒫᓘᑎᖏᑦ ᐱᓪᓗᒋᑦ? 
ᐃᓱᒪᒋᔭᐅᖃᓯᐅᔾᔭᐅᖃᑦᑕᑦᑎᐊᕐᒪᖔᖏᑦ 
ᒪᓕᒐᒃᓴᓕᐅᓕᕌᖓᒥᑦ. ᑖᓐᓇ ᒪᓕᒐᒃᓴᖅ 
ᐃᓪᓗᕙᓗᐊᖅᑎᑦᑎᓐᖏᒃᑲᓗᐊᖅᐹ ᑕᐃᒃᑯᐊ 
ᐃᓱᒪᒋᓪᓗᒋᑦ ᑐᒃᓯᕌᕆᔭᐅᓚᐅᖅᑐᑦ 
ᐊᑲᕆᔭᐅᓚᐅᓐᖏᑦᑐᓪᓗ ᐊᒻᒪᓗ ᒐᕙᒪᒃᑯᑦ 
ᓱᑯᑦᑎᐊᓃᓐᓂᖏᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᓕᓐᓂᑦ ᒐᕙᒪᒃᑯᖏᓪᓗ 
ᐱᔨᑦᑎᖅᑏᑦ ᐅᕙᖓᓗ ᒥᓂᔅᑕᕆᔭᐅᓪᓗᑕ ᑖᒃᑯᓄᖓ 
ᐊᒃᓱᕉᑎᒋᓪᓗᑎᒃᑯᑦ ᐱᐅᓂᖅᐹᒥᑦ 
ᓴᖅᑭᑦᑎᓇᓱᓚᐅᖅᑐᒍᑦ ᐅᖃᐅᓯᕆᔭᐅᔪᓪᓗ ᑕᕝᕗᖓ 
ᐃᓕᖃᓯᐅᑎᓪᓗᑎᒃᑯ ᐅᑯᐊ 
ᑎᑎᕋᖅᑕᐅᕙᓪᓕᐊᓕᖅᑎᓪᓗᒋᑦ. ᐃᓚᖏᑦ ᑕᐃᒃᑯᐊ 
ᐃᓱᒫᓘᑎᒋᔭᐅᔪᑦ ᐄ, ᑖᒃᑯᓄᖓ 
ᐋᖅᑭᒋᐊᕈᑎᒋᔭᐅᓚᐅᖅᑐᖅ ᒪᓕᒐᒃᓴᖅ 55 
ᑕᐃᒪᓐᓇ ᐱᓕᕆᐊᕆᓚᐅᖅᑕᕗᑦ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑭᖑᓪᓕᖅᐹᕆᓕᕐᓗᒍ. ᑕᐃᒃᑯᐊ ᐅᔭᕋᕐᓂᐊᕐᕖᑦ 
ᓯᕗᓂᔅᓴᓪᓚᕆᐊᓗᒋᒐᑦᑎᒃᑯ ᒐᕙᒪᓕᕆᓂᖅ 
ᑖᒃᓰᔭᐃᓂᖅ, ᓂᖏᖅᑕᐅᑏᓪᓗ ᑕᒪᒃᑯᐊ ᐊᓯᐊᒍᑦ 
ᐃᖅᑲᓇᐃᔭᕐᕕᓪᓚᕆᐊᓘᒻᒪᑕ ᓄᓇᕗᒻᒥᐅᓄᑦ.  

ᐄ, ᖁᕕᐊᓱᓚᐅᖅᑐᖓ ᑕᐃᓐᓇ ᐅᔭᕋᕐᓂᐊᕐᕕᒃ 
ᐊᖏᓂᖅᐹᖅ ᐋᒡᓃᑯ ᐄᒍᓪᑯᑦ ᐅᖃᓚᐅᕐᒪᑕ 
ᐃᓱᒫᓘᑎᖃᓐᖏᓐᓂᕋᓚᐅᖅᑐᑦ 
ᐊᑦᑐᖅᑕᐅᓗᐊᔾᔮᖏᒻᒪᒡᒎ ᐊᐅᓚᑕᖓᑦ.  
 
ᓄᓇᓕᓐᓂ ᒐᕙᒪᒃᑯᖏᓐᓄᑦ ᐱᔨᑦᑎᖅᑏᑦ 
ᑕᒪᒃᑯᓂᖓ ᑐᓴᓚᐅᖅᑎᓪᓗᒋᑦ ᓴᓇᕕᓪᓚᕆᓐᓂᑦ 
ᑖᓐᓇ ᒥᓂᔅᑕ ᒪᓕᒐᒃᓴᖅ 
ᐊᑦᑐᐃᓂᕐᓗᔾᔮᖏᒃᑲᓗᐊᖅᐹ ᐊᔭᕋᕐᓂᐊᕐᕖᑦ 
ᓯᕗᓂᒃᓴᒃᑎᓐᓂ ᖃᓄᐃᓕᖓᓂᐊᕐᒪᖔᖏᑦ 
ᐱᕙᓪᓕᐊᓂᐊᕐᒪᖔᖅ ᐅᕝᕙᓘᓐᓃᑦ ᖁᓅᒻᒥᓛᖅᐸᑦ 
ᐊᑭᓕᖅᓱᕆᐊᖃᖅᑕᖏᑦ ᐅᓄᓗᐊᓕᖅᐸᑕ? 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. ᐄ. ᐄ. 
ᑲᑦᑑᒻᒥᐅᑎᒃᓴᓂᑦ ᓴᖅᑭᔮᖅᑐᖃᔾᔮᖏᑦᑐᖅ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 
ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ 
ᓂᕈᐊᖅᑕᐅᓯᒪᕝᕕᓐᓂᑦ ᑐᓄᓂᕐᒥᑦ ᖃᔅᓯᑲᓪᓚᐃᑦ 
ᐃᓄᐃᑦ ᓄᓇᖁᑎᖏᓐᓂ ᐃᓪᓗᕋᓛᓕᐅᖅᓯᒪᒻᒪᑕ 
ᐊᑐᖅᑕᐅᖃᑦᑕᖅᖢᑎᓪᓗ ᐊᐅᕙᒃᑯᑦ ᐱᓗᐊᖅᖢᓂ 
ᖃᑕᓐᖑᑎᒌᑦ, ᐊᖑᓇᓱᒋᐊᖅᖢᑎᒡᓗ, 
ᑲᔾᔭᐅᓴᒋᐊᕐᔪᕐᕕᒋᓪᓗᓂᔾᔪᓪᓗ ᐱᓲᖑᒻᒪᑕ ᑖᓐᓇ 
ᒪᓕᒐᒃᓴᖅ ᐅᖃᐅᓯᕆᔭᕗᑦ ᐃᓚᖏᓐᓂ 
ᐅᓗᕆᐊᓲᑎᒋᔭᐅᔪᒃᓴᐃᒻᒪᑦ 
ᐊᑭᓕᖅᓱᐃᓕᑐᐃᓐᓇᕆᐊᖃᕐᓂᖏᓐᓂ ᓄᓇᐅᑉ 
ᖄᖓᓃᑎᑦᑎᓐᓂᖏᓐᓄᑦ 
ᑖᒃᓰᔭᑐᐃᓐᓇᕆᐊᖃᓕᕐᓂᖏᓐᓂ ᐃᓱᒻᒥᔪᔅᓴᐅᒻᒪᑕ. 
ᓇᓗᓇᐃᖅᓯᔪᒪᑐᓐᐃᓇᖅᖢᖓ ᑕᒪᒃᑯᐊ ᐃᓄᐃᑦ 
ᓄᓇᖁᑎᖏᓐᓂ ᑲᔾᔭᐅᓴᕐᕕᓕᐅᖅᓯᒪᔪᑦ, 
ᐊᖑᓇᓱᒋᐊᕐᕕᓕᐅᖅᓯᒪᔪᓪᓗ ᐃᒻᒥᓐᓄᑦ 
ᖃᑕᓐᖑᑎᒌᓐᓄᑦ ᐊᑐᖅᑕᐅᓂᐊᖅᑐᓄᑦ 
ᑐᕌᖓᓐᖏᒻᒪᑦ. ᑕᒪᓐᓇ ᓱᓕᕚ ᒥᓂᔅᑕ? ᖁᔭᓐᓇᒦᒃ 
ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. ᑭᐅᔪᒪᕖᑦ ᒥᔅ ᐃᖃᓪᓗᐊᖅ? 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓄᐃᑦ 
ᓄᓇᖁᑎᖏᓐᓃᑦᑐᑦ ᐃᓪᓗᕋᓛᑦ ᐃᓄᐃᑦ 
ᐱᖅᑯᓯᖏᓐᓂ ᐊᑐᖅᖢᑎᒃ ᑕᐃᑲᓃᒻᒪᑕ ᐅᑯᓄᖓ 
ᐊᑦᑐᖅᑕᐅᔮᖏᑦᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 
ᐊᐱᖅᑯᑎᓐᓂᑦ ᒥᔅᑕ ᓯᒪᐃᓚᒃ.  
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 
ᐃᓱᒫᓘᑎᖃᖃᑦᑕᖅᓯᒪᒐᒪ ᐊᑕᐅᓯᐊᕐᓇᖓ 
ᐱᔾᔪᑎᒋᓪᓗᒋᑦ ᒪᑯᐊ ᐊᖅᑯᓯᐅᕆᔭᐅᓯᒪᔪᑦ 
ᐅᔭᕋᕐᓂᐊᕐᕕᓐᓄᑦ ᐅᖃᐅᓯᕆᔭᐅᒡᒍᒻᒪᑦ. 
ᑕᐃᒃᑯᓄᖓᓗ ᐊᒡᓃᑯ ᐄᒍᒃᑯᓐᓄᑦ 
ᐊᐳᖅᓯᓂᐊᖅᑐᒃᑯᓐᓄᑦ 
ᓂᓪᓕᐅᑎᒋᔭᐅᓚᐅᖅᓯᒪᒡᓗᑎᒃ. ᑕᐃᓐᓇ 
ᐊᑐᐃᓐᓇᕈᒪᔭᕗᑦ ᑕᐃᓐᓇ ᐊᖅᑯᑦ ᐅᔭᕋᕐᓂᐊᕐᕕᓐᓄᑦ 
ᓴᓇᔭᐅᓚᐅᖅᓯᒪᔪᖅ.  
 
ᑐᑭᓯᐅᒪᓂᕋ ᒪᓕᒃᖢᒍ ᑖᓐᓇᒎᖅ 
ᕿᒥᕐᕈᓇᑦᑕᐅᓂᐊᖅᑐᖅ ᓄᑖᓂᒡᓗ ᒪᓕᒐᓂᑦ 
ᐋᖅᑭᒃᓱᐃᓗᑎᒃ. ᑖᓐᓇᖃᐃ ᐅᖃᐅᓯᕆᔪᓐᓇᖅᐸᐅᒃ 
ᖃᐅᔨᒪᖁᓪᓗᑕ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᒪᓕᒐᒃᓴᖅ 55 
ᐅᖃᐅᓯᕆᔭᐅᓕᖅᑎᓪᓗᒍ ᑕᖅᑲᒃᑯᓄᖓ ᓄᓇᓕᓐᓂᑦ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᕼᐊᒻᒪᓚᒃᑯᓐᓂ 
ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᑦ ᐅᔭᕋᕐᓂᐊᕐᕕᓂᒡᓗ. 
ᖃᓄᐃᓐᓂᐊᕐᒪᖔᖅ ᒪᑐᔪᖃᕐᓂᖅᐸᑦ 
ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ ᑕᒪᒃᑯᐊ 
ᐃᓱᒫᓘᑎᒋᔭᐅᔪᑦ ᐋᖅᑭᒋᐊᖁᓪᓗᒋᑦ. ᖁᔭᓐᓇᒦᒃ 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᖃᕈᓐᓃᕋᒪ. ᒪᓕᒐᒃᓴᖅ 55, ᒪᓕᒐᖅ 
ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓄᓇᐃᑦ 
ᖃᐅᔨᓴᖅᑕᐅᓂᖏᓐᓄᑦ ᑖᒃᓰᔭᖅᑕᐅᓂᖏᓐᓄᓪᓗ 
ᒪᓕᒐᖅ. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᒪ’ᓇ ᐃᒃᓯᕙᐅᑕᖅ. ᖃᓄᑭᐊᖅ 
ᑕᕝᕙᓃᑦᑎᐊᕋᓗᐊᖅᐳᖓᓘᓐᓃᑦ ᖃᓄᑭᐊᖅ ᑕᒻᒪᕈᒪ 
ᐅᖃᐅᔾᔭᐅᓂᐊᖅᐳᖓ.  
 
ᑕᐃᒃᑯᐊ ᐊᒡᓃᑯ ᐄᒍᒃᑯᑦ ᑎᑎᕋᓚᐅᖅᑕᖏᑦ 
ᑲᑎᒪᔨᕋᓛᑦ ᐳᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ 
ᑕᐃᒃᑯᐊ ᓄᓇᐅᑉ ᐃᑭᐊᖓᓐᓅᓲᑦ ᓱᓇᒃᑯᑖᑦ 
ᒪᑯᓄᖓ ᐃᒥᕐᓄᑦ ᖃᐅᒻᒪᖅᑯᑎᓄᓪᓗ ᑕᒪᒃᑯᓄᖓ 
ᐊᑐᖅᑐᔅᓴᐃᑦ ᑖᒃᓰᔭᐅᑕᐅᓐᖏᓪᓗᑎᒃ. 
ᑕᐃᒫᑐᐃᓐᓇᖅ ᒪᑯᐊ ᓯᑎᓕᐅᖅᑕᐅᓯᒪᔪᑦ 
ᒪᑭᑕᐅᑎᔅᓴᖏᓐᓂ ᐃᒋᐅᖅᑲᐃᕕᐅᓲᖑᒻᒪᑕ 
ᑖᒃᓰᔭᐃᕕᐅᓐᖏᒃᖢᑎᒃ ᑕᐃᒪ ᑕᐃᒪᐃᑦᑐᖃᓕᕇᕐᒪᑦ 
ᑕᒪᓐᓇ ᑕᐃᒪᓐᓇ ᐅᖃᐅᓯᕆᕙᕋ.  
 
ᑖᓐᓇ ᒥᓂᔅᑕᕆᔭᐅᔪᖅ ᑭᐅᓚᐅᖅᓯᒪᒻᒪᑦ 
ᑎᑎᖅᑲᑎᓐᓄᑦ. ᒪᑉᐱᖅᑐᒐ 3 ᒥᓂᔅᑕᐃᑦ 
ᑎᑎᕋᓚᐅᖅᑕᖏᑦ ᑲᑎᒪᔨᕋᓛᓄᑦ. ᓄᓇᕗᑦ 
ᒐᕙᒪᒃᑯᑦ ᐋᖅᑭᒃᓯᒪᔪᖅ ᑕᐃᒫᑐᐃᓐᓇᖅ ᓄᓇᐅᑉ 
ᖄᖓᓂ ᓴᓇᔭᐅᓯᒪᑉᐸ ᑖᒃᓰᔭᐃᑎᑕᐅᒻᒪᑕ 
ᐃᑭᐊᖓᓃᑦᑐᖅᑕᐅ ᑕᐃᒫᑐᐃᓐᓇᖅ 
ᑖᒃᓰᔭᐃᔾᔪᑕᐅᓇᔭᖅᑐᖅ. ᑭᓱᓂᑦ ᐱᔾᔪᑎᖃᖅᖢᑎ 
ᑕᐃᒪᓐᓇ ᐃᓱᒪᓚᐅᖅᓯᒪᕕᓯ ᒪᑯᐊ 

ᐃᓚᖏᑦ ᒪᑭᒪᐅᑎᒋᔭᐅᖃᑦᑕᖅᑐᑦ ᑎᓯᓄᑦ 
ᑖᒃᓰᔭᐃᑎᑕᐅᖃᑦᑕᓐᖏᑎᓪᓗᒋᑦ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᐊᖅᑯᑎᒋᓗᑎᑦ ᒥᔅᑕ ᓰᓕ 
ᐅᓂᒃᑳᖁᒐᒃᑯ ᐅᖃᐅᓯᖃᖁᒐᒃᑯ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 
 
ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᖁᔭᓐᓇᒦᒃ 
ᐃᒃᓯᕙᐅᑕᖅ. ᐊᔾᔨᒋᓐᖏᑕᖏᓐᓂ ᐱᔭᐅᓂᖏᑦ 
ᓄᓇᐅᑉ ᐃᑭᐊᖓᓃᑦᑐᑦ ᖄᖓᓃᑦᑐᑦ ᑕᑯᓪᓗᒋᓪᓗ 
ᐱᔭᕆᓕᖃᑎᕗᑦ ᑕᑯᓇᑦᑎᐊᖅᓯᒪᔪᑦ ᑖᒃᓱᒥᖓ 
ᑕᑯᔭᒃᓴᒥᑦ ᓴᓇᓪᓗᑕ.  
 
ᒪᓕᒐᓕᐅᖅᑎ ᐅᖃᕋᑖᕐᒪᑦ ᐊᖅᑯᑎᖏᓐᓄᑦ ᓄᓇᐅᑉ 
ᖄᖓᓃᑦᑐᑦ ᐊᑭᖏᑦ ᐃᓱᒪᒋᔭᐅᖃᑦᑕᖅᑐᑦ 
ᑭᓯᐊᓂᓕ ᐊᖅᑯᑏᑦ ᐃᒪᐅᑉ, ᓄᓇᐅᑉ ᐊᑖᓃᑦᑐᑦ 
ᓱᓪᓗᓖᓪᓗ ᖃᐅᔨᓴᖅᑕᐅᖃᑦᑕᓐᖏᑦᑐᑦ ᑕᕝᕘᓇᓕ 
ᓄᓇᐅᑉ ᐊᑖᓂ ᐱᓕᕆᓂᑎᒍᑦ 
ᐊᑐᖅᓯᒪᔪᖃᖅᐸᒌᖅᑐᖅ ᐃᑲᔪᖅᓰᓯᒪᓪᓗᑕᓗ ᓄᓇᐅᑉ 
ᐃᑭᐊᖓᓂᑦ ᐱᓕᕆᔪᑦ. ᖃᐅᔨᓴᖅᑎᐅᖃᑎᒌᑦᑕᕗᑦ 
ᑕᑯᓐᓈᒐᖃᓚᐅᕐᒪᑕ ᐊᔾᔨᒌᓐᖏᑦᑐᓂᑦ 
ᐊᐅᓚᓂᖏᖕᓂᑦ ᐊᔾᔨᒌᓐᖏᑦᑐᒥᒃ 
ᖃᐅᔨᓴᖅᑕᐅᓂᖃᑐᐃᓐᓇᖅᑐᓂᑦ ᐃᒪᐃᑦᑐᖕᒪᑕ  
ᐅᔭᕋᖕᓂᐊᕐᓃᑦ ᐊᒥᓱ. ᖃᓄᖅ ᐅᔭᕋᓐᓂᐊᕐᓂᖅ 
ᐊᐅᓚᑕᐅᓂᐊᕐᒪᖔᖅ ᓄᓇᐅᑉ ᐊᑖᓂ ᐅᕝᕙᓘᓐᓃᑦ 
ᐃᓗᓕᐅᖅᓯᒪᑐᐃᓐᓇᕐᓗᓂ. 
ᑮᓇᐅᔭᖅᑐᓐᖏᓐᓂᖅᓴᒥᒃ ᑖᓐᓇ 
ᐲᔭᖅᑕᐅᒍᓐᓇᕐᓂᖏᑦ ᐅᔭᕋᓐᓂᐊᖅᑕᐅᔪᑦ ᑖᓐᓇᓕ 
ᑕᑯᓇᒃᓯᒪᔭᕗᑦ. 
 
ᑖᒃᑯᐊ ᐃᓗᓕᐅᖅᓯᒪᑐᐃᓐᓇᖅᑐᑦ ᐊᒻᒪᓗ ᓄᓇᐅᑉ 
ᐃᑭᐊᒎᖓᔪᑦ ᐊᔾᔨᒌᓐᖏᑦᑑᑏᑦ ᖄᖓᓃᑦᑐᑦ ᓄᓇᐅᑉ 
ᐊᑖᓃᑦᑐᓐᓄᓪᓗ. ᑖᓐᓇ ᐊᔪᕐᓇᔪᕈᒃᑐᒻᒪᕆᐅᖕᒪᑦ, 
ᐃᓕᓴᕆᓪᓗᒍ ᐱᓗᐊᖅᑐᒥᒃ ᐱᖁᑎᕐᔪᐊᓪᓗ ᒪᑯᐊ 

ᐆᒻᒪᖅᑯᑎᓕᐅᕐᓃᑦ ᐊᒻᒪᓗ ᒪᑯᐊ ᑕᖅᑯᒧᖓ 
ᐊᓂᖅᓵᖅᑎᑕᐅᓇᖅᑐᓂᑦ ᐊᓄᕌᕈᑎᓂᑦ ᐊᑖᓃᑦᑐᓄᑦ 
ᖄᖓᓃᑦᑐᓄᓪᓗ ᓄᓇᐅᑉ ᐊᔾᔨᑲᓴᖓᒍᑦ. ᑖᒃᑯᐊ 
ᐃᖅᑲᓇᐃᔭᐅᑏᑦ ᐊᑐᖅᑕᐅᔪᓪᓗ 
ᓇᓕᐊᓐᓂᑐᐃᓐᓇᖅᑐᖅ ᐊᐅᓚᑎᓪᓗᒍ ᓄᓇᐅᑉ 
ᖄᖓᓂ ᐃᑭᐊᖓᓃᓪᓘᓐᓃᑦ ᐊᔾᔨᒌᓐᖏᑎᑦᑎᓂᖅ 
ᖃᐅᔨᓴᕐᓂᒃᑯᑦ, ᑖᓐᓇ ᐊᒃᓱᕈᕐᓇᕐᒪᑦ 
ᐊᔪᕐᓇᕈᔪᒃᑐᒻᒪᕆᒃ ᐊᒻᒪᓗ ᒪᕐᕉᒃ ᑖᒃᑯᐊᒃ 
ᐊᔾᔨᒌᓐᖏᑦᑑᒃ ᐊᐅᓚᓂᐅᔫᒃ ᖃᐅᔨᓴᖅᑕᐅᓲᖑᖕᒪᑕ. 
 
ᐱᓕᕆᖃᑎᒌᓐᓇᕐᓂᐊᖅᐸᕗᑦ. ᑖᒃᑯᐊ 
ᓄᑖᖑᓛᖑᔪᒥᑦ ᐊᑐᖅᑕᐅᕙᑦᑐᒥᒃ 
ᓇᓕᒨᑎᒐᓗᐊᕐᒪᑕ ᐊᐅᓚᓂᕆᔭᕆᐊᖃᖅᑕᖏᖕᓂᑦ 
ᑖᒃᑯᐊ ᐃᖅᑲᓇᐃᔭᖅᑏᑦ ᐱᓕᕆᖃᑎᒋᔭᑦᑎᓐᓄᑦ. 
ᑖᓐᓇ ᑕᕝᕙ ᐊᔾᔨᒌᓐᖏᑎᑦᑎᓂᑦᑎᓐᓂ ᑕᕝᕙ 
ᐅᓂᒃᑳᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 
ᖁᔭᓐᓇᒦᒃ, ᒥᔅᑕ ᓰᓕ. ᐃᑲᔪᖅᓱᕋᒃᑯ 
ᖃᒪᓂ’ᑐᐊᕐᒥᐅᑕᖅ ᒪᓕᒐᓕᐅᖅᑎᐅᖃᑎᒐ 
ᐃᓱᒫᓘᑎᒋᔭᖏᖕᓂᑦ ᓯᕗᓂᒃᓴᕆᔭᐅᔪᑦ ᒪᑯᐊ 
ᓇᖕᒥᓂᕆᔭᐅᔪᑦ ᐊᖅᑯᑏᑦ ᐊᑐᖅᑕᐅᓗᓂ. ᑖᓐᓇ 
ᖃᒪᓂ’ᑐᐊᕐᒦᓐᖔᖅᑐᖅ ᐊᐳ’ᑎᓐᓇᖅᑐᒧᓪᓗ 
ᓯᕗᓂᒃᓴᑎᓐᓂ. ᖁᕕᐊᑉᐳᖓᓕ ᐱᓕᕆᕝᕕᑉᐳᑦ 
ᒪᑐᐃᖓᓂᖃᓚᐅᕐᒪᑕ ᓯᕗᓂᒃᓴᒥᒃ ᐱᓕᕆᐊᖑᔪᒃᓴᑦ 
ᑕᑯᓇᒃᑐᒋᑦ ᖃᓄᖅ ᑖᓐᓇ ᐊᑐᖅᑕᐅᑎᒋᓂᐊᕐᒪᖔᑦ 
ᑖᒃᓰᔭᖅᑎᑦᑎᓂᕐᒧᑦ ᐱᓪᓗᒍ. 
ᐃᑉᐱᒋᓂᐅᓴᑐᐃᓐᓇᖅᑐᒍ ᑖᓐᓇ ᓄᓇᐅᑉ ᐊᑖᓂ 
ᐱᓕᕆᔾᔪᑎᖃᕐᓂᖅ ᖃᐅᔨᓴᖅᑕᐅᒃᑲᓐᓂᕆᐊᖃᕐᒪᑦ.  
 
ᐊᒡᓃᑯ ᐄᒍᓪ-ᒃᑯᑦ ᑐᓐᖓᕕᖃᕐᒪᑕ ᑐᒃᓯᕌᕆᔭᒥᓂᒃ 
ᐊᑐᖅᑕᐅᓯᒪᕙᒌᖅᑐᓂᑦ ᐊᒻᒪᓗ ᑎᑎᖅᑲᒥᖕᓂᒃ 
ᐅᖃᖅᓯᒪᖕᒪᑕ ᕿᓂᓐᖏᑦᑐᒡᒎᖅ 

ᑖᒃᓰᔭᖅᑕᐅᓇᓐᖏᑦᑐᒥᒃ ᐃᖅᑲᓇᐃᔭᐅᑎᓄᑦ 
ᐊᑐᖅᑕᐅᔪᓄᑦ ᓄᓇᐅᑉ ᖄᖓᓄᑦ ᐊᒻᒪᓗ ᓄᓇᐅᑉ 
ᐊᑖᓂ. ᓲᕐᓗᒃ ᓯᖁᓪᓗᐃᔾᔪᑏᑦ ᐊᒻᒪᓗ 
ᑖᒃᓰᔭᖅᑕᐅᓂᖏᑦ ᓄᓇᐅᑉ ᐊᑖᓂ 
ᐃᖅᑲᓇᐃᔭᐅᑎᓄᑦ. ᑖᒃᑯᐊ ᑮᓇᐅᔭᖅᑐᕈᑎᒃᑲᓐᓂᕐᒥᒃ 
ᐃᒪᓐᓇ ᐃᒡᓗᓕᐅᕆᑐᐃᓐᓇᕐᓂᕐᒥᒃ ᑕᑯᓐᓈᕐᓗᓂ 
ᓴᓂᕌᒍᑦ. 
 
ᐃᒃᓯᕙᐅᑖᖅ, ᐊᐱᖅᑯᑕᐅᕗᖃᐃ ᑖᓐᓇ 
ᑐᒃᓯᕋᖅᑕᐅᔪᖅ ᑕᑯᓪᓗᒍ, ᑖᒃᑯᐊ ᐱᓕᕆᕝᕕᒻᒥ 
ᐃᓱᒪᒋᔭᕐᒥᖕᓂᒃ ᐅᖃᐅᓯᖃᖅᖢᑕ 
ᐊᖏᖃᑎᒋᓇᓂᐅᒡᓗ ᑐᒃᓯᕋᐅᑎ 
ᒪᑐᓯᒪᑦᑎᐊᒻᒪᕆᓕᖅᐸᖃᐃ ᐊᓯᔾᔩᔭᕆᐊᒃᓴᖅ 
ᑖᒃᓰᔭᖅᑕᐅᔪᓐᓇᖅᑐᖅ 
ᑖᒃᓰᔭᖅᑕᐅᔪᓐᓇᓐᖏᑦᑐᓪᓘᓐᓃᑦ ᓄᓇᐅᑉ ᐊᑖᓂ 
ᐃᖅᑲᓇᐃᔮᑦ? ᐅᕝᕙᓘᓐᓃᑦ ᐱᕕᖃᖅᑐᖃᕐᓂᐊᖅᐸ 
ᓯᕗᓂᒃᓴᒥ ᕿᒥᕐᕈᐊᖅᑕᐅᒃᑲᓐᓂᕋᔭᕐᓗᓂ ᑖᓐᓇ 
ᐃᓚᒋᔭᐅᔪᓐᓇᖅᑐᖃᐃ ᐱᓕᕆᐊᖑᓂᐊᖅᑐᒧᑦ 
ᐊᖅᑯᑎᐅᑉ ᒥᒃᓵᓄᑦ ᐊᑕᐅᑦᑎᒃᑯᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᐋᒃᑲ 
ᒪᑐᓯᒪᓐᖏᑦᑐᖅ ᓄᓇᓕᖕᓂ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᒃᑯᑦ ᕿᒥᕐᕈᒃᑲᓐᓂᕐᓂᐊᖅᑐᑦ 
ᐃᓱᒪᒋᖃᓯᐅᑎᓗᒍ ᐃᓱᒫᓘᑎᑕᐅᓯᒪᔪᖅ 
ᐅᔭᕋᖕᓂᐊᖅᑎᑦ ᐱᓕᕆᖃᑎᒋᓂᐊᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 
ᖃᖓᒃᑯᕐᓂᕋᓂᐊᕐᓂᕈᓂ ᐱᓕᕆᐊᖑᓂᐊᕐᓂᖓᓄᑦ 
ᐱᑕᖃᖅᐹ? ᓲᕐᓗᒃ ᐊᖅᑯᑎᐅᑉ ᒥᒃᓵᓄᑦ 
ᑐᑭᓕᐅᑎᓗᒍ ᖃᖓᒃᑰᕐᓂᐊᕐᓂᖓᓄᑦ ᐱᓕᕆᕝᕕᖕᒥ 
ᐃᓱᒪᒋᔭᖃᖅᐹᑦ ᖃᐅᔨᓴᕐᓂᐅᓂᐊᖅᑐᒥᒃ? ᐊᒻᒪᓗ 
ᖃᓄᖅ ᐊᑐᖅᑕᐅᒐᔭᖅᐸ, ᖃᓄᕐᓗ ᐊᖅᑯᑕᐅᒐᔭᖅᐸ 
ᖃᐅᔨᓴᕐᓂᕐᒧᑦ ᑖᔅᓱᒧᖓ? ᐃᒪᐃᑦᑐᒃᑰᕋᔭᖅᐹ 
ᐱᓕᕆᖃᑎᒌᖕᓂᒃᑯᑦ ᐅᕝᕙᓘᓐᓃᑦ ᐱᓕᕆᕝᕕᐅᑉ 
ᐃᓗᐊᓃᑦᑎᐊᒻᒪᕆᒃᑲᔭᖅᐸ? ᖃᐅᔨᔪᒪᒐᒪ ᓇᓂ 
ᖃᐅᔨᓴᕐᓂᖅᑕᖃᕋᔭᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᖄᖏᖅᑎᑕᐅᓐᓂᖅᐸᑦ ᒪᓕᒐᒃᓴᖅ ᐊᒻᒪᓗ 
ᒪᓕᒐᓕᐅᖅᑏᑦ 6-ᒋᓕᖅᑕᖏᖕᓄᑦ 
ᐱᓕᕆᐊᖑᔭᕆᐊᖃᕋᔭᕐᒥᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 
ᖁᔭᓐᓇᒦᒃ, ᒥᓂᔅᑕ. ᑕᐃᒪᓕ 
ᐊᐱᖅᑯᑎᒃᓴᖃᒃᑲᓐᓂᓐᖏᑦᑐᖓ ᐃᓚᒋᐊᑐᐃᓐᓇᕐᓗᒍ 
ᑕᒪᓐᓇ ᑕᒪᑐᒪᑉ ᒥᒃᓵᓄᑦ ᓯᕗᓂᒃᓴᒥᖃᐃ 
ᒪᓕᒐᓕᐅᖅᑎᐅᓛᖅᑐᓄᑦ 
ᑕᑯᓐᓈᖅᑕᐅᖏᓐᓇᕆᐊᖃᕐᓂᐊᖅᑐᖅ ᐃᓱᒪᒋᔭᒃᑯᑦ 
ᓈᒻᒪᒃᑲᔭᖅᑐᓂᓗ ᐱᓕᕆᕝᕕᐅᑉ 
ᐅᓂᒃᑳᒃᑲᓐᓂᕋᔭᕐᓗᓂ ᒪᓕᒐᓕᐅᕐᕕᒻᒧᑦ ᑖᒃᑯᓄᖓ 
ᒪᕐᕉᖕᓄᒃ ᐱᓗᐊᖅᑐᒥᒃ ᓯᕗᓂᒃᓴᒥ ᐃᓱᒪᒋᔭᑦ. 
ᐊᐱᖅᑯᑎᒃᓴᖃᒃᑲᓐᓂᓐᖏᑦᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᓐᓂ, ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓕᓴᕆᔪᓐᓇᕐᒥᒐᕕᖓ. ᑖᓐᓇ ᓄᓘᔮᓐᓂ ᑕᐃᑯᖓ 
ᕿᓐᖑᐊᓄᑦ ᐊᖅᑯᑎ ᑕᐃᔅᓱᒪᓂ 1960-ᖏᖕᓂ 
ᓴᓇᔭᐅᓚᐅᖅᓯᒪᖕᒪᑦ. ᑖᒃᑯᐊ ᐅᔭᕋᓐᓂᐊᖅᑏᑦ 
ᐅᔭᕋᓐᓂᐊᖅᐸᓪᓕᐊᓕᕋᒥᒃ ᑕᒪᓐᓇ 
ᓴᓇᔭᐅᓚᐅᖅᓯᒪᔪᖅ 
ᐋᖅᑭᒋᐊᒃᑲᓐᓂᐊᕐᔪᑐᐃᓐᓇᖅᖢᒍ ᐊᑐᖅᑕᐅᖃᑦᑕᕐᒪᑦ.  
ᑖᓐᓇᖃᐃ ᐃᓕᓴᕆᔭᐅᓯᒪᕙ ᑭᒃᑯᑐᐃᓐᓇᕐᓄᑦ 
ᐊᖅᑯᑎ ᐊᑐᖅᑕᐅᔪᓐᓇᕐᓗᓂ? ᑭᐅᔭᐅᔪᓐᓇᖅᐸ 
ᑕᒪᓐᓇ ᑭᐅᔭᐅᖁᒐᓗᐊᖅᖢᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ: ᒥᓂᔅᑕ  ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐊᖅᑯᑎ ᑕᐃᓐᓇ ᓄᓘᔮᖕᓂ ᕿᓐᖑᐊᓄᑦ, ᑖᓐᓇ 
ᐅᓯᑲᑦᑕᕐᕕᑐᐃᓐᓇᐅᖕᒪᑦ ᐊᑐᖅᑕᐅᑐᐃᓐᓇᖅᑐᑦ 
ᐃᖅᑲᓇᐃᔭᖅᑎᓄᑦ 

ᐅᑎᖅᑕᕋᕐᕕᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒪ 
ᑐᒃᓯᕗᖔ ᑖᒃᑯᐊ ᕿᑭᖅᑕᓂᒃᑯᑦ ᑕᒪᑐᒥᖓ 
ᐊᖅᑯᖕᒥᒃ ᐅᔭᕋᖕᓂᐊᕐᕕᒃ ᒪᑐᒐᓗᐊᖅᐸᑦ 
ᑖᒃᓰᔭᕆᐊᖃᕋᔭᓐᖏᑦᑐᑦ ᑖᔅᓱᒧᖓ ᐊᖅᑯᒻᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ: ᒥᓂᔅᑕ  ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᓰᓕ 
ᑭᐅᖁᒐᒃᑯ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓰᓕ. 
 
ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᓂᔅᑕ. ᓇᓕᐊᑐᐃᓐᓇᖅ ᐊᖅᑯᑎ 
ᐃᓄᐃᑦ ᓄᓇᖁᑎᖏᖕᓂᑦ ᓴᓇᔭᐅᔪᑦ ᐊᑭᖏᖕᓂᑦ 
ᖃᐅᔨᓴᖅᑕᐅᓯᐅᑦ. ᒫᓐᓇᐅᔪᖅ ᑕᐃᒪ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᑦ ᑕᑯᓇᒃᑕᕗᑦ 
ᖃᓄᖅ ᖃᐅᔨᓴᖅᑕᐅᓲᖑᖕᒪᖔᑖ ᐊᖅᑯᑏᑦ 
ᖃᓄᑎᒋᓪᓗ. ᒥᓂᔅᑕ ᐱᓕᕆᔪᒪᓂᖃᖅᓯᒪᖅᑰᖅᑐᖅ 
ᐱᓕᕆᐊᖃᕐᓂᐊᕐᓗᓂ ᑖᒃᑯᐊ ᐱᖁᑏᑦ ᐃᓄᐃᑦ 
ᓄᓇᖁᑎᖏᖕᓂᑦ ᐊᖅᑯᑏᑦ ᖃᓄᖅ 
ᐱᔭᐅᓂᐊᕐᒪᖔᑕ ᐅᔭᕋᖕᓂᐊᖅᑕᐅᑎᓪᓗᒋᑦ. 
 
ᑕᐃᒪᓕ ᐊᐱᖅᑯᑎᖓ ᑕᒪᒃᑯᐊ ᑭᒃᑯᑐᐃᓐᓇᕐᓄᑦ 
ᒪᑐᐃᖓᑎᑕᐅᔪᑦ ᐊᖅᑯᑏᑦ, 
ᑖᒃᓰᔭᖅᑎᒍᑕᐅᒐᔭᓐᖏᑦᑐᑦ ᐊᓯᖏᖕᓂᑦ 
ᒐᕙᒪᖃᕐᕕᐅᔪᓂᑦ. ᑖᓐᓇ ᑕᒡᕙ 
ᐃᓱᒪᒃᓴᖅᓯᐅᕈᑎᖃᐅᓯᑎᒐᔭᖅᑕᖓᑦ ᒥᓂᔅᑕᐅᑉ.  
 
ᐊᑐᖅᑕᐅᔪᓐᓃᖅᐸᓪᓕᐊᑎᓪᓗᒋᑦ ᐊᖅᑯᑏᑦ ᐃᓄᐃᑦ 
ᓄᓇᖁᑎᖏᖕᓃᑉᐸᑕ ᑖᒃᓰᔭᕈᑕᐅᓂᐊᖅᑐᖅ 
ᓴᓗᒻᒪᒃᓴᖅᑕᐅᓚᐅᓐᖏᓐᓂᖓᓂᒃ 
ᒪᑐᔭᐅᓚᐅᓐᖏᓐᓂᖏᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᖃᒪᓂᖅ. 
 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ 
ᓂᕈᐊᖅᑕᐅᓯᒪᕝᕕᒋᔭᓐᓂ ᐊᑐᖅᑕᐅᖃᑦᑕᕐᒥᖕᒪᑦ, 
ᐅᔭᕋᕐᓂᐊᓚᐅᖅᑳᖅᑎᓐᓇᒋᑦ ᐊᑐᖅᑕᐅᖃᑦᑕᓚᐅᕐᒪᑦ 
ᑐᒃᑐᓕᐊᖅᑐᓄᒡᓗ, ᐊᑐᖅᑕᐅᕙᒃᖢᓂ ᐱᓚᐅᕐᒪᑦ. 
ᐅᔭᕋᕐᓂᐊᕐᕕᒃ ᒪᑐᔪᒥᓂᐅᑉᐸᑦ ᑕᒪᓐᓇ ᐊᖅᑯᑎ 
ᓂᕈᐊᖅᑕᐅᓯᒪᕝᕕᒋᔭᖕᓂ ᐊᑕᐃᓐᓇᖁᔭᐅᒐᔭᖅᑐᖅ, 
ᖃᐅᔨᒪᑦᑎᐊᕋᒃᑯᒃ ᐊᑲᕐᕉᑕᐅᓪᓗᓂᓗ ᐱᖕᒪᑦ, 
ᐱᓚᐅᕈᓗᐊᕐᒪᑦ. ᑕᒪᓐᓇ 
ᑕᑯᓇᑦᑕᐅᖃᓯᐅᔾᔭᐅᖁᒐᔭᕐᒥᔭᕋ. ᓲᕐᓗ, 
ᑲᑎᒪᔨᐅᖃᑎᒐ ᖃᒪᓂ’ᑐᐊᕐᒥ ᐅᖃᖅᑲᐅᒻᒪᑦ.  
ᑖᓐᓇᑦᑕᐅᖅ ᓄᓘᔮᓂ ᕿᓐᖑᐊᓄᑦ ᐊᖅᑯᑎ 
ᐊᑕᐃᓐᓇᕈᓐᓇᕋᔭᕐᒪᖔᑦ ᓂᕈᐊᖅᑕᐅᓯᒪᕝᕕᓐᓂ, 
ᑖᓐᓇ ᐅᔭᕋᕐᓂᐊᕐᕕ ᒪᑐᒐᓗᐊᖅᐸᑦ 
ᐊᑐᖅᑕᐅᔪᓐᓇᓛᖁᒡᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 
(ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪ, 
ᑕᐃᒪ ᒪᓕᒐᓕᐅᖅᑎ ᓯᒪᐃᓕᐅ ᑖᓐᓇ 
ᐅᖃᖃᑎᒌᒍᑕᐅᔭᕆᐊᖃᕐᓂᐊᖅᑐᑦ 
ᐱᓕᕆᖃᑕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 
ᒪᓕᓪᓗᒋᑦ, ᒥᔅ ᑕᐅᑐᓐᖏ 
 

ᑕᐅᑐᓐᖏ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᐱᖅᑯᑎᑐᐃᓐᓇᖅ. ᐅᔾᔨᕆᓪᓗᒍᓗ ᐊᖅᑯᑏᑦ 
ᒥᒃᓵᓄᑦ (ᑐᓵᔨᒃᑰᕈᓐᓃᖅᑐᖅ) ᐅᑉᐱᕈᓱᑦᑐᖓ 
ᐅᖃᐅᓯᖅᑕᖓ ᐊᖅᑯᑏᑦ ᐊᓯᕆᕈᓐᓇᖅᑕᕗᑦ, 
ᑎᑭᖕᓂᕐᒧᑦ ᐊᖅᑯᑎᐅᖁᓗᒋᑦ. (ᑐᓵᔨᑎᒍᑦ) 
ᐊᓯᔾᔨᕈᓐᓇᖅᑰᕋᑦᑎᒍ ᑕᐃᔭᐅᔾᔪᓯᖓ ᐊᖅᑯᑎᑦ 
ᐊᑐᖅᑕᐅᔪᓐᓇᖅᓯᓗᑎᒃ, ᑖᓐᓇ ᐅᔭᕋᕐᓂᐊᕐᕕᒃ 
ᒪᑐᑉᐸᑦ. ᒪᑐᑉᐸᑦ, ᑕᐃᒪᓕ ᑭᒃᑯᑐᐃᓐᓇᕐᓄᑦ 
ᐊᑐᖅᑕᐅᔪᓐᓇᖅᓯᓗᓂ ᑖᒃᓰᔭᕈᑕᐅᖏᓪᓗᓂ. ᑖᓐᓇ 
ᐅᔾᔨᕆᕋᒃᑯᑦ, ᐅᖃᐅᓯᑐᐃᓐᓇᖅ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᒃᓴᑐᐃᓐᓇᖅ. ᐊᑎᖁᑎᖃᕈᓐᓃᕋᒪ 
ᒪᓕᒐᒃᓴᒧᑦ. ᑎᑎᕋᖅᓯᒪᓂᖓ 4. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15. 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒪᓖ ᓈᓴᐅᑎᖓ 15, ᐅᖃᐅᓯᖃᕐᒪᑦ 
ᐃᓱᓕᑦᑕᕐᕕᒋᓂᐊᖅᑕᖏᓐᓂᑦ ᐅᓐᓂᓗᓐᓂᕐᒧᑦ 
ᓈᒻᒪᒃᓴᖏᑦᑐᓄᒡᓗ ᑐᓂᓯᓂᕐᒧᑦ, ᑖᒃᑯᓄᖓ 
ᐊᓯᔾᔨᕐᓂᕐᒧᑦ ᑲᑎᒪᔨᓄᑦ. ᖃᐅᔨᒪᒐᒪ 
ᐃᓱᒫᓗᒋᔭᐅᖃᑦᑕᖅᓯᒪᒻᒪᑦ ᐊᐅᓚᓂᖏᑦ ᓄᓇᕗᒻᒥ 
ᐊᓯᔾᔨᕐᓂᕐᒧᑦ ᑲᑎᒪᔨᖏᑕ ᒥᒃᓵᓄᑦ. ᑖᓐᓇ ᒪᓕᒐᒃᓴᖅ 
ᐋᖅᑭᒃᓯᓂᐊᓲᖑᒻᒪᑦ ᐊᐅᓚᑦᓯᓂᕐᒧᑦ ᐃᓱᒪᒋᔭᐅᔪᓂᑦ, 
ᑕᒪᒃᑯᐊ ᑲᑎᒪᔩᑦ ᐊᓯᔾᔨᕐᓂᕐᒧᑦ 
ᐊᐅᓚᔪᓐᓇᑦᑎᐊᖁᒡᓗᒋᑦ. ᐊᐱᖅᑯᑎᒋᑐᐃᓐᓇᖅᑕᕋ 
ᐱᓪᓗᒋᑦ ᑲᖓᒃᑯᑦ ᐃᓱᓕᑦᑕᕐᕕᒋᓂᐊᖅᑕᖏᑦ 
ᑕᕝᕙᓂ ᑎᑎᕋᖅᓯᒪᔪᑦ ᑕᕝᕙᓂ ᓈᓴᐅᑎᖓᓂ. 
ᖃᓄᖑᑯᐊ ᐱᓕᕆᕖᑦ ᐋᖅᑭᑦᓯᔾᔪᑎᖃᕐᓂᖅᐸᑦ, 
ᖃᖓ ᐃᓱᓕᑦᑕᕐᕕᒋᓂᐊᖅᑕᖏᓐᓂ 
ᓈᒻᒪᒃᓴᖏᓐᓂᕐᒧᑦ ᑐᓂᓯᓂᐅᔪᓂ? ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 
(ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑕᖅ. 
ᐊᖅᑯᑎᒋᓗᑎᑦ, ᒥᔅᑐ ᐋᓪᕗᐊᔅᒧᑦ ᐊᐱᕆᔭᐅᖁᔭᕋ 
ᐊᐱᖅᑯᑎᖓ. 
 
ᐃᒃᓯᕙᐅᑕᖅ: ᒥᔅᑐ ᐋᓪᕗᐊᔅ.  
 
ᐋᓪᕗᐊᔅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑕᖅ. 
ᑖᓐᓇ 45-ᓂᑦ ᐅᓪᓗᓂᑦ ᐅᖃᖅᓯᒪᔪᖅ 
ᐃᓱᓕᑦᑕᕐᕕᖓ. ᐋᖅᑭᑦᑕᐅᓯᒪᒌᓚᐅᖅᓯᒪᔪᖅ, 
ᑕᕝᕙᖓᑦ ᐱᖁᔭᑐᖃᕐᒥᑦ. ᑭᓯᐊᓂᓕ 
ᐃᓱᒫᓗᓐᓇᖅᑐᖃᔪᒻᒪᑦ, ᒫᓐᓇ ᐱᖁᔭᐅᔪᖅ 
ᐅᖃᓯᔪᒻᒪᑦ 45-ᓂᑦ ᐅᓪᓗᓂᑦ ᑕᐃᒪᖓᓂᑦ 
ᐱᒋᐊᖓᓂᖓᓃᑦ, ᐊᐅᓪᓚᑦᑎᑕᐅᕝᕕᒥᓂᖓᓂᑦ. 
ᓇᓗᓇᐃᓐᓇᓲᖑᒻᒥᒻᒪᑦ ᖃᖓ 
ᐊᐅᓪᓚᑦᑎᑕᐅᓂᕐᒪᖔᑕ ᐊᓪᓚᕝᕕᒻᒥ. ᑕᕝᕙᖓᑦ 
ᖃᐅᔨᓴᕐᕕᒻᒥ ᐊᐅᓚᓐᓂᖅᑳᑦ ᐅᕝᕙᓘᓃᑦ 
ᑎᑎᖅᑲᓕᐊᕐᕕᓕᐊᕈᔾᔭᐅᓂᖅᑳᑦ ᐅᕝᕙᓘᓃᑦ.  
 
ᓇᓗᓇᖅᓯᓚᐅᖅᓯᒪᒻᒪᑦ 
ᐊᖏᖃᑎᒌᒍᑎᐅᒍᓐᓇᐃᓪᓕᓚᐅᖅᓯᒪᒻᒪᑦ ᑲᑎᒪᔨᓄᑦ. 
ᐃᖅᑲᑦᑐᐃᕕᒻᒨᕆᐊᖃᒻᒪᕆᓚᐅᖅᓯᒪᒻᒪᑦ, ᓇᑭᑦ 
ᐱᒋᐊᕐᕕᖃᓲᖑᒻᒪᖔᖅ. ᐃᖅᑲᑦᑐᐃᕕᒃᑯᓐᓄᓪᓗ 
ᓇᓗᓇᐃᖅᑕᐅᓚᐅᖅᓯᒪᔪᖅ.  
ᑖᒃᓰᔭᐃᔭᖅᑎᖓ ᐃᑲᔪᖅᓯᖅᑕᐅᓚᐅᖅᓯᒪᔪᖅ. 
ᐊᓪᓚᕝᕕᖓᓄᒡᒎᖅ ᑎᑭᒐᐃᑉᐸᑕ 45 ᐅᓪᓗᐃᑦ 
ᐱᒋᐊᕐᕕᓕᒥᓃᑦ. 
 

ᖃᖓ ᐊᐅᓪᓚᑦᑎᑕᐅᓂᕐᒪᖔᑕ 
ᖃᐅᔨᔭᐅᖃᑦᑕᕈᓐᓇᓚᐅᖅᓯᒪᖏᒻᒪᑕ 
ᐃᖅᑲᖅᑐᐃᔨᒃᑯᓐᓄᑦ.  
 
ᑕᐃᑲᓂ ᐅᓪᓗᖓ ᑎᑎᖅᑲᖓᑕ ᐊᑐᖅᑕᐅᓂᐊᖅᑳᑦ 
ᐅᕝᕙᓘᓐᓃᑦ ᑎᑎᖅᑲᓂᐊᕐᕕᒃᑯᑦ ᓇᕿᑕᒥᓂᖅ 
ᑕᐃᓐᓇ ᐅᓪᓗᖅ ᐊᑐᖅᑕᐅᓂᐊᖅᑲ, ᑕᕝᕘᓇ 45-ᓂᑦ 
ᐅᓪᓗᓐᓂᑦ ᐱᒋᐊᕐᕕᖓ 
ᐋᖅᑭᑦᑕᐅᒋᐊᖃᓚᐅᖅᓯᒪᒻᒪᑦ. ᑖᓐᓇ 
ᐱᑕᖃᖅᐸᒌᓚᐅᖅᓯᒪᔪᕐᓕ ᐱᖁᔭᑐᖃᕐᒥ. ᖁᔭᓐᓇᒦᒃ, 
ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᑦᑕᐅᖅ. ᐊᑕᐅᓯᑐᐊᕐᒥᑦ 
ᐊᐱᖅᑯᑎᔅᓴᖃᒃᑲᓂᖅᑐᖓ, ᐱᔾᔪᑎᓕᒻᒥ ᑲᑎᒪᔨᓂᑦ 
ᐊᓯᔾᔩᔨᐅᔪᓂᑦ. ᖃᐅᔨᒪᒻᒥᒐᒪ ᐊᔾᔨᒌᖏᑦᑐᓂᑦ 
ᐃᓱᒫᓘᑎᖃᕐᕕᐅᓚᐅᕐᒪᑦ ᐊᐅᓚᓂᖓ, ᑖᒃᑯᐊ 
ᑲᑎᒪᔩᑦ. ᖃᓄᑎᒋᓖ ᐃᓱᒫᓗᒋᔭᐅᖃᑦᑕᖅᓯᒪᕙ? 
ᕿᓂᕋᓱᑦᑐᓰ ᓇᓂᓯᒐᓱᑦᑐᓰ ᑲᑎᒪᓕᐅᒍᒪᔪᓂᑦ 
ᐊᓯᔾᔩᔨᐅᔪᓄᑦ ᑲᑎᒪᔨᓄᑦ, ᐱᔭᕆᐊᑐᓯᒪᕚ? 
ᑲᑎᒪᔨᒃᓴᖅᓯᐅᕋᑐᐊᖅᑐᓯ ᓄᓇᕗᒻᒥᐅᑕᕐᓂᑦ 
ᐅᕝᕙᓘᓐᓃᑦ ᐱᖃᑕᐅᒍᒪᓂᖃᖅᑐᓃᑦ 
ᑭᓱᑐᐃᓐᓇᒃᓂᑦ ᖃᐅᔨᒪᕈᓘᔭᕆᐊᖃᖅᑐᓂᑦ 
ᑲᑎᒪᔨᐅᓂᕐᒥᑦ? ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 
(ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᐃᒫᑦᑕᐅᖅ 
ᐊᓯᖏᑦ ᑲᑎᒪᔩᑦ ᐊᐅᓚᓲᖑᒻᒪᑖ. ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᑎᖅᑏᑦ ᕿᓂᖃᑦᑕᓲᖑᔪᐃᑦ 
ᓄᓇᕘ ᐃᓗᐊᓂ, ᑭᒃᑯᑐᐃᓐᓇᕐᓂᑦ 
ᐃᔅᓯᕚᖃᑕᐅᒍᒪᒐᔭᖅᑐᓂᑦ ᑲᑎᒪᔨᓃ. ᑕᕝᕙᓂ 
ᐊᓯᔾᔩᔨᐅᔪᓂ ᑲᑎᒪᔨᓂ. ᒫᓐᓇ ᐅᖃᕈᓐᓇᖅᑐᖓ, 
ᑲᑎᒪᔩᑦ ᐃᓗᐃᑦᑐᐸᓗᑦᑎᐊᑦ ᐊᑕᐅᓯᕐᒥᑦ 
ᐃᓚᑰᑐᐃᓐᓇᖅᑐᑦ. ᑕᐃᒫᑦᑕᐅᖅ ᐊᓯᖏᑦ ᑲᑎᒪᔩᑦ 
ᐊᐅᓚᕙᒻᒪᑕ, ᓴᖅᑭᔮᖅᑎᑦᑎᓲᖑᔪᒍᑦ 
ᐃᓂᔅᓴᑦᑕᖃᓕᕋᐃᒫᑦ ᐊᒻᒪ ᐊᑐᓕᖁᔭᓕᐅᖅᑐᖃᓲᖅ 

ᒥᓂᔅᑕᒧᑦ ᓂᕈᐊᕋᔅᓴᓃᑦ, ᐊᒻᒪ ᓯᕗᓕᖅᑏᑦ 
ᑲᑎᒪᔨᕋᓛᖏᓐᓄᑦ ᑐᓂᔭᐅᑦᑕᓕᖅᑰᖅ, ᓯᕗᓕᖅᑏᑦ 
ᑲᑎᒪᔨᕋᓛᖏᑦ, ᒥᓂᔅᑕᐃᑦ ᑲᑎᒪᔨᕋᓛᖏᑦ 
ᑎᒃᑯᐊᖅᓯᓲᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 
ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑖᓐᓇ ᓈᓴᐅᑎ 15, ᐲᖅᑕᐅᓗᑏᑦ ᐊᓯᔾᔩᔩᑦ ᑲᑎᒪᔩᑦ 
ᐊᒻᒪ ᒪᓕᒐᕐᓂᐊᖅᑎᖓ, ᒪᓕᒐᓕᕆᔨᒃᑯᓂᓛᒃ 45-
ᓂᑦ ᐅᓪᓗᓂ ᑭᐅᔭᐅᒐᓱᕝᕕᖃᕐᓂᐊᓂᕋᐃᖅᑲᐅᒻᒪᑦ. 
ᖃᓄᖅ ᐊᐅᓚᑦᑎᐊᓂᐊᖅᑐᒋᕕᓯᐅᒃ? ᕼᐊᒻᓚᐃᑦ 
ᓄᓇᓖᑦ ᒐᕙᓚᕋᓛᖐᑦ ᓈᒻᒪᓴᖏᓐᓂᕐᒥᓂᑦ 
ᓴᖅᑭᖅᓯᒍᒪᑉᐸᑦ ᐅᓇ ᐱᖁᔭᔅᓴᖅ 
ᓴᖅᑭᖅᑕᐅᓯᒪᓕᖅᑎᓪᓗᒍ ᐊᑲᐅᖏᑐᒃᑰᑦ, 
ᐱᐅᖏᑦᑐᒃᑯᑦ ᐊᑐᑦᑕᐅᓂᖃᕋᔭᖅᑲᐃ ᕼᐊᒻᓚᐃᑦ . 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᑯᑎᒋᓗᑎᑦ, ᒥᔅᑐ 
ᐋᓪᕗᐊᔅᒧᑦ ᑭᐅᔭᐅᖁᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑐ ᐋᓪᕗᐊᔅ. 
 
ᐋᓪᕗᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 
ᑖᓐᓇ ᓇᓗᓇᐃᑦᑎᐊᕐᓗᒍᐃᓛᒃ, 45-ᓂᑦ 
ᐃᓱᓕᕝᕕᖃᕐᓂᖓ, ᓈᒻᒪᓴᖏᓂᕐᒥᓂᑦ 
ᐊᐅᓚᑎᑦᑎᒍᓐᓇᕐᕕᖓ. ᑕᐃᒪᓕ 
ᖃᐅᔨᓴᖅᑕᐅᓐᓂᕈᕕᑦ ᑖᒃᓰᔭᕆᐊᖃᖅᑎᑕᐅᓗᑎ 
ᐃᒪᓐᓇᓃᑦ, ᓈᒻᒪᒋᓐᓂᖏᒃᑯᕕᐅᒃ ᑕᐃᒪᓕ 45-ᓂᑦ 
ᐅᓪᓗᓂᑦ ᐱᕕᖃᕐᓂᐊᖅᑯᑎᑦ ᐊᓯᔾᔨᖅᑕᐅᑎᒐᓱᓪᓗᒍ, 
ᐃᒪᐃᔾᔮᓲᖑᔪᐃᑦ. 

ᐱᕕᖃᕐᓂᖅᓴᐅᓂᐊᖅᐸᓪᓚᐃᓕᖅᑐᓂᒃᑯᐊ, 
ᓈᒻᒪᓴᖏᓐᓂᕐᒥᓐᓂᑦ ᓴᖅᑭᑦᓯᒐᓱᓐᓂᕐᒥᓃᑦ 
ᑲᑎᒪᔨᓄᑦ ᑕᐃᒃᑯᓄᖓ ᐊᓯᔾᔩᔨᐅᔪᓄᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑐ ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᓕᖅᑐᖅ) ᑕᐃᒪᓕ ᒫᓐᓇ ᐲᖅᑕᐅᑎᓪᓗᒋᑦ 
ᑲᑎᒪᔩᑦ 
ᐊᔪᐃᓐᓇᕆᐊᒃᑲᓐᓂᕈᓐᓇᖃᑦᑕᕐᕕᖃᕐᓂᐊᖅᑳᑦ 
ᑭᒃᑯᑐᐃᓐᓇᐃᑦ? ᖃᓄᑐᐃᓐᓇᖅ 
ᐃᓱᒪᑖᕐᕕᐅᒐᐃᒍᑎᑦ, ᐃᓱᒪᑖᕈᑎᐅᒐᐃᒍᑎᑦ? ᐊᒻᒪ 
ᖃᓄᖅ ᐊᑯᓂ ᑕᒪᓐᓇ ᐊᐅᓚᖃᑦᑕᕋᔭᖅᑲ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ  ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᒪᔩᓚᑲᓴᒃᑲᒪ. ᐅᑯᐊ 
ᑎᑎᕋᖅᑕᐅᓂᖏᑦ ᓯᕗᓪᓕᖅᐹᖓᓂᒃ 
ᐱᒋᐊᓕᖅᑎᓪᓗᒍ, ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᑦ ᑲᑎᒪᔨᖏᑦ 
ᐲᖅᑕᐅᑎᑦᑎᒍᒪᓚᐅᖅᓯᒪᒻᒪᑕ ᐊᓯᔾᔩᔨᐅᔪᓂᑦ 
ᑲᑎᒪᔨᓂᑦ. ᑲᑎᒪᔨᕋᓛᓄᓪᓕ 
ᐲᖅᑕᐅᖁᔭᐅᔪᓐᖏᒻᒪᑕ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᑦ ᑖᒃᑯᐊ ᐃᓱᒪᑖᒃᑲᓐᓂᓕᔪᔪᐃᑦ 
ᐲᖅᑕᐅᓂᐊᓐᖏᓪᓗᑎᑦ ᑖᒃᑯᐊ. ᑕᒪᓐᓇᓗ 
ᕿᒥᕐᕈᔭᐅᒃᑲᓐᓂᓛᕐᓗᓂ ᑭᖑᓪᓕᐅᓂᐊᖅᑐᓄᑦ 
ᒐᕙᒪᐅᔪᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ.. 
ᑎᑎᕋᖅᓯᒪᓂᖓ 15. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 21. 
ᐊᖏᖅᐳᒍᑦ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 22. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 23. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 24. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 25. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 26. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 27. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 28. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 29. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 30. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 31. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᓕᖅᑐᖅ) 
ᓈᓴᐅᑎᓕᒃ 31 ᐱᔾᔪᑎᖃᕐᖓᑦ ᑖᒃᓰᔭᐃᔭᖃᑦᑕᓂᕐᒥᒃ 
ᖃᑦᑎᑦ ᑖᓚᐃᔭᕐᓂᕐᒥᒃ. ᒪᓕᒐᔅᓴᖅ 
ᓇᓗᓇᐃᖅᓯᓯᒪᖕᒪᑦ ᐊᕐᕌᒍᑕᒫᑦᑎᐊᖅ 
ᐅᓪᓗᖅᓯᐅᑎᑎᒍᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᐋᖅᑭᔅᓯᖃᑦᑕᓂᐊᖅᑯᖅ ᐅᕙᓂ 
ᑖᒃᓰᔭᐃᔭᕈᑕᐅᖃᑦᑕᓂᐊᖅᑐᓂᑦ ᐱᖁᑎᓄᑦ, ᖃᑦᑎᑦ 
ᑖᓚᓂᑦ ᑖᒃᓰᔭᐃᔭᕐᓂᐊᕐᒪᖔᑕ 
ᐃᓕᓐᓂᐊᖅᑐᓕᕆᓂᕐᒧᓪᓗ ᑐᕌᖓᔪᑦ, ᖃᓄᑎᒋ 
ᑖᒃᓰᔭᐃᔭᕈᑕᐅᓂᐊᕐᒪᖔᑕ? 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 
ᐃᓱᒪᖃᕐᕕᐅᒻᒪᖔᑕ ᖃᐅᔨᒋᐊᖃᑦᑕᓲᖑᖕᒪᖔᔅᓯ 
ᑖᒃᓯᔭᐃᔭᕈᑎᐅᓂᐊᖅᑐᑦ ᖃᑦᑏᔭᕐᓂᖏᑦ 
ᐊᓯᔾᔨᖅᑕᐅᓕᕋᐃᒻᒪᑕ? ᑕᐃᒪ ᒫᓐᓇᕈᓘᔪᔪᖅ 
ᐊᓯᔾᔨᖅᑕᐅᔪᒻᒪᑦ ᐃᓚᒋᐊᖅᑕᐅᓪᓗᑎ 10%-ᒥᑦ 
ᓇᒻᒥᓂᖅ ᐊᖏᕐᕋᓕᓐᓄᑦ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ  ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ 
ᓰᓕᒧᑦ ᑭᐅᔭᐅᖁᔭᕋ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓰᓕ. 
 
ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᑕᐃᒪ 
ᒪᓕᒐᓕᐅᖅᑎ ᑎᒃᑯᐊᖅᓯᕋᑖᕐᖓᑦ ᖃᓄᑎᒋ 
ᑖᒃᓰᔭᐃᔭᕐᒪᖔᑕ, ᑮᓇᐅᔭᓕᕆᔨᒃᑯᓐᓄᑦ 
ᐋᖅᑭᑦᑕᐅᓲᑦ. ᐊᒻᒪ, ᐋᖅᑭᑦᑕᐅᒐᓱᑦᑎᓪᓗᒋᑦ ᖃᑦᑎᑦ 
ᑖᓚᐃᔭᕆᐊᖃᕐᓂᐊᕐᒪᖔᑕ ᑲᑎᒪᔩᑦ ᐊᓯᔾᔩᔨᐅᔪᐃᑦ 
ᐋᖅᑭᔅᓯᖃᑦᑕᓲᖑᑦᑕᖅᑯᑦ ᖃᐅᔨᓴᖅᑕᒥᓂᕐᓂᑦ, 
ᑖᒃᓰᔭᕐᓂᐅᒋᐊᖃᕐᓂᐊᖅᑐᐃᑦ 
ᑲᒪᒋᔭᐅᓚᐅᖅᑎᓐᓇᒋᑦ. ᑖᓐᓇ 

ᖃᐅᔨᓴᕋᓱᖅᑳᕐᓂᐅᓲᖅ ᑮᓇᐅᔭᓕᕆᔨᒃᑯᑦ ᐃᓗᐊᓂ.  
 
ᓄᐊᑦᑎᓪᓗᑎᑦ ᑲᑎᑎᕆᓪᓗᑎᑦ 
ᑐᑭᓯᒃᑲᓐᓂᕈᑎᔅᓴᓕᒫᖑᔪᓂᑦ ᐱᖁᑎᓂᑦ 
ᐱᔾᔪᑎᖃᖅᑐᓂᑦ ᐊᔾᔨᒌᓐᖏᑦᑐᕈᓘᔭᕐᓂᑦ 
ᑕᐃᔭᐅᓂᖃᐅᖅᑐᓂᑦ ᓄᓇᓕᓐᓂᑦᑐᓂᓪᓗ. 
ᐊᒻᒪ, ᒪᓕᓲᖓᑦ ᒪᓕᑦᑕᐅᓪᓗᓂ ᖃᓄᑎᒋ 
ᐊᑦᑐᐃᖃᑦᑕᓂᐊᕐᒪᖔᑕᓗ ᐃᓱᒪᖃᕆᐊᓲᑦ 
ᓇᒻᒥᓂᖃᖅᑎᐅᔪᓄᑦ ᐊᖏᕐᕋᖃᖅᑎᐅᔪᓄᑦ 
ᓇᒻᒥᓂᖅ. ᖃᐅᔨᒋᐊᓗᐊᕌᓗᓲᖑᓐᖏᑎᐊᖅᑐᐃᑦ, 
ᖃᐅᔨᓴᖔᑐᐃᓐᓇᓲᑦ ᐋᖅᑭᑦᑎᒐᓱᑦᑐᑎᑦ ᖃᑦᑎᑦ 
ᑖᓚᐃᔭᕆᐊᖃᕐᓂᐊᕐᒪᖔᑕ ᐱᖁᑎᓄᑦ, ᓄᓇᕗᑦ 
ᒐᕙᒪᖓᑦ ᖃᑦᑎᑦ ᑖᓚᓂᒃ 
ᑖᒃᓰᔭᐃᔭᖁᔨᒋᐊᖃᕐᓂᐊᕐᒪᖔᖅ. 
 
ᑭᐅᒐᓱᓪᓗᒍ ᐊᐱᖅᑯᑎᖓ ᐊᕐᕌᒍᑕᒫᑦ 
ᐋᖅᑭᑦᑕᐅᖃᑦᑕᖅᑐᖅ ᑕᖅᑲᐅᖓ ᓯᓚᑎᑦᑎᓐᓄᑦ 
ᖃᐅᔨᒋᐊᑦᑎᐊᐸᓐᖏᓪᓚᕆᑦᑐᐃᑦ ᐊᓪᓚᕝᕕᖓᑕ 
ᐃᓗᐊᓂ ᖃᐅᔨᓴᓗᐊᑐᐃᓐᓇᓲᑦ 
ᑖᒃᓰᔭᐃᔭᕈᑎᐅᒋᐊᖃᕐᓂᐊᖅᑐᓂᑦ. ᐊᒻᒪᓗ 
ᓇᒥᑐᐃᓐᓇᖅ ᑕᐃᒫᒃ ᐊᐅᓚᓲᖑᒻᒪᑕ 
ᐅᕙᒍᑐᐊᖑᓐᖏᑦᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. 
(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᑭᐅᑦᑎᐊᕆᓐᖓ. 
ᑕᐃᒪᓕ ᖃᑦᑎᑦᑖᓚᐅᔭᕆᐊᖃᕐᓂᖏᑦ 
ᐋᖅᑭᑦᑕᐅᒐᐃᒻᒪᑕ ᐊᓯᔾᔨᖅᑕᐅᒐᐃᒻᒪᑕᓗ, 
ᑖᒃᓰᔭᐃᔭᕈᑕᐅᖃᑦᑕᖅᑐᑦ ᐱᖁᑎᓄᑦ. ᐅᓇ 
ᒪᓕᒐᒃᓴᖅ ᐅᖃᓕᒫᖅᑐᒍ ᐱᔭᕆᐊᖃᕐᓂᖅᑕᖃᖅᑳ 
ᐅᓇ ᑐᓴᖅᑕᐅᑎᑕᐅᔭᕆᐊᖃᖅᑳ? ᑕᖅᑲᐅᖓ 
ᐊᑐᐃᓐᓇᐅᑎᑕᐅᓗᓂ, ᐱᔭᔅᓴᐅᑎᑕᐅᓗᓂ?  
ᓄᓇᕘᒥᓂᒃᑯᐊ ᒐᕙᒪᒃᑯᑦ ᐱᕙᓪᓕᐊᔪᖁᑎᖏᑦ 
ᑕᐃᑰᓇ ᓴᖅᑭᔮᓲᖑᒐᓗᐊᑦ ᐊᓯᔾᔨᖅᑕᐅᑎᓪᓗᒋᑦ 
ᑖᒃᓰᔭᐃᔭᕈᑎᐅᕙᒃᑐᑦ ᐱᖁᑎᓄᑦ. ᑕᖅᑲᒃᑯᐊ 
ᑐᓴᖁᔭᐅᓕᕋᐃᒻᒪᑕ ᐱᕙᓪᓕᐊᔪᒃᑯᓘᓐᓃᑦ 
ᑐᓴᕋᔅᓴᑎᒍᓪᓘᓐᓃᑦ ᓴᖅᑭᖅᓯᖃᑦᑕᓲᖑᒻᒪᑕ. 
ᖃᐅᔨᒍᒪᑐᐃᓐᓇᖅᑐᖓ ᑖᓐᓇ 
ᒪᓕᒐᓕᐊᖑᓂᐊᖅᑐᖅ, ᑖᓐᓇᐃᓛᒃ 
ᐱᖁᔭᓕᐊᖑᓂᐊᖅᑐᖅ ᓇᓗᓇᐃᖅᓯᓯᒪᒐᓗᐊᕐᒪᖔᖅ 

ᖃᓄᖅ ᑖᓐᓇ ᑕᖅᑲᐅᖓ 
ᑐᓴᖅᑕᐅᑎᑕᐅᔭᕆᐊᕐᒪᖔᖅ ᓄᓇᕗᒻᒥᐅᑕᕐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᖃᓄᑎᒋ 
ᑖᒃᓰᔭᐃᔭᕆᐊᖃᕐᓂᕐᒪᖔᑕ ᐊᑐᓕᖁᔨᓕᐊᔅᓴᑦ 
ᑮᓇᐅᔭᓕᕆᔨᒃᑯᓐᓂᑦ ᖃᐃᑕᐅᓲᑦ ᐊᒻᒪ 
ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 
ᐋᖅᑭᑦᑕᐅᓲᖑᓪᓗᑎᒃ. ᑮᓇᐅᔭᓕᕆᔨᒃᑯᑦ 
ᑲᑎᒪᔨᕋᓛᖏᑦ ᐋᖅᑭᑦᑎᕆᓲᑦ, 
ᐋᖅᑭᑦᑎᕆᓲᖑᑦᑕᖅᑯᑦ ᐊᒻᒪ ᓄᓇᕗᒻᒥ ᒐᕙᒪᒃᑯᑦ 
ᐱᕙᓪᓕᐊᔪᖁᑎᖏᓐᓂᒃ ᓴᖅᑭᓲᕗᑦ. ᐊᒻᒪ ᓄᓇᕗᑦ 
ᒐᕙᒪᖓᑕ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓃᒻᒥᔪᑦ ᐊᒻᒪ 
ᑕᕝᕘᓇ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑎᒍᑦ, 
ᑮᓇᐅᔭᓕᕆᔨᒃᑯᑎᒍᓪᓗ ᑐᓴᖅᑕᐅᑎᒍᓐᓇᖅᑕᕗᑦ 
ᑕᖅᑲᐅᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑎᑎᕋᖅᓯᒪᓂᖓ 31. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 32. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 33. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 34. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 35. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 36. 
ᐊᖏᖅᑭᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 37. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 38. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 39. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 40. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 41. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 42. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᒪᓂᖓ 43. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᒪᓂᖓ 44. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᒪᓂᖓ 45. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᒪᓂᖓ 46. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᒪᓂᖓ 47. 
ᐊᖏᖅᑭᓯᐅᒃ? 

 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 48. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 
ᓈᓴᐅᑎᓕᒃ 48, ᐃᓗᓕᒃᑲᓐᓂᖓ 10 (10), 
ᐅᖃᖅᓯᒪᒻᒪᑦ ᐱᖁᑎᓄᑦ ᑖᒃᓯᓕᒫᑦ ᑮᓇᐅᔭᑦ 
ᓄᐊᑕᒥᓃᑦ ᐱᖁᔭᐅᔪᔪᒧᑦ ᑕᐃᒪᖓᓂᒃ ᐄᐳᕈ 1, 
1999, ᓄᐊᑦᑕᐅᓯᒪᒻᒪᑕ ᑐᑭᓯᔭᐅᓯᒪᕗᑦ 
ᐊᑐᖅᑕᐅᓂᐊᕐᓗᑎᒃ ᓄᓇᓕᓐᓂ, ᓄᓇᓕᓐᓂ 
ᒐᕙᒪᒃᑯᓐᓂᑦ ᐱᔨᑦᑎᕋᕐᓂᕐᒧᑦ ᐊᒻᒪ 
ᐱᐅᓯᒋᐊᖅᓯᓂᕐᒧᑦ ᑖᒃᓰᔭᐃᔭᕐᕕᐃᔭᕐᕕᐅᖃᑦᑕᖅᑐᒥᒃ.  
 
ᐃᖅᑲᓇᐃᒋᐊᖅᑎᑕᐅᑲᐃᓐᓇᕈᒪᑐᐃᓐᓇᖅᑐᖓ, 
ᐃᔅᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑳ 
ᓱᒻᒪᑦ, ᓱᒻᒪᑦ ᐱᓕᕆᕕᓯ ᐃᓚᓕᐅᔾᔨᓂᕐᒪᖔᖅ 
ᐆᒥᖓ? ᑎᑎᕋᖅᓯᒪᓂᐅᔪᒥᒃ ᑕᐃᒫᒃ, 
ᐅᖃᐅᓯᖃᖅᑐᒥᒃ ᑕᒪᒃᑯᐊ ᐱᖁᑎᓄᑦ ᑖᒃᓯᓕᒫᑦ 
ᓴᖅᑭᖅᑕᒥᓃᑦ, ᓴᖅᑭᖅᑕᐅᓚᐅᖅᓯᒪᔪᑦ ᓄᓇᕗᑦ 
ᐱᒋᐊᓕᕋᑖᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖃᓯᐅᑎᓯᒪᔪᑦ 
ᐃᓱᒪᒋᔭᐅᖃᓯᐅᑎᓯᒪᔪᖅ ᑕᒪᒃᑯᐊ ᐱᖁᑎᓄᑦ 
ᑖᒃᓰᔭᕈᑏᑦ ᑮᓇᐅᔭᓕᐊᑦ ᓄᓇᓕᓐᓄᑦ 
ᐅᑎᖃᑦᑕᕋᔭᕐᓂᖏᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ., 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 
ᑖᒃᑯᐊ ᐃᒪᐃᓐᓂᐊᕐᓂᕋᐃᓯᒪᓂᖅ ᑐᑭᓯᒐᑉᑯ 
ᐃᓱᒪᒋᔭᐅᓂᕋᖅᑕᐅᓂᖓ ᖃᓄᖅ 
ᐃᓱᒪᒋᔭᐅᕙᒻᒪᖔᑦ ᒫᓐᓇᒧᑦ ᑎᑭᑦᑐᒍ. ᒥᓂᔅᑕ 
ᓇᓗᓇᐃᖅᓯᑦᓯᐊᓚᐅᕐᓕ ᑖᓐᓇ 
ᑎᑎᕋᖅᓯᒪᓪᓚᒃᑖᖅᑐᖅ ᑐᑭᖃᔾᔭᓐᖏᑦᑐᑦ ᒐᕙᒪᒃᑯᑦ 
ᐅᑎᕐᓂᐊᕐᓗᑎᒃ ᓄᑖᓂᒃ ᑖᒃᓯᓂᒃ ᓴᖅᑮᓕᕐᓗᑎᒃ 
ᒪᓕᒐᒃᓴᓂᒃ ᓄᑖᓂᓪᓗ ᐊᑭᓕᕆᐊᓕᓐᓂᑦ 
ᓇᓕᖅᑲᓂᒃ, ᑕᐃᒪᐃᓕᓐᖏᒻᒪᑦ. ᑕᒪᓐᓇ 
ᑐᑭᓯᓇᖅᓯᑎᒋᐊᑐᐃᓐᓇᖁᔭᕋᔭ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ 
ᐋᓪᕗᐊᔅ, ᑭᐅᑲᐃᓐᓇᕈᓐᓇᖅᐸᒍ ᑖᒻᓇ ᐃᓗᓕᖏᑦ 
ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐋᓪᕗᐊᔅ, 
ᐃᓗᓕᖏᑦ. 
 
ᐋᓪᕗᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑖᓐᓇ ᑎᑎᕋᖅᓯᒪᔪᖅ ᓄᑖᒥᒃ ᖃᐅᔨᓴᕈᑎᓂᒃ 
ᑖᒃᓰᔭᕈᑎᓂᒃ ᑐᓂᓯᐅᖅᑲᐃᒍᑕᐅᔾᔮᓐᖏᑦᑐᖅ. 
ᑕᒪᒃᑯᐊ ᑖᒃᓰᑦ ᐊᑭᓕᖅᑕᐃᓐᓇᐅᓯᒪᐸᓗᑦᑐᑦ ᑭᓯᐊᓂ 
ᑐᑭᓯᓇᖅᓯᒋᐊᑐᐃᓐᓇᖅᑐᑦ ᖃᓄᖅ ᑭᑐᒧᑦ 
ᐊᑐᖅᑕᐅᕙᓐᓂᖏᖕᓂᒃ ᑮᓇᐅᔭᐃᑦ, ᒪᓕᒋᐊᖃᕐᓂᖓ 
ᓄᓇᑖᕈᑎ ᒪᓕᖦᖢᒍᑦ. ᐊᒻᒪᓗ, ᐱᓇᓱᐊᕈᓯᐅᔪᔪᒥᒃ 
ᑲᑎᒪᔩᑦ ᐅᓐᓂᕐᓗᕝᕕᒻᒧᑦ ᐃᓱᒪᓕᐅᔪᔭᖏᓐᓂᒃ 
ᑭᑐᒧᑦ ᐊᑐᖅᑕᐅᖃᑦᑕᖅᑐᑐᖃᐅᓂᖏᑦ ᒐᕙᒪᒃᑯᓐᓄᑦ 
ᑕᒪᒃᑯᐊ ᑮᓇᐅᔭᑦ. ᑭᓱᒧᓪᓗ ᑖᒃᓰᔭᐃᑎᑦᓯᓯᒪᒻᒪᖔᑕ, 
ᑭᑐᒧᑦ ᑐᕌᕐᒪᖔᑕ ᐱᓪᓗᐊᑕᐅᒻᒪᑦ. 
 
ᑐᑭᓯᓇᖅᓯᑎᒋᐊᕐᓗᒍ ᑖᓐᓇ 31, ᑎᑎᕋᖅᓯᒪᔪᖅ 
ᐊᑭᓕᐅᒋᐊᓕᒻᒧᑦ ᐱᖁᑎᓄᑦ ᐅᖃᐅᓯᐅᖅᑲᐅᒻᒪᑦ 
ᐅᐊᑦᑎᐊᖅ, ᐃᒫᒃ ᑕᑯᑎᑦᓯᓪᓗᐊᔾᔭᓐᖏᑦᑐᖅ 
ᐊᓯᔾᔨᕈᑎᐅᔪᒥᒃ ᖃᓄᖅ ᐊᐅᓚᕙᓐᓂᖏᑦᑕ 
ᒐᕙᒪᒃᑯᑦ. ᑭᓯᐊᓂ, ᓄᓇᕗᑦ ᐊᖏᕈᑎᖓᓂᒃ 
ᒪᓕᒃᓴᒋᐊᑐᐃᓐᓇᖅᑐᖅ. ᑕᒪᓐᓇ ᐱᖅᑯᓯᐅᔭᕆᐊᓕᒃ 
ᒪᓕᒃᑕᐅᕙᒃᑐᖅ ᒪᓕᒃᑕᐅᖏᓐᓇᕐᓂᖓᓂᒃ ᓱᓕ. 
ᑮᓇᐅᔭᐃᑦ ᑕᒡᕙ ᓄᓇᓕᓐᓂᒃ ᑐᕌᖓᖃᑦᑕᕋᔭᖅᑐᑦ 
ᐱᕙᓪᓕᐊᕈᑎᑦᓴᓄᑦ ᓇᒥᑐᐃᓐᓇ ᐃᖃᓗᐃᑦ ᓯᓚᑖᓂ. 
ᐃᖃᓗᐃᓪᓕ ᓇᒻᒥᓂᖅ ᑖᒃᓯᔭᐃᓂᖃᖅᑎᑦᓯᓲᖑᖕᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐊᑕᐅᓯᕐᒥᒃ ᒪᓕᒐᓕᕆᔨᒥᒃ 
ᑕᕝᕙᓃᑦᑐᖃᕐᒪᑦ ᐊᐃᕙᕈᑎᒋᓯᒍᓐᓇᖅᓱᑎᒍᑦ 
ᑕᒪᒃᑯᐊ ᑐᑭᖏᑦ ᐅᖃᐅᓯᖅᑕᕆᔭᐅᔪᖅ.  
 
ᑭᓯᐊᓂ ᐊᐱᖅᑯᑎᓪᓚᒻᒪᕆᒐᓕ ᓄᓇᓕᓐᓂ ᒐᕙᒪᒃᑯᑦ 
ᒐᕙᒪᐅᔪᑦ ᐱᔨᔅᓯᕋᐅᑎᖏᑦ. ᓄᓇᓕᓐᓂ 
ᐱᔨᔅᓯᕋᐅᑎᓄᑦ ᐱᔪᑦ, ᐊᖏᖃᑎᒌᕈᑎᐅᓯᒪᐸᓗᑉᐹᑦ 
ᑐᑭᖓᓂᒃ ᑕᒪᐃᓐᓄᑦ ᐊᖏᖃᑎᒌᓐᓂᖃᖅᐹᑦ 
ᒐᕙᒪᒃᑯᑦ ᐱᔨᔅᓯᕋᐅᑎᖓᑕ ᒥᑦᓵᓄᑦ ᐅᕝᕙᓗ 
ᐊᐃᕙᒍᑕᐅᔭᕆᐊᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᓰᓕ 
ᑭᐅᓂᖁᓂᐊᕋᑉᑯ, ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ.  
 
ᐃᒃᓯᕙᐅᑕᖅ: ᒥᔅᑕ ᓰᓕ. 
 
ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ 
ᓇᓕᐊᓐᓄᑦ ᐱᒻᒪᖔᑦ ᓄᓇᓕᓐᓂ 
ᒐᕙᒪᐅᓂᕋᖅᑕᐅᔪᖅ ᒐᕙᒪᓕᕆᔨᒃᑯᑦ 
ᑮᓇᐅᔭᓕᕆᓂᕐᒧᑦ ᐊᓪᓚᕝᕕᓕᕆᓂᕐᒧᓪᓗ ᓄᓇᓖᑦ 
ᑯᐊᐳᕇᓴᖁᑎᖏᓐᓂᒃ. ᑖᒻᓇ ᑐᑭᖓ 
ᒪᓕᑐᐃᓐᓇᖅᑐᖅ ᐅᕙᒍᑦ 
ᐱᓕᕆᐊᒃᓴᖁᑎᒋᔭᑉᑎᒻᓂᒃ, ᑎᒥᐅᔫᓪᓗ 
ᑎᒥᖁᑎᑦᑕᓗ ᑮᓇᐅᔭᖃᑦᑎᑦᓯᓂᕆᕙᑦᑕᑦᑎᒍᓗ 
ᑕᕝᕙ ᒪᓕᒐᔭᕐᓂᖓᓂᒃ.  
 
ᑕᒪᓐᓇ ᐊᓯᖏᓐᓂᒃ ᒪᓕᒐᐅᕙᒌᖅᑐᓂᒃ 
ᐅᖃᐅᓯᐅᖅᑲᐅᔪᓂᒃ. ᒪᓕᑦᓯᐊᑐᐃᓐᓇᖅᑐᑦ 
ᐊᔾᔨᒌᑦᑐᒥᒃ ᖃᓄᕐᓗᑦ ᑮᓇᐅᔭᓄᑦ ᐊᑐᖅᑕᐅᓂᖓᑦ 
ᐱᓪᓗᒍ ᒐᕙᒪᒃᑯᑦ ᓄᓇᑦᓯᐊᒥᓪᓗ ᓄᓇᓕᓐᓂᓗ 
ᑕᐃᒪᓐᓇ ᐅᖃᐅᓯᐅᖃᑦᑕᕐᓂᖓᓂᒃ ᐱᓪᓗᐊᑕᖅᑐᖅ 
ᐅᖃᐅᓯᖅ. 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 
ᑭᖑᓪᓕᖅᐹᕆᖅᑰᖅᑕᕋ ᐊᐱᖅᑯᑎ. ᑕᕝᕙᓂ 
ᑲᑎᒍᑎᒋᔭᐅᕗᖅ ᑖᒃᓰᔭᕈᑏᑦ ᐅᓄᖅᓯᒋᐊᑦᑕᖅᐳᑦ 
ᐱᔨᔅᓯᖃᐅᑏᓪᓗ ᐋᖅᑭᒋᐊᕈᑎᑦᓴᐃᓪᓗ ᒐᕙᒪᒃᑯᑦ 
ᑲᒪᒋᔭᑦᑐᓂᔾᔪᒃ. ᑐᑭᓯᔭᑉᑯᑦ ᖃᑦᓯᑦ ᓄᓇᕗᑦ 
ᒐᕙᒪᒃᑯᑦ ᐊᑐᖅᓯᒪᔭᖏᑦ 1999-ᒥᓂᑦ? ᓄᓇᓕᓐᓂ 
ᐱᔨᔅᓯᕋᐅᑎᓄᑦ ᐋᖅᑭᒋᐊᕈᑦᓴᓄᓪᓗ ᑕᒪᒃᑯᐊ 
ᐱᖁᑎᓂᒃ ᑖᒃᓰᔭᕈᑎᒃᓴᐃᑦ, ᐃᓚᐃᓐᓇᑯᓗᒋᒻᒪᒍ 
ᐊᑭᓕᖅᓱᕈᑎᐅᔫᑉ ᓴᓂᐊᓂ.  
 
ᓱᓕᒻᒪᖔᑦ ᑐᑭᓯᒋᐊᕐᕕᒋᑐᐃᓐᓇᖅᑕᕋ ᒥᓂᔅᑕᐅᔪᖅ. 
ᐅᓄᕐᓂᖅᓴᑦ ᑮᓇᐅᔭᐃᑦ ᐊᑐᖅᑕᐅᓱᖔᖅᓯᒪᖕᒪᑕ 
ᓄᓇᓕᖕᓂ ᐱᔨᔅᓯᕋᐅᑎᓕᕆᓂᕐᒧᑦ 
ᐋᖅᑭᒋᐊᕈᑎᑦᓴᓄᑦ ᓴᖅᑭᑕᐅᓯᒪᔪᓄᑦ ᐱᖁᑎᓂᑦ 
ᑮᓇᐅᔭᓕᐊᖑᓯᒪᔪᓂᑦ ᑖᒃᓰᔭᕈᑎᑎᒍᑦ. ᑖᓐᓇ 
ᐊᔾᔨᒌᓐᖏᓐᓂᖏᖕᓂᑦ ᓇᓖᕌᑐᐃᓐᓇᕈᑎᒋᓗᒋᑦ. 
ᑭᖑᓪᓕᖅᐹᕆᓪᓗᓂᐅᒃ ᐊᐱᖅᑯᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ  ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᓱᓕᔪᖅ 
ᒪᓕᒐᓕᕆᔨ ᐱᖁᑎᓄᑦ ᓄᓇᓄᑦ ᑖᑦᓰᔭᕈᑏᑦ 
ᐃᓚᐃᓐᓇᑯᓗᑐᐃᓐᓇᕆᔭᖏᑦ ᐅᕙᒍᑦ 
ᑮᓇᐅᔭᖃᖅᑎᑦᓯᓂᕆᕙᑦᑕᑦᑕ ᓴᓂᐊᓂ ᓄᓇᓕᓐᓂ 
ᒐᕙᒪᐅᔪᓂᑦ ᓲᕐᓗᒃ ᕼᐊᒻᓚᐅᔪᓂᒃ ᒐᕙᒪᒃᑯᐃᓛᒃ 
ᐃᓱᒫᓗᑦᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑎᑎᕋᖅᓯᒪᓂᖓ 48. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 49. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 55 
ᐃᓗᐃᑦᑑᓗᒍ ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ 
ᑖᒻᓇ ᑲᑎᒪᔾᔪᑎᑦᓴᓄᑦ ᐃᓕᔭᐅᔪᓐᓇᖅᓯᓕᕐᒪᑦ 
ᐱᖓᔪᐊᓐᓂᒃ  
ᐅᖃᓕᒫᖅᑕᓂᐊᕐᓗᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᖑᓪᓕᖅᐹᒥᒃ ᐅᖃᐅᓯᒃᓴᑦ, ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᑦᓯᕙᐅᑖᖅ. ᓯᕗᓪᓕᖅᐹᒥᒃ 
ᖁᔭᓐᓇᒦᕈᒪᑉᓗᒋᑦ ᓄᓇᓕᓐᓂ ᒐᕙᒪᓕᕆᔨᒃᑯᓪᓗ 
ᐱᔨᔅᓯᖅᑎᖏᑦ, ᐃᖅᑲᖅᑐᐃᔪᓕᕆᔨᒃᑯᓪᓗ 
ᐱᔨᔅᓯᖅᑎᖏᑦ ᐊᒃᓱᕈᖃᑦᑕᓚᐅᕐᓂᖏᖕᓄᑦ 2018-
ᒥᓂᑦ ᑕᒪᑦᓱᒪᓐᖓᑦ ᒪᓕᒐᑦᓴᒥᒃ 
ᑎᑎᕋᖅᐸᓪᓕᐊᓕᖅᑎᓪᓗᒋᑦ. ᐊᒻᒪᓗ ᒪᓕᒐᓕᐅᖅᑏᑦ 
ᐅᖃᖃᑎᒌᓐᓇᖃᑦᑕᓚᐅᖅᑕᕗᑦ ᑲᑎᒪᔨᕋᓛᔅᓯᑎᒍᑦ 
ᐊᒻᒪᓗ ᒐᕙᒪᓕᕆᔨᒃᑯᑦ ᑲᑎᒍᓐᓇᖅᖢᑎᑦ 
ᒪᓕᒐᒃᓴᕐᒧᑦ ᑖᑉᓱᒧᖓ ᖁᕕᐊᒋᔭᐃᓐᓇᕆᔭᒃᑲ 
ᑕᒪᕐᒥᒃ ᐱᓕᕆᖃᑎᒌᑦᓯᐊᖅᑐᐃᓐᓇᐅᓚᐅᕐᒪᑕ 
ᐃᓱᒫᓘᑎᖃᖅᑐᐃᓐᓇᐅᓚᐅᖅᖢᑎᓪᓗ ᐅᖃᐅᓯᐅᔪᒥᒃ. 
ᖁᔭᓐᓇᒦᕈᒪᑐᐃᓐᓇᒻᒪᕆᑉᐸᔅᓯ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ. 
ᑖᑉᑯᐊ ᐱᓕᕆᔩᑦ ᐊᓂᑎᓗᒋᑦ. ᒪᓕᒐᑦᓴᖅ 75-ᒧᑦ 
ᓱᓕ ᑲᔪᓯᓚᐅᓐᖏᓂᑦᑎᓐᓂᒃ, ᐃᑦᓯᕙᑐᐃᓐᓇᕈᑦᑎ. 
ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 
ᐱᒋᐊᖅᑎᑦᑎᕗᖓ ᐱᕙᓪᓕᐊᓂᖓᓂᒃ 
ᐅᓂᒃᑳᖅᑕᐅᖁᑉᓗᒍ ᓄᖅᑲᖅᐸᓪᓕᐊᓂᖓᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕈᑎᑕᖃᕐᒪᑦ ᓄᖅᑲᖅᐸᓪᓕᐊᒍᒪᓕᖅᑐᓂ 
ᐊᒻᒪᓗ ᐱᖁᔨᕗᖔᕈᑎ ᐊᐃᕙᐅᑕᐅᔪᓐᓇᕋᓂ. 
ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒧᑦ? ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ. ᒫᓐᓇ 
ᐅᓂᒃᑳᕐᓂᐊᓕᖅᐳᖓ ᓄᖅᑲᕐᓂᐊᕐᓂᑦᑎᓐᓂᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕋᑦᓯ 
ᑐᓐᖓᓱᒋᑦᑎ. ᐅᓂᒃᑳᑦ ᑲᑎᒪᔨᑐᐃᓐᓇᕐᓂᒃ. ᒥᔅᑕ 
ᐋᖁᐊᖅ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐃᒃᓯᕙᐅᑕᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖅᑏ, ᑲᑎᒪᔩᑦ ᐃᓱᒪᔅᓴᖅᓯᐅᕋᑖᕐᒪᑕ ᒪᓕᒐᒃᓴᖅ 
55-ᒥᒃ ᐊᒻᒪᓗ ᐅᓂᒃᑳᕆᔪᒪᕙᐅᒃ ᒪᓕᒐᒃᓴᖅ 55 
ᐊᑐᐃᓐᓇᐅᓕᕇᖅᑐᖅ ᐅᖃᓕᒫᖅᑕᐅᔪᓐᓇᕐᓗᓂ 
ᐱᖓᔪᐊᓐᓂ ᐋᖅᑭᒋᐊᖅᓯᒪᓂᖓᑎᒍᑦ.  
 
ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ 
ᐊᖏᖅᑕᐅᖁᑉᓗᒋᑦ ᑲᑎᒪᔨᑐᐃᓐᓇᕐᓄᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐋᖅᑭᒋᐊᕌᕐᔪᑐᐃᓐᓇᕐᓗᒍ ᐋᖅᑭᒋᐊᖅᓯᒪᓂᖓ 
ᒪᓕᑦᑐᒍ ᐊᒻᒪ ᑎᑎᕋᖅᑕᐅᑲᓐᓃᓚᕐᓗᓃ?  
 
>>ᐃᒡᓚᖅᑐᑦ 
 
ᖁᔭᓐᓇᒦᒃ. ᐱᒋᐊᖅᑎᑦᑎᓯᒪᔪᖃᕐᒪᑦ ᐊᐃᑉᐱᖅᑕᐅᕙ? 
ᒥᔅ ᓇᑲᓱᒃ ᖁᔭᓐᓇᒦᒃ. ᑖᓐᓇ ᓈᒻᒪᒻᒪᑦ. ᓈᒻᒪᓴᖅᑐᑦ. 
ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ.  
 
ᐱᖓᔪᐊᖕᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᔅ 
ᐃᖃᓪᓗᐊᖅ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐱᖁᑏᑦ ᖃᐅᓴᖅᑕᐅᓂᖏᓐᓄᑦ 
ᑖᒃᓰᔭᖅᑕᐅᓂᖏᓐᓄᓪᓗ ᒪᓕᒐᖓ - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᑲᖏᖅᓯᓂᐅᑉ ᓂᒋᐊᓄᑦ, 
ᒪᓕᒐᒃᓴᖅ 55, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐱᖁᑏᑦ ᖃᐅᓴᖅᑕᐅᓂᖏᓐᓄᑦ 
ᑖᒃᓰᔭᖅᑕᐅᓂᖏᓐᓄᓪᓗ ᒪᓕᒐᖓ, ᐱᖓᔪᐊᓐᓂᒃ 
ᐅᖃᓕᒫᖅᑕᐅᖁᑉᓗᒍ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐱᒋᐊᖅᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ.  
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 
 
ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 
ᐱᒋᐊᖅᑎᑕᐅᔪᖅ ᑲᔪᓯᕗᖅ ᒪᓕᒐᒃᓴᖅ 55 
ᐊᖏᖅᑕᐅᔪᓐᓇᖅᓯᕗᖅ.   
 
ᑲᑎᒪᔾᔪᑎᔅᓴᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. 
ᑖᒻᓇ ᐃᖅᑲᐃᑎᑦᑎᒍᑎᑐᐃᓐᓇᖅ ᑲᑎᒪᓛᕐᒪᑕ 
ᖃᐅᑉᐸᑦ ᐅᓪᓛᒃᑯᑦ 9-ᒨᖅᑲᑦ ᑲᑎᒪᔨᑐᐃᓐᓇᐃᑦ 
ᓇᓄᖅ ᐃᓪᓗᕈᓯᖓᓂ. ᑲᑎᒪᒃᑲᓐᓂᓕᕐᒥᓗᑎᑦ 
ᑲᑎᒪᔨᓕᒫᑦ 10:30-ᐸᑦ.  
 
ᑲᑎᒪᔾᔪᑎᔅᓴᐃᑦ ᓯᑎᐱᕆ 16-ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᐊᑎᓕᐅᕈᑕᐅᓯᒪᔪᑦ 

10. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

11. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

12. ᑎᑎᖅᑲᓂᑦ ᓴᖅᑭᑎᕆᓂᖅ 

13. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

15. ᐱᒋᐊᖅᑎᑕᐃᑦ 

16. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

17. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 75 

19. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᓕᕆᕗᖅ 
ᕿᑎᖅᑰᕈᕋᓱᖕᓂᖓᓂ, ᓯᑎᐱᕆ 16, 1:30-ᐸᑦ 
ᐅᓐᓄᓴᒃᑯᑦ.  
 
ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖅᑐᖅ 17:18-ᒧᐊᖅᑎᓪᓗᒍ



 

 

 


